
KUV YUG LOS UA DABTSIS 

HAUV NTIAJTEB NO?  

 
Lub neej uas nrhiav khoom ntiajteb yog lub neej uas tuag lawm,  

zoo li tsob ntoo uas nplooj zeeg tag, tshuav ceg lawm xwb;  

Lub neej uas cia Vajtswv coj zoo li tsob ntoo uas hlob mos nyoos. 

 

Pajlug 11:28 (Msg) 

 

 

Cov uas cia siab rau Tus Tswv yog cov tau koobhmoové 

Lawv zoo ib yam li cov ntoo uas tuaj ntawm ntug dej uas nrhauv cag mus rau  

hauv dej.  Cov ntoo ntawd tsis ntshai thaum tshav ntuj kub  losis tsis  

txhawj thaum tsis muaj nag los.  Lawv cov nplooj ntsuab tag mus li, thiab lawv 

 yuav txiv cov txiv uas qab heev. 

 

Yelimis 17:7-8 (NLT) 

HNUB 1 
_________________________________________________________________________ 

 

Vajtswv Yog Tus Tsim Kom Muaj Txhua 

Yam 
 

 

 ñTsis hais tej uas nyob saum nruab ntug thiab tej uas nyob  

hauv ntiajteb no, tej uas peb qhovmuag pom thiab tej uas peb qhovmuag  

tsis pom, cov timtswv ceebtsheej uas muaj hwjchim thiab tej nomtswv  

losis cov vajntxwv thiab cov neeg uas muaj hwjchim kav ntiajteb, 

 txhua yam ntawd puavleej yog Vajtswv hais kom Yexus tsim, thiab  

nws tsim tej ntawd rau nwsò  

(Kaulauxais 1:16). 

 

Yawm Bertrand Russell, uas yog ib tug neeg tsis ntseeg Vajtswv hais li no: 

ñYog koj tsis xav hais tias muaj ib tug Vajtswv ces  

lub homphiaj ntawm kev ua neej tsis muaj qabhau dabtsisò 

 

 Lub homphiaj ntawm kev ua neej tsis yog pib ntawm koj.  

Lub homphiaj ntawm kev ua neej muaj qabhau heev dua li tej uas koj xav.  Nws tsis yog 

tej nyuag uas yuav ua rau koj lub neej muaj kev txaus siab, muaj kev thajyeeb, losis muaj kev 

zoo siab xwb.  Nws tsis yog koj tsev neeg, koj tes haujlwm, koj kev npau-suav thiab koj tej kev 

ntshaw, tiamsis nws muaj qabhauv dua li tej ntawd.  Yog koj xav paub saib yog vim li cas koj 

thiaj tshwmsim los ua ib tug tibneeg los nyob lub ntiajteb no, koj yuavtsum nrhiav los ntawm 

Vajtswv tus uas tsim koj.  Vajtswv yog tus tsim koj raws li nws lub homphiaj thiab tsim koj los 

dhos nws lub homphiaj. 

 Tibneeg tshawb nrhiav lub homphiaj kev ua neej los tau ntau txhiab xyoo no lawm, 

tiamsis tibneeg nrhiav tsis tau.  Qhov lawv nrhiav tsis tau mas vim yog lawv pib nrhiav los 

ntawm qhov uas tsis yog lawm.  Lawv kev nrhiav yog pib ntawm tibneeg tuaj mas lawv thiaj 

nrhiav tsis tau.  Yog peb nug ntawm peb tus kheej tuaj hais tias, ñKuv xav kom kuv yog leejtwg? 

Kuv xav ua dabtsis rau kuv lub neej?  Kuv lub homphiaj yog dabtsis?  Kuv ntshaw dabtsis? Kuv 

kev npau-suav rau kuv lub neej yav tom ntej yog dabtsis? Yog peb pheej nrhiav peb lub 

homphiaj kev ua neej los ntawm qhov uas peb pheej nug peb li hais los no xwb ces peb yuav tsis 

muaj peevxwm nrhiav tau peb lub homphiaj kev ua neej.  Vajtswv Txojlus hais tias, ñVajtswv 

yog tus tswj neeg thiab tej tsiaj txojsia; Vajtswv lub hwjchim tuav txhua tus tibneeg txojsia (kev 

ua neej)ò (Yauj 12:10).  

 Peb lub homphiaj kev ua neej txawv li tej ntawv uas peb nyeem, tej yeebyam peb saib, tej 

kev cobqhia uas peb mus kawm.  Koj yuav nrhiav tsis tau koj lub homphiaj kev ua neej los 

ntawm qhov uas koj pheej nrhiav hauv koj lub neej xwb.  Tej zaum koj twb nug koj tuskheej 

thiab nrhiav ntawm koj tus kheej los lawm. Koj tsis yog tus tsim koj, yog li ntawd koj yeej tsis 

muaj peevxwm paub hais tias koj lub homphiaj uas tshwmsim los nyob lub ntiajteb no yog 

dabtsis.  Yog kuv muab ib yam khoom uas koj tsis tau pom dua coj los rau koj saib thiab nug koj 

saib yam khoom ntawd yog tsim los ua dabtsis, koj yeej yuav tsis paub, thiab yam khoom ntawd 

los nws yeej tsis paub thiab, tsuas yog tus uas tsim yam khoom ntawd thiaj li paub xwb. Losis 

yog koj mus nyeem phau ntawv uas qhia txog yam khoom ntawd mas koj thiaj li paub xwb.   

 Muaj ib zaug thaum kuv poob zoo ntawm ib lub roob, kuv ntsib ib tug neeg thiab nug kev 

rov mus rau ntawm qhov uas kuv tuaj, nws teb kuv li no, ñKoj mus ntawm no mus mas koj yuav 

mus tsis tau ntawm qhov uas koj yuav mus ntawd.  Koj yuavtsum pib sab roob sab tod mus mas 

koj thiaj li mus txog.ò  Tib yam nkaus li ntawd,  koj yuav nrhiav tsis tau lub homphiaj ntawm koj 

kev ua neej yog koj pheej nrhiav los ntawm koj tus kheej xwb.  Koj yuav tsum pib nrhiav los 

ntawm Vajtswv tus uas tsim koj.  Koj tshwmsim muaj nyob vim Vajtswv yog tus tsim koj.  

Vajtswv yog tus tsim koj thiab Vajtswv tsim koj rau Vajtswv siv.  Thaum koj totaub li no lawm 

mas koj kev ua neej thiaj li yuav muaj qabhau.  Tib txoj kev uas peb yuav nrhiav tau peb lub 

homphiaj ntawm kev ua neej ces yog nrhiav ntawm Vajtswv xwb, yog peb nrhiav ntawm lwm 

tus thiab lwm qhov ces peb yeej yuav nrhiav tsis tau. 

 Muaj ntau tus neeg siv Vajtswv los ua haujlwm rau lawv raws li lawv lub homphiaj xwb, 

tiamsis qhov ntawd yog ib qhov kev puastsuaj rau lawv.  Vajtswv tsim koj rau Vajtswv siv, tsis 

yog tsim koj los siv Vajtswv.  Peb lub neej yog tsim los rau Vajtswv siv raws li Vajtswv lub 

homphiaj, tsis yog tsim peb los siv Vajtswv kom raws li peb lub homphiaj.  Vajtswv Txojlus 

hais tias, ñTus uas ua raws  li nws lub siab qub qhia, tus ntawd yuav raug kev ploj kev tuag, 

tiamsis tus uas ua raws li Vaj Ntsujplig qhia, tus ntawd yuav tau txojsia thiab kev kaj siabò 

(Loos 8:6). 

 Kuv tau nyeem ntau phau ntawv uas qhia kom yus nrhiav tau yus lub homphiaj ntawm 

kev ua neej.  Txhua phau ntawv ntawd puavleej qhia yus nrhiav ntawm yus tus kheej tuaj xwb.  

Lawv qhia hais tias koj yuav nrhiav tau koj lub homphiaj kev ua neeg los ntawm qhov uas koj ua 

raws li zaj npau-suav; ua raws li yam uas koj saib muaj nujnqis; ua raws li koj lub homphiaj; ua 

yam uas koj ua tau zoo;  teeb homphiaj kom siab; xav ua dabtsis ces cia li ua yam ntawd; ua siab 

ntev;  ntseeg hais tias koj yeej muaj peevxwm ua tau;  kom lwm tus pab koj; thiab yam uas koj 

ua ntawd yeejmeem rau siab ntso ua tsis txhob tso tseg. 

 Muaj cov uas ua tau neej zoo vim lawv xyaum coj raws li tej uas hais los no thiab.  Yog 

koj rau siab ntso rau yamtwg ces koj yeej yuav ua tau zoo rau yam ntawd.  Tiamsis qhov uas 

koj ua tau lub neej zoo thiab  koj lub homphiaj kev ua neej (lifeôs purpose) ntawd tsis sib 

thooj.  Tej zaum koj yuav muaj peevxwm ncav cuag koj lub homphiaj thiab ua tau lub neej zoo 

xws lub teb lub chaw, tiamsis qhov ntawd tsis tau txhais hais tias koj ua tau raws li lub homphiaj 

uas Vajtswv tsim koj los ua lawm.  Koj rov tawm tswvyim ntawm koj tus kheej rov los pab koj 

xwb mas koj yuav ua tsis tau li Vajtswv xav kom koj ua.  Vajlugkub hais tias, ñRauqhov tus uas 

khuvxim nws txojsia, tus ntawd yuav tsis tau txojsia, tiamsis tus uas tsis khuvxim nws txojsia, vim 

nws ntseeg kuv, tus ntawd yuav tau txojsiaò (Mathais 15:25).  [Yog peb tawm tswvyim los 

ntawm peb xwb ces peb yeej yuav ua haujlwm los ntawm kev khuvxim txojsia xwb.]  

 Phau ntawv no tsis yog  ib phau ntawv uas qhia kom yus tawm tswvyim ntawm yus tus 

kheej rov los pab yus; tsis yog  qhia kom yus nrhiav tau haujlwm zoo ua; tsis yog qhia kom yus 

ncav cuag yus txoj kev npau-suav.  Losis tsis yog qhia yus npaj ua yus lub neej; tsis yog qhia yus 

tsub haujlwm ntxiv rau yus lub neej.  Tiamsis yog qhia kom yus txo ntau yam kev khwv hauv 

yus lub neej tseg thiab tig los ua yam uas tseemceeb tshajplaws.  Phau ntawv no yog sau los qhia 

koj kom koj ua yam uas Vajtswv tsim koj los ua.  

 Yog li ntawd, koj puas tau nrhiav tau lub homphiaj kev uas neej uas Vajtswv tsim 

koj los ua? Koj muaj ob txoj kev xaiv.  Txoj kev ib yog kwvyees ua saib puas yog.  Txoj no yog 

txoj uas tibneeg feemcoob taug.  Lawv ua los ntawm kev kwvyees thiab los ntawm lawv kev 

xav.  Thaum peb hnov lawv hais tias, ñKuv xav hais tias kev ua neej ces yogé.,ò lawv txhais 

hais tias, ñNov yog kuv ib qhov kev kwvyees uas kuv xav tau hauv kuv lub hlwb.ò 

 Ntau txhiab xyoo dhau los lawm, cov twb txawj twb ntse tau sib tham thiab kwvyees txog 

homphiaj ntawm kev ua neej muaj nuj nqis dabtsis.  Filauxaufis (Philosophy) dhau los mus ua ib 

yam tseemceeb rau tibneeg kawm, tiamsis thaum los hais txog homphiaj ntawm kev ua neej ces 

cov twb txawj ntse rau phab Filauxaufis tsuas  kwvyees lawm xwb. 

 Dr. Hugh Moorheard, tus xibfwb qhia filauxaufis nyob rau lub tsev kawm ntawv 

Northeastern Illinois University, tau sau ntawv rau 250 leej cov twb txawjntse phab filauxaufis, 

cov neeg txawj ntse rau phab txwmkeeb - xaij (scientists), cov neeg sau ntaub sau ntawv rau 

tibneeg kawm, thiab cov neeg txawj ntse nyob lub ntiajteb no,  thov lawv pab teb saib ñUa neej 

muaj qabhau dabtsis?ò  Lawv kuj teb tuaj rau nws thiab nws muab tso uake ua ib phau ntawv.  

Muaj qee leej kuj ua tib zoo kwvyees, qee leej kuj lees hais tias lawv lam kwvyees xwb.  Muaj 

qee leej kuj hais ncaj ncaj hais tias lawv tsis paub.  Muaj coob tug kuj thov hais tias lawv tsis 

paub tiamsis yog thaum twg Moorheard nrhiav tau hais tias ua neej muaj qabhau dabtsis no ces 

kom qhia tuaj rau lawv paub thiab!
1
  

 Txoj kev ob uas yuav pab kom peb totaub txog kev ua neej muaj qabhau dabtsis ces yog 

los ntawm tej lus uas Vajtswv qhia rau peb (revelation).  Peb yuav tig los mus saib txog tej uas 

Vajtswv qhia rau peb txog kev ua neej muaj qabhau dabtsis nyob rau lub ntiajteb no.  Qhov uas 

yoojyim rau peb totaub txog ib yam khoom ces yog nug tus uas tsim yam khoom ntawd.  Tib 

yam nkaus li ntawd, yog peb xav paub qhov tseeb  ntawm peb lub homphiaj kev ua neej ces peb 

yuav tsum tau nug Vajtswv tus uas tsim peb. 

 Vajtswv yeej tsis cia peb nyob rau qhov tsaus ntuj nti thiab kom peb kwvyees. 
Vajtswv twb qhia rau peb txog tsib feem ntawm peb lub homphiaj kev ua neej rau hauv phau 

Vajlugkub lawm.  Phau Vajlugkub yog phau uas sau qhia txog peb tibneeg kev ua neej (Ownerôs 

Manual). Vajlugkub qhia hais tias yog li cas peb thiaj muaj sia nyob, peb yuav tsum ua dabtsis, 

yuav tsum zam dabtsis, thiab peb lub neej yuav mus li cas rau yav tomntej.  Kuv yuav hais tsis 

raws li tibneeg kev xav, losis tsis raws li cov twb txawj ntse tej ntawv.  Vajlugkub qhia hais tias, 

ñTiamsis kuv qhia Vajtswv lub tswvyim uas nyob nraim nkoos tsis muaj leejtwg paub. Lub 

tswvyim ntawd Vajtswv twb npaj tseg rau peb thaum uas tsis tau tsim lub ntiajteb no los lawmò 

(1 Kauleethaus 2:7). 

 Vajtswv yog tus uas rhawv muaj tibneeg txojsia thiab kev ua neej.  Peb yuav nrhiav tau 

hais tias kev ua neej muaj qabhau dabtsis, peb yuav tsum tig rov mus nrhiav ntawm Vajtswv 

Txojlus.  Vajtswv Txojlus tsis yog tibneeg ntiajteb lub tswvyim kev txawj ntse.  Koj yuav tsum 

ua koj lub neej raws li qhov uas Vajtswv npaj rau koj los ua, tsis txhob ua raws li tej tub txawj 

tub ntse hauv ntiajteb no qhia.  Vajtswv Txojlus qhia hais tias, ñVajtswv twb xaiv peb cov uas 

nrog Yexus Khetos koom ib txojsia los  ua Vajtswv haivneeg raws li Vajtswv twb  xub xav tseg 

thaum tsis tau tsim lub ntuj thiab lub ntiajteb no lawm.  Vajtswv ua li ntawd, rau qhov Vajtswv 

yeej ua ib puas tsav yam raws li Vajtswv pom zoo thiab raws li Vajtswv twb xub xav tseg lawmò 

(Efexaus 1:11).  Nqe Vajlugkub no qhia rau peb pom peb yam raws li nram no: 

 

 1.  Koj yuav tshawb nrhiav tau hais tias koj yog leejtwg thiab koj lub homhiaj kev 

ua neej yog dabtsis, koj yuav tsum nrhiav los ntawm qhov uas nrog Tswv Yexus sib raug 

zoo. Yog koj tseem tsis tau muaj kev sib raug zoo nrog Tswv Yexus, kuv tseem yuav qhia ntxiv 

txog qhov ntawd, kom koj muaj kev sib raug zoo nrog Tswv Yexus. 

 

 2.  Vajtswv twb xub xav txog koj ntev los lawm, ua ntej uas thaum tseem tsis tau 

muaj koj.  Vajtswv twb npaj homphiaj rau koj ua ntej uas yuav yug koj lawm. Nws npaj  

homphiaj rau koj thaum tseem tsis tau muaj koj thiab nws yeej tsis kom koj nrog tawm tswvyim 

rau nws. Koj muaj cai xaiv kev ua haujlwm, xaiv koj tus pojniam losis tus txiv, xaiv koj kev ua 

si, thiab lwm yam haujlwm hauv koj lub neej, tiamsis koj tsis muaj cai xaiv koj lub homphiaj rau 

koj kev ua neej.  Vajtswv twb xub xaiv rau koj thaum tsis tau yug koj lawm. 

                                                 
1
 Hugh S. Moorhead, comp., The Meaning of Life According to Our Centuryôs Greatest Writers and Thinkers. 

(Chiciago: Chiciago Refview Press, 1988). 

 3.  Koj lub homphiaj kev ua neej dhos rau Vajtswv daim duab uas loj dua koj xav.  
Koj lub homphiaj kev ua neej yog Vajtswv lub uas Vajtswv npaj rau koj thiab yuav nyob mus 

ibtxhis.  Phau ntawv no yuav hais txog qhov ntawd. 

 

 Andrew Bittov, uas yog Russian ib tug twb sau ntaub ntawv, loj hlob rau haivneeg 

Koomsam uas tsis ntseeg hais tias muaj Vajtswv (atheistic Communist regime).  Tiamsis muaj ib 

hnub Vajtswv ua rau nws xav txog Vajtswv.  Nws hais li no, ñThaum kuv muaj 27 xyoo, thaum 

kuv tseem tabtom caij tsheb taug kev mus rau lub nrog Leningrad uas tamsim no yog St. 

Petersburg, txawm cia li ua rau kuv saib kev ua neej tsis muaj qabhau dabtsis, cia li xam tsis pom 

lub neej rau yav tom ntej. Txhua yam uas muaj qabhau rau kuv cia li tsis muaj qabhau ntxiv li 

lawm.  Thaum ntawd, cia li muaj ib lo lus tshwm rau kuv lub hlwb li no, ñTsis muaj Vajtswv ces 

kev ua neej tsis muaj qabhau dabtsis.ò  Kuv txawm cia li hais lo lus ntawd mus mus los los, zoo 

li kuv caij lo lus ntawm nce ib cov theem ntaiv dhau lub zos ntawd, thiab coj kuv taug kev los 

rau hauv Vajtswv qhov kev kaj.ò
2
 

 Tejzaum koj yuav xav tsis tawm hais tias koj lub homphiaj rau kev ua neej yog 

dabtsis tiag, tiamsis kuv qhia rau koj hais tias, kuv nrog koj zoo siab uas koj tabtom taug kev 

mus rau qhov pomkev. 

 

 

 

 

 

 

 

 

 

 

 

 

 

 

 

 

 

 

 

                                                 
2
 David Friend, ed., Tha Meaning of Life (Boston: Littli, Brown, 1991), 194. 

 

Hnub 1 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Lub homphiaj ntawm kev ua neej tsis yog pib ntawm kuv. 

 

Nqai Cim:  ñéTxhua yam ntawd puavleej yog Vajtswv hais kom Yexus tsim, thiab nws tsim 

tej ntawd rau nwsò (Kaulausxais 1:16b). 

 

Lus Nug:  Saib rau txhua yam uas  kuv ua ntawm lub neej, kuv puas hais tau rau kuv 

tuskheej hais tias kuv lub neej yog nyob pub rau Vajtswv, tsis yog nyob rau kuv tuskheej? 

HNUB 2 
_________________________________________________________________________ 

 

Koj Tsis Yog Lam Nyob Lam Tshwmsim 

Muaj  
 

 

ñTus Tswv Hais tias, óKuv yog tus tsim nej, kuv tsim nej rau 

 hauv leejniam plab thiab kuv yuav pab nejéôò  

(Yaxayas 44:2a). 

 

Vajtswv tsis dov mam-khauv-lauv (Txhais hais tias Vajtswv tsis kwvyees). 

God doesnôt play dice. 

Albert Einstein 

 

 

 Koj tsis yog lam nyob lam tshwmsim muaj. 

 Tsis yog koj lam yug los yuamkev losis yug los tsis muaj qabhau dabtsis.  Tej zaum koj 

niam koj txiv tsis tau npaj kom muaj koj, tiamsis Vajtswv yog tus npaj kom muaj koj.  Vajtswv 

yeej npaj cia thiab paub lawm hais tias yuav yug koj.  Qhov tseeb, Vajtswv yeej tos ntsoov lub 

sijhawm yug koj.  

 Ntau xyoo ua ntej uas yuav xeeb muaj koj nyob hauv koj niam plab,  Vajtswv twb xub 

xav txog koj nyob hauv Vajtswv lub hlwb lawm. Vajtswv xub xav txog koj ua ntej uas yuav xeeb 

koj.  Qhov uas koj muaj sia nyob tamsim no tsis yog ib qhov cuav, yuamkev, losis yog hmoov. 

Koj muaj sia nyob vim Vajtswv tsim koj!  Vajtswv Txojlus qhia hais tias, ñVajtswv yuav ua 

kom tiav raws li Vajtswv lub homphiaj rau kuv lawmò (Phau Ntawv Nkauj 138:8a NIV). 

 Vajtswv yog tus uas ua kom muaj txhua yam nyob ntawm koj lub cev.  Nws txhobtxwm 

xaiv koj haiv neeg, koj daim tawv, koj cov plaubhau, thiab txhua yam ntawm koj lub cev.  Nws 

tsim koj tshwjxeeb raws li qhov uas nws xav tau.  Nws kuj yog tus npaj lub tswvyim thiab koj 

tus cwjpwm rau koj. Vajlugkub hais tias, ñThaum kuv tej pobtxha tabtom hlob tuaj sib dhos uake 

hauv kuv niam plab, thiab kuv hlob nraim-nkoos hauv nruabthiab los koj yeej paub hais tias kuv 

hyob hauvò (Ntawv Nkauj 139:15).   

 Vim Vajtswv tsim koj los ua yam uas Vajtswv npaj rau koj ua,  Vajtswv kuj teem 

sijhawm rau hnub koj yug, thiab teem sijhawm hais tias koj yuav nyob ntev li cas.  Vajtswv twb 

xub npaj koj lub hnubnyoog rau koj ua ntej yug koj lawm.  Vajtswv xaiv lub sijhawm koj yug 

thiab sijhawm koj tuag rau koj lawm. Vajlugkub hais li no, ñThaum kuv tseem tsis tau yug los, 

koj twb pom kuv lawm, kuv tej hnubnyoog ua neej nyob, koj twb xub muab sau rau hauv koj phau 

ntawv ua ntej uas tsis tau muaj tej hnub nyoog ntawd lawmò (Ntawv Nkauj 139:16). 

 Vajtswv yeej npaj cia hais tias koj yuav yug rau lub tebchaws twg thiab qhov chaw twg 

yog qhov uas Vajtswv npaj rau koj kom koj ua tiav Vajtswv lub homphiaj. Tsis yog ib qhov 

yuam kev uas koj lam los tshwmsim los rau koj haiv neeg thiab koj lub tebchaws.  Vajtswv tsis 

lam cia ib yam dabtsis ntawm koj lub neej tshwmsim yam uas Vajtswv tsis tau npaj cia.  Txhua 

yam ntawm koj lub neej puavleej yog Vajtswv npaj rau koj kom ua tau raws li Vajtswv lub 

homphiaj. Vajtswv Txojlus hais tias, ñVajtswv tsim txhua haiv neeg tawm hauv tib tug neeg li roj 

tshav los xwb, thiab kom lawv mus nyob thoob plawv hauv lub ntiajteb.  Vajtswv tu tebchaws rau 

lawv thiab teem sijhawm kom lawv nyob ntev li casò (Tes Haujlwm 17:26). Tsis muaj ib yam 

hauv koj lub neej uas lam tshwmsim tsis muaj qabhau, txhua yam puavleej tshwmsim raws li 

Vajtswv lub homphiaj rau koj lawm. 

 Qhov uas txaus qhuas tshajplaws mas yog qhov uas Vajtswv npaj cia hais tias koj yuav 

yug li cas.  Koj txawm yuav yug li cas, koj niam koj txiv txawm yuav yog cov neeg zoo li cas los 

xij, qhov tseemceeb Vajtswv yog tus muaj homphiaj tsim koj.  Txawm yog koj niam koj txiv 

yuav yog neeg phem, neeg zoo losis txawv li cas los xij, tej ntawd tseem yog Vajtswv npaj rau 

koj hauv tibsi.  Vajtswv yeej paub ob tug neeg uas zoo li cas es thiaj li yuav yug tau koj kom koj 

yog tus uas zoo raws nraim li qhov uas Vajtswv npaj tseg rau koj lawm.  Vajtswv pub koj niam 

koj txiv muaj tej rojntshav (DNA) uas Vajtswv xav kom koj muaj.  

 Ntau tus menyuam ces niam txiv tseem tsis tau xav muaj tiamsis nws cia li muaj lawm, 

tiamsis txhua tus menyuam ntawd yeej yog Vajtswv npaj kom muaj cov menyuam ntawd.  

Txawm yog tej uas tibneeg yuam kev thiab tej kev txhaum uas tibneeg ua, los Vajtswv yeej muaj 

cuabkav siv tej ntawd los ua kom Vajtswv lub homphiaj tiav.  

 Vajtswv tsis ua ib yam twg yuamkev li.  Nws muaj homphiaj rau txhua yam uas nws 

tsim.  Txhua yam nroj tsuag xyoob ntoo,  txhua yam tsisiajtxhu, puav leej yog Vajtswv npaj kom 

muaj, thiab txhua tus tibneeg puav leej yog Vajtswv tsim raws li qhov uas Vajtswv twb xwb npaj 

tseg lawm xwb.  Qhov uas ua rau Vajtswv tsim muaj koj ntawd twb yog vim Vajtswv txoj kev 

hlub koj.  Vajtswv Txojlus hais tias, ñThaum tsis tau tsim ntuj tsim teb, Vajtswv twb xub xaiv peb 

los nrog Yexus Khetos koom ib txojsia thiab los ua Vajtswv haiv neeg lawm.  Vajtswv ua li 

ntawd, mas peb cov uas Vajtswv niaj hnub tsomkwm thiaj yuav ua tau neeg zoo kawg nkaus tsis 

muaj ib qhov txhaum tabmeeg Vajtswv li. Vim Vajtswv hlub pebò (Efexaus 1:4). 

 Vajtswv twb xub xav txog koj  ua ntej thaum tsis tau tsim lub ntiajteb no lawm.  
Twb yog vim li no Vajtswv thiaj li tsim lub ntiajteb no! Vajtswv tsim lub niajteb no thiab txhua 

yam uas nyob puagncig lub ntiajteb no los ua kom peb nyob taus rau lub ntiajteb no.  Txhua yam 

uas Vajtswv tsim ces peb tibneeg yog yam uas Vajtswv hlub tshajplaws, thiab yog yam uas zoo 

tshajplaws.  Vajlugkub thiaj hais tias, ñVajtswv pom zoo qhia nws Txojlus tseeb rau peb, kom 

peb tau los ua nws cov menyuam, thiab ua ib puas tsav yam uas Vajtswv tsim cov thawjò 

(Yakaunpaus 1:18).  Nov yog qhov uas Vajtswv qhia rau peb hais tias Vajtswv saib peb muaj 

nqis npaum li cas thiab hlub peb npaum li cas! 

 Tsis yog Vajtswv lam kwvyees tsim peb, tiamsis nws ua tib zoo tsim peb kom zoo kawg 

nkaus.  Thaum cov neeg txawj ntse tshawb thiab paub lub qab ntuj uas peb nyob no zoo zuj zus, 

lawv yimhuab paub meej hais tias txhua yam uas tshwmsim muaj nyob hauv lub qabntuj no yog 

los txhawb kom peb tibneeg muaj sia nyob tau hauv lub ntiajteb no xwb. 

 Dr. Michael Denton,  tus uas yog ib tus thawj ntawm pthiab kev tshawb fawb txog 

tibneeg tej rojntshav (hauman molicular genetics) ntawm lub tsev kawm ntawv University of 

Otiago, uas nyob rau tebchaws Zealand, xaus los hais tias txhua yam puavpheej uas muaj nyob 

rau hauv pthiab kev kawm txog yam muaj sia nyob (biologicial sciences) puav leej los txhawb 

lub ntsiab lus  uas hais tias lub qabntuj (cosmos) no yog tsim tshwjxeeb los txhawb kom yam uas 

muaj txojsia nyob no nyob taus xwb, thiab lub homphiaj tshwjxeeb yog los txhawb tibneeg kom 

nyob taus.  Vajtswv Txojlus los kuj hais ib yam li ntawd thiab ñéNws tsis tau tsim lub  ntiajteb 

los nyob do cuas tsis muaj dabtsis, tiamsis nws tsim los rau tibneeg nyobéò (Yaxayas 45:18).  

 Yog li cas Vajtswv thiaj li ua txhua yam no? Yog li cas Vajtswv thiaj li tsim txhua yam 

hauv lub qab ntuj no rau peb?  Lo lus teb yog li no:  Vajtswv yog txojkev kev hlub.  Txoj kev 

hlub no yog ib txoj uas peb tsis muaj peevxwm totaub, tiamsis peb muaj qhov kev tso siab tau 

rau txoj kev hlub no.  Vajtswv tsim koj tshwjxeeb kom Vajtswv thiaj li zoo hlub koj.  Qhov 

no yog ib qhov tseeb uas koj yuav tsum muab koj lub neej tso rau Vajtswv txoj kev hlub no. 

 Vajlugkub qhia hais tias Vajtswv yog txoj kev hlub (1 Yauhaas 4:8).  Phau Vajlugkub 

Akiv hais tias Vajtswv yog txoj kev hlub.  Vajlugkub tsis tau hais tias Vajtswv muaj kev hlub.  

Nws yog txoj kev hlub!  Kev hlub yog ib feem cwjpwm ntawm Vajtswv uas Vajtswv muaj.  Lub 

meejmom Vajtswv no muaj peb leeg diam:  Vaj Leejtxiv, Vaj Leejtub thiab Vaj Ntsujplig.  Lawv 

yeej sib hlub txaus lawv lawm, lawv yeej tsis xav tau peb los hlub ntxiv lawm.  Vajtswv tsis kho 

siab, tsis nyob ib leeg.  Tiamsis Vajtswv xav tsim koj kom Vajtswv thiaj li tau qhia nws txoj kev 

hlub rau koj.  Vajtswv hais tias, ñKuv yeej tsomkwm nej thaum uas nyuam qhuav  yug tau nej los 

lawm. Kuv yog nej tus Vajtswv, thiab kuv yuav tsomkwm nej mus txog thaum nej laus thiab 

plaubhau dawb lawm. Kuv yog tus tsim nej thiab yuav tu nej; kuv yuav pab nej thiab tso kom nej 

dim.  Tus Tswv hais tias, nej yuav muab kuv piv rau leejtwg? Puas muaj lwm tus zoo li kuv 

thiab?ò (Yaxayas 46:3-5). 

  Yog hais tias tsis muaj Vajtswv ces qhov uas peb tshwmsim los ua neeg no yog ib qhov 

ñyuamkevò xwb; koj yog ib feem uas lam nyob lam cia li tshwm muaj rau lub ntiajteb no xwb.  

Yog hais tias tsis muaj Vajtswv ces koj cia li tsum thiab tsis txhob nyeem phau ntawv no mus 

ntxiv lawm, rau qhov kev ua neej ces tsis muaj qabhau dabtsis.  Yog tsis muaj Vajtswv ces tsis 

muaj qhov yog thiab tsis yog thiab tsis muaj kev vamkhom tom qab uas koj txojsia luv luv hauv 

lub ntiajteb no tu mus.   

 Tiamsis qhov zoo ces yog vim muaj Vajtswv tus uas tsim muaj koj raws li nws lub 

homphiaj, thiab tsim koj txojsia los ua neej kom muaj qabhau!  Peb  yuav nrhiav tau  hais tias  

kev ua neej nyob muaj qabhau thiab muaj homphiaj yog peb paub hais tias Vajtswv tsim peb.  

Vajtswv hais nyob rau ntawm Loos 12:3 uas txhais nyob rau hauv phau Messiage hais tias ñTib 

txojkev uas peb yuav totaub zoo txog peb tuskheej ces yog peb totaub hais tias Vajtswv yog 

leejtwg thiab totaub tej uas Vajtswv ua rau peb.ò 

 Zaj lus sibdhos  uas Russell Kelfer, nws xaus li no: 

 

Koj yog koj  vim Vajtswv tsim koj muaj qabhau 

Koj yog ib feem uas Vajtswv npaj 

Koj  yog ib yam muaj nqis thiab zoo uas Vajtswv tsim 

Vajtswv saib txhua yam uas Vajtswv tsim ces koj yog yam zoo tshaj 

 

Koj zoo li koj vim Vajtswv tsim koj muaj qabhau 

Peb tus Vajtswv nws tsis lam tsim  ib yam yuam kev 

Nws muab koj tso rau koj niam lub plab 

Koj yeej zoo raws nraim li qhov uas Vajtswv xav tseg. 

 

Koj niam koj txiv yog Vajtswv xaiv rau koj, 

Koj txawm yuav xav li cas los puam chawj, 

Vajtswv yog tus tsim lawv raws li Vajtswv kev xav 

Thiab lawv muaj Vajtswv lub homthawj. 

 

Txawm yog koj yuav ntsib tej kev nyuaj siab 

Thiab Vajtswv nrog koj los kua-muag. 

Los tej ntawd yog Vajtswv cia los raug rau koj 

Kom koj kev ntseeg loj hlob thiab tsis txhob tuag. 

 

Koj yog koj vim Vajtswv muaj homphiaj rau koj 

Vajtswv tsim koj los ntawm nws txhais tes 

Koj yog tus uas Vajtswv hlub, 

Yeej muaj Vajtswv tiag thiab Vajtswv yuav tsis tso koj tseg. 

Hnub 2 

 

Xav Txog Vajtswv Lub Homphiaj Rau Kuv Lub Neej 
 

 Ntsiab Lus:   Kuv tsis yog tshwmsim los yuamkev. 

 

Nqai Cim:   ñéKuv yog tus tsim nej, kuv tsim nej rau hauv leejniam plab thiab kuv yuav 

pab nejéò  (Yaxayas 44:2). 

 

Lus Nug: Kuv paub hais tias Vajtswv tsim kuv tshwjxeeb heev.  Yam dabtsis hauv kuv 

lub neej uas kuv pheej tsis nyiam thiab tsis txaus siab rau: Kuv tus yeebyam,  kuv lub 

neej yav tiag los, thiab lub cev ntajntsug? 

HNUB 3 
_________________________________________________________________________ 

 

Dabtsis Tsav Koj Lub Neej? 
 

 

ñé qhov uas tibneeg siv zog ua haujlwm hnyav kom lawv muaj,  

twb yog vim lawv khib tej uas luag zej zog twb muaj lawmé 

Tej Lus Qhia 4:4  

 

Tus neeg uas tsis muaj homphiaj rau kev ua neej zoo ib yam li lub 

 nkoj uas tsis muaj lub kauj tsav, zoo li tus menyuam tsis  

muaj niam txiv, tsis muaj qabhau, tsis yog ib tug tibneeg. 

Thomas Ciarlyli. 

 

 

 Txhua tus neeg lub neej puav leej muaj ib yam los tsav. 

 Lo lus ñtsavò yog txhais hais tias ñcoj, tswj losis kav.ò  Thaum koj tsav tsheb, koj tswj, 

koj coj, koj kav lub tsheb ntawd.  Dabtsis tsav koj lub neej?  Tej zaum tamsim no koj tej 

teebmeem, kev txhawjxeeb, losis sijhawm tabtom tsav koj lub neej.  Tej zaum tej teebmeem yav 

tiag los, tej yam uas koj ntshai, losis tej yam uas koj ntseeg tabtom tsav koj lub neej.  Muaj txog 

li pua-pua yam uas yuav tshwm rau koj lub neej, xws li: tej nujnqis, thiab tej kev xav.  Tej ntawd 

muaj peevxwm yuav tsav tau koj lub neej.  Cov uas yuav hais no yog tsis yam uas kheev 

tshwmsim rau tibneeg: 

 

 Muaj ntau leej muab tej kev txhaum uas tau ua los lawm (guilt) ua qhov tsav lawv 

lub neej.  Lawv  siv lawv lub neej tu siab rau tej kev txhaum uas lawv ua dhau los thiab zais 

lawv tej kev txajmuag.  Cov neeg uas cia tej kev txhaum dhau los tsav lawv lub neej  yog cov uas 

pheej xav txog tej uas nyob hauv lawv lub hlwb.  Lawv cia lub neej yav dhau los tswj lawv lub 

neej yav tom ntej.  Lawv ib sij rau txim rau lawv kom lawv ua tsis tiav ib yam dabtsis zoo.  

Thaum Kayees ua txhaum, nws tusiab rau nws tej kev txhaum dhau los ces nws cia li txiav deb 

ntawm Vajtswv lub xubntiag, thiab Vajtswv hais rau nws hais tias, ñKoj yuav ua tibneeg lojlieb 

mus thoob qab ntuj tsis muaj vaj tsis muaj tsev nyobò (Chivkeeb 4:2).  Nqe Vajlugkub no hais 

phim cov neeg tiam noðlawv lub neej ces ua yam ub yam no tsis muaj homphiaj li. 

 Yav tiag los dabtsis tshwm rau peb lub neej ces nimno peb txawm cia li zoo li ntawd 

thiab, tiamsis peb muaj feem txwv tsis pub lub neej yav tag los khi tau peb.  Vajtswv lub 

homphiaj tsis yog xaus rau lub neej yav tag los.  Nws hloov Mauxes, tus neeg tua neeg los ua ib 

tug thawj coj thiab tus neeg taisciaus li Khedi-oos ua ib tug phaib-ej uas muaj lub siab tawv, yog 

li nws muaj peevxwm ua tej yam uas koj yuav xav tsis thoob rau koj lub neej tib yam nkaus.  

Vajtswv kheev muab sijhawm rau tibneeg hloov ua dua tus neeg tshiab.  Vajlugkub hais li no, 

ñCov tibneeg uas tau nyob kajsiab lus yog cov uas tus Tswv tsis suav hais tias muaj txim, rau 

qhov nws twb zam lawv lub txim lawmò (Ntawv Nkauj 32:1). 

 

 Muaj  ntau leej cia kev chim kev npau-tawg tsav lawv lub neej.  Lawv tuav rawv lawv  

txoj kev mobsiab thiab tsis kam tso povtseg.  Twb tsimnyog tso txoj kev mob siab ntawd tseg los 

ntawm txoj kev zam txim los lawv tseem pheej muab coj los xav ntxiv, xav ntxiv rau hauv lawv 

lub hlwb.  Muaj qee yam kev  npau-tawg tsav tibneeg kom tibneeg tsis hais los, thiab ua rau lawv 

yimhuab chim ntxiv,  tiamsis qee leej ces ho cia li hais los ua lwj ua liam kom mob tus ub tus no.  

Ob yam no puav leej tsis zoo thiab tsis pab yus dabtsis. 

 Thaum kawg ces kev chim yuav mob koj heev dua li tus neeg uas koj chim rau ntawd.  

Tus neeg uas ua rau koj chim ntawd yuav cia li hnovqab qhov uas nws ua chim rau koj thiab nws 

ua nws lub neej qhuas ntxhias lawm, hos koj hajtseem ris rawv koj txoj kev mob uas nws tau ua 

rau koj yav tag los. 

 Mloog zoo zoo:  Cov neeg uas ua rau koj mob siab yav tag los tsis muaj cuabkav ua 

rau koj mob tamsim no, tshwj yog koj pheej tuav rawv qhov kev mob ntawd los ntawm koj 

txoj kev chim xwb.  Tsis muaj ib yam dabtsis yuav hloov tau yav tag los.  Koj yuav rov ua kom 

koj mob siab xwb los ntawm koj tej kev chim.  Qhov yuav zoo rau koj ces cia li kawm ntawm 

yam ntawd thiab tso yam ntawd mus.  Vajtswv Txojlus hais tias, ñTus tibneeg raum tuag vim 

nws txoj kev chim, tus tibneeg tsis paub qabhau tuag vim nws txojkev khibò (Yauj 5:2).   

 

 Muaj coob leej cia txojkev ntshai tsav lawv lub neej.  Lawv muaj txoj kev ntshai vim 

yav tag los lawv ntsib tej yam uas ua rau lawv ntshai heev, tej yam uas lawv tsis tau xav txog 

tiamsis cia li raug lawv lub neej, lawv loj hlob hauv tsev neeg uas niam txiv tswj nruj heev, losis  

lawv yeej ib txwm yog neeg uas taisciaus.  Txawm yog hom kev ntshai dabtsis tsav lawv lub 

neej los xij, lawv yuav ua tsis tau ntau yam haujlwm tiav vim lawv ntshai ua tej yam tshiab.  

Lawv tsuas yog ua tej yam uas lawv paub hais tias yuav tsis muaj teebmeem xwb.  Lawv ntshai 

ua tej yam uas lawv tsis paub zoo thiab ua tej yam uas lwm tus yeej ua los lawm xwb. 

 Kev ntshai yog ib qhov uas muab yus kaw cia kom yus ua tsis tau li qhov uas Vajtswv 

xav kom yus ua.  Koj yuav tsum tawmtsam txoj kev ntshai ntawd los ntawm qhov cuabyeej uas 

yog kev ntseeg thiab kev hlub.  Vajtswv Txojlus hais tias, ñTus uas muaj kev hlub lawm, tsis tias 

nws yuav ntshai, rau qhov txoj kev hlub uas zoo kawg nkaus yuav tshem tau txojkev ntshai tawm.  

Yog li ntawd tus uas ntshai, tus ntawd tseem tsis tau muaj kev hlub, rau qhov nws ntshai nyob 

tsam nws raug tximò (1Yauhaas 4:18).  

 

 Muaj ntau tus cia khoom ntiajteb tsav lawv lub neej.  Lawv txoj kev ntshaw yam ub 

yam no cia li dhau los ua lawv lub homphiaj rau lawv lub neej.  Qhov kev ntshaw no cia li tsav 

lawv lub neej  kom lawv ntshaw ntau ntxiv vim lawv xav yuam kev lawm hais tias yog lawv 

muaj ntau ntxiv mas lawv yuav muaj kev zoo siab heev dua qub, tseemceeb dua qub, thiab yuav 

ua rau lawv tsis muaj kev ntshai lawm.  Tiamsis peb yam no puavleej yog tej yam uas tsis tseeb 

hauv tibsi.  Tej khoom hauv ntiajteb no tsuas ua kom peb zoo siab ib nyuag vuag dua xwb.  Rau 

qhov txhua yam txawj hloov.  Tsis ntev ces peb yuav tsis ntshaw yam uas peb muaj ntawd ntxiv 

lawm.  Peb yuav pib ntshaw yam uas tshiab dua ntawd, loj dua ntawd, thiab zoo dua ntawd 

lawm.   

 Tibneeg xav hais tias yog kuv muaj ntau, kuv yuav tseemceeb heev dua qub.  Qhov uas 

yus yog neeg tseemceeb thiab qhov uas yus ua kom yus muaj ntau rau yus tus kheej, ob 

qhov no sib txawv.  Qhov uas koj tseemceeb, tsis yog los ntawm qhov uas koj muaj ntau.  

Vajtswv hais tias yam uas muaj nuj nqis tshaj plaws ntawm peb lub neej hauv ntiajteb no yeej 

tsis yog khoom ntiajteb! 

 Tibneeg yeej ib txwm xav hais tias yog kuv muaj nyiaj ntau ces kuv yuav tsis muaj kev 

ntshai dabtsis li lawm.  Tsis yog li ntawd.  Tib vuag dua xwb, cov neeg nplua-nuj cia li pluag 

lawm los muaj.  Qhov uas yuav ua rau peb tsis ntshai yog qhov uas peb nrog Vajtswv sib raug 

zoo vim tsis muaj leejtwg yuav cais peb tau tawm ntawm Vajtswv mus.   

 

 Muaj coob leej cia kev ua kom luag qhuas tsav lawv lub neej.  Lawv cia lwm tus neeg 

xws li lawv niam lawv txiv, lawv tus pojniam, tus txiv, lawv cov menyuam, lawv cov xibfwb, 

losis lawv cov phoojywg tswj lawv lub neej los ntawm qhov uas lawv ua txhua yam raws li lwm 

tus hais kom lawv ua.  Muaj ntau tus uas yog cov neeg laus lawm los tseem pheej ua li lawv 

niam lawv txiv hais xwb.  Muaj qee leej ces cia lawv cov phoojywg tsav lawv lub neej.  Lawv 

txhawj nyob tsam lwm tus yuav xav tsis zoo rau lawv.  Tiamsis tu siab heev uas cov neeg uas 

caum cov neeg coob coob yeej pheej yuam kev rau cov neeg ntawd.  

 Kuv tsis paub txhua tus yawmsij uas yuav ua kom tau lub neej zoo hauv tibsi, tiamsis ib 

tug yawmsij uas yuav ua kom koj ua tsis tau zoo yog qhov uas koj pheej yuav ua kom txhua tus 

neeg zoo siab rau koj.  Yog koj pheej cia lwm tus lub tswvyim los tswj koj ces paub meej hais 

tias koj yeej yuav ua tsis tau raws li lub homphiaj uas Vajtswv muaj rau koj lub neej.  Tswv 

Yexus hais tias, ñTsis muaj ib tug tubqhe uas yuav ua haujlwm rau ob tug tswvò (Mathais 6:24).  

 Muaj dua lwm yam uas muaj peevxwm tsav koj lub neej thiab yuav coj koj mus rau tib 

qhov chaw tws, cov ntawd yog:  tsis kam siv yus lub peevxwm; tej kev txhawj kev nyuaj siab;  

thiab qhov uas yus pheej tsis txaus siab rau yus lub neej. 

 Plaubcaug hnub uas koj yuav kawm ntxiv rau tom ntej no yuav qhia koj kom koj ua koj 

lub neej raws li lub homphiaj uas Vajtswv npaj rau koj lawm - nws yuav yog ib txoj hauv kev, 

txojkev tswj koj, thiab yuav coj koj mus raws nraim li Vajtswv lub homphiaj.  Tsis muaj ib yam 

tseemceeb tshaj li qhov uas koj paub Vajtswv lub homphiaj rau koj lub neej, thiab tsis muaj ib 

yam dabtsis uas yuav pauj tau yog koj nplam Vajtswv lub homphiaj ï kev ua hawjlwm, kev 

nplua nuj, nto npe, losis kev lomzem yuav pauj tsis tau.  Yog peb tsis paub peb lub homphiaj rau 

kev ua neej ces kev ua neej tsis muaj nqis dabtsis, ua haujlwm los tsis muaj chaw txawb chaw 

rau, thiab ua yam ub yam no los tsis muaj qabhau.  Ua neej tsis paub yus lub homphiaj ces  zoo li 

kev ua neej tsis tseemceeb, tsis muaj nqis, thiab tsis muaj qabhau. 

 

 

Nqi Zog Ntawm  Kev Ua Neej Raws Li Vajtswv Lub Homphiaj 
 

 Muaj tsib qhov loj loj uas tau txais nqi zog los ntawm qhov uas ua lub neej raws li 

Vajtswv lub homphiaj: 

 

 Paub koj lub homphiaj kev ua neej ua rau kev ua neej muaj qabhau.  Vajtswv tsim 

peb los nyob kom muaj qabhau.  Vim li ntawd tibneeg thiaj pheej mus saib tes, saib yaig kom 

lawv paub lawv lub neej.  Thaum uas yus paub hais tias lub neej muaj qabhau lawm ces yus yuav 

muaj peevxwm tiv taus txhua yam teebmeem, tiamsis yog yus tsis paub hais tias ua neej muaj 

qabhau ces yus yuav tiv tsis tau ib yam dabtsis li.   

 Muaj ib tug  txivneej uas muaj neesnkaum xyoo sau li no, ñKuv mloog yam li kuv yog ib 

tug uas swb lawm rau qhov kuv pheej peem kom kuv dhau mus ua ib tug neeg tseemceeb, 

tiamsis kuv tsis paub hais tias qhov tseemceeb ntawd yog dabtsis.  Kuv tsuas yog paub hais tias 

yuav ua li cas xwb.  Yog hais tias muaj ib hnub kuv tshawb tau hais tias kuv lub homphiaj kev ua 

neej yog dabtsis ces kuv thiaj li yuav paub pib ua kuv lub neej mus.ò 

 Yog tsis muaj Vajtswv ces txojsia kev ua neej tsis muaj qabhau, thiab yog ua neej tsis 

paub lub homphiaj uas Vajtswv npaj rau yus ces txojsia tsis muaj qabhau.  Thaum ua neej tsis 

muaj qabhau lawm ces kev ua neej tsis muaj kev cia siab lawm.  Nyob hauv Vajlugkub mas muaj 

coobleej hais txog qhov uas lawv tsis muaj kev cia siab.  Yaxayas sau li no, ñKuv hais tias, kuv 

twb ua haujlwm hnyav heev tiamsis tsis muaj qabhau!  Kuv twb siv kuv lub zog tiamsis tsis muaj 

dabtsis tiavò (Yaxayas 49:4), thiab Yauj hais li no, ñVajtswv, thov koj nco ntsoov kuv, kuv 

txojsia ntev li ua ib pas xwb; kuv tej kev zoo siab tsis muaj tias lawméKuv dhuav heev; kuv tsis 

xav ua neej nyob lawm.  Tsis txhob quavntsej kuv, kuv lub neej tsis muaj qabhau lawmò (Yauj 

7:6, 16). Yam uas phem tshajplaws uas tshwmsim rau ib tug tibneeg yog qhov uas nws tsis paub 

nws lub homphiaj kev ua neej. 

 Kev cia siab yog ib feem uas pab txhawb peb kev ua neej ib yam li cua thiab dej.  Yuav 

tsum muaj kev cia siab los txhawb koj, koj thiaj nyob taus.  Dr. Bernie Siegel muaj peevxwm 

twv tau hais tias cov neeg mob kheebxawj (cancer) tus twg yog tus uas yuav zoo taus los ntawm 

qhov uas nws nug lo lus hais tias, ñKoj puas xav nyob kom koj muaj 100 xyoo?ò  Cov uas muaj 

homphiaj rau kev ua neej ces teb hais tias ñXavò thiab cov uas teb li no yog cov uas feemcoob 

zoo taus lawv tus mob.  Kev cia siab yog muaj los ntawm qhov uas yus paub yus lub homphiaj 

kev ua neej. 

 Thaum koj tsis muaj kev cia siab lawm, koj yuav tsum ua siab ntev!  Yog koj ua koj lub 

neej raws li Vajtswv lub homphiaj rau koj lawm ces yuav muaj tej yam zoo tshwmsim rau koj 

lub neej.  Vajtswv hais tias, ñKuv tibleeg thiaj paub tej uas kuv npaj yuav ua rau nej, kuv yuav 

pab kom nej vammeej tsis yog ua kom nej puastsuaj, nej thiaj muaj kev cia siab rau yav tom 

ntejò (Yelimis 29:11).  Tej zaum koj yuav xav hais tias koj qhov teebmeem yog qhov uas  tsis 

muaj leejtwg yuav pab tau koj, tiamsis Vajlugkub  sau li no, ñPeb cia li ua Vajtswv tsaug, rau 

qhov Vajtswv tus uas muaj hwjchim, nws nyob hauv peb lub siab.  Nws ua tau ib puas tsav yam 

ntau dua li tej uas peb thov thiab tej uas peb xavò (Efexaus 3:20). 

 

 Paub lub homphiaj kev ua neej uas Vajtswv npaj rau koj yuav ua rau koj ua tau lub 

neej yoojyim.  Thaum koj paub li no lawm ces koj yuav paub ua yam uas koj yuav tsum ua thiab 

tso yam uas tsis tsim nyog ua tseg.  Koj yuav tau nug hais tias  ñQhov haujlwm no puas yog ib 

qhov uas yuav pab kom kuv ua tiav raws li lub homphiaj uas Vajtswv npaj rau kuv ua?ò 

 Yog koj tsis paub meej txog lub homphiaj uas Vatswv xav kom koj ua ces koj yuav tsis 

paub xaiv haujlwm ua, tsis paub siv koj lub sijhawm, thiab tsis paub siv koj tej nyiajtxiag kom 

mus raws li qhov uas Vajtswv npaj rau koj.  Dabtsis tshwm tuaj ces koj cia li ua yam ntawd; 

leejtwg yuam koj ces koj cia li ua, thiab tamsim ntawd koj xav li cas ces koj cia li ua li ntawd 

xwb.  Cov tibneeg uas tsis paub ua neej raws li lub homphiaj uas Vajtswv npaj rau lawv ces lawv 

mus lob haujlwm ntau ntau heev los uaðua rau lawv nyuaj siab,  ntxhov siab, thiab cuamtshuam 

lawv lwm yam haujlwm tseemceeb. 

 Koj yeej uas tsis tau txhua yam uas lwm tus xav kom koj ua.  Koj tsuas muaj sijhawm ua 

yam uas Vajtswv npaj rau koj ua xwb.  Yog koj pheej ua haujlwm tsis paub tiag li ces txhais tau 

hais tias koj twb ua cov haujlwm uas Vajtswv tsis tau kom koj ua lawm.  Losis tej zaum kuj yog 

koj saib TV ntau dhau hwv lawm.  Ua neej raws li Vajtswv lub homphiaj ces yuav coj yus mus 

rau lub neej uas yoojyim thiab haujlwm sib.  Vajlugkub qhia li no, ñTus neeg khav, yog tus neeg 

tsis muaj dabtsis; tus neeg uas nyob ntsiagto thiab ua lub neej yoojyim thiaj yog tus uas lub neej 

zooò (Pajlug 13:7 Msg).  Lub neej yoojyim no kuj ua rau yus muaj kev thajyeeb thiab: ñTus 

Tswv, koj pub txojkev thajyeeb rau tus uas ua lub neej raws li koj lub homphiaj thiab pub rau tus 

uas tso siab rau kojò (Yaxayas 26:3 TEV). 

 

 Paub lub homphiaj kev ua neej yuav ua rau koj pomqab ua koj lub neej.  Qhov koj 

paub li no ua rau koj yuav siv tau koj lub sijhawm thiab dag zog ua tej haujlwm uas tseemceeb.  

Koj paub hais tias koj yog tus uas Vajtswv xaiv, mas koj thiaj li ua tau cov haujlwm uas Vajtswv 

txib koj ua ntawd zoo.  

 Yug los ua ib tug tibneeg ces tej teebmeem me me xwb los yeej ua tau rau yus nyuaj siab 

li lawm.  Tej peb ua feem ntau hauv peb lub neej yog tej uas tsis tseemceeb xwb.  Henry David 

Thoreau pom hais tias tibneeg ces ua neej tsis muaj homphiaj li, xav li cas ua li ntawd xwb.  

Muaj coobleej ua neej li lub vojvoog uas ncig mus ncig los  tiamsis tsis mus qhov twg li.   

 Yog peb tsis pom peb lub homphiaj ntawm kev ua neej kom meej ces peb ibsij yuav 

hloov haujlwm, hloov txwjnkawm, hloov phoojywg, hloov  pawg ntseeg, losis hloov chaw nyob 

ï yus cia siab hais tias qhov kev hloov ntawd yuav daws yus qhov teebmeem losis yuav ua kom 

yus zoo siab.  Koj yuav xav hais tias zaum no mas yuav txawv li yav tag los  tiamsis zaum twg 

los kuj tsis daws koj qhov teebmeem li thiab.   

 Vajlugkub qhia hais tias, ñNej tsis txhob ua li cov neeg ruam, tiamsis nej yuav tsum ua 

tib zoo  saib seb Vajtswv xav kom nej ua yam twg?ò (Efexaus 5:17).  

 Qhov kaj yuav ua rau kom peb pom kev tseeb.  Thaum tsaus zuj zus ces yus tsis pom kev 

zuj zus lawm.  Thaum tsaus zuj zus ces yus yuav tsum siv zog tsom ntxiv yus thiaj li yuav pom 

meej.  Yog peb muab ib daim iav tib-tib coj los taw rau tus duab hnub mas daim aiv tib-tib ntawd 

yuav muab tus duab hnub ua kom kub tau tej nyom losis tej ntawv.  Thaum peb muab qhov 

pomkev sau uake los ua ib lub yisteeb (laser beam) ces lub nyuag yisteeb ntawd muaj peevxwm 

yuav txiav tau hlau.  

 Kev ua neej nyob los kuj ib yam nkaus thiab, tsis muaj ib yam dabtsis uas yuav muaj zog 

npaum li  thaum peb ua tibzoo muab peb lub neej los tsom kom pom meej-meej, kom ua tau raws 

li lub homphiaj uas Vajtswv tsim yus los ua.  Cov pojniam losis txivneej uas ua tau zoo rau 

keebkwm yav tag los puav leej yog cov uas lawv tsom pom lawv lub homphiaj kev ua neej meej 

lawm xwb.  Piv ib yam li Paulaus uas nws ib leeg xwb tiamsis nws muaj peevxwm tshajtawm 

qhia txog kev ntseeg Yexus thoob plaws cov tebchaws uas Loos kav.  Qhov uas nws ua tau li 

ntawd los vim nws ua tibzoo tsom kom nws pom meej rau nws kev ua neej.  Nws hais li no, 

ñCov kwvtij, kuv tsis tau xav hais tias kuv twb khiav mus txog tom kawg lawm; tsuas muaj ib yam 

uas kuv yuav ua xwb, yam ntawd yog li no: Kuv yuav tsis cim ntsoov tej uas kuv ua tag los lawm, 

tiamsis kuv yuav siv zog ntsos mus kom txog tej uas nyob tom hauv ntejò (Filipis 3:13).   

 Yog koj xav kom koj ua tau ib teg haujlwm zoo rau koj lub neej, koj yuav tsum ua tib zoo 

los tsom thiab ua qhov uas Vajtswv tsim koj los ua!  Tsis txhob pheej tham rau ub rau no.  Tsis 

txhob cia koj ib leeg ua xwb.  Ua kom tsawg mentsib.  Muab cov haujlwm uas tsis tseemceeb tso 

povtseg thiab ua yam uas tseemceeb nkaus xwb.  Koj tsis txhob xav hais tias txhua tes haujlwm 

yuav tseemceeb tas hauv tibsi.  Koj muaj peevxwm ua ntau yam haumlwm tiamsis tej haujlwm 

ntawd tsis muaj homphiaj los muaj.  Yog koj ua li ntawd yuav muaj qabhau dabtsis?  Paulaus 

hais li no, ñPeb cov uas xav ua txhua yam raws li Vajtswv npaj rau peb, cia peb tsom kom pom 

peb lub homphiaj meejò (Filipis 3:15 MSG). 

 

 Paub lub homphiaj kev ua neej yuav ua rau yus qabsiab ua neej nyob.  Homphiaj 

yuav ua tau rau peb kub siab ua haujlwm.  Tsis muaj ib yam uas yuav ua rau peb mobsiab ua 

haujlwm npaum li qhov uas peb paub peb lub homphiaj.  Thaum peb tsis muaj homphiaj lawm 

ces peb yuav tsis kub siab ua haujlwm lawm.  Txawm yog sawv saum lub txaj los xwb, los twb 

yog ib teg haujlwm hnyav rau yus lawm.  Cov haujlwm uas tsis muaj homphiaj ntawd yog cov 

uas ua rau peb nkees, qaugzog, thiab txeeb tau peb txoj kev zoo siab tawm ntawm peb mus.   

 George Bernard Shaw hais tias qhov kev zoo siab uas tseeb ntawm kev ua neej yog  ua 

haujlwm raws li yus lub homphiaj; raws li yus tshwmsim los ua tsis  yog ua raws li qhov uas yus 

xav ua.  Yuav tau qia-dub zog me-me thiab thiaj li yuav txhaws tau txoj kev mob thiab kev quaj 

ntsuag.  Yuav tau yws hais tias lub ntiajteb no yeej tsis nyob tos ntsoov yuav ua kom yus zoo 

siab tag mus li.  

 

 Paub koj lub homphiaj kev ua neej yuav npaj koj mus nyob Vajtswv lub tebchaws. 

Muaj coob leej siv lawv lub neej los ua kom lawv muaj npe nyob lub ntiajteb no. Thaum lawv 

tuag lawm lawv xav kom lawv muaj npe zoo nyob rau tom qab. Qhov uas lwm tus hais zoo txog 

koj lub neej tsis yog qhov tseemceeb, qhov tseemceeb yog qhov uas Vajtswv hais zoo txog koj. 

Tiamsis tibneeg tsis paub hais tias txhua yam uas yus ua yuav ploj mus, lub npe yuav poob mus, 

thiab lwm tus yuav hnovqab tej uas yus ua. Thaum James Dobson tseem yog tub kawm ntawv, 

nws lub homphiaj yog xav dhau los ua ib tug tub muaj yeej rau kev ntaus tennis. Thaum nws tau 

lub yeebkoob uas ntaus yeej tennis coj los tso rau hauv nws lub tsev kawm ntawv mas nws zoo 

siab heev. Ntau xyoo tom qab no, muaj neeg xa nws lub yeebkoob tuaj rau nws rau qhov lawv 

pom nyob rau hauv thoob liamsim (khibnyiab), vim lawv muab lub tsev kawm ntawv kho dua 

tshiab lawm. James hais li no hais tias, ñNtev mus ces luag yuav muab koj cov yeebkoob cuam 

povtseg.  

 Yog koj ua kom koj muaj npe nyob lub ntiajteb no xwb ces koj pom koj lub homphiaj tsis 

deb. Tus neeg ntse siv nws lub sijhawm los tsim lub npe uas yuav nyob mus ibtxhis. Txhob tsim 

koj lub npe kom nrov rau lub ntiajteb no rau qhov koj tsuas los nyob lub ntiajteb no ib vuag xwb, 

koj yuav mus rau Vajtswv lub tebchaws uas nyob mus ibtxhis. 

 Muaj ib hnub koj yuav mus sawv ntawm Vajtswv xubntiag, Vajtswv yuav tshawb xyuas 

koj lub neej thiab yuav nug koj ua ntej koj nkag rau Vajtswv lub tebchaws. Vajlugkub hais tias, 

ñPeb txhua tug yuav tau mus sawv tabmeeg Vajtswv thiab nws yuav txiav txim rau peb 

sawvdawséPeb txhua tus nyias yuav tau qhia nyias zaj rau Vajtswvò (Loos 14:10,12). Vajtswv 

xav kom peb teb tau Vajtswv lo lus nug no, yog li ntawd Vajtswv thiaj qhia lo lus teb rau peb ua 

ntej.  Raws li peb totaub Vajlugkub mas peb xav hais tias Vajtswv yuav nug ob lo lus nug no:   

 Ib, ñKoj tau ua dabtsis rau kuv tus twb Yexus lawm?ò Vajtswv yuav tsis nug koj saib koj 

yog pab pawg twg, losis koj txojkev ntseeg yog ntseeg li cas. Qhov uas Vajtswv yuav nug koj 

mas nws yuav nug hais tias, koj puas tau txais yuav yam uas Yexus tau ua rau koj lawm thiab koj 

puas hlub nws thiab tso siab rau nws? Yexus hais tias, ñKuv yog txojkev, qhov tseeb thiab yog 

txojsia. Tsis muaj leejtwg mus cuag tau Vaj Leejtxiv tsuas yog los ntawm kuv mus xwb thiaj tauò 

(Yauhaas 14:6). 

 Ob, ñKoj ua li cas rau yam uas kuv muab rau koj lawm?ò Koj ua koj lub neej li cas? Tej 

koobhmoov, tej sijhawm, tej dagzog thiab txhua yam uas kuv pub rau koj, koj muab siv li cas? 

Koj muab txhua yam siv rau koj tus kheej xwb losis koj muab siv  mus ua Vajtswv tej haujlwm 

uas Vajtswv tsim koj los ua? 

 Lub homphiaj ntawm phau ntawv no yog npaj koj los teb ob lo lus nug no. Thawj lo lus 

nug yuav los nug koj tus kheej hais tias qhov chaw uas koj yuav nyob mus ibtxhis yog qhov twg. 

Lo lus nug ob yuav qhia rau koj hais tias koj yuav ua dabtsis rau qhov chaws uas koj yuav nyob 

mus ibtxhis ntawd. Thaum koj nyeem phau ntawv no tag koj yuav muaj peevxwm teb tau ob lo 

lus nug no.  

 

 

 

 

 

     

 

 

 

 

 

 

 

 

 

 

 

 

 

 

 

 

 

Hnub 3 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus: Ua lub neej raws li Vajtswv lub homphiaj yog ib qho kev thajyeeb rau yus. 

 

Nqai Cim:  ñTus Tswv, koj pub txojkev thajyeeb rau tus uas ua lub neej raws li koj lub 

homphiaj thiab pub rau tus uas tso siab rau kojò (Yaxayas 26:3 TEV). 

 

Lus Nug: Koj pom hais tias yam uas tswj losis tsav koj lub neej yog dabtsis?  Koj tsev neeg 

losis koj cov phoojywg ne lawv ho pom dabtsis tswj losis tsav koj lub neej? 

HNUB 4 
___________________________________________________________________________ 

 

Tsim Los Nyob Mus Ibtxhis 
 

Vajtswv tsim yam uas yuav nyob mus ibtxhis  

rau hauv neeg lub siab lawm. 

Txojlus Qhia 3:11 (NLT) 

 

Vajtswv yeej tsis tsim tej yam uas muaj sia li tibneeg los nyob 

 ib hnub xwb! Twb yog tsim los nyob mus ibtxhis. 

Abraham Lincoln  

 

 

Txojsia tsis yog xaus rau hauv ntiajteb no xwb. 

 Txojsia hauv ntiajteb no zoo li cev zam uas yus muab sim yuav hnav mus rau neeg saib. 

Txojsia uas tom qab ncaim lub ntiajteb no tseem ntev tshaj txojsia uas nyob hauv lub ntiajteb no. 

Lub ntiajteb no yog qhov chaw pib rau peb sim txojkev ua neej uantej peb yuav mus rau Vajtswv 

lub tebchaws qhov chaw uas peb yuav nyob mus ibtxhis. Lub ntiajteb no tsuas yog ib qhov chaw 

rau peb xyaum ua neej xwb. Lub neej uas peb nyob lub ntiajteb no yog los npaj rau lub neej yav 

tom ntej xwb.  

 Koj nyob ntev kawg los koj tsuas nyob ib puas xyoo hauv ntiajteb no xwb, tiamsis lub 

neej tom qab koj txojsia tu mas yuav nyob mus ibtxhis.  

 Vajlugkub hais tias, ñVajtswv tsim yam uas yuav nyob mus ibtxhis rau hauv neeg lub siab 

lawmò (Txojlus Qhia 3:11 NLT). Vajtswv tsim ib feem cia rau hauv peb, feem ntawd yog feem 

uas yuav nyob mus ibtxhis.  Vajtswv tsim peb zoo li Vajtswv tus yamntxwv.  Feem uas peb zoo 

li Vajtswv tus yamntxwv ntawd yog feem uas tsis txawj tuag li Vajtswv.   

 Muaj ib hnub koj lub plawv yuav nres.  Thaum ntawd yuav yog qhov kawg ntawm koj 

lub cev thiab yog qhov kawg rau koj kev ua neej nyob ntiajteb, tiamsis qhov ntawd tseem tsis tau 

yog qhov kawg ntawm koj.  Koj lub cev hauv ntiajteb no tsuas yog lub tsev pheebsuab rau koj 

tus ntsujplig xwb.  Vajlugkub muab koj lub cev hauv ntiajteb no hu ua lub tsev ntaub (tent) xwb.  

Vajlugkub hais li no, ñPeb paub hais tias peb lub cev zoo li lub tsev pheebsuab uas nyob hauv 

ntiajteb no thiab yog lub uas txawj puamtsuaj, Vajtswv yuav ua ib lub tsev saum ntuj rau peb 

mus nyob, lub tsev uas nws ua ntawd yuav nyob mus ibtxhis liò  (2 Kauleethaus 5:1).  

 Thaum peb tseem nyob hauv ntiajteb no ces muaj ntau yam uas peb yuav ua, tiamsis 

thaum peb tso lub ntiajteb no tseg lawm, tsuas muaj ob txoj kev rau peb xaiv xwb.  Ob txoj 

ntawd yog:  Ntuj Ceebtsheej losis ntujtawg xwb.  Yog thaum peb tseem nyob ntiajteb no, peb 

nrog Vajtswv sib raugzoo ces thaum peb tso ntiajteb tseg peb yuav mus nrog Vajtswv nyob qhov 

chaw tau zoo mus ibtxhis.  Yog thaum koj nyob ntiajteb no koj hlub thiab ntseeg Vajtswv tus 

Tub Tswv Yexus ces thaum koj txojsia tu, Vajtswv yuav caw koj mus nrog Vajtswv nyob.  

Tiamsis thaum koj tseem ua neej nyob ntiajteb no koj tsis kam txais yuav Tswv Yexus txoj kev 

hlub, kev zam txim, thiab txoj kev dimtxim, ces thaum koj txojsia tu, koj yuav ncaim ntawm 

Vajtswv mus rau qhov chaw txomnyem ibtxhis.   

 C.S. Liwis hais li no, ñMuaj ob hom tibneeg:  Cov uas hais rau Vajtswv hais tias óThov 

kom peb ua tau raws li koj lub siab nyiamô thiab cov uas Vajtswv hais rau hais tias, óUa li los 

mas,  cia koj ua raws li koj lub siab nyiam.ôò  Tu siab uas yuav muaj ntau leej uas tsis muaj Tswv 

Yexus ua lawv tus Cawmseej, thiab yuav mus nyob qhov chaw txomnyem mus ibtxhis.  

 Thaum koj paub meej hais tias kev ua neej tsis yog xaus rau lub ntiajteb no xwb, thiab 

koj paub meej hais tias lub neej hauv ntiajteb no tsuas yog los npaj rau lub neej yav tomntej uas 

yuav nyob mus ibtxhis ces koj yuav ua lub neej txawv li lwm tus.  Koj yuav pib npaj mus rau lub 

neej yav tom ntej, thiab tej teebmeem hauv ntiajteb no yuav tsis yog teebmeem loj rau koj lawm.  

Thaum koj nyob ze Vajtswv zuj zus ces koj yuav saib txhua yam hauv lub ntiajteb no tsis muaj 

qabhau zuj zus.   

 Thaum koj ua neej npaj mus nyob rau Vajtswv lub tebchaws ces txhua yam hauv ntiajteb 

no yuav tsis muaj nqis zuj zus rau koj.  Koj yuav txawj siv koj lub sijhawm thiab koj tej 

nyiajtxiag mus rau qhov tsim nyog.  Koj yuav nrhiav txoj kev nrog Vajtswv sib raug zoo thiab ua 

lub neej kom haum li Vajtswv lub siab nyiam.  Koj yuav tsis ua kom koj nplua-nuj thiab muaj 

koob muaj npe nyob hauv lub ntiajteb no lawm xwb.  Qhov uas thaum ub koj suav hais tias 

tseemceeb, nimno koj suav hais tias tej ntawd tsis tseemceeb lawm.  Tej uas koj ib txwm ntshaw 

xws li: tsoos tsho, kev nto koob nto npe, thiab tej uas tibneeg suav hais tias tseemceeb cia li tsis 

tseemceeb zuj zus rau koj lawm.  Paulaus hais li no, ñTabsis tej uas yav tiag los kuv suav hais 

tias muaj nqis, nimno kuv tsis suav hais tias tej ntawd muaj nqis lawm, rau qhov kuv xav ua kom 

haum Yexus Khetos siabò (Filispis 3:7). 

 Yog koj kev ua neej nyob ntiajteb no tseem yog koj ua rau koj xwb, kuv xav kom koj cia 

li hloov thiab tig los ua koj lub neej pub rau Vajtswv.  Kom koj nco hais tias kev ua neej nyob 

ntiajteb no tsuas yog ib vuag dua xwb.  Koj tsis yog tuag ces tag li lawm xwb, tiamsis tomqab 

uas koj lub cev hauv ntiajteb no tuag lawm koj tus ntsujplig tseem yuav nyob mus ntxiv.  Koj 

yuav tsum xaiv ua tes haujlwm uas yuav coj koj mus nyob qhov chaw tau zoo mus ibtxhis. 

 Qhov uas yuav ua rau koj puamtsuaj loj tshaj yog qhov uas koj pheej xam tsis pom 

txojsia uas dhau ntawm lub qhov ntxa.  Koj yuav ua tau lub neej zoo, yuav tsum yog koj lub 

zeemmuag thiab lub siab xav ntsoov txog Vajtswv lub tebchaws.  Peb txojsia tsis yog xaus rau 

lub neej hauv ntiajteb no xwb.  Txojsia hauv ntiajteb no ces zoo li thooj dejnkoog (iceberg) uas 

tshwm lub nyuag ntsis me me saum nplaim dej xwb, qhov loj nyob rau sab hauv lawm.  Lub neej 

yav tom ntej uas peb yuav mus nrog Vajtswv nyob zoo ib yam li thooj dejnkoog ntawd.  

 Thaum peb mus nrog Vajtswv nyob hauv Vajtswv lub tebchaws, peb yuav zoo siab 

npaum li cas?  Qhov tseeb mas peb lub hlwb yeej tsis muaj peevxwm paub thiab tsis muaj 

peevxwm totaub txog qhov kev zoo siab uas peb yuav tau thaum peb mus nrog Vajtswv nyob.  

Txawm yog yuav qhia rau peb los peb yeej tsis totaub, yuav zoo ib yam li peb qhia txog  internet 

rau tus ntsaum xwb. Tsis muaj qabhau hlo li. Tibneeg tsis muaj cov lus uas yuav piav tau txog 

ntuj ceebtsheej. Vajlugkub hais tias, ñTej uas neeg qhovmuag tsis tau pom, losis qhovntsej tsis 

tau hnov thiab tej uas tibneeg lub siab xav tsis txog hais tias yuav muaj los, Vajtswv npaj tej 

ntawd tseg rau cov tibneeg uas hlub Vajtswv lawmò (1 Kauleethaus 2:9). 

 Txawm li ntawd los Vajtswv Txojlus qhia kom peb totaub me me txog ntuj ceebtsheej.  

Peb paub hais tias tamsim no Vajtswv tabtom npaj tej vaj tsev saum ntuj ceebtsheej tos peb. 

Thaum peb mus txog ntuj ceebtsheej peb yuav tau nrog peb tsev neeg ua ntseeg Vajtswv lawm 

nyob uake dua. Thaum ntawd peb yuav tsis muaj kev mob nkeeg, kev txomnyem thiab kev quaj 

ntsuag ntxiv lawm. Vajtswv yuav muab tej nqi zog uas thaum peb ua nyob ntiajteb no faib rau 

peb. Peb yuav nrog Vajtswv sib raug zoo thiab Vajtswv yuav nrog peb sib raug zoo. Muaj ib 

hnub Tswv Yexus yuav hais rau koj hais tias, ñNej cov uas tau kuv txiv txoj koobhmoov, nej cia li 

los kav lub tebchaws uas kuv twb npaj rau nej thaum tseem tsis tau tsim lub ntiajteb los lawmò 

(Mathais 25:34).  

 C.S. Liwis sau mentsis txog ntuj ceebtsheej rau nws phau ntawv uas nws sau rau 

menyuam yaus uas hu ua  Chronicle of  Narnia, hais tias, ñRau peb ces qhov no yog zaj dabneeg 

uas xauséTiamsis rau lawv ces yog qhov pib ntawm zaj dabneeg xwb. Lawv lub neej uas nyob 

lub ntiajteb no ces tsuas yog daim plhaub ntawm phau ntawv xwb. Txij no mus lawm tod ces 

lawv lub neej yuav yog thawj tshooj ntawv ntawm zaj dabneeg uas zoo kawg nkaus, uas tibneeg 

nyob ntiajteb tsis tau nyeem dua, thiab zaj dabneeg ntawd yuav tsis paub xaus, tiamsis tsuas muaj 

yuav zoo zuj zus mus xwb.ò 
3
  

 Vajtswv muaj homphiaj rau koj ua neeg nyob lub ntiajteb no, tiamsis koj lub neeg tsis 

xaus rau lub ntiajteb no. Vajtswv lub homphiaj rau koj ntev tshaj li xya yim caum xyoo uas koj 

los nyob hauv lub ntiajteb no. Yam uas Vajtswv pub rau peb uas zoo tshaj lwm yam huv tibsi 

yog lub neej tom qab peb tso lub ntiajteb tseg. Vajtswv Txojlus hais li no hais tias, ñTiamsis nws 

tej haujlwm nyob ruaj khov mus ibtxhis; nws lub homphiaj yuav nyob  mus tsis paub kawgò 

(Ntawv Nkauj 33:11 TEV). 

 Tib lub sijhawm uas tibneeg xav txog ntuj ceebtsheej ces yog thaum lawv mus saib neeg 

tuag xwb thiab qhov kev xav no tsuas yog ib qho nyuag ntiav ntiav xwb. Thaum peb xav txog 

txojkev tuag twb yog ib qho kev tu siab, tiamsis peb yeej khiav tsis dim txojkev tuag ntawd 

(Tejlus Qhia 7:2). Tsuas yog tus neeg ruam thiaj li tsis ua nws lub neej npaj tos yam uas peb 

sawvdaws paub meej hais tias yuav tshwmsim. Koj yuav tsum xav txog ntuj ceebtsheej kom 

ntau.  

 Lub neej uas koj tshwmsim los nyob hauv lub ntiajteb no ces zoo li cuaj lub hlis uas koj  

nyob hauv koj niam plab xwb. Cuaj lub hlis ntawd tsuas yog koj npaj los yuav yug ua neeg xwb. 

Lub neej peb nyob tamsim no tsuas yog peb npaj rau lub neej yav tom ntej thiab xwb. Yog koj 

nrog Tswv Yexus sib raug zoo ces koj tsis tas yuav ntshai txojkev tuag. Kev tuag yog lub qhov 

rooj uas qhib rau koj mus ntuj ceebtsheej xwb. Txojkev tuag yog sijhawm xaus rau koj ua neej 

nyob ntiajteb tiamsis nws tsis yog qhov kawg rau koj. Qhov ntawd tsuas zoo li ib qhov kev yug 

mus rau Vajtswv lub tebchaws xwb. Vajlugkub hais li no, ñRau qhov hauv ntiajteb no yeej tsis 

muaj ib lub nroog uas yuav nyob mus ibtxhis rau peb nyob, tabsis peb tabtom tos lub nroog uas 

Vajtswv ua rau peb nyob yav tom ntej noò (Henplais 13:14). Ntau xyoo dhau los lawm muaj ib lo 

lus uas sawvdaws pheej nyiam hais, lo lus ntawd yog li no, ñUa lub neej hnub no li yog hnub 

kawg ntawm koj lub neej.ò Yog tiag mas peb yuav tsum ua lub neej txhua hnub li yog hnub 

kawg ntawm peb lub neej. Mathew Henry hais tias, ñPeb yuav tsum ua haujlwm txhua hnub npaj 

rau hnub uas xaus peb lub neej.ò 

 

 

 

                                                 
3
 C.S. Liwis, The Last Battli  (New York: Collier Books, 1970), 184. 

 

Hnub 4 

Xav Txog Vajtswv Lub Homphiaj Rau Kuv Lub Neej 
 

Ntsiab Lus: Muaj ntau yam zoo rau peb lub neej tshaj li tej uas peb qhovmuag pom tamsim 

no. 

 

Nqai Cim:  ñLub ntiajteb thiab txhua yam hauv ntiajteb uas tibneeg ntshaw tab tom yuav 

dhau mus; tabsis tus uas ua raws li Vajtswv lub siab nyiam, tus ntawd yuav nyob mus ibtxhis 

li.   (1 Yauhaas 2:17). 

 

Lus Nug: Vim rau qhov Vajtswv tsim kuv los nyob mus ibtxhis, muaj ib yam uas kuv yuav 

tsum rau siab ntso ua thiab ib yam uas kuv yuav tsum pib ua hnub no, yam ntawd yog  

dabtsis?  

HNUB 5 
___________________________________________________________________________ 

 

Pom Kev Ua Neej Li Vajtswv Pom 
 

 

ñNej twb tsis paub hais tias xyov tiagkis nej txojsia yuav zoo li cas.   

Nej txojsia zoo li cas?  Nej txojsia zoo li tej huab uas nyob ib 

 pliag xwb, ces twb yaj tiag lawm.ò 

Yakaunpaus 4:14 

 

 

Peb tsis pom qhov txhia-chaw li lawv pom, 

Peb pom qhov txhia-chaw li peb pom. 

Anais Nim. 

 

 Koj pom koj lub neej zoo li cas koj yuav ua tau koj lub neej li ntawd. 

 Koj saib koj lub neej muaj nqis li cas ces koj yuav ua tau koj lub neej zoo li ntawd. 

Thaum koj pom koj lub neej tseemceeb lawm, koj yuav siv koj lub sijhawm, koj tej nyiaj txiag, 

koj tej tswvyim thiab koj lub dag zog ua tej yam uas muaj nqis pub rau lwm tus thiab Vajtswv.  

 Ib txojkev uas yuav ua rau koj totaub lwm tus tibneeg yog koj nug lawv hais tias, ñKoj 

pom koj lub neej zoo li cas?ò Koj yuav pom hais tias ib leeg teb lo lus nug no lawm ib yam. 

Muaj tibneeg hais rau kuv hais tias ua tibneeg nyob ces zoo li ua yeebyam rau neeg saib, zoo li 

lub tiaj uas muaj foobpob caws puv nkaus, zoo li lub roller coaster, zoo li daim duab sib dhos 

(puzzle), zoo li ib pab neeg ntaus suab pajnruag (symphony), zoo li taug kev, thiab zoo li kev 

dhia maumcaum. Tibneeg hais tias, ñUa neej ces zoo li caij nees zab (carousel): tej zaum nws 

nqa koj siab, tej zaum nws tso koj qis thiab tej zaum nws muab koj kiv mus kiv los.ò 

 Yog kuv hais kom koj kos ib daim duab rau hauv koj lub hlwb txog kev ua neej, koj yuav 

kos daim duab zoo li cas? Daim duab ntawd yog ib daim duab uas piv txog koj lub neej. Nws 

yog ib yam nyob hauv koj lub hlwb uas tej zaum koj xav txog, tej zaum koj xav tsis txog. Daim 

duab ntawd sau txog koj kev ua neej, koj tes haujlwm, thiab tej uas koj xav tau. Tibneeg qhia rau 

lwm tug pom lawv lub neej los ntawm lawv tej ris tsho, tej saw nyiaj saw kub, tej tsheb, tej plaub 

hau, tej ntawv lo nram qab tsheb (bumper sticker), thiab tej zaum lawv kos duab rau ntawm lawv 

tej tawv nqaij (tattoos). Txawm koj tsis tau hais tawm los tibneeg muaj peevxwm paub koj lub 

neej ntau tshaj li uas koj xav. Tibneeg paub koj los ntawm tej no: tej uas koj ntshaw, yam uas 

muaj nqis rau koj, koj kev ua phoojywg, koj tej homphiaj, thiab tej uas tseemceeb rau koj. Yog 

koj saib kev ua neej zoo li ib pluag mov zoo siab (party), ces koj yuav muab kev lomzem ua 

qhov tseemceeb rau koj kev ua neej. Yoj koj saib kev ua neej zoo li kev sib txeeb ces koj yuav 

muab txojkev maj, kev nrawm coj los ua ib qhov tseemceeb rau koj lub neej. Yog koj saib kev ua 

neej zoo li kev sibtw khiav taug ib txoj kev deb deb ces koj yuav muab kev ua siab ntev nyiaj los 

ua koj lub neej. Yog koj saib kev ua neej zoo li kev ua rog losis ncaws pob ces koj yuav muab 

kev yeej los ua qhov tseemceeb ntawm koj lub neej. 

 Koj pom kev ua neej zoo li cas?  Tej zaum koj yuav pom kev ua neej mus rau tej yam 

cuav uas tsis yog yam tseeb. Yog koj xav ua koj lub neej kom tiav raws li lub homphiaj kev ua 

neej uas Vajtswv npaj rau koj, koj yuav tsum tawmtsam tibneeg lub tswvyim, tiamsis muab 

Vajtswv Txojlus coj los qhia koj kev ua neej.  Vajlugkub hais li no, ñNej tsis txhob ua nej lub 

neej zoo li tej neeg ntiajteb ua, tiamsis nej yuavtsum cia Vajtswv hloov nej lub siab kom nej muaj 

lub siab tshiab.  Nej thiaj yuav paub ua raws li Vajtswv lub siab nyiam.  Yog nej ua li ntawd, nej 

thiaj paub ua qhov zoo, ua haum Vajtswv siab thiab paub ua zoo kawg nkausò  (Loos 12:2). 

 Vajlugkub qhia txog peb yam uas Vajtswv pom kev ua neej rau peb piv li no:  Kev ua 

neej yog ib qhov  kev sim (test), Peb lub neej zoo li ib yam khoom uas luag muab tso rau peb saib 

xyuas (trust), thiab kev ua neej piv li yog ib tes haujlwm uas ua ib vuagdua (a temporary 

assignment).  Cov no yog lub hauvpaus uas txheem kev ua neej raws li Vajtswv lub homphiaj.  

Peb yuav saib thawj ob qhov nyob rau tshooj no, thiab saib qhov peb rau tshooj tom ntej. 

  

 Kev ua neej nyob hauv ntiajteb  yog ib qhov kev sim (test).  Vajlugkub hais ntau heev 

txog qhov no.  Vajtswv sim tibneeg tej cwjpwm, kev ntseeg, kev mloog lus, kev hlub, kev 

ncajncees, thiab kev hwm Vajtswv.  Vajtswv sim Anplaham los ntawm qhov uas kom nws muab 

nws tus twb Ixaj coj mus tua fij rau Vajtswv.  Vajtswv sim Yaukhauj los ntawm qhov uas ua 

kom nws tau khwv ntau xyoo ntxiv mam tau nws tus pojniam Laxees.   

 Adas thiab Evas nkawd raug sim thiab swb nyob hauv lub vaj Edees, thiab Daviv raug 

sim thiab swb ntau zaus.  Tiamsis Vajlugkub kuj qhia hais tias muaj ntau leej yeej tej kev sim 

ntawd thiab, xws li, Yauxej, Luv, Exathaws, thiab Danias. 

 Tej kev sim no yuav ua tau kom peb muaj tus cwjpwm zoo. Yog li ntawd koj yuav raug 

kev sim tag mus li.  Vajtswv yuav saib ntsoov koj saib koj yuav ua li cas thaum muaj tibneeg ua 

mob koj, thaum teebmeem los raug rau koj, thaum koj ua tau tej yam haujlwm zoo, thaum muaj 

kev covnyom, thaum muaj kev mob nkeeg, thaum koj ua tsis tau li koj xav ua, thiab thaum muaj 

tej huabcua phem.  Vajtswv yuav saib tej yam me me uas koj ua, xws li thaum koj qhib qhovrooj 

rau lwm tus, thaum koj khaws tej liamsim povtseg,  losis thaum koj hais lus zoo rau lwm tus. 

 Peb tsis paub hais tias Vajtswv yuav sim peb li cas, tiamsis thaum peb nyeem Vajlugkub 

ces peb yeej paub qee yam uas Vajtswv yuav sim peb.  Vajtswv yuav sim koj los ntawm qhov 

uas sej Vajtswv tej kev cog lus es nws tsis teb koj, raug tej teebmeem uas tsis tsimnyog raug, tsis 

teb koj tej lus thov, cia lwm tus txobthuam koj, thiab tej zaum tseem cia koj raug mobnkeeg losis 

plojtuag.  Kuv twb raug Vajtswv sim kuv txoj kev ntseeg, sim kuv txoj kev cia siab, thiab sim 

kuv txoj kev hlub los lawm.   

 Muaj ib qhov kev sim uas tseemceeb tshajplaws yog hom kev sim uas koj mloog yam li 

Vajtswv tsis nrog koj nyob lawm.  Muaj tej zaum mas Vajtswv lomtxwm txav deb peb saib peb 

yuav ua li cas.  Vajntxwv Hexekhiyas raug sim rau hom kev sim siab no.  Vajtswv Txojlus sau li 

no, ñVajtswv tso Hexekhiyas tseg yog nws sim saib dabtsis nyob hauv nws lub siabò (2 

Xwmntxheej Vajntxwv 32:31 NLT).  Hexekhiyas nrog Vajtswv sib raug zoo heev, tiamsis muaj 

ib ntus ntawm nws lub neej, Vajtswv kuj tso nws tseg thiab sim kom nws paub nws tus cwjpwm, 

paub qhov uas nws ua tsis tau, thiab npaj nws rau tej haujlwm uas nws yuav tsum tau ua ntxiv.   

 Thaum koj paub hais tias kev ua neej yog ib qhov kev sim, koj yuav nco hais tias tsis 

muaj ib yam dabtsis tseemceeb nyob hauv koj lub neej.  Txawm yog muaj tej yam teebmeem me 

me tshwm rau koj lub neej los tej ntawd puav leej yuav kho kom koj muaj tus cwjpwm zoo. 

Txhua txhua hnub puavleej tseemceeb.  Txhua feeb ntawm koj lub neej puavleej yuav  ua kom 

koj muaj tus cwjpom zoo tuaj,  ua kom koj muaj kev hlub ntau dua qub tuaj, losis ua kom koj cia 

siab rau Vajtswv heev dua qub.  Muaj qee yam kev sim siab mas peb yuav tiv tsis taus, tiamsis 

qee yam ces peb twb tsis nco xav txog.  Tiamsis txhua yam kev sim ntawd puavleej muaj yam 

zoo rau peb lub neej uas yuav nyob mus ibtxhis.   

 Qhov xov zoo mas yog Vajtswv xav kom peb dhau peb qhov kev sim ntawm peb lub 

neej, yog li Nws yuav tsis cia peb ntsib tej yam kev sim uas hnyav tshaj li qhov uas peb yuav 

muaj peevxwm tiv taus.  Vajtswv Txojlus qhia li no, ñTej kev sim siab uas nej raug yeej yog tej 

kev sim siab uas sawvdaws ibtxwm raug.  Vajtswv yog tus nciajncees, nws yeej tsis cia nej raug 

kev sim siab dhau qhov uas nej yuav nyiaj tsis taus,  tiamsis thaum nej raug kev sim siab, 

Vajtswv yuav pab kom nej ua taus siab ntevò (1 Kauleethaus 10:13). 

 Txhua zaus thaum nej kovyeej tej kev sim siab, Vajtswv yeej paub huv tibsi, thiab  

Vajtswv npaj nqi zog tos yuav muab rau nej.  Yakaunpaus hais li no, ñTus uas  ua siab ntev tiv 

tej kev sim siab, tus ntawd yuav tau koobhmoov.  Rau qhov thaum nws tiv dhau tej kev sim siab 

ntawd lawm, nws yuav tau lub momkub muaj txojsia  uas Vajtswv cog lus tseg lawm hais tias 

Vajtswv yuav muab rau tus  uas hlub Vajtswvò (Yakaunpaus 1:12 GWT). 

 

 Peb lub neej zoo li ib yam khoom uas Vajtswv tso rau peb saib xyuas.  Qhov nov yog 

qhov pivtxwv thij ob uas Vajlugkub hais txog.  Peb  lub sijhawm, peb lub dag zog, peb tej kev 

txawj ntse, thiab tej qhov txhia chaw uas peb muaj, puavleej yog koobhmoov uas Vajtswv muab 

tso rau peb saib seb peb yuav muab ua li cas.  Peb yog cov uas saib tej khoom uas Vajtswv muab 

tso rau peb saib.  Qhov uas peb paub li no vim Vajtswv yog tus tsim peb thiab txhua yam hauv 

ntiajteb no puavleej yog Vajtswv tug.  Vajlugkub hais tias, ñLub ntiajteb thiab txhua tsav yam 

uas nyob hauv lub qabntuj no puavleej yog tus Tswv li,  lub ntiajteb thiab txhua tus uas nyob 

hauv lub ntiajteb puavleej yog nws tug hauv tibsiò  (Phau Ntawv Nkauj 24:1).   

 Yeej tsis muaj ib yam uas yog peb tug nyob hauv lub ntiajteb no.  Vajtswv qiv lub 

ntiajteb rau peb nyob.  Ua ntej uas tsis tau muaj koj, lub ntiajteb no yeej yog Vajtswv tug lawm, 

thiab tom qab uas koj tuag lawm, Vajtswv yuav muab qiv rau lwm tus nyob.  Vajtswv cia rau koj 

nyob thiab siv lomzem ib nyuag ntus xwb. 

 Thaum Vajtswv tsim tau Adas thiab Evas nkawd, Vajtswv muab txhua yam uas Vajtswv 

tsim coj los tso rau nkawd ua ob tug saib.  Vajlugkub hais li no, ñVajtswv foom koobhmoov rau 

nkawd thiab hais tias, Neb cia li muaj tub muaj ki kom coob, neb tej  xeebntxwv yuav huamvam 

mus nyob thoob plaws txhua qhov chaw kom puv ntiajteb thiab  lawv yuav kav tagnrho lub 

ntiajteb.  Kuv tsa neb kav tej ntses hauv hiavtxwv, tej noog uas ya saum nruab ntug, thiab txhua 

tsavyam tsiaj uas nyob hauv ntiajteb noò (Chivkeeb 1:28). 

 Thawj txoj haujlwm uas Vajtswv muab tso rau tibneeg saib yog kom saib xyuas txhua 

yam uas yog Vajtswv tug nyob hauv lub ntiajteb no. Tes haujlwm no yeej tseem tsis tau muab 

rho tawm ntawm tibneeg mus.  Tes haujlwm no tseem yog Vajtswv lub homphiaj rau peb kev ua 

neej niaj hnub nimno.  Peb yuav tsum suav hais tias txhua yam uas ua rau peb muaj kev zoo siab 

puavleej yog Vajtswv muab cob rau peb txhais tes thiab kom peb saib huv tibsi.  Vajlugkub qhia 

rau peb li no, ñéTxhua yam uas nej muaj puavleej yog Vajtswv pub rau nej los sav!  Ua li cas 

nej tseem khav hais tias yog nej khwv tau?ò (1Kauleethaus 4:7b). 

 Ntau xyoo dhau los, muaj ob nkawm niam txiv qiv nkawd lub tsev zoo nkauj heev uas 

nyob rau Hawaii rau wb mus so lam hlwb (vacation).  Wb yuav them ces yeej them tsis taus tus 

nqi ntawd li.  Wb mus nyob ntawm lub tsev ntawd mas ua rau wb zoo siab heev.  Nkawd hais rau 

wb hais tias, ñNeb yeejmeem nyob li yog nej lub ntag nawb.ò Ces wb txawm mus nyob li yog wb 

lub.  Wb mus da dej hauv lub pasdej, noj tej mov hauv twbyees, siv tej hoobdej thiab tej phuam 

uas nyob rau hauv,  thiab wb kuj nce saum txaj mus tsaj txaj ua si lomzem heev!  Tiamsis hauv 

wb lub siab, wb yeej paub hais tias tsis yog wb lub tsev, yog li wb yuav tsum tu thiab saib xyuas 

txhua yam kom zoo.  Wb siv lub tsev cuag li yog wb lub thiab txaus siab cuag li yog wb lub 

tiamsis wb tsis yog tus tswv rau lub tsev ntawd.   

 Tiam neeg uas peb nyob no mas lawv hais tias, ñTsis yog yus li ces yus tsis txhob txuag 

nws.ò  Tiamsis peb cov ntseeg Vajtswv ces peb paub cai dua lwm tus:  Peb paub hais tias txhua 

yam yog Vajtswv tug, peb yuav tsum xyaib xyuas kom zoo npaum li peb muaj peevxwm.  

Vajlugkub hais li no, ñIb qhov ntxiv,  tus uas luag tsa los ua tubtxib, tus ntawd yuavtsum 

ncajncees rau nws tus tswvò (1 Kauleethaus 4:2).  Yexus pheej kheev qhia hais tias kev ua neej 

zoo ib yam li pob nyiaj uas muab tso rau peb saib thiab  qhia kom peb yuav tsum ncaj ncees rau 

tes haujlwm uas Vajtswv muab tso rau peb saib no.  Nyob rau ntawm zaj uas Yexus hais txog 

peb tug tubqhe (Mathais 25:14-19), tus tswvtsev yuav taug kev mus rau lwm lub tebchaws, nws 

muab  nws cov nyiaj  faib rau nws peb tug tubqhe saib.  Thaum nws rov los txog, nws los muab 

nqi zog rau nws cov tubqhe raws li lawv kev ua haujlwm.  Tus tswvtsev ntawd hais rau nws cov 

tubqhe li no, ñZoo heev, koj yog tus tubqhe uas zoo thiab ncajncees!  Tej yam me me uas koj 

saib, koj ua ncaj, kuv yuav tsa koj ua tus uas saib yam uas loj.  Koj cia li los nrog kuv nyob kaj 

siab lug!ò (Mathais 25:21). 

 Thaum lub ntiajteb no kawg, Vajtswv yuav los soj ntsuam tes haujlwm uas Vajtswv 

muab tso rau koj saib lawm thiab yuav muab nqi zog rau koj raws koj kev ua haujlwm.  Qhov 

nov txhais hais tias nws yuav los nug txhua yam uas nws tso rau koj ua, txawm yog tej haujlwm 

uas koj niaj hnub uas xwb los nws yuav muab nqi zog rau koj mus ibtxhis.  Vajtswv yuav xub 

qhuas koj hais tias, ñKoj ua tau haujlwm zoo heev!ò  Ces tomqab ntawd koj yuav tau txais nqi 

zog, yuav tau mus ua tus loj dua qub, thiab tau saib tes haujlwm loj uas yuav nyob mus ibtxhis.  

 Muaj coob tus neeg tsis xav txog hais tias nyiajtxiag yog ib yam uas Vajtswv sim peb 

thiab muab tso rau peb saib.  Vajtswv muab nyiajtxiag coj los ua ib qhov kev qhia peb kom peb 

tso siab rau Vajtswv.  Tiamsis nyiajtxiag kuj yog ib qhov kev simsiab uas loj tshajplaws rau 

coobleej ntau tus.  Vajtswv saib ntsoov saib peb siv peb tej nyiaj li cas, thiab saib seb peb puas 

yog ib cov neeg uas nciajncees.  Tswv Yexus hais li no, ñTej nyiaj hauv ntiajteb no, nej twb siv 

tsis nciaj, yog li ntawd, leejtwg yuav muab tej uas tseemceeb dua tej nyiaj ntawd rau nej thiab?ò 

(Lukas 16:11).   

   Qhov nov yog ib qhov lus tseeb uas tseemceeb heev.  Vajtswv saib kev foom koobhmoov 

rau peb sab kev ntseeg los ntawm qhov uas saib peb kev siv peb tej nyiaj uas Vajtswv pub rau 

peb hauv ntiajteb no.  Cia kuv nug koj li no:  Qhov uas Vajtswv tsis foom koobhmoov ntau rau 

koj puas yog los ntawm qhov uas koj siv koj tej nyiaj tsis nciajncees?  Tej nyuag kev nplua-nuj 

ntawm nyiaj txiag xwb koj twb siv tsis nciaj es Vajtswv yuav ua li cas pub kev nplua-nuj ntawm 

sab kev ntseeg rau koj?   Yog Vajtswv pub lub hwjchim loj rau koj ua tau yam ub yam nov no 

Vajtswv puas yuav ntseeg tau koj ma? 

  Yexus hais tias, ñéTus uas tau ntau, tus ntawd yuavtsum pauj ntau.  Tus uas tau  ntau 

dua, tus ntawd yuav tsum pauj ntau duaò (Lukas 12:48).  Kev ua neej yog  ib qhov kev sim, 

thiab yog ib yam uas muab tso rau peb saib.  Vajtswv yeem muab ntau rau yus, Vajtswv yeem 

xav kom yus ua haujlwm ntau.   

 

  

 

Hnub 5 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Kev ua neej yog ib qhov kev sim thiab yog ib yam uas muab tso rau peb saib. 

 

Nqai Cim:   ñTus uas ua nciaj rau tej yam tsawg, nws yeej yuav ua nciaj rau tej yam ntau 

thiab; tus uas ua tsis nciaj rau tej yam tsawg, nws yeej yuav ua tsis nciaj rau tej yam ntau 

thiabò (Lukas 1610). 

 

Lus Nug:  Yam uas tshwmsim rau kuv lub neej yav dhau los lawm es tamsim no kuv paub 

hais tias yog Vajtswv sim kuv, yam ntawd yog dabtsis?   Yam uas  tseemceeb tshajplaws uas 

Vajtswv muab tso rau kuv saib yog dabtsis? 

HNUB 6 
___________________________________________________________________________ 

 

Peb Lub Neej Yog Ib Tes Haujlwm Vajtswv 

Muab Tso Rau Peb Ua Ib Vuagdua 
 

 

 

ñTus Tswv, qhia rau kuv saib kuv lub sijhawm nyob ntiajteb ntev li cas? 

Qhia rau kuv kom kuv nco hais tias koj twb teem sijhawm rau kuv lub neej 

nyob ntiajteb no lawm thiab kuv lub neej tabtom yuav dhau mus.ò 

Phau Ntawv Nkauj 39:4 (NLT) 

 

 

ñKuv tsuas los nyob hauv ntiajteb no ib nyuag ntu xwb.ò 

Phau Ntawv Nkauj 119:19 (TEV) 

 

 

 Lub neej nyob ntiajteb no yog ib teg haujlwm uas peb los ua ib nyuag ntu xwb. 

 Vajlugkub muab ntau zaj ua lus pivtxwv qhia rau peb hais tias lub neej nyob ntiajteb no 

yog ib vuag dua xwb.  Txojsia zoo ib yam li cov iab-oo, zoo ib yam li tus neeg khiav ceev-ceev, 

zoo li ua ib pas, thiab zoo li cov patawg ncho ib vuag dua xwb.  Vajlugkub hais tias, ñPeb txojsia 

luv kawg li, peb tsis paub xyov yuav zoo li cas; peb lub neej dhau mus yam li tus duab ntxoov 

ntxoo uas los nroos lub ntiajteb ib vuagò (Yauj 8:9). 

 Yuav siv tau koj lub neej kom ua tau yam zoo, koj yuavtsum tsis txhob hnovqab ob nqe 

los no:  Ib, muab koj lub neej hauv ntiajteb no piv rau lub neej uas yuav nyob rau hauv Vajtswv 

lub tebchaws mas koj lub neej nyob hauv ntiajteb no luv heev.  Ob, lub ntiajteb no yog qhov 

chaw rau  koj nyob ib ntus xwb.  Koj yuav tsis nyob lub ntiajteb no ntev.  Koj yuav tsum tsis 

txhob txuas ruaj ruaj rau lub ntiajteb no.  Koj yuav tau thov Vajtswv kom koj pom lub ntiajteb no 

li Vajtswv pom.  Daviv thov Vajtswv li no, ñTus Tswv, qhia rau kuv saib kuv lub sijhawm nyob 

ntiajteb ntev li cas? Qhia rau kuv kom kuv nco hais tias koj twb teem sijhawm rau kuv lub neej 

nyob ntiajteb no lawm thiab kuv lub neej tabtom yuav dhau musò (Ntawv Nkauj 39:4 NLT). 

 Vajlugkub hais ntau heev txog qhov uas lub ntiajteb no yog koj qhov chaw nyob ib ntus 

xwb; zoo li koj tuaj ua qhua rau lub ntiajteb no xwb.  Nov tsis yog koj lub tsev tiag tiag, losis tsis 

yog lub tebchaws rau koj nyob mus ibtxhis.  Koj tsuas yog tuaj ua qhua xwb.  Vajlugkub siv cov 

lus no hais txog peb kev ua neej nyob ntiajteb: kev ua qhua, kev tsis tebchaws, neeg txawv 

tebchaws, thiab neeg dua kev.  Daviv hais li no, ñKuv tsuas los nyob hauv ntiajteb no ib nyuag 

ntu xwbò (Phau Ntawv Nkauj 119:19 TEV).   

 Nyob rau Cialifornia, lub xeev uas kuv nyob mas muaj neeg tuaj txawv tebchaws tuaj 

nyob ua haujlwm coob heev, thiab lawv tseem tsis tau yog neeg Amelikas.  Lawv xamxaj 

(citizenship) tseem yog txawv tebchaws.  Vim lawv yog neeg txawv tebchaws, lawv yuav tsum 

tau nqa ib daim ntawv nrog nraim lawv.  Daim ntawv ntawd qhia hais tias lawv tsuas yog tuaj 

nyob lub tebchaws no ib ntus xwb.  Peb muab daim ntawv ntawd hu ua ñNpav Ntsuabò losis lus 

Amelikas hu ua ñGreen Cardò.  Thaum lawv muaj daim npav ntsuab no lawm ces lawv muaj cai 

ua tau haujlwm nyob tebchaws no.  Peb cov ntseeg los kuj tsim nyog ib leeg muaj ib daim npav-

ntsuab  rau peb kev ua neej nyob lub ntiajteb no thiab, kom peb nco hais tias peb tsuas tuaj ua 

qhua rau lub ntiajteb no ib ntus xwb.  Peb lub tebchaws  tiag yog ntuj ceebtsheej.  Vajtswv xav 

kom peb cov uas ntseeg Vajtswv yuavtsum xav txog kev ua neej kom txawv li cov uas tseem tsis 

tau ntseeg Vajtswv.  Vajlugkub hais li no, ñThaum kawg cov neeg ntawd yuav raug kev 

puastsuaj, lawv muab tej kev phem kev qias los saib hlob dua lwm yam hauv tibsi.  Yam uas twb 

tsimnyog lawv txajmuag los lawv tseem muab los khav, thiab lawv tsuas xav txog tej uas yog 

ntiajteb li xwb.  Peb yog neeg qaum ntuj, peb niaj hnub ua siab ntev tos peb tus Cawmseej uas 

yog Tswv Yexus Khetos tus uas yuav los saum ntuj losò (Filipis 3:19-20).  Tus ntseeg tiag yog tus 

uas paub meej hais tias nws txojsia tsis yog xaus rau lub neej hauv ntiajteb no xwb. 

 Vajtswv tsim koj los nyob mus ibtxhis, thiab koj lub tebchaws tiag yog ntuj ceebtsheej.  

Yog koj paub qhov tseeb li no lawm, koj yuav tsis nyuaj siab rau txhua yam hauv lub ntiajteb no.  

Vajtswv hais meej qhia rau peb txog qhov tsis zoo uas peb muab lub neej tiam no saib 

tseemceeb.  Thaum peb muab txhua yam hauv ntiajteb no saib tseemceeb heev ces Vajtswv hu 

qhov ntawd hu ua kev tsis ncajncees rau Vajtswv.  Vajlugkub  hais tias, ñCov neeg siab phem, 

nej tsis paub hais tias cov uas ua li neeg ntiajteb ua, yog lawv ua yeebncuab rau Vajtswv.  Yog li 

ntawd, tus ua li neeg ntiajteb ua, yog nws txhob txwm ua yeebncuab rau Vajtswvò (Yakaunpaus 

4:4). 

 Pivxam hais tias luag thov kom koj mus ua tus sawvcev koj lub tebchaws rau lwm lub 

tebchaws, (uas lus Hmoob hu ua ñxeevcomò thiab los Amelikas hu ua  ñambassadorò). Tiamsis 

lub tebchaws uas koj yuav mus ua xeevcom ntawd yog koj lub tebchaws tus yeebncuab.  Koj 

yuav tau mus kawm cov lus tshiab, yoog raws li qee yam kevlig kevcai ntawm lub tebchaws 

ntawd kom koj thiaj ua tau koj tes haujlwm tiav thiab koj thiaj paub coj kom haum cov neeg uas 

nyob lub tebchaws ntawd.  Ua ntej koj yuav ua tiav koj tes haujlwm, koj yuav tsum paub cov 

neeg ntawm lub tebchaws ntawd, yuavtsum nyob ze lawv thiab ua txuj nrog lawv sib raug zoo.  

Tiamsis yog hais tias koj ho cia li txaus siab rau lawv heev thiab nyiam lub tebchaws ntawd 

heev, ces koj txawm cia li qaug kev hlub nrog lub tebchaws ntawd.  Thaum zoo li ntawd lawm 

ces koj txawm cia li muab lub tebchaws ntawd ua koj lub lawm.  Yog koj ua li hais no ces  koj 

yuav tsis xav ua haujlwm ncajncees rau lub tebchaws uas xa koj mus ua twb xeevcom lawm.  

Koj lub meejmom uas yog ib tug sawvcev losis xeevcom yuav tsis tiav.  Koj yuav tsis sawvcev 

koj lub tebchaws lawm tiamsis koj  yuav mus pib ua haujlwm tuaj koj cov yeebncuab tog zuj zus 

lawm.  Koj yuav dhau los mus ua ib tug neeg ntxeevsiab. 

 Vajlugkub hais li no, ñPeb yog Yexus Khetos cov xeevcomò (2 Kauleethaus 5:20 NLT).  

Tu siab uas cov ntseeg coob leej ntxeev siab rau lawv tus huabtais thiab lawv lub tebchaws.  

Lawv xav hais tias lawv nyob lub ntiajteb no ces lub ntiajteb no  yog lawv vaj lawv tsev mus 

ibtxhis.  Vajlugkub  hais meej hais tias, ñCov kwvtij, nej cia li mloog kuv tej lus, kuv yuav ntuas 

nej txhua tus.  Nej tsis muaj tsev nyob hauv ntiajteb no, nej nyob ib yam li cov neeg uas taug kev 

tuaj ua qhua xwb.  Nej tsis txhob cia tej kev phem kev qias uas niaj hnub tawmtsam nej kav nej 

lub siabò (1 Petus 2:11).  Vajtswv xav kom peb yuav tsum tsis txhob qaug rau lub ntiajteb no 

ntau heev, rau qhov lub ntiajteb no yog qhov chaw rau peb nyob ib ntus xwb.  ñTus uas siv qhov 

txhia chaw uas nyob hauv lub ntiajteb no, nws tsis txhob suav hais tias tej ntawd yog tej uas 

tseemceeb, rau qhov lub ntiajteb no tabtom ploj mus lawmò (1 Kauleethaus 7:31).  

 Piv rau lub neej yav dhau los lawm ces tiam no kev ua neej nyuaj dua qub lawm.  Kev 

lomzem niaj hnub muaj rau peb saib, chaw ua si muaj ntau rau peb ua, thiab tseem muaj neeg 

teevtiam peb zoo zuj zus.  Vim muaj kev lomzem, muaj ntau yam rau peb saib thiab muaj ntau 

yam haujlwm zoo rau peb ua, yuav ua rau peb nco tsis txog hais tias kev lomzem, kev zoo siab 

hauv lub ntiajteb no tsis yog qhov tseemceeb  ntawm peb lub neej.  Peb yuavtsum nco hais tias 

kev ua neej yog ib qhov kev sim (test), zoo li ib yam khoom uas muab tso rau peb saib, thiab yog 

ib tes haujlwm uas peb ua ib vuagdua xwb.  Peb tabtom npaj rau ib lub tebchaws uas zoo dua li 

lub peb nyob no (2 Kauleethaus 4:18). 

 Muaj ib qhov uas ua rau peb paub meej hais tias lub ntiajteb no tsis yog peb qhov chaw 

nyob mus ibtxhis mas yog los ntawm qhov uas thaum peb ntseeg Vajtswv lawm ces lub ntiajteb 

no ua nyuaj rau peb, tsimtxom peb thiab tsis lees paub peb (Yauhaas 16:33; 16:20; 15:18-18).  

Twb yog vim ntiajteb tsis yog qhov chaw rau peb nyob mus ibtxhis, Vajtswv thiaj li tsis ua txhua 

yam raws raim li Vajtswv cog lus rau peb; tsis teb peb qee lo lus thov; thiab  qee yam teebmeem 

thiaj pheej tseem tshwm rau peb lub neej.  Lub neej ntiajteb tsis yog qhov xaus ntawm peb lub 

neej. 

 Vajtswv yuav ua kom peb tsis txhob qaug rau lub ntiajteb no ntau ntau, mas nws ua kom 

peb muaj ntau npaum li cas los tsis txaus  thiab kom peb tsis txhob txaus siab rau txhua yam uas 

peb muaj.  Peb yeej tsis txaus siab rau txhua yam uas peb muaj vim lub ntiajteb no yeej tsis tau 

yog peb lub chaw nyob mus ibtxhis.  Vajtswv yeej npaj peb mus nyob ib qhov chaw uas zoo dua 

lub ntiajteb no lawm. 

 Tus ntses yeej tsis txaus siab nyob saum nruab-nqhuab vim rau qhov ntses yeej tsim los 

nyob hauv nruab-deg.  Tus dav yeej tsis txaus siab yog tsis pub nws ya.  Lub  ntiajteb no yeej 

yuav tsis ua rau koj txaus siab ib zaug li rau qhov Vajtswv yeej tsis tsim koj los nyob lub ntiajteb 

no mus ibtxhis.  Yuav muaj qee yam uas ua rau koj zoo siab thiab txaus siab ib nyuag ntu, 

tiamsis tej ntawd yeej piv tsis tau qhov kev zoo siab uas Vajtswv npaj rau peb thaum peb mus 

txog saum ntuj. 

 Thaum peb paub hais tias lub neej nyob ntiajteb tsuas yog ib vuag dua xwb, puas tsim 

nyog peb muab lub ntiajteb no ua  yam uas tseemceeb tshajplaws?  Tsis txhob cia lub ntiajteb no 

txeeb tau koj lub siab tiamsis muab koj lub siab rau yam uas yuav nyob mus ibtxhis.  Raws li 

C.S. Liwis hais mas nws hais li no, ñTsis txhob cia peb lub qhovmuag saib yam uas peb lub 

qhovmuag pom xwb, tiamsis cia peb saib mus rau yam uas peb qhovmuag tsis pom thiaj yog 

yam uas nyob mus ibtxhisò.  2 Kaulisthaus 4:18 los kuj hais ib yam li C.S. Liwis hais thiab. 

 Nws yog ib yam kev puastsuaj uas koj xav hais tias Vajtswv lub homphiaj rau koj kev ua 

neej yog kev muaj-txiag nplua-nuj losis kev nto-koob nto-npe raws li ntiajteb kev totaub.  Lub 

neej uas muaj txojsia nplua-mias tsis yog lub neej uas muaj qhov txhia chaw hauv ntiajteb no 

ntau ntau.  Tsis txhob nrhiav lub momkub uas nyob ib vuag dua xwb (1 Petus 2:11). 

 Paulaus ua lub neej ncajncees tiamsis nws yeej tseem raug kaw rau hauv tsev raugtxim.  

Yauhaas tus uas muab neeg ua kevcai rausdej yog ib tug neeg ncajncees  tiamsis nws tseem raug 

txiav ciajdab.  Muaj txog li plhom (laab) tus neeg ncajncees  uas raug luag muab tua povtseg vim 

nws ntseeg Vajtswv, raug luag txeeb lawv lub cuabtam txhua yam hauv tibsi, thiab qee leej ces 

txawm lawv tsis raug tua los thaum xaus lawv lub neej ces lawv tsis muaj ib yam dabtsis li lawm.  

Tiamsis kom peb paub hais tias qhov xaus ntawm txojsia tsis yog qhov xaus ntawm txhua yam! 

 Ntawm Vajtswv lub qhovmuag ces cov neeg uas zoo tshajplaws rau phab kev ntseeg tsis 

yog cov uas  muajtxiag nplua-nuj, ua tau haujlwm zoo, muaj hwjchim losis ua nom ua tswv, 

tiamsis yog cov uas ua lub neej li uas lub neej yog ib teg haujlwm uas ua ib vuagdua xwb. Lawv 

ua ncajncees rau tes haujlwm ntawd thiab cia siab hais tias lawv yuav tau mus txais qhov nqi zog 

ntawm Vajtswv mus ibtxhis.  Vajlugkub qhia txog cov neeg uas raug Vajtswv qhuas, nws hais li 

no, ñCov neeg ntawd lawv muab siab rau ntseeg mus txog hnub uas lawv tuag.  Lawv tseem tsis 

tau tau tej uas Vajtswv coglus tseg hais tias Vajtswv yuav muab pub rau lawv, tiamsis lawv cia 

siab hais tias yav tom ntej lawv yuav tau, lawv thiaj zoo siab tos.  Lawv lees tabmeeg sawvdaws 

hais tias lawv tsis muaj teb tsis muaj chaw nyob hauv ntiajteb no, lawv taug kev tuaj ua qhua 

xwbé.Lub tebchaws uas lawv xav mus nyob yog saum ntuj ceebtsheej.  Yog li ntawd, Vajtswv 

thiaj tsis txajmuag cia lawv hu nws hais tias nws yog lawv tus Vajtswv, rau qhov Vajtswv twb tu 

ib lub tebchaws cia rau lawv lawmò (Henplais 11:13,16). 

Koj kev ua neej nyob ntiajteb no tsis yog qhov xaus ntawm koj lub neej. Koj yuav tsum tau tos 

kom koj mus txog Vajtswv lub tebchaws mas koj mam li pom hais tias koj lub neej tseem tsis tau 

xaus.  Yuav tsum yog koj muaj kev ntseeg mas koj thiaj li yuav ua tau koj lub neej li tus neeg uas 

tsis muaj teb tsis muaj chaw nyob hauv ntiajteb no. 

 Muaj ib zaj xwmtxheej uas sawvdaws yeej muab hais ntau zaug yav tog los lawm uas 

hais txog ib tug tub xa moozoo rov los tsev rau lub tebchaws Amelikas.  Nyob rau hauv lub nkoj 

uas nws los ntawd muaj coob leej nrog nws caij thiab Amelikas tus huabtais los kuj caij lub nkoj 

ntawd los tsev thiab.  Thaum lub nkoj los nres lawm, muaj neeg coob coob tuaj tos huabtais, 

muaj cov twbrog coob coob tuaj ntaus suab pajnruag tos huabtais.  Lawv tseem muab ib daim 

ntaub liab dov los pua kev rau huabtais taug, thiab muaj tej ntawv sau hais tias, ñZoo siab txais 

tos huabtais rov los tsev.ò  Tiamsis tsis muaj leejtwg tuaj tos losis tsis muaj leejtwg lees paub tus 

tub xa moozoo ntawd li.  Nws tawm los dhau lawm twb tsis muaj neeg paub nws.  Nws thiaj tu 

siab, thiab qhia nws tej kev tu siab ntawd rau Vajtswv.  Vajtswv thiaj teb nws hais tias, ñKuv tus 

me tub, tiamsis koj twb los tsis tau txog tsev ne.ò   

 Thawj ib ob feeb uas thaum koj mus txog ntuj ceebtsheej mas koj yuav qw hais tias, ñUa 

li cas kuv yuav nkim sijhawm rau tej uas tsis tseemceeb thiab nkim sijhawm rau tej uas nyob ib 

vuag dua lawm xwb?  Yog kuv xav li cas lawm? Yog li cas kuv thiaj li siv dag zog, nyiaj txiag 

thiab sijhawm rau tej uas tsis nyob mus ibtxhis? Cas kuv tsis paub hais tias ntuj ceebtsheej yuav 

zoo npaum li no lau!ò    

 Thaum kev ua neej nyuaj zuj zus; kev nyuaj siab ntxov plawv los raug rau koj es ua rau 

koj tsis pom qab ua li cas; losis thaum koj xav hais tias kev ua neej puas muaj qabhau dabtsis, 

xav kom koj nco hais tias koj tseem tsis tau txog tsev.  Thaum koj txojsia tu, koj tsis yog ncaim 

koj lub tsev, tiamsis yog koj sawv kev mus tsev lawm xwb. 

 

 

 

 

 

 

 

 

 

 

 

 

 

 

  

 

 

 

 

 

 

 

 

 

 

 

 

Hnub 6 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Lub ntiajteb no tsis yog kuv lub tsev. 

 

Nqai Cim:  ñPeb tsis txhob muab siab nlawv tej uas peb qhovmuag pom, tiamsis peb muab 

siab nlawv tej uas peb qhovmuag tsis poméò (2 Kauleethaus 4:18). 

 

Lus Nug:  Thaum kuv paub hais tias kuv ua neej nyob ntiajteb no tsuas yog ib teg haujlwm 

uas kuv los ua ib vuagdua xwb no kuv lub neej yuav tsum tau hloov yam twg thiab yuav 

hloov li cias? 

HNUB 7 
___________________________________________________________________________ 

 

Txhua Yam Muaj Qabhau 
 

 

ñVajtswv yog tus uas tsim ib puas tsavyam.  Vajtswv lub 

 hwjchim tuav ib puas tsavyam kom nyob tau, thiab ib 

 puas yamtsav ntawd yog ua kom Vajtswv tau koobmeej.ò 

Loos 11:36 (LB). 

 

ñVajtswv tsim ib puas tsavyam kom 

 raws li Vajtswv lub homphiaj.ò 

Pajlug 16:4 (NLT). 

 

 Txhua yam yog Vajtswv tsim rau Vajtswv. 

 Lub homphiaj tseemceeb tshaj plaws uas Vajtswv tsim lub qab ntuj no yog los qhia txog 

Vajtswv lub hwjchim.  Qhov uas Vajtswv tsim kom muaj txhua yam thiab tsim kom muaj koj los 

puavleej yog Vajtswv ua kom Vajtswv tau koobmeej.  Vajtswv xav qhia hais tias Vajtswv muaj 

hwjchim loj npaum li cas.  Yog Vajtswv tsis muaj hwjchim ces yeej tsis muaj ib yam dabtsis 

yuav tshwmsim muaj nyob.   

 Vajtswv lub hwjchim zoo li cas?  Vajtswv lub hwjchim loj kawg nkaus.  Yog peb saib 

txhua yam uas tshwmsim muaj nyob losis tej uas Vajtswv tsim cia ces peb yuav paub hais tias 

Vajtswv muaj lub hwjchim loj kawg nkaus.  Vajtswv lub hwjchim qhia tau hais tias Vajtswv zoo 

kawg nkaus thiab Vajtswv yuav nyob mus ibtxhis. 

 Vajtswv lub hwjchim nyob qhov twg?  Koj sim saib puagncig koj saib, txhua yam uas 

Vajtswv tsim puavleej qhia txog Vajtswv lub hwjchim.  Peb pom Vajtswv lub hwjchim los 

ntawm tej yam me me hauv av uas peb yuavtsum siv tsom-iav tsom thiaj li pom mus txog rau tej 

yam uas nyob saum nruab ntug (Milky Way).  Peb pom Vajtswv lub hwjchim puag tim hnub tuaj 

rau hnub poob.  Peb pom Vajtswv lub hwjchim los ntawm tej hnub tej hli, hnubqub.  Thiab pom 

Vajtswv lub hwjchim los ntawm tej huabcua, ntuj-kub ntuj-nag.  Txhua yam uas Vajtswv tsim 

puavleej muaj feem qhia txog Vajtswv lub hwjchim.  Thaum peb saib tej uas Vajtswv tsim, peb 

muaj peevxwm paub hais tias Vajtswv muaj hwjchim loj kawg nkaus.  Nws txaus siab rau txhua 

yam uas Nws tsim, vim nws tsim txhua yam zoo nkauj, muaj qabhau, ntse, thiab ua tau ntau yam. 

Vajlugkub qhia hais tias, ñSaum nruabntug twb ua rau peb pom Vajtswv lub hwjchim tseeb, 

thiab qhia tes haujlwm uas nws ua tiav lawm rau peb paubò (Phau Ntawv Nkauj 19:1).   

 Raws li keebkwm yav tag los, Vajtswv tau qhia Vajtswv lub hwjchim ua ntu zus rau 

tibneeg.  Vajtswv qhia nws lub hwjchim thawj zaug rau tibneeg los ntawm qhov uas nws tsim 

lub Vaj Edees, ces tom qab no nws qhia rau Mauxes, ces tom qab no nws qhia rau sawvdaws 

pom hauv lub tsev ntaub thiab lub tuamtsev, ces nws ho qhia los ntawm Tswv Yexus, thiab 

tamsim no nws qhia nws lub hwjchim rau peb los ntawm pawg ntseeg (Chivkeeb 3:8; Khiavdim 

33:18-23; 40:33-38; 1 Vajntxwv 7:51; 8:10-13; Yauhaas 1:14; Efexaus 2:21-22; 2 Kauleethaus 

4:6-7).  Vajtswv ua rau neeg pom Vajtswv lub hwjchim zoo li hluavtaws, huab, txhoblaim, pa-

taws, thiab tus duab tshavntuj uas ci ntsa iab (Khiavdim 24:17; 40:34; Phau Ntawv Nkauj 29:1; 

Yaxahais 6:3-4; 60:1; Lukas 2:9).  Nyob saum ntuj ces Vajtswv yuav siv nws lub hwjchim los ci 

pomkev rau sawvdaws.  Vajlugkub hais li no, ñHauv lub nroog ntawd tsis muaj hnub losis tsis 

muaj hli ci, rau qhov Vajtswv lub hwjchim yeej ci ntsa iab tuaj rau hauv, thiab tus menyuam Yaj 

yog  lub teeb uas ci rau sawvdaws pom kevò (Tshwmsim 21:23). 

    Peb pom Vajtswv lub hwjchim meej los ntawm Yexus.  Yexus yog qhov pomkev ua ci 

rau lub ntiajteb no kom peb pom Vajtswv.  Vim qhov uas Yexus qhia rau peb ntawd, peb thiaj li 

paub meej hais tias Vajtswv zoo li cas.  Vajlugkub qhia rau peb hais tias, ñVajtswv lub hwjchim 

ua rau tus Tswv ntawd ci ntsa iabéò (Henplais 1:3).  Qhov uas Yexus los hauv lub ntiajteb no 

twb yog nws ua kom peb pom Vajtswv lub hwjchim ñTxojlus ntawd tau los yug ua neeg, nws 

puv npo txojkev hlub, nws yog qhov uas tseeb thiab nws nrog peb nyob.  Peb pom nws lub 

hwjchim ci ntsa iab; Leejtxiv pub lub hwjchim ntawd rau nws, rau qhov nws yog Leejtxiv tibleeg 

twbò (Henplais 1:14). 

 Vajtswv muaj lub hwjchim ntawd vim qhov nws yog Vajtswv.  Nws yog qhov txwmkeeb 

ntawm Vajtswv.  Peb ntxiv tsis tau ib yam dabtsis ntxiv rau Vajtswv lub hwjchim, ib yam li peb 

ntxiv tsis tau ib yam dabtsis kom lub hnub ci pomkev dawb dua qhov qub.  Tiamsis Vajtswv 

samhwm kom peb yuav tsum lees paub Vajtswv lub hwjchim,  hwm Vajtswv lub hwjchim, qhia 

lwm tus txog Vajtswv lub hwjchim, qhuas Vajtswv lub hwjchim, piavtxog Vajtswv lub hwjchim, 

thiab ua neej raws li Vajtswv lub hwjchim.  Yog vim li cas peb thiaj tau ua li hais no?  Rau qhov 

yeej tsimnyog lawm uas peb yuav tsum qhuas Vajtswv!  Tsimnyog peb yuav tsum qhuas 

Vajtswv heev npaum li peb qhuas tau.  Vim Vajtswv yog tus tsim txhua yam mas tsim nyog 

txhua yam qhuas nws.  Vajlugkub hais tias, ñTus Tswv uas yog peb sawvdaws tus Vajtswv! Koj 

yog tus uas muaj hwjchim, tsimnyog peb sawvdaws hwm koj thiab ua rau koj tau koobmeej.  Rau  

qhov koj yog  tus uas tsim ib puas tsav yam hauv tibsi; koj pom zoo tsim tej ntawd thiab pub tej 

ntawd muaj sia nyobò  (Tshwmsim 4:11).   

  

 Txhua yam uas Vajtswv tsim nyob rau hauv lub qab ntuj no, muaj ob yam uas Vajtswv 

tsim tiamsis tsis kam ua rau Vajtswv tau koobmeej, ob yam ntawd yog:  Cov timtswv uas poob 

ntawm Vajtswv los ua dab lawm, thiab peb tibneeg.  Tus cag ntawm txhua yam kev txhaum yog 

tsis kam ua kom Vajtswv tau koobmeej, thiab yog qhov uas hlub lwm yam tshaj li hlub Vajtswv 

lawm.  Tsis kam ua kom Vajtswv tau koobmeej ces yog ib qhov kev khavtheeb tawmtsam 

Vajtswv. Dab Xataas thiab tibneeg raug cais tawm ntawm Vajtswv los twb yog vim qhov kev 

txhaum no. Peb sawvdaws txawm cia li ua kom peb tau koob tau meej lawm xwb, peb tsis ua 

kom Vajtswv tau koobmeej lawm.  Vajlugkub hais tias, ñRau qhov txhua tus puavleej ua txhaum  

thiab tu ncua Vajtswv lub hwjchim lawmò (Loos 3:23).   

 Tsis muaj ib tug uas yuav ua kom Vajtswv tau koobmeej kom tsimnyog qhov uas 

Vajtswv tsim peb.  Qhov uas tsis kam ua rau Vajtswv tau koobmeej yog qhov uas peb ua yuam 

kev loj kawg nkaus.  Yog peb ua rau Vajtswv tau koobmeej ces qhov ntawd yog ib tes haujlwm 

uas zoo kawg nkaus.  Vajtswv hais li no, ñLawv yog kuv haiv neeg, kuv tsim lawv los ua kom kuv 

tau koobmeej, kuv yog tus lawv lawv thiab tsim lawv ntiagò (Yaxayas 43:7).    

 

Yuav Ua Li Cas Kuv Thiaj Ua Tau Rau Vajtswv Tau Koobmeej? 
 

 Yexus hais rau Vaj Leejtxiv hais tias, ñKuv ua rau koj tau koobmeej hauv ntiajteb no; tes 

haujlwm uas koj kom kuv ua, kuv twb ua tiav lawmò (Yauhaas 17:4). Yexus ua rau Vaj Leejtxiv 

tau koobmeej los ntawm qhov uas nws ua raws li lub homphiaj uas Vaj Leejtxiv npaj rau nws los 

ua.  Peb muaj peevxwm ua rau Vajtswv tau koobmeej tib yam nkaus li Yexus ua thiab.  Thaum 

txhua yam uas Vajtswv tsim ua tiav raws li lub homphiaj uas Vajtswv tsim lawv  los ua ntawd 

ces lawv ua rau Vajtswv tau koobmeej.  Tus noog ua rau Vajtswv tau koobmeej los ntawm qhov 

uas nws ya, nws quaj, nws ua zes, thiab nws ua nws tes haujlwm li qhov uas Vajtswv tsim nws 

los ua tus noog.  Txawm yog tus ntsaum uas lo av li los nws yeej ua rau Vajtswv tau koobmeej 

thaum nws ua nws tes haujlwm raws li lub homphiaj uas Vajtswv tsim nws los ua.  Vajtswv tsim 

ntsaum los ua ntsaum thiab tsim koj los ua koj.  Xibfwb Irenaeus hais li no, ñTibneeg ua tau rau 

Vajtswv tau koobmeej thaum tibneeg ua lub neej raws li Vajtswv tsim tibneeg los ua.ò 

 Muaj ntau yam uas peb yuav ua tau kom Vajtswv tau koobmeej, tiamsis txhua yam ntawd 

muab xaus los rau tsib lub homphiaj uas Vajtswv npaj rau peb ua.  Nyob rau hauv phau ntawv no 

peb yuav saib kom meej txog Vajtswv tsib lub homphiaj uas peb yuav ua kom Vajtswv tau 

koobmeej: 

 

 Peb ua rau Vajtswv tau koobmeej thaum peb pehawm Vajtswv.  Pehawm Vajtswv 

yog  thawj tes haujlwm uas Vajtswv xav kom peb ua.  Peb pehawm Vajtswv los ntawm qhov uas 

peb txaus siab rau nws.  C.S. Liwis hais tias, ñQhov uas Vajtswv samhwm kom peb pehawm 

Nws  yog Vajtswv xav kom peb txaus siab rau Nws.ò  Vajtswv xav kom peb pehawm nws los 

ntawm qhov uas peb hlub nws, uas nws tsaug thiab txaus siab hlo ua, tsis txhob ua li uas yog ib 

tes haujlwm uas peb lam ua kom tag kevcai xwb. 

 John Piper hais tias, ñVajtswv lub hwjchim yuav muaj puv npo nyob hauv peb yog peb 

txaus siab hlo rau nws.ò  

 Pehawm Vajtswv tsis yog tag rau kev qhuas, kev hu nkauj, thiab kev thov Vajtswv xwb.  

Kev pehawm Vajtswv yog txhua yam uas peb ua ntawm peb lub neej uas peb txaus siab rau 

Vajtswv, hlub Vajtswv, thiab pub peb tus kheej  rau Vajtswv siv raws li Vajtswv lub homphiaj.  

Thaum koj muab koj lub neej rau Vajtswv siv kom Vajtswv tau koobmeej ces txhua yam uas koj 

ua ntawd puavleej yog kev pehawm Vajtswv huv tibsi.  Vajlugkub hais tias, ñéTiamsis  muab 

nej lub cev pub rau Vajtswv ib yam li cov neeg uas Vajtswv twb tsa sawv hauv qhov tuag rov qab 

los lawm, thiab muab nej lub cev pub rau Vajtswv siv ua qhov ncajnceesò (Loos 12:13).   

  

 Peb ua rau Vajtswv tau koobmeej los ntawm qhov uas peb hlub lwm tus uas ntseeg 

Vajtswv.  Thaum koj yug dua tshiab lawm, koj dhau los ua Vajtswv tsev neeg lawm.  Ntseeg 

Yexus, tsis yog qhov uas koj mloog  Yexus lus thiab caum nws qab xwb, tiamsis  koj yuav tsum 

zwm rau Vajtswv tsev neeg thiab xyaum hlub Vajtswv tsev neeg.  Yauhaas hais li no, ñPeb paub 

hais tias peb twb dim txojkev tuag lawm, nimno peb muaj txojsia tshiab; peb paub li no rau qhov 

peb muaj lub siab hlub peb cov kwvtij. Tus uas tsis muaj lub siab hlub lwm tus, tus ntawd zoo ib 

yam li tus neeg uas tuag lawmò (1 Yauhaas 3:14).  Thiab Paulaus hais li no, ñNej ib leeg yuav 

tsum zoo siab hlo txais tos ib leeg, ib yam li Yexus Khetos tau txais yuav nej.  Yog nej ua li 

ntawd, Vajtswv yuav tau koobmeejò (Loos 15:7). 

 Koj ib tes haujlwm yog xyaum hlub lwm tus ib yam li Vajtswv, rau qhov Vajtswv yog 

txojkev hlub.  Yog thaum peb sib hlub ces peb ua rau Vajtswv tau koobmeej.  Yexus hais li no, 

ñNimno kuv yuav muab ib txoj kevcai tshiab rau nej:  Nej ib leeg yuav tsum hlub ib leeg ib yam 

li kuv hlub nej.  Nej ib leeg yuav tsum hlub ib leeg.  Yog nej ib leeg hlub ib leeg, sawvdaws thiaj 

yuav paub hais tias nej yog kuv cov thwjtimò (Yauhaas 13:34-35).  

 

 Peb ua rau Vajtswv tau koobmeej los ntawm qhov uas peb ua lub neej li Yexus 

Khetos lub.  Thaum peb yug los rau hauv Vajtswv tsev neeg lawm, Vajtswv xav kom peb txoj 

kev ntseeg yuav tsum loj hlob.  Tus loj hlob zoo li cas?  Tus uas kev ntseeg loj hlob yog tus uas 

ua nws lub neej li Tswv Yexus thiab xav li Tswv Yexus.  Koj yimhuab ua tau lub neej li Tswv 

Yexus lub ces koj yimhuab ua rau Vajtswv tau koobmeej.  Vajlugkub hais li no, ñéVaj 

Ntsujplig, nws muab peb hloov kom peb muaj tus yamntxwv zoo zuj zus li tus Tswv tus 

yamntxwvò (2 Kauleethaus 4:18b). 

 Thaum koj txais yuav Tswv Yexus ces nws muab txojsia tshiab thiab lubneej tshiab  rau 

koj.  Txij hnub koj txais yuav Tswv Yexus ces nws pib ua haujlwm hloov koj tus cwjpwm.  

Vajlugkub hais tias, ñTwb yog vim Yexus Khetos nyob hauv nej lub siab lawm, nej thiaj ua tau 

nej lub neej zoo kawg nkaus rau Vajtswv tau ntsejmuagò (Filipis 1:11). 

 Peb ua rau Vajtswv tau koobmeej los ntawm qhov uas peb siv peb tej koobhmoov 

uas Vajtswv pub rau peb mus pab lwm tus.  Vajtswv tsim peb ib leeg txawv ib leeg, thiab ib 

leeg muaj ib qhov koobhmoov lawm ib yam.  Peb nyias muaj nyias kev txawj ntse, tswvyim, 

thiab nyias muaj nyias lub peevxwm.  Qhov uas ua rau koj txawv tshaj li lwm tus ntawd tsis yog 

lam nyob lam tshwmsim li ntawd, tiamsis Vajtswv yeej npaj kom koj los zoo li ntawd.  Vajtswv 

tsis lam muab ib qhov peevxwm losis koobhmoov rau koj coj los siv ua haujlwm rau koj tibleeg 

xwb. Tej uas Vajtswv pub rau koj ntawd twb yog Vajtswv xav kom koj coj los ua haujlwm pub 

rau lwm tus thiab kom lwm tus ua haujlwm pub rau koj thiab.  Vajlugkub qhia rau peb li no, 

ñVajtswv twb pub koobhmoov rau nej txhua tus lawm, yog li ntawd nej yuav tsum siv tej 

koobhmoov uas nej tau ntawd kom muaj nqis rau lwm tus.  Tus uas qhia Vajtswv Txojlus, nws 

yuav tsum qhia; tus uas pab ua haujlwm, nws yuav tsum siv nws lub dag lub zog ua Vajtswv pub 

rau nws, yog nej cov uas ntseeg Yexus Khetos ua li ntawd, nej yuav ua rau Vajtswv tau 

ntsejmuag, Vajtswv lub koobmeej thiab Vajtswv lub hwjchim yeej yuav nyob mus ibtxhis liò (1 

Petus 4:10-11).   

 

 Peb ua rau Vajtswv tau koobmeej los ntawm qhov uas peb qhia Vajtswv rau lwm 

tus.  Vajtswv tsis xav kom peb muab Vajtswv txoj kev hlub thiab kev dimtxim npog cia.  Thaum 

peb paub qhov tseeb lawm, nws xav kom peb muab qhia rau lwm tus.  Ib tes haujlwm uas zoo 

kawg nkaus yog  qhia kom lwm tus paub Yexus, paub lawv lub homphiaj uas Vajtswv npaj rau 

lawv lub neej, thiab npaj lawv mus rau Vajtswv lub tebchaws.  Vajlugkub qhia li no, ñIb puas 

tsav yam no puavleej yuav muaj nqis rau nej.  Thaum muaj neeg coob zuj zus hnov hais tias 

Vajtswv hlub sawdaws, yuav muaj neeg ua Vajtswv tsaug coob zuj zus ntxiv ib yam nkaus.  Tej 

ntawd puavleej ua rau Vajtswv tau ntsejmuagò  (2 Kauleethaus 4:15). 

 

Koj Yuav Ua Lub Neej Li Cas? 
 

 Yuav ua tau lub neej kom Vajtswv tau koobmeej mas Vajtswv xav kom koj yuav tsum 

tau hloov ntau yam haujlwm hauv koj lub neej.  Koj yuav tau hloov los ua tej yam uas 

tseemceeb, tso tej yam tsis tseemceeb tseg.  Koj yuav tau tso tej yam uas koj ib txwm nyiam ua 

tseg thiab los ua tej yam uas Vajtswv xav kom koj ua.  Tej zaum Vajtswv yuav kom koj xaiv dua 

lwm txoj kev uas nyuaj taug, es tsis txhob taug txoj yoojyim lawm los muaj.  Txawm yog Tswv 

Yexus los twb tseem nyuaj rau nws.  Thaum nws yuav raug luag ntes nws coj mus tua, nws thov 

Vajtswv li no, ñNimno kuv nyuaj siab kawg li, kuv yuav hais li cas thiaj zoo?  Kuv yuav hais tias 

Txiv, thov tsis txhob cia lub sijhawm no los raug kuv.  Tiamsis tsis txhob ua li ntawd, qhov uas 

kuv los twb yog los kom raug txojkev txomnyem uas yuav muaj ntawd ntag.  Txiv, thov kom koj 

lub npe tau koobmeejò (Yauhaas 12:27-28).   

 Yog Yexus cia li mus sawv ntawm tej kev tshuam xwb, nws puas ua tau raws li lub 

homphiaj uas Vajtswv npaj rau nws lub neej thiab nws puas ua rau Vajtswv tau koobmeej?  

Losis nws ua nws lub neej kom muaj txiag nplua-nuj, muaj noj muaj hnav zoo, thiab ua txhua 

yam kom zoo rau nws tus kheej xwb, nws puas ua rau Vajtswv tau koobmeej?  Koj los kuj ib 

yam nkaus thiab. Thaum koj paub hais tias Vajtswv cog lus yuav muab nqi zog rau koj hauv 

Vajtswv lub tebchaws lawm,  koj puas yuav ua koj lub neej raws li koj lub siab nyiam, raws li 

koj kev kabntsab, kev tau zoo, losis koj ua koj lub neej kom Vajtswv tau koobmeej?  Vajlugkub 

hais tias, ñTus uas khuvxim nws txojsia, tus ntawd yuav tsis tau txojsia; tus uas tsis khuvxim nws 

txojsia hauv lub ntiajteb no, tus ntawd yuav tau txojsia ibtxhisò (Yauhaas 12:25). 

 Txog caij lawm uas koj yuav tsum txiavtxim siab rau qhov no.  Koj yuav ua neej nyob 

rau leejtwg? Rau koj losis rau Vajtswv?  Tej zaum koj yuav txhawj hais tias yuav ua li cas es koj 

thiaj li yuav ua neej nyob tau rau Vajtswv.  Txhob nyuaj siab.  Yog koj pub koj lub neej rau 

Vajtswv lawm, Vajtswv yuav pab koj kom koj ua tau.  Vajlugkub hais li no, ñVajtswv tus uas 

muaj hwjchim, nws pub txhua yam zoo rau peb, kom peb ua tau peb lub neej haum nws siabéò 

(2 Petus 1:3).   

 Tamsim no Vajtswv caw koj ua koj lub neej kom Vajtswv tau koobmeej los ntawm qhov 

uas ua koj lub neej raws li lub homphiaj uas Vajtswv npaj rau koj. Qhov ntawd thiaj li yog qhov 

uas Vajtswv xav kom koj ua.  Dua li lwm yam ces tsis tseemceeb heev lawm.  Lub neej uas zoo 

tiag tiag yog lub neej uas ua raws li Tswv Yexus lub siab nyiam.  Yog koj paub hais tias koj 

tseem tsis tau ua koj lub neej raws li Vajtswv lub siab nyiam,  koj yuav tsum tau txais yuav Tswv 

Yexus ua koj tus Tswv, tus Cawmseej thiab ntseeg  Tswv Yexus hauv koj lub siab.  Vajlugkub 

cog lus li no, ñTxawm yog li ntawd los cov neeg  uas lees yuav nws thiab ntseeg nws, nws pub 

lawv muaj cai los ua Vajtswv cov menyuamò (Yauhaas 1:12).  Koj puas kam lees yuav yam uas 

Vajtswv xav pub rau koj no?  

 Thawj kaujruam yog koj yuav tsum ntseeg. Ntseeg hais tias Vajtswv xaiv koj los nrog 

Yexus Khetos koom ib txojsia. Ntseeg hais tias Vajtswv hlub koj thiab Vajtswv muaj homphiaj 

rau koj kev ua neej.  Ntseeg hais tias qhov uas koj tshwmsim los ua neeg tsis yog lam nyob lam 

tshwm, tiamsis yog Vajtswv npaj koj cia lawm. Ntseeg hais tias Vajtswv tsim koj los nyob 

ibtxhis. Ntseeg hais tias Vajtswv zam tau koj tej kev txhaum.   

 Kaujruam ob yog txais yuav.  Txais yuav Tswv Yexus ua koj tus Tswv thiab tus 

Cawmseej.  Txais yuav qhov kev zam txim rau koj tej kev txhaum.  Txais yuav Vaj Ntsujplig tus 

uas yuav pab kom koj ua tau koj lub neej raws li Vajtswv lub homphiaj.  Vajlugkub qhia hais 

tias, ñTus uas ntseeg leej Tub yuav tau txojsia ntev dhawv mus ibtxhis, tiamsis tus uas tsis mloog 

leej Tub los, yuav tsis tau txojsia, Vajtswv yuav rau txim rau tus ntawdò (Yauhas 3:36).  Txawm 

koj nyob qhov twg nyeem zaj nov los xij, kuv caw koj nyo-hau thiab thov Vajtswv li hais nram 

qab no, yuav hloov koj lub neej mus ibtxhis:  ñTswv Yexus, kuv ntseeg koj, thiab txais yuav koj.ò 

Hais lau! 

 Yog hais tias koj hais tiag tiag tawm hauv koj lub siab tuaj ces kuv nrog koj zoo siab! 

Zoo siab txais tos koj los rau Vajtswv tsev neeg!  Txij no mus koj yuav tshawb nrhiav thiab ua 

lub neej raws li lub homphiaj uas Vajtswv npaj rau koj lawm.  Kuv xav kom koj mus qhia rau 

lwm tus txog qhov uas koj ntseeg Yexus no.  Yuav tsum nrhiav neeg pab koj txoj kev ntseeg.  

Yog koj sau email rau kuv (free@purposedrivenlife.com),  Kuv yuav xa ib phau ntawv uas kuv 

tis npe rau hais tias, Your First Steps for Spiritual Growth tuaj rau koj. 

 

 

 

 

Hnub 7 

 

Xav Txog Vajtswv Lub Homphiaj Rau Kuv Lub Neej 
 

Ntsiab Lug:  Txhua yam yog ua rau Vajtswv. 

 

Nqai Cim:  ñVajtswv yog tug uas tsim ib puas tsavyam.  Vajtswv lub hwjchim tuav ib puas 

tsavyam kom nyob tau, hab ib puas yamtsav ntawd  yog ua kom Vajtswv tau koobmeejò Loos 

11:36 (LB). 

 

Lug Nug:  Cov dlejnum uas kuv hniaj hnub ua yog dabtsi thiab tej dlejnum ntawd puas ua 

kom Vajtswv tau koobmeej? 

mailto:free@purposedrivenlife.com

HOMPHIAJ #1  
 

 
 

 

 

 

 

 

 

 

 

 

 

 

 

 

 

 

 

 

 

 

VAJTSWV TSIM KOJ LOS  

UA KEV ZOO SIAB RAU VAJTSWV  
 

 

 

Lawv yuav ua nciaj ua ncees mas sawvdaws yuav qhua   

Vajtswv, vim tej haujlwm zoo uas lawv tau ua. 

 

Yaxayas 61:3 

HNUB 8 
___________________________________________________________________________ 

 

Vajtswv Tsim Koj Ua Kev Zoo Siab Rau 

Vajtswv 
 

 

Koj tsim ib puas tsav yam, thiab koj tsim kom muaj nyob  

los ua kev zoo siab rau koj 

Tshwmsim 4:11 (NLT) 

 

 

Tus Tswv txaus zoo siab rau nws haiv tibneeg 

Phau Ntawv Nkauj 149:4a (TEV) 

 

 

 Vajtswv tsim koj los ua kev zoo siab rau nws. 

 Thaum uas koj yug los rau hauv lub ntiajteb no, Vajtswv yeej nyob ntawd saib ntsoov 

koj.  Txawm koj tsis pom nws los nws pom koj, nws luag ntxi rau koj.  Nws xav kom koj ciaj sia 

thiab nws zoo siab heev rau koj.  Txawm tsis muaj koj los Vajtswv yeej nyob Vajtswv, tiamsis 

Vajtswv xaiv koj los ua ib qhov kev zoo siab rau Vajtswv. Koj muaj nyob yog ua kom zoo rau 

Vajtswv, ua kom Vajtswv tau ntsejmuag, ua kom tiav li lub homphiaj uas Vajtswv npaj rau koj, 

thiab ua kom haum li Vajtswv siab nyiam. 

 Thawj lub homphiaj ntawm koj lub neej yog uas kom Vajtswv zoo siab thiab ua kom 

Vajtswv txaus siab.  Thaum koj paub qhov tseeb li hais no lawm, koj yuav tsis xav hais tias ua li 

cas koj tsis zoo npaum li lwm tus.  Vajtswv suav hais tias koj tseemceeb heev.  Yog hais tias 

Vajtswv suav koj tseemceeb thiab muaj nqis; Vajtswv yuav koj ua Vajtswv tug mus tag ibtxhis, 

koj tseem ho yuav xav kom koj zoo tshaj qhov nov li cas thiab? Koj yog Vajtswv tus menyuam, 

thiab koj ua rau Vajtswv zoo siab heev, tsis muaj ib yam dabtsis uas Vajtswv tsim ua rau 

Vajtswv zoo siab npaum li koj. Vajlugkub qhia hais tias, ñVajtswv xub xav tseg lawm hais tias, 

Vajtswv yuav txib Yexus Khetos los coj peb mus ua Vajtswv cov menyuam.  Qhov ntawd haum 

Vajtswv siab heev raws li Vajtswv tau xav tseg lawmò (Efexaus 1:5). 

 Muaj ib qhov khoomplig uas Vajtswv pub rau koj yog qhov uas Vajtswv pub rau koj 

muaj kev zoo siab.  Vajtswv tsim koj kom koj muaj tsib feem ntawm koj lub cev (five senses), 

xws li: qhov koj pom, koj hnov, koj saj, koj kov, koj hnov tsw.  Vajtswv tsim tej no rau koj lub 

cev kom koj totaub txog kev zoo siab.  Nws tsis yog tsim koj los tiv kev txomnyem xwb, tiamsis 

Nws xav kom koj muaj kev zoo siab rau koj lub neej.  Qhov uas koj txawj muaj kev zoo siab rau 

koj lub neej ntawd twb vim yog Vajtswv tsim koj zoo li Vajtswv tus yamntxwv. 

 Peb pheej hnovqab hais tias Vajtswv txawj xav, txawj zoo siab, txawj tu siab thiab.  

Vajtswv xav tau tej yam tub tub thiab.  Vajlugkub qhia hais tias Vajtswv quaj, khib, npau-tawg, 

hlub tshua, tabncuab, tu siab, zoo siab, thiab txaus siab.  Vajtswv txawj hlub, txawj txaus siab, 

txawj zoo siab, txawj lomzem, thiab txawj luag! (Chivkeeb 6:6; Khiavdim 20:5; Kevcai 32:36; 

Cov Thawjtswj 2:20; 1 Vajntxwv 10:9; 1 Xwmtxheej Vajntxwv 16:27; Phau Ntawv Nkauj 24; 

5:5; 18:19; 35:27; 37:23; 103:13; 104:31; Exekees 5:13; 1Yauhaas 4:16). 

 Pehawm Vajtswv yog ib qhov uas ua kev zoo siab rau Vajtswv.  Vajtswv Txojlus hais 

tias, ñTus Tswv txaus siab rau cov neeg uas pehawm nws thiab cia siab rau nws txoj kev hlubò 

Phau Ntawv Nkauj 147:11 (CEV). 

 Txhua yam uas peb ua es ua rau Vajtswv txaus siab ces puavleej yog kev pehawm 

Vajtswv huv tibsi.  Kev pehawm Vajtswv zoo li lub diamond uas muaj ntau ntau ceg.  Yog yuav 

kom peb totaub zoo txog kev pehawm Vajtswv mas yuav tsum sau ntau phau ntawv thiaj li yuav 

ua rau peb totaub zoo txog kev pehawm Vajtswv, tiamsis cia peb los saib me me txog kev 

pehawm Vajtswv rau ntawm zaj no. 

 Cov tubtxawj ntse uas kawm txog tibneeg (anthropologists) kawm tau hais tias  txhua 

haiv neeg hauv qabntuj no puavleej muaj kev pehawm, yam li kev pehawm yog ib yam uas 

Vajtswv yeej muab tsim rau hauv tibneej lub siab lawmðkom tibneeg thiaj li txuas tau rau 

ntawm Vajtswv.  Kev pehawm tshwm rau yus lub neej yam uas yus tsis tas yuav kawm li, zoo ib 

yam li kev noj mov losis zooli kev ua pa.  Thaum peb tsis pehawm Vajtswv lawm ces peb yuav 

mus nrhiav lwm yam los pehawm, tej zaum peb nrhiav tsis tau lwm yam los pehawm ces peb kuj 

rov pehawm peb tuskheej thiab.  Qhov uas ua rau Vajtswv tsim peb kom txawj ntshaw kev 

pehawm los twb yog vim Vajtswv tsim peb los pehawm Vajtswv.  Yexus hais li no, ñVaj 

Leejtxiv nrhiav cov neeg uas pehawm Vajtswvò (Yauhaas 4:23).   

 Tej hom kev ntseeg kuj tsis paub ntau txog kev pehawm Vajtswv.  Tej zaum koj kuj yuav 

tau kawm kom koj paub ntau ntxiv txog kev pehawm Vajtswv.  Tej zaum koj yuav xav hais tias 

kev pehawm Vajtswv ces yog kev hu nkauj,  kev thov Vajtswv, thiab kev mloog lus qhuab qhia.  

Losis  koj yuav xav hais tias kev pehawm Vajtswv yog kev ua kablig kevcai, taws tswmciab, noj 

Yexus Rooj Mov.  Losis koj yuav xav hais tias, kev pehawm Vajtswv yog kev kho mob, ua tej 

txujci tseemceeb, thiab ua tej yam txujci txawv txawv.  Kev pehawm Vajtswv yeej muaj tej no 

nyob rau hauv tiamsis kev pehawm Vajtswv muaj ntau tshaj li tej no.  Kev pehawm Vajtswv yog 

tagnrho txhua yam uas yus ua hauv yus lub neej (lifestyle). 

 

 Kev pehawm Vajtswv tsis yog suab nkauj xwb.  Muaj coobleej totaub hais tias kev 

pehawm Vajtswv ces yog kev hu nkauj xwb.  Lawv hais tias, ñNyob rau tom peb pawg ntseeg 

mas peb pehawm Vajtswv ua ntej ces tom qab ntawd peb mam li mloog lus qhuab qhia.ò  Qhov 

uas lawv hais li no yog lawv totaub yuam kev deb heev txog kev pehawm Vajtswv lawm.  Txhua 

yam uas peb ua hauv lub tuamtsev puavleej yog kev pehawm Vajtswv huv tibsi, xws li:  kev thov 

Vajtswv, kev  nyeem Vajlugkub, kev hu nkauj, kev leestxim, nyob ntsibiag to, nyob twjywm, 

mloog lus qhuab qhia, sau tej Vajlugkub uas yus mloog,  muab nyiaj, kevcai rausdej, noj Yexus 

Rooj Mov, sau tej ntawv cog lus, thiab txais tos lwm tus uas tuaj pehawm Vajtswv.   

 Puag thaum tsis tau muaj suab nkauj, Adas twb yeej pehawm Vajtswv los lawm.  Adas 

yeej xub pehawm Vajtswv hauv lub vaj Edees, thiab twb yog tom qab no mam li hais txog suab 

nkauj nyob rau Chivkeeb 4:21, thaum uas twb yug Yunpas lawm.  Yog suab nkauj thiaj li yog 

kev pehawm Vajtswv xwb ces cov uas tsis txawj ntaus suab nkauj losis tsis txawj hu nkauj ces 

kuj tsis muaj feem pehawm Vajtswv.  Kev pehawm Vajtswv muaj deb tshaj li kev hu nkauj xwb. 

 Qhov uas koj yuav hu yam nkauj twg, tso suab nrov npaum li cas, hu ceev losis qeeb, 

qhov ntawd tsis yog ib qhov tseemceeb rau kev pehawmVajtswv.  Vajtswv yeej nyiam txhua 

yam nkauj, tsis hais cov qeeb losis ceev, nrov losis yau, tshiab losis qub, rau qhov txhua yam 

ntawd puavleej yog Vajtswv tsim huv tibsi.  Tej zaum koj yuav tsis nyiam tiamsis Vajtswv 

nyiam.  Yog cov hu ntawd hu tawm hauv lawv lub siab thiab qhov tseeb tuaj mus rau Vajtswv 

lawm ces qhov ntawd yeej yog ib qhov kev pehawm Vajtswv uas haum Vajtswv siab lawm.  

 Cov ntseeg Yexus yeej ib txwm sib cav txog hais tias yam suab nkauj no thiaj li zoo siv 

rau kev pehawm Vajtswv, yam no tsis zoo.  Lawv nyiam yam twg ces lawv muab yam ntawd 

nog hais tias Vajtswv nyiam yam ntawd.  Tiamsis nyob hauv Vajlugkub ces yeej tsis muaj ib cov 

suab pajnruag uas Vajtswv thiaj li nyiam xwb.  Cov neeg uas nyob Vajlugkub tiam, yeej tsis tau 

muaj suab pajnruag rau kev hu nkauj qhuas Vajtswv. 

 Qhov tseeb ces koj cov neeg yog homtwg, koj hu hom nkauj kom phim koj cov neeg 

xwb.  Thaum haum koj cov neeg lawm ces zoo rau Vajtswv thiab xwb.  Muaj tej pab neeg cov 

suab pajnruag ces lam ua kom taug ntsej xwb los muaj.  Tiamsis Vajtswv nyiam ntau yam suab 

thiab ua rau Vajtswv zoo siab heev.   

 Tsis muaj ib cov suab nkauj uas yog cov ntseeg cov nkaus xwb, tiamsis cov lus ntawm 

zaj nkauj ces muaj cov uas yog cov ntseeg sau.  Qhov uas ua rau zaj nkauj zoo hu qhuas Vajtswv 

yog cov lus, tsis yog lub suab.  Tsis muaj ib lub suab pajnruag losis suab nkauj uas yog cov 

ntseeg lub.  Yog kuv ntaus ib zaj suab pajnruag tiamsis tsis hais cov lus nrog, koj yeej tsis paub 

hais tias zaj suab pajnruag ntawd yog cov ntseeg li losis tsis yog. 

 

 Kev pehawm Vajtswv tsis yog  ua kom zoo rau koj.  Raws li kuv kev ua xibfwb mas 

pheej muaj neeg sau ntawv rau kuv thiab lawv hais tias ñkuv nyiam qhov kev pehawm Vajtswv 

hnub no. Thiab pab kuv heev li.ò  Cov neeg no totaub yuam kev txog kev pehawm Vajtswv 

lawm.  Kev pehawm Vajtswv tsis yog ua kom peb nyiam, losis tsis yog ua kom peb zoo siab!  

Peb pehawm Vajtswv kom Vajtswv zoo siab.   

 Yog koj hais tias ñKuv yeej tsis tau ib yam dabtsis ntawm kev pehawm Vajtswv hnub 

no,ò ces txhais tau hais tias koj pehawm Vajtswv yuamkev lawm.  Kev pehawm Vajtswv tsis yog 

rau koj.  Nws yog rau Vajtswv.  Tseeb tiag uas kev pehawm Vajtswv yeej muaj ob peb yam xws 

li kev sib raug zoo, kev sib cob sib qhia, kev tshajtawm ces tej no yeej pab cov uas tuaj pehawm 

Vajtswv thiab, tiamsis lub ntsiab lus tseeb ces kev pehawm Vajtswv yog ua kom Vajtswv zoo 

siab.  Peb lub homphiaj yog ua kom tug Vajtswv uas tsim peb tau txais kev zoo siab ntawm peb. 

 Nyob rau hauv Yaxayas 29, Vajtswv yws txog hom kev pehawm Vajtswv uas tsis ua 

tawm hauv lub siab tuaj, tsuas yog lam ua ntawm lub ncauj xwb.  Cov tibneeg ntawd lam ua txuj 

thov Vajtswv, ua txuj qhuas Vajtswv, ua txuj hu nkauj tiamsis lawv lub siab twb tsis xav txog lub 

ntsiab lus li.  Yog peb lam pehawm Vajtswv li peb ib txwm ua los xwb es peb tsis ua tawm hauv 

lub siab tuaj ces peb yeej ua tsis tau kom Vajtswv txaus siab rau peb.  Vajlugkub hais li no, ñTus 

Tswv hais tias, cov neeg no lub ncauj qhuas kuv, tiamsis lawv lub siab tsis lawv kuv, tej lus uas 

lawv qhuas kuv tsis muaj qabhau li.  Qhov uas lawv pehawm kuv tsuas yog ua raws li kevcai 

thiab neeg qhia xwbò (Yaxayas 29:13).  Yog koj txaus siab thaum zaj lus qhuab qhia tsis 

lomzem; thaum kev pehawm Vajtswv dhau sijhawm; thaum koj zoo siab vim tsis yog koj tau ib 

yam dabtsis ces qhov ntawd twb yog ib qhov kev pehawm Vajtswv ntiag. 

  

 Kev pehawm Vajtswv tsis yog ib feem ntawm koj lubneej tiamsis yog koj lub neej 

ntag.  Pehawm Vajtswv tsis yog tuaj pehawm tom lub tuamtsev xwb.  Peb yuav tsum pehawm 

Vajtswv txhua lub sijhawm (Phau Ntawv Nkauj 105:4).  Thiab yuav tsum pehawm nws thaum 

sawv ntxov txog tsaus ntuj (Phau Ntawv Nkauj 113:3).  Nyob hauv Vajlugkub mas peb pom 

tibneeg qhuas Vajtswv tom chaw ua haujlwm, tom tsev, tom tshav ntaus rog,  tom tsev lojcuj, 

thiab saum txaj!  Thaum koj qhib qhovmuag saum koj lub txaj ces koj yuav tsum pib qhuas 

Vajtswv thiab qhuas Vajtswv ua ntej uas koj yuav qhau cev pw thaum tsaus ntuj (Phau Ntawv 

Nkauj 119:147:63:6; 119:62). Daviv hais tias, ñKuv yuav niaj hnub ua tus Tswv tsaug, kuv yuav 

qhuas nws tsis tseg tsis tuò (Phau Ntawv Nkauj 34:1).   

 Txhua tes haujlwm uas peb ua, yog ua los ntawm qhov kev qhuas Vajtswv, ua rau 

Vajtswv zoo siab, thiab ua rau Vajtswv tau koobmeej,  ces puavleej yog kev pehawm Vajtswv 

huv tibsi.  Vajlugkub qhia rau peb li no, ñYog li ntawd, nej yuav noj yuav haus losis yuav ua ib 

yam dabtsis, nej yuav tsum ua kom Vajtswv tau ntsejmuagò (1 Kauleethaus 10:13).  Martin 

Luther hais li no, ñTus qhev tso kua misnyuj los yeej ua tau rau Vajtswv tau koobmeej.ò 

 Yuav ua li cas es koj thiaj li yuav ua tau txhua yam kom Vajtswv tau koobmeej? Yog koj 

ua txhua yam li uas koj ua rau Yexus ces koj yeej muaj peevxwm ua tau.  Thaum koj ua ntawd 

koj yuav tsum nrog Vajtswv tham tsis txhob tso tseg ces koj yeej ua tau.  Vajlugkub hais li no 

ntxiv, ñTxhua yam uas nej ua, nej yuav tsum rau siab ntso ua ib yam li nej ua rau Vajtswv, tsis 

yog nej ua rau tibneegò (Kaulauxais 3:23).   

 Qhov uas koj yuav muab kev pehawm Vajtswv ua tau li uas yog koj lub neej mas yuav 

tsum yog txhua yam haujlwm uas koj ua ntawd, koj ua li uas koj ua rau Tswv Yexus ntag.  Phau 

Vajlugkub Amelikas uas yog phau The Messiage hais li no, ñMuab koj tej haujlwm uas koj ua 

txhua hnub hauv koj lub neejðkoj kev pw tsaug zog, kev noj mov, kev ua haujlwm, thiab txhua 

yam haujlwm coj mus tso rau ntawm Vajtswv xub ntiag thiab muab fij rau Nwsò (Loos 12:1 

Msg).  Yog hais tias koj muab qhov haujlwm ntawd tso rau Vajtswv thiab koj ua tes haujlwm 

ntawd li uas Vajtswv nrog nraim koj nyob ntawd ces tes haujlwm ntawd yeej yog ib qhov kev 

pehawm Vajtswv thiab.  (Tiamsis qhov no tsis tau txhais hais tias Hnubkaj los koj mus ua 

haujlwm hauv tibsi.  Lub sijhawm pawg ntseeg teem tuaj pehawm Vajtswv, koj yuav tsum tuaj 

pehawm Vajtswv thiab).  

 Thaum kuv nyuamqhuav xub qaug kev hlub rau kuv tus pojniam, kuv xav txog nws tas 

mus li:  Noj mov los xav txog nws, tsav tsheb los xav txog nws, kawm ntawv los xav txog nws, 

mus nyob tom khw tos saib puas pom nws, nyob tom tej chaw samroj tos saib puas pom nws.  

Tsis muaj lub sijhawm uas kuv yuav tsis xav txog nws li.  Tej thaum ces kuv hais lus rau kuv tus 

kheej txog nws thiab kuv xav txog txhua txhua yam zoo uas nws ua rau kuv thiab kuv ua rau 

nws.  Txawm yog hais tias Kay wb ib leeg nyob ob peb puas ncua kev deb los tej kev xav no ua 

rau kuv nyob ze ntawm nws tas mus li.  Los ntawm qhov uas kuv xav txog nws tag mus li, ua rau 

wb txoj kev hlub cog ruaj khov ua ke.  Kev pehawm Vajtswv uas tseeb los yuav tsum zoo ib yam 

li no thiabðyuav tsum tau qaug kev hlub nrog Yexus thiab. 

 

    

 

 

 

 

 

 

Hnub 8 

 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Vajtswv tsim kuv los ua kom Vajtswv zoo siab 

 

Nqai Cim:   ñTus Tswv zoo siab rau nws cov tibneegò.  (Phau Ntawv Nkauj 149:4a). 

 

Lus Nug:  Cov haujlwm uas kuv niajhnub ua, yam twg yog yam uas kuv yuav tsum tau ua li 

uas kuv ua rau Tswv Yexus? 

HNUB 9 
___________________________________________________________________________ 

 

Dabtsis Ua Rau Vajtswv Zoo Siab 

Luag-ntxhi? 
 

 

ñThov kom tus Tswv luag-ntxhi rau nejéò 

Teev Npe 6:25 (NLT) 

 

 

ñLuag-ntxhi rau kuv tus uas yog koj tus twb qhe; 

qhia kom kuv txawj ua kuv lub neej raws li qhov uas yog.ò 

Phau Ntawv Nkauj 119:135 (Msg) 

 

 

 Ua rau Vajtswv zoo siab yog lub homphiaj ntawm koj kev ua neej. 

 Yog hais tias qhov uas ua haum Vajtswv siab yog koj lub homphiaj kev ua neej ces koj 

tes haujlwm tseemceeb yog tshawb nrhiav kom koj ua tau haum Vajtswv lub siab nyiam.  

Vajlugkub hais li no, ñNej yuav tsum ua tib zoo saib seb nej yuav ua yam twg thiaj li haum 

Vajtswv siabò (Efexaus 5:10).  Yog ib qhov zoo heev uas Vajlugkub sau txog tej tug neeg uas ua 

tau qauv zoo qhia rau peb kom peb paub ua rau Vajtswv zoo siab.  Tus txivneej ntawd yog Nau-

es.   

 Nyob rau Nau-es tiam ces tibneeg thoob qabntuj ua phem ua qias tag huv tibsi.  Txhua tus 

ua lub neej raws li lawv lub siab nyiam lawm xwb, lawv tsis ua raws li Vajtswv siab nyiam 

lawm.  Vajtswv nrhiav tsis tau ib tug tibneeg hauv ntiajteb uas tseem xav ua raws li Vajtswv lub 

siab nyiam, ces ua rau Vajtswv tu siab heev qhov uas Vajtswv tsim tibneeg.  Vajtswv cia li 

dhuav tibneeg thiab npaj siab muab tibneeg ua kom tu noob mus.  Tiamsis muaj ib tug txivneej 

uas ua rau Vajtswv zoo siab.  Vajlugkub hais tias, ñTiamsis Tus Tswv txaus siab heev rau Nau-

esò (Chivkeeb 6:8). 

 Vajtswv thiaj hais tias ñTus txivneeg no thiaj ua rau kuv zoo siab.  Kuv mam li rov chiv 

dua noobneej los ntawm nws tsev neeg.ò  Vim Nau-es ua rau Vajtswv zoo siab, koj thiab kuv 

thiaj tseem muaj nyob niaj hnub nimno.  Yog peb saib ntawm Nau-es lub neej, peb yuav pom 

tsib yam kev pehawm Vajtswv uas ua rau Vajtswv zoo siab rau peb losis luag-ntxhi rau peb. 

  

 Vajtswv zoo siab yog hais tias peb hlub nws kawg peb lub siab.  Txawm hais tias tsis 

muaj neeg hlub Vajtswv lawm los, Nau-es hlub Vajtswv tshaj li ib puas tsavyam hauv lub 

ntiajteb no.  Vajlugkub qhia rau peb hais tias Nau-es siv tagnrho nws lub neej los ua zooñéNws 

ua raws li Vajtswv lub siab nyiamò (Chivkeeb 6:9b). 

 Ua li Nau-es ua no yog qhov uas Vajtswv xav tau heev tshaj lwm yam ntawm koj lub 

neej.  Yam uas tseeb tshaj plaws hauv qab ntuj no ces yog Vajtswv tus uas tsim peb xav nrog peb 

sib raug zoo.  Vajtswv hlub koj heev thiab nws xav kom koj hlub nws thiab.  Nws ntshaw kom 

koj paub nws thiab siv sijhawm nrog nws.  Twb yog vim li no, qhov uas peb xyaum hlub 

Vajtswv thiab Vajtswv hlub peb thiaj yog ib lub homphiaj tseemceeb ntawm peb kev ua neej.  

Tsis muaj lwm yam uas yuav tseemceeb tshaj li qhov nov lawm.  Yexus muab qhov nov hu ua 

ñNqe kev cai uas tseemceeb tshaj plawsò.  Yexus hais li no, ñNej yuav tsum hlub Vajtswv tus uas 

yog nej tus Tswv kom kawg siab kawg ntsws, kawg plab kawg plawv thiab kawg dag kawg zog.  

Nqe no yog thawj nqe thiab yog nqe uas tseemceeb tshaj plawsò (Mathais 22:37-38).   

 

 Vajt swv zoo siab thaum peb ntseeg thiab tso siab plhuav rau Vajtswv.  Nqe ob uas ua 

rau Vajtswv zoo siab rau Nau-es yog qhov uas nws tso siab rau Vajtswv.  Txawm yog Vajtswv 

hais tej yam uas tsis txaus ntseeg los nws cia li mloog Vajtswv lus.  Vajlugkub hais li no txog 

Nau-es:  ñTwb yog vim Nau-es ntseeg, Nau-es thiaj mloog Vajtswv lus.  Vajtswv qhia rau Nau-es 

txog tej xwm txheej uas yav tom ntej yuav muaj los uas Nau-es qhovmuag tsis pom. Nau-es thiaj 

txua ib lub nkoj,éVim Nau-es ntseeg, Vajtswv thiaj suav hais tias Nau-es yog tus ncajnceesò 

(Henplais 11:7).   

 Xav rau zaj no:  Muaj ib hnub Vajtswv los hais rau Nau-es hais tias, ñKuv tu siab rau 

tibneeg ntiajteb heev.  Tsis muaj ib tug neeg hauv ntiajteb no xav txog kuv li lawm, tshuav koj ib 

leeg lawm xwb. Nau-es, thaum kuv saib koj ces koj ua rau kuv luag-ntxhi thiab zoo siab heev. 

Yog li kuv yuav tso dej los nyab lub ntiajteb no thiab kuv mam li pib dua noobneej los ntawm 

koj tsev neeg. Kuv xav kom koj txua ib lub nkoj loj loj los cawm koj tsev neeg thiab txhua yam 

tsiaj kom dim.   

 Muaj peb yam uas yuav ua tau rau Nau-es ntseeg tsis tag.  Thawj yam yog li no:  Nau-es 

tsis tau pom nag dua, rau qhov Vajlugkub qhia hais tias ua ntej dej tsis tau nyab ntiajteb ces yeej 

tsis muaj nag li, tsuas muaj lwg ntsu hauv qav tuaj xwb (Chivkeeb 2:5-6).  Qhov ob, Nau-es 

nyob deb ntawm ntug dej hiavtxwv ntau pua ncua kev. Txawm yog hais tias nws txuas tau nkoj 

los nws yuav ua li cas cab tau lub nkoj mus rau tom hiavtxwv?  Qhov peb, yuav ua li cas thiaj li 

yuav mus tav tau cov tsiaj los nkag tag rau hauv lub nkoj thiab yuav ua li cas thiaj li yuav tu taus 

lawv?  Tiamsis Nau-es ntseeg thiab tso siab plhuav rau Vajtswv, nws tsis nug, tsis yws losis tsis 

hais lus daws nws tus kheej li.  Nws ntseeg Vajtswv thiab tso siab plhuav rau Vajtswv ces ua rau 

Vajtswv luag-ntxhi rau nws. 

 Nau-es siv sijhawm 120 xyoo mam txua tau lub nkoj.  Kuv ntseeg hais tias muaj ntau 

zaus nws yeej qaug zog.  Ib xyoos dhau ib xyoo los tsis pom los nag ces tej neeg zej zog pib tuaj 

thuam nws hais tias nws vwm lawm.  Kuv xav hais tias Nau-es cov menyuam los ntshe yuav 

txajmuag rau lub nkoj loj loj uas lawv txua rau ntawm lawv tog tsev. Tiamsis txawm li ntawd los 

Nau-es cia siab ntsoov rau Vajtswv. 

 Nyob rau hauv koj lub neej, yam twg yog yam uas koj yuav tsum tau tso plhuav rau 

Vajtswv?  Kev tso siab rau Vajtswv yog ib qhov kev pehawm Vajtswv thiab.  Yog peb cov 

menyuam mloog peb lus thiab ntseeg peb tej lus qhia ces yeej ua rau peb zoo siab.  Koj txoj kev 

ntseeg Vajtswv lus kuj ua rau Vajtswv zoo siab tib yam nkaus thiab.  Vajlugkub qhia hais tias, 

ñYog tsis los ntawm kev ntseeg ces yeej ua tsis tau kom haum Vajtswv siab nyiamò (Henplais 

11:6). 

 Vajtswv zoo siab thaum peb mloog nws lus kom kawg peb lub siab.  Yuav cawm cov 

tsiaj kom dim dej nyab ntiajteb yeej tsis yog ib qhov haujlwm yoojyim, yuav tsum khwv thiab ua 

haujlwm nyhav heev.  Yuavtsum tau ua txhua yam raws li tej lus uas Vajtswv qhia rau nws 

lawm.  Vajtswv tsis tau hais tias, ñMus muab ib lub nkoj qub coj los kho raws li koj nyiamò  

Vajtswv qhia kom Nau-es txhua lub nkoj loj li cas thiab zoo li cas; qhov loj, qhov dav, qhov 

ntev, thiab yuav xuas hom ntoo twg txhua. Thiab kom nws mus coj txhua yam tsiaj los rau hauv 

lub nkoj.  Vajlugkub qhia hais tias ñNau-es thiaj ua txhua yam raws li Vajtswv tau haisò 

(Chivkeeb 6:22). 

 Kom peb nco hais tias Nau-es mloog Vajtswv lus kawg nws lub siab (nws tsis tso ib lo 

lus povtseg li), thiab nws ua raws nraim li Vajtswv hais (thiab ua raws li lub sijhawm uas 

Vajtswv kom nws ua). Qhov nov thiaj li yog mloog lus kawg lub siab lub ntsws.  Tos li Vajtswv 

ho luag-ntxhi rau nws los nws yeej mloog lus heev. 

 Yog hais tias Vajtswv kom koj txhua ib lub nkoj loj loj, koj puas xav hais tias koj yuav 

muaj lo puav lus nug Vajtswv? Koj puas yuav muaj lo puav lus nrog Vajtswv sib cav?  Nau-es 

tsis muaj ib lo lus li.  Nws mloog Vajtswv lus kawg nws lub siab lub ntsws li.  Yog koj ua ib yam 

li ntawd, txhais tau hais tias koj yuav tsum ua los ntawm qhov uas tsis cav tsis nug dabtsis li.  

Koj hais tsis tau hais tias, ñcia kuv thov Vajtswv tso.ò  Koj yuav tsum cia li ua tsis txhob tos li.  

Txhua nkawm niamtxiv uas muaj menyuam yeej paub hais tias qhov uas menyuam pheej tos 

thiab tsis ua li niam txiv hais ces qhov ntawd twb yog tsis mloog lus lawm ntag.  

 Vajtswv tsis xav kom koj pheej tos thiab nrhiav cai rau txhua yam uas Vajtswv hais kom 

koj ua.  Tus neeg mloog lus ces nws tsis tos li.  Yog koj mloog Vajtswv lus ces koj yuav paub 

Vajtswv zoo tshaj li qhov uas koj kawm Vajlugkub tag koj tiam neej tiamsis koj tsis ua li koj 

kawm ntawd.  Qhov tseeb yog li no: Koj yeej yuav tsis totaub Vajtswv tej lus samhwm txog 

thaum koj ua raws li Vajtswv hais.  Kev mloog lus qhib tau koj txoj kev totaub. 

 Feem ntau ces peb mloog Vajtswv lus ib nrab xwb.  Peb ua kom tag kevcai xwb.  Muab 

cov kevcai uas peb nyiam coj los tso uake thiab xyaum ua raws li ntawd, tiamsis cov uas peb tsis 

paub zoo, cov uas coj nyuaj, cov uas hnyav, cov uas tsis tau koobmeej, ces peb txawm cia li 

muab tso tseg tsis coj.  Ib txhia hais li no, ñKuv mus pehawm Vajtswv tiamsis kuv tsis kam tso 

nyiaj ib feemkaum.  Kuv nyeem Vajlugkub tiamsis kuv tsis zamtxim rau tus neeg uas ua txhaum 

rau kuv.ò  Yog peb mloog ib nrab lus xwb ces cuag li yog peb tsis mloog lus.   

 Tus uas mloog Vajtswv lus kawg siab kawg ntsws mas nws ua haujlwm los ntawm kev 

zoo siab hlo, thiab nquag plias.  Vajlugkub qhia kom peb yuav tsum zoo siab hlo mloog Vajtswv 

lus (Phau Ntawv Nkauj 100:2).  Daviv yog ib tug uas xav ua li Vajtswv lub siab nyiam, nws hais 

li no, ñTus Tswv, koj qhia rau kuv saib koj xav kom kuv ua dabtsis. Yog kuv tseem muaj sia nyob, 

kuv yuav mloog koj tej lus kawg kuv lub siab lub ntswsò  (Phau Ntawv Nkauj 119:33 LB). 

 Yakaunpaus  hais li no rau cov ntseeg Yexus, ñYog li ntawd, nej thiaj pom hais tias tus 

uas Vajtswv coj los nrog Vajtswv sib raug zoo, tus ntawd yeej ua haujlwm, nws tsis yog tus uas 

ntseeg xwbò (Yakaunpaus 2:24). Vajtswv Txojlus qhia meej hais tias kev dimtxim yog Vajtswv 

pub dawb xwb, peb yeej khwv tsis tau kev dimtxim, yog Vajtswv pub dawb rau peb xwb, tsis 

yog peb lub dag lub zog khwv.  Tiamsis qhov uas peb yog Vajtswv ib tug menyuam, peb muaj 

cuabkav yuav ua kom Vajtswv tus uas yog peb Leejtxiv saum ntuj ceebtsheej zoo siab los ntawm 

qhov uas peb mloog nws lus.  Yog thaum peb mloog lus ces twb yog peb pehawm Vajtswv lawm 

ntag. Yog li cas kev mloog lus thiaj li ua rau Vajtswv zoo siab?  Rau qhov tej ntawd qhia tau hais 

tias peb yeej hlub Vajtswv tiag.  Yexus hais li no, ñYog nej hlub kuv, nej yeej yuav mloog kuv tej 

los samhwmò (Yauhaas 14:15 TEV). 

 

 Vajtswv zoo siab thaum peb qhuas thiab ua nws tsaug txhua lub sijhawm.  Ua tau ib 

ob yam tawm hauv lub siab tuaj zoo dua li uas ua ntau yam tiamsis lub siab tsis lawv.  Vajtswv 

yeej nyiam kom peb qhuas thiab ua Vajtswv tsaug. 

 Nau-es ua rau Vajtswv zoo siab rau qhov Nau-es qhuas thiab ua Vajtswv tsaug tawm 

hauv nws lub siab tuaj.  Thawj yam uas Nau-es ua thaum nws dim dej nyab thiab tawm hauv lub 

nkoj los yog nws tua tsiaj fij rau Vajtswv thiab ua Vajtswv tsaug (Chivkeeb 8:20).  

 Qhov uas peb tsis tua tsiaj fij rau Vajtswv lawm los vim Tswv Yexus twb tuag theej peb 

txhoj lawm. Tiamsis Vajlugkub qhia kom peb ua Vajtswv tsaug, ñYog li ntawd, peb cov uas 

ntseeg Yexus peb yuavtsum niaj hnub ua Vajtswv tsaug. Peb ua li ntawd kuj ib yam li peb muab 

tej uas haum Vajtswv siab fij rau Vajtswv saum lub thajò (Henplais 13:15).  Peb qhuas Vajtswv 

qhov uas Vajtswv yog Vajtswv thiab peb ua Vajtswv tsaug rau tej uas nws tau ua los lawm.  

Daviv hais tias, ñKuv yuav hu nkauj qhuas Vajtswv, kuv yuav qhia nws lub hwjchim uas loj kawg 

nkaus thiab ua nws tsaug.  Ua li no yuav txaus tus Tswv siab dua muab nyuj tua fij rau nws, 

thiab txaus nws siab dua li muab ib tug heev nyuj los tua hlawv tagnrho fijò (Phau Ntawv Nkauj 

69:30-31). 

 Thaum peb qhuas thiab ua Vajtswv tsaug ces Vajtswv yuav ua kom tej yam zoo 

tshwmsim rau peb lub neej. Thaum peb ua kom Vajtswv zoo siab ces peb kuj tau kev zoo siab tib 

yam nkaus.   

 Kuv niam nyiam ua zaub ua mov rau kuv noj.  Tomqab kuv yuav kuv tus pojniam thiab 

kuv mus saib kuv niam thiab kuv txiv, kuv niam tseem ua tej pluag mov loj loj txais tos kuv. Ib 

qhov uas ua rau kuv niam zoo siab tshaj plaws yog nws saib peb cov menyuam noj mov thiab 

paub hais tias peb nyiam tej zaub mov uas nws ua ntawd.  Peb yimhuab nyiam noj nws cov zaub 

mov mas nws yimhuab zoo siab xwb.  Peb los kuj zoo siab thaum peb ua rau peb niam zoo siab.  

Kev zoo siab puavleej zoo rau ob tog hauv si.  Thaum kuv noj kuv niam cov mov uas qab heev, 

kuv kuj qhuas kuv niam.  Kuv ua li uas kuv niam cov zaub mov qab heev ces ua rau kuv niam 

zoo siab.  Thaum kuv niam zoo siab cev peb sawvdaws zoo siab. 

 Kev pehawm Vajtswv los kuj ib yam li ntawd thiab, nws zoo rau ob tog huv tibsi.  Peb 

zoo siab rau tej uas Vajtswv ua rau peb ces Vajtswv kuj zoo siab thiab.  Thaum Vajtswv zoo siab 

ces peb hajyam muaj kev zoo siab.  Phau Ntawv Nkauj hais tias, ñTiamsis cov neeg ncajncees 

txaus siab thiab zoo siab ntawm Vajtswv xubntiag, lawv xyivfab thiab zoo siabò (Phau Ntawv 

Nkauj 68:3). 

 

 Vajtswv zoo siab thaum peb siv lub peevxwm uas Vajtswv pub rau peb.  Tom qab 

uas dej nyab ntiajteb tag, Vajtswv muab cov nqe lus no rau Nau-es:  ñNej yuav muaj tub muaj ki 

coob, kom nej thiaj muaj xeebntxwv huamvam mus nyob puv ntiajtebé.Txij no mus kuv pub 

txhua yam tsiaj, noog thiab ntses rau nej noj, ib yam li tej zaub uas kuv twb pub rau nej noj 

lawmò (Chivkeeb 9:1,3). 

 Vajtswv hais rau Nau-es hais tias, txog sijhawm lawm uas koj yuav mus pib koj lub neej! 

Mus ua tej uas kuv npaj rau tibneeg ua. Nrog koj tus pojniam pw.  Muaj menyuam kom coob.  

Ua liaj ua teb kom muaj zaub mov noj.  Mus ua tibneeg!  Nov yog qhov uas kuv tsim tibneeg los 

ua. 

 Tej zaum koj yuav xav hais tias yam uas koj ua rau Vajtswv zoo siab yog thaum uas koj 

ua tej yam haujlwm ntawm sab kev ntseeg, xws li, nyeem Vajlugkub, mus pehawm Vajtswv,  

losis mus tshajtawm xwb. Thiab tej zaum koj yuav xav hais tias Vajtswv tsis quavntsej txog lwm 

yam haujlwm hauv koj lub neej.  Qhov tseeb mas Vajtswv yeej txaus siab rau txhua yam uas koj 

ua hauv koj lub neej, tsis hais koj kev ua si, so losis noj mov.  Nws saib ntsoov koj thiab tsis 

muaj ib yam uas koj ua es nws tsis saib li. Vajlugkub qhia rau peb hais tias ñTus Tswv yeej yog 

tus uas coj neeg txoj hau kev, thiab yog tus tsomkwm cov neeg uas ua haum nws siabò (Phau 

Ntawv Nkauj 37:23).   

 Txhua yam haujlwm uas tibneeg ua puavleej ua rau Vajtswv zoo siab yog ua los ntawm 

qhov kev qhuas Vajtswv, tsuas tshwj kev txhaum thiaj li tsis ua rau Vajtswv zoo siab xwb.  Koj 

muaj peevxwm ua tau rau Vajtswv zoo siab los ntawm qhov kev ntxhuav tais diav, kho tshuab, 

muag khoom, sau program rau computer, ua liaj ua teb, thiab tu tub tu kiv hauv tsev.   

 Vajtswv zoo ib yam li peb niam thiab peb txiv uas xav saib peb siv tej peevxwm, thiab 

koobhmoov uas nws pub rau peb.  Vajtswv pub peb ib leeg txawj ua lawm ib yam kom peb ua 

tau rau Vajtswv muaj kev zoo siab.  Vajtswv tsim peb qee leej muaj zog sib tw ncaws pob, ntaus 

pob, tiamsis Vajtswv ho pub qee leej muaj lub hlwb txawj los daws teebmeem.  Tej zaum koj tau 

qhov koobhmoov kho tsheb, losis paub lij, losis paub ntaus suab pajnruag, thiab ntau ntau yam 

ntxiv.  Txhua yam no yeej muaj peevxwm ua rau Vajtswv zoo siab luag-nxhi tau.  Vajlugkub 

qhia hais tias, ñNws ua rau neeg muaj tswvyim xav thiab nws paub txhua yam uas lawv uaò 

(Phau Ntawv Nkauj 33:15).  

 Yog koj pheej muab koj tej koobhmoov losis lub peevxwm zais cia xwb ces koj yuav tsis 

ua rau Vajtswv zoo siab.  Losis yog koj pheej xav kom koj zoo li lwm tus los qhov ntawd kuj 

yog ib qhov uas tsis ua rau Vajtswv zoo siab thiab.  Koj ua li uas koj yog koj mas thiaj li yuav ua 

tau rau Vajtswv zoo siab rau koj. Yog koj tsis txaus siab qhov uas koj yog koj ces twb yog koj 

tsis txaus siab rau Vajtswv tus uas tsim koj lawm.  Vajtswv hais li no,  ñLub laujkaub av muaj 

cuabkav nrog tus uas puab laujkaub sib cav lus? Nws tsuas yog ib lub laujkaub uas zoo li lwm 

lub thiab xwb.  Cov av nplaum puas nug tus uas puab lub laujkaub hais tias, ñkoj ua dabtsis?ò 

Lub laujkaub puas yws tus uas puab lub laujkaub hais tias, ñKoj twb tsis txawj puab li los sav!ò 

(Yaxayas 45:9).  

 Nyob rau hauv zaj yeebyam uas hu ua ñCharriots of Fire,ò Eric Liddell uas yog ib tug 

neeg sib tw khiav hais li no, ñKuv ntseeg hais tias Vajtswv tsim muaj ib lub homphiaj rau kuv ua 

neej, tiamsis Vajtswv kuj pub kom kuv khiav ceev, thiab thaum kuv khiav, kuv paub hais tias 

Vajtswv zoo siab rau kuv.ò  Tom qab no nws hais tias, ñYog kuv cia li tsum tsis sib tw khiav 

lawm ces cuag li uas kuv saib tsis taug Vajtswv lawm.ò  Tsis muaj ib cov peevxwm uas yog kev 

ntseeg ntiag tug thiab tsis muaj ib cov uas tsis yog kev ntseeg ntiag tug. Yog Vajtswv pub yam 

twg rau koj lawm ces cia li siv rau Vajtswv. 

 Vajtswv kuj pub koj muaj peevxwm txaus siab thiab lomzem rau tej uas Vajtswv tsim 

tseg.  Vajtswv pub koj muaj ob lub qhovmuag los saib tej kev zoo nkauj uas Vajtswv tsim, ob 

lub pob ntseg los mloog tej suab uas Vajtswv ua, lub qhovntswg los hnia tej ntxhia tsw qab, thiab 

tej tawv nqaij los chwv yam ub yam no.  Txhua yam haujlwm dawbhauv uas koj ua thiab ua rau 

koj zoo siab ces puavleej yog kev pehawm Vajtswv.  Vajlugkub hais tias, ñVajtswvépub txhua 

yam rau peb kom peb muaj kev zoo siabò (1Timautes 6:17b). 

    Vajtswv nyiam saib koj thaum koj tsaugzog! Thaum kuv cov menyuam tseem me, kuv 

nco hais tias kuv saib lawv thaum lawv tsaug zog.  Muaj qee lub sijhawm lawv kuj tsim 

teebmeem, tsis mloog lus, tiamsis thaum lawv tsaug zog ces kuv saib lawv ntxim hlub, zoo, 

thajyeeb, thiab ua rau kuv nco hais tias kuv hlub lawv npaum li cas. 

 Kuv cov menyuam tsis txawj ua ib yam dabtsis zoo los kuv yeej zoo siab rau lawv.  

Txawm yog lawv da dej xwb los kuv yeej xav saib lawv rau qhov kuv hlub lawv heev.  Kuv saib 

lawv ua pa saws soom xwb cev kuv twb cia li zoo siab heev li lawm.  Thaum koj tsaug zog xwb 

los Vajtswv yeej saib tuaj rau koj thiab hlub koj heev, rau qhov koj yog nws tug uas nws tsim.  

Nws hlub koj li uas muaj koj ib leeg nyob lub ntiajteb no xwb. 

 Cov ua niam ua txiv yeej tsis xav hais tias yuav tsum yog menyuam ua zoo thiab paubtab 

lawm mas niam txiv mam muaj kev zoo siab.  Lawv yeej zoo siab rau txhua ntu ntawm lawv cov 

menyuam lub neej huv tibsi. Tib yam nkaus li ntawd, Vajtswv los yeej tsis tos kom koj ua tau tej 

yam zoo zoo es nws mam li zoo siab rau koj thiab mam li nyiam koj.  Vajtswv hlub thiab txaus 

siab rau koj ntawm koj lub neej txhua theem huv tibsi.   

 Tej zaum koj kuj muaj tej tus xibfwb qhia ntawv losis muaj tej leej niam leej txiv uas koj 

ua npaum li cas rau lawv los lawv yeej tsis zoo siab.  Thov kom koj tsis txhob xav hais tias 

Vajtswv yuav zoo li ntawd thiab.  Vajtswv yeej paub hais tias koj tsis muaj peevxwm ua kom tau 

zoo kawg nkaus, kom tsis muaj ib qhov kev txhaum li.  Vajlugkub qhia hais tias, ñTus Tswv 

paub hais tias nws muab dabtsis los tsim peb; nws nco ntsoov hais tias peb yog hmoov av xwbò 

(Phau Ntawv Nkauj 103:14).   

 Yog Vajtswv saib rau hauv koj lub siab no Vajtswv yuav pom tus cwjpwm zoo li cas 

nyob hauv?  Qhov uas xav ua haum Vajtswv siab puas yog qhov uas Vajtswv yuav pom nyob 

hauv koj lub siab?  Paulaus hais li no, ñTxawm yog li cas los peb yeej yuav  ua raws li Vajtswv 

lub siab nyiam, tsis hais peb tseem nyob hauv no losis mus nyob saum ntujéò (2 Kauleethaus 

5:9).  Thaum koj npaj mus nyob Vajtswv lub tebchaws mas koj yuav hloov koj kev ua neej uas 

hais tias, ñDabtsis yuav ua kom kuv lub neej no zoo siab tshajplaws?ò mus rau qhov uas koj nug 

hais tias, ñKuv lub neej, kuv ua rau Vajtswv zoo siab npaum li cas?ò  

 Vajtswv xav nrhiav cov neeg uas zoo li Nau-es uas nyob rau tiam no uas tseem ua lub 

neej kom Vajtswv muaj kev zoo siab. Vajlugkub hais tias, ñTus Tswv nyob saum ntuj ntsia 

ntsoov tuaj rau neeg ntiajteb saib puas pom leejtwg ua neeg ntse, thiab ua rau Vajtswv zoo siabò 

(Phau Ntawv Nkauj 14:2 LB).  

 Koj puas kam muab qhov uas ua kom haum Vajtswv lub siab nyiam no ua ib lub 

homphiaj rau koj kev ua neej?  Yog koj muab qhov no ua koj ib lub homphiaj rau koj kev ua 

neej lawm, tsis muaj ib yam dabtsis uas Vajtswv yuav tsis kam ua rau koj. 

 

 

 

 

 

 

 

 

 

 

 

  

Hnub 9 

 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Vajtswv zoo siab luag-ntxhi thaum kuv tso siab plhuav rau nws. 

 

Nqai Cim:   ñTus Tswv zoo siab rau cov uas pehawm nws thiab tso siab plhuav rau nws txoj 

kev hlubò (Phau Ntawv Nkauj 147:11 CEV). 

 

Lus Nug:  Vim tias Vajtswv paub yam uas zoo tshaj plaws rau kuv, kuv yuav muab kuv lub 

neej feem twg tso plhuav rau Vajtswv ua tus coj? 

HNUB 10 
___________________________________________________________________________ 

 

Lub Ntsiab Ntawm Kev Pehawm Vajtswv  
 

 

Muab nej lub cev pub rau Vajtswv ib yam li cov neeg uas Vajtswv  

twb tsa sawv hauv qhovtuag rov qab los lawm, thiab muab  

nej lub cev pub rau Vajtswv siv ua qhov ncajnceesò  

(Loos 6:13). 

 

 

 Lub ntsiab ntawm kev pehawm Vajtswv yog swb Vajtswv. 

 Lo lus ñswbò thiab lo lus ñNyob qab tswjhwmò yog ob lo lus uas sawvdaws tsis xav hais.  

Ob lo lus no zoo li yog cov neeg uas swb lawm thiaj hais xwb. Tsis muaj leejtwg xav ua tus uas 

swb, yog li leejtwg los tsis xav siv ob lo lus no.  Lo lus ñswbò (surrender) yog siv thaum kev swb 

tsovrog, swb kev ua si, losis swb rau tus neeg uas muaj zog dua yus.  Feem ntau ces lo lus no yog 

siv rau thaum yus hais txog tej yam uas tsis tshua zoo xwb.  Thaum cov neeg phem swb tub 

ceevxwm ces lawv tsis khiav ntxiv lawm, lawv cia tub ceevxwm xauv lawv thiab coj lawv mus 

rau txim losis mus hais plaub. 

 Nyob rau lub ntuj no, peb tej kevcai qhia peb kom tsis txhob kam ua tus swb, yog li peb 

yuav tsis tshua hnov lo lus no.  Tus neeg uas xav ua tus yeej xwb, nws yuav tsis xav txog kev 

swb li.  Yog yuav tham ces tsuas xav tham txog lo lus yeej, nyob lwm tus chaw, kovyeej xwb, 

tsis muaj leejtwg xav tham txog  cia lwm tus yeej, cia lwm tus tswjhwm yus,  mloog lwm tus los, 

thiab tsis xav tham txog kev swb.  Tiamsis txawm yog li ntawd los xij, lo lus swb tseem yog lub 

ntsiab ntawm kev pehawm Vajtswv.  Qhov nov yog kev lees txais yuav Vajtswv qhov kev hlub 

thiab kev tabncuab.  Peb fij peb tuskheej rau Vajtswv tsis yog vim peb ntshai losis tsis yog vim 

peb ntshai nws es peb lam ua kom tag kevcai, tiamsis yog peb ua los ntawm kev hlub.  Rau qhov 

nws xub hlub peb lawm. (1 Yauhaas 4:9-10, 19).  Tom qab uas Polos qhia txog Vajtswv txoj kev 

tabncuab ntawm Loos tshooj 1 txog tshooj 11, ces nws ho hais ntxiv ntawm tshooj 12 kom peb 

yuav tsum swb peb lub neej  rau Vajtswv thiab los pehawm Vajtswv.  Nws hais li no, ñCov 

kwvtij, Vajtswv hlub peb kawg nkaus li, yog li ntawd kuv thiaj ntuas nej hais tias thaum nej tseem 

ua neej nyob no, nej yuav tsum muab nej lub cev fij rau Vajtswv kom dawbhuv thiab haum 

Vajtswv siab.  Yog nej ua li ntawd, thiaj yog nej pehawm Vajtswv raws li Vajtswv siab nyiamò 

(Loos 12:1).   

 

 Kev pehawm Vajtswv tiag tiag uas ua rau Vajtswv zoo siab mas yuav tsum yog koj muab 

koj tus kheej fij tagnrho rau Vajtswv.  Kev pehawm Vajtswv ces yog koj swb Vajtswv thiab fij 

koj tus kheej rau Vajtswv ntiag.  Cov haujlwm uas koj swb Vajtswv thiab fij koj tuskheej tagnrho 

rau Vajtswv ces yog koj ua li no: Cais koj tawm ntawm txoj kev txhaum; txais yuav Tswv Yexus 

ua koj tus Tswv;  kwv koj tus ntoo khaublig txhua hnub, tuag rau txoj kev txhaum; ua raws li Vaj 

Ntsujplig lub siab nyiam.  Qhov uas yuav pab koj ces tsis yog qhov koj paub tiamsis yog qhov 

uas koj ua.  Vajtswv xav tau tagnrho koj lub neej.  Yog koj muab 95% rau Vajtswv los yeej 

tseem tsis yog ib qhov uas haum Vajtswv siab.  

 Muaj peb tug ntsa-yeej uas thaiv peb kev kom peb tsis muaj cuabkav fij tagnrho peb 

tuskheej rau Vajtswv:  Kev ntshai, kev khavtheeb thiab kev tsis totaub.  Peb tsis nco xav txog 

hais tias Vajtswv hlub peb npaum li cas, peb xav tswj peb lub neej, thiab peb totaub yuam kev 

txog lub ntsiab lus ntawm lo lus swb Vajtswv. 

 Kuv puas tso siab tau rau Vajtswv?  Tso siab tau rau Vajtswv yog ib feem uas yuav pab 

kom peb fij tau tagnrho peb tuskheej rau Vajtswv.  Koj yuav tsis kam fij tagnrho koj tuskheej rau 

Vajtswv, yog hais tias koj tsis tau tso siab rau Vajtswv.  Thiab koj yuav tsis kam tso siab rau 

Vajtswv yog koj tsis paub nws zoo.  Kev ntshai thaiv kom peb tsis txhob kam fij peb tuskheej 

tagnrho rau Vajtswv, tiamsis kev hlub yuav ntiab tau kev ntshai tawm.  Thaum koj paub hais tias 

Vajtswv hlub koj npaum li cas lawm ces koj yuav kam fij koj tus kheej rau Vajtswv lawm. 

 Yog li cas koj thiaj li paub hais tias Vajtswv hlub koj?  Nws pub koj paub hais tias Nws 

hlub koj los ntawm tej uas nws ua no:  Vajtswv hais tias nws hlub koj (Phau Ntawv Nkauj 

145:9), Vajtswv saib ntsoov koj (Phau Ntawv Nkauj 139:3), nws paub txhua yam uas koj ua 

hauv koj lub neej (Mathais 10:30),  Nws pub  kom koj muaj kev zoo siab (1 Timautes 6:17b), 

nws muaj homphiaj zoo rau koj lub neej (Yelimis 29:11), Nws zam koj lub txim (Phau Ntawv 

Nkauj 86:5), thiab nws ua siab ntev rau koj. (Phau Ntawv Nkauj 145:8).  Vajtswv hlub koj tshaj 

li qhov uas koj xav. 

 Qhov uas txaus peb xav tshaj li tej uas hais los no mas yog qhov uas Vajtswv muab nws 

tus Tub los tuag theej peb lub txim txhaum (Loos 5:8). Yog koj xav paub hais tias Vajtswv txoj 

kev hlub rau koj loj npaum li cas, koj saib rau ntawm Vajtswv tus tub Tswv Yexus saum tus ntoo 

khaublig thiab koj yuav hnov  Nws hais rau koj hais tias, ñKuv hlub koj npaum li no!  Kuv xum 

tuag kom txhiv tau koj.ò  

 Vajtswv tsis yog ib tug uas phem phem uas yuav muab koj yuam ua nws qhev losis tsis 

yog tus uas nyaum nyaum es yuav yuam koj nyob ntawm nws qab tswjhwm.  Nws yeej tsis xav 

txwv tsis pub peb ua li peb lub siab nyiam ua, nws tsuas yog nqua hu peb xwb, peb mam txiav 

txim siab yuav mus cuag nws losis tsis mus.  Vajtswv yog tus muaj kev hlub thiab yog tus uas 

tso peb dim kev ua cevqhev, thaum peb fij peb tuskheej tagnrho rau nws tsis yog peb raug cuab 

raug khi, tiamsis yog  peb dim ntawm kev ua  dab ntxwgnyoog cevqhev ntag.  Thaum peb fij 

tagnrho peb tus kheej rau Tswv Yexus, peb mam li paub hais tias Vajtswv tsis yog ib tug uas 

yuav tsimtxom peb, tiamsis yog tus uas yuav cawm peb; tsis yog tus txib peb ua nws haujlwm 

tiamsis yog peb tus tijlaug; tsis yog tus uas yuam peb tiamsis yog peb tus phoojywg. 

 

 Lees hais tias peb uas tsis tau txhua yam.  Yam ob uas ua rau peb tsis kam lees swb 

thiab tsis kam fij peb tuskheej rau Vajtswv yog  kev khavtheeb.  Peb tsis xav lees hais tias 

Vajtswv yog tus tsim peb thiab tsis kam lees hais tias peb tsis yog tus uas tswj ib puas tsavyam.  

Lo lus dag uas dab ntxwgnyoog yeej ib txwm dag peb puag thaum ub los lawm yog li no: ñKoj 

yuav zoo li Vajtswvò (Chivkeeb 3:5).  Lub siab uas ntshaw uas tus tswj ib puas tsavyam ntawd 

yog qhov uas ua rau peb muaj kev nyuaj siab tshaj plaws nyob hauv peb lub neej.  Lub neej ces 

puv nkaus kev sib ntsuas zog, tiamsis qhov uas tibneeg feem coob tsis paub mas yog lawv tsis 

paub hais tias lawv zoo li Yakhauj, uas lawv tabtom nrog Vajtswv sib ntsuas zog!  Peb xav ua 

kom peb yog Vajtswv, thiab kom peb yeej Vajtswv, tiamsis peb tsis yeej ib zaug li. 

 A.W. Tozer hais li no, ñQhov uas  ntau leej ntau tus tseem muaj teebmeem, tseem pheej 

nrhiav tsis ntsib yam uas lawv xav nrhiav, thiab ua dabtsis los ua tsis tau twb vim yog lawv 

tseem tsis tau kam tso lawv lub neej rau Vajtswv, lawv tseem pheej xav peem ntawm lawv 

tuskheej.  Peb tseem pheej ua tus txiav txim siab rau peb kev ua neej, ces qhov ntawd 

cuamtshuam tes haujlwm uas Vajtswv kom peb ua.ò   

 Peb tsis yog Vajtswv thiab peb yeej yuav dhau tsis tau mus ua Vajtswv ib zaug li.  Peb 

yog noobneej xwb.  Yog peb pheej xav ua kom peb yog Vajtswv ces peb yuav zoo li dab Xataas.  

Twb vim yog dab xav kom dab yog Vajtswv, dab thiaj li poob ntawm Vajtswv.   

 Peb paub hais tias peb yog tibneeg tiamsis peb lub siab tsis kam lees hais tias peb yog 

tibneeg.  Thaum peb ua yam ub yam no tsis tau li peb los siab xav ces peb meemtxom, npau 

taws, thiab chim siab.  Peb xav kom peb siab dua  losis qis dua qub, ntse dua, muaj zog dua, 

muaj tswvyim dua, zoo nkauj thiab npluanuj dua. Peb ntshaw kom peb muaj txhua yam, ua tau 

txhua yam. Yog thaum peb tsis tau li ntawd ces peb chim siab. Thaum peb pom hais tias Vajtswv 

pub lwm tug tau tej ntawd ces peb khib thiab tu siab.  

 

 Swb yog swb li cas? Swb Vajtswv tsis tau txhais hais tias kom peb tso haujlwm tseg, tsis 

kam ua haujlwm losis tubnkeeg, thiab tsis yog ua tau li cas los lam yuav li ntawd. Lub ntsiab lus 

mas nws yog li no: muab koj lub neej tiv kev txomnyem kom ua tau yam uas yuav tsum tau ua. 

Vajtswv yeej ib txwm hu kom tibneeg los ua tej haujlwm nyhav sawv cev Vajtswv. Swb tsis yog 

kev taiscau losis kev tubnkeeg. Thiab nws tsis txhais hais tias kom peb tsis txhob siv peb lub 

hlwb xav li. Vajtswv tsis xav nkim lub hlwb uas Vajtswv muab rau koj. Vajtswv tsis xav kom tus 

neeg hlau (robot) ua haujlwm rau Vajtswv. Swb tsis yog qhov uas yus khaws yus tej tswvyim cia 

tsis kam siv. Vajtswv xav siv koj tus cwjpwm. Vajtswv xav kom koj ua tau haujlwm zoo zuj zus 

tsis txhob cia nkim pov tseg. C.S. Liwis pom hais tias, ñYog peb yeem cia Vajtswv kav peb, peb 

yeem ua tau haujlwm zoo, rau qhov Vajtswv yog tus tsim peb. Nws tsim peb ib leeg txawv ib 

yam, raws li nws npaj cia lawméThaum kuv los cuag Tswv Yexus, thaum kuv tso kuv lub 

peevxwm tseg los ua raws li Tswv Yexus lub ces kuv pib muaj tus cwjpwm zoo.ò  

 Kev mloog lus yog ib teg haujwm ua tus neeg swb ua. Koj ua txhua yam li Vajtswv kom 

koj ua. Koj yeej tsis cav Vajtswv ib lo lus li. Koj hu tsis tau Yexus ua koj tus Tswv yog koj tsis 

mloog nws tej lus txib koj. Thaum Ximoos ntaus ntses ib hmos tiamsis tsis tau ntses, Yexus rov 

kom Ximoos tso nws lub vas rau hauv hav dej dua, Ximoos kuj kam ua li Yexus hais. Nws hais 

tias, ñTus Tswv, peb twb ntaus ib hmos kaj ntug tsis tau ib tug li, tabsis kuv yuav tso lub vas mus 

raws li koj haisò (Lukas 5:5). Cov neeg txaus siab swb yog cov uas ua li Vajtswv tej lus qhia. 

Txawm yog tej los ntawd tsis yog li lawv qhov kev totaub los lawv yeej txaus siab hlo ua li 

ntawd.  

 Kev tso siab plhuav rau Vajtswv yog ib yam uas yus swb Vajtswv. Txawm yog 

Anplaham tsis paub hais tias Vajtswv yuav coj nws mus rau lub tebchaws twg los nws mus raws 

li Vajtswv kom nws mus. Hanas los nws kuj tsis paub hais tias nws yuav muaj menyuam thaum 

twg tiamsis nws tos Vajtswv pub raws li Vajtswv lub sijhawm. Txawm yog Maivliag tsis paub 

hais tias ua li cas nws thiaj xeeb tau Tswv Yexus los nws tso siab plhuav hais tias Vajtswv ua 

tau. Yauxej tsis paub hais tias yog li cas Maivliag thiaj ho muaj taus menyuam los nws tso siab 

hais tias tej ntawd yog Vajtswv lub homphiaj lawm ces Vajtswv yeej ua tau. Txhua tus neeg uas 

hais los nov puav leej yog cov uas swb rau Vajtswv.  

 Qhov uas koj paub hais tias koj swb Vajtswv lawm yog qhov uas koj tso siab plhuav cia 

Vajtswv ua haujlwm rau koj, tsis txhob quabyuam lwm tus ua raws li yam koj xav ua. Koj tso 

plhuav rau Vajtswv thiab cia Vajtswv ua rau koj. Koj tsis txob ua tus tswj tas mus li xwb. 

Vajlugkub hais tias, ñUa siab ntev tos tus Tswv ua nws tes haujlwméò (Phau Ntawv Nkauj 

37:7a). Tso siab rau Vajtswv kom ntau, tsis txhob siv koj lub zog ua haujlwm nyhav. Thaum koj 

tso plhuav koj lub neej rau Vajtswv lawm ces tibneeg thuam koj los yuav tsis mob koj heev, 

thiab koj yuav tsis tiv thaiv koj heev heev lawm. Tus neeg uas muaj lub siab swb yuav nrog tau 

lwm tus sib raug zoo. Nws yuav tsis cais lwm tus tawm, tsis ua neeg nrhiav cai, thiab nws yuav 

tsis ua haujlwm kom zoo rau nws xwb. 

 Yam nyuaj tshaj plaws uas coob leej tsis muaj cuab kav tso tau mas yog lawv cov nyiaj.  

Muaj coob leej hais tias, ñKuv xav ua neej pub rau Vajtswv tiamsis kuv ho xav nrhiav kom tau 

nyiaj ntau ntau es thaum kuv so noj nyiaj-laus, kuv thiaj li nyob kabntsab.ò  Npaj kom yus muaj 

nyiaj ntau ntau rau thaum yus so noj nyiajlaus tsis yog lub homphiaj rau tus neeg uas tso siab 

plhuav rau Vajtswv, rau qhov yog yus ua li ntawd ces yog cia nyiaj los sib tw nrog Vajtswv siv 

yus lub neej lawm.  Yexus hais tias, ñéYog nej yuav muab Vajtswv thiab nyiaj txiag saib hlob ib 

yam nkaus yeej tsis tauò (Mathais 6:24),  thiab Yexus hais ntxiv hais tias, ñRau qhov nej tej nyiaj 

txiag thiab qhov txhia chaw nyob qhov twg, nej lub siab yeej nyob qhov ntawdò (Mathais 6:21).   

 Yexus ua tau ib tus qauv zoo heev rau kev uas kam ua lub neej swb.  Thawj hmos ua ntej 

uas luag yuav muab Yexus coj mus ntsia saum ntoo khaublig, nws swb thiab ua raws li Vaj 

Leejtxiv npaj kom nws ua.  Nws thov Vaj Leejtxiv li no, ñKuv Txiv, kuv Txiv! Koj ua tau ib puas 

tsavyam hauv tibsi, thov koj muab lub khob no tshem ntawm kuv mus.  Txawm li cas los thov koj 

tsis txhob ua raws li kuv lub siab nyiam, tiamsis ua raws li koj lub siab nyiam xwbò (Malakaus 

14:36).   

 Yexus tsis tau thov hais tias, ñVajtswv, yog koj muaj peevxwm tshem tau qhov no tawm, 

thov koj tshem mus.ò  Nws yeej paub meej hais tias Vajtswv muaj peevxwm ua tau ib puas 

tsavyam!  Tiamsis nws thov hais tias, ñVajtswv, yog qhov no haum koj lub siab nyiam, thov koj 

tshem qhov kev txomnyem no, tiamsis yog qhov uas kuv raug no yog lub homphiaj uas koj npaj 

rau kuv lub neej lawm, kuv los kuj txaus siab raug thiab.ò 

 Tus neeg uas tso plhuav nws lub neej rau Vajtswv lawm tiag tiag yog tus uas muaj 

cuabkav hais tau hais tias, ñTxiv, yog qhov teebmeem, qhov kev txomnyem, kev mob nkeeg, 

losis qhov uas kuv raug no yog koj lub homphiaj rau kuv lub neej thiab yuav ua rau koj tau 

koobmeej ces cia kuv raug es tsis txhob tshem tawm ntawm kuv lub neej mus.ò  Yuav loj hlob 

rau phiab kev ntseeg kom mus txog tus ciam no mas tsis yog ib qhov yoojyim.  Txawm yog 

Tswv Yexus kiag los nws tseem thov Vajtswv txog qhov uas nws lub hws nrog ua ntshav thiab.  

Swb yog ib tes haujlwm uas nyhav heev.   

 

 Koobhmoov uas tus swb yuav tau.  Vajlugkub yeej hais meej-meej hais tias tus neeg 

uas muab nws lub neej tso plhuav rau Vajtswv, nws yuav tau nqi zog dabtsis.  Thawj qhov uas 

koj yuav tau txais yog txoj kev thajyeeb.  Vajlugkub qhia tias, ñTsis txhob nrog Vajtswv sib ciav!  

Yog koj ua li Nws hais, koj yuav muaj kev thajyeeb, thiab koj yuav tau txhua yam zooò (Yauj 

22:21 NLT).  Qhov thij ob, koj yuav tau kev ywjpheej.  Vajtswv Txojlus qhia hais tias, ñMuab 

koj tuskheej fij rau Vajtswv ua tus coj ces kev ywjpheej yuav tsis ploj ntawm koj musé(Nws) tej 

lus samhwm yuav tso koj dim kom koj ua tau lub neej ywjpheejò (Loos 6:17 Msg).  Qhov thij 

peb, koj yuav pom Vajtswv lub hwjchim ua haujlwm nyob rau hauv koj lub neej.  Koj yuav 

kovyeej tej teebmeem thiab tej kev simsiab thaum koj tau Vajtswv qhov koobhmoov lawm.   

 Thaum Yauxuas ntsib qhov teebmeem uas loj heev ntawm nws kev ua rog lawm, nws 

mus cuag Vajtswv, pehawm Vajtswv thiab tso plhua txhua yam haujlwm uas nws yuav ua rau 

Vajtswv ua tus coj.  Qhov uas nws tso plhuav rau Vajtswv li ntawd, ua rau nws yeej npluav rog 

ntawm lub zos Yelikaus.  Muaj ib lo lus hais txawv li peb tibneeg kev totaub, lo lus ntawd yog li 

no: ñYog yus swb ces yus yuav yog tus yeej.ò  Swb tsis yog yuav ua kom koj tsis muaj zog 

tiamsis nws yuav txhawb kom koj muaj zog tuaj.  Swb rau Vajtswv tsis yog ib qhov kev txaus 

ntshai, thiab koj yuav tsis nplam ib yam dabtsis li.  William Booth, tus uas rhawv muaj pawg 

ntseeg Salvation Army, hais tias, ñTibneeg lub zog uas loj kawg nkaus yog los ntawm qhov uas 

tibneeg swb.ò 

 Cov neeg swb yog cov uas Vajtswv kam siv.  Vajtswv xaiv Maivliag los ua Yexus niam 

hauv ntiajteb no, tsis yog vim Mailiag yog neeg txawj ntse, losis nplua-nuj losis zoo nkauj, 

tiamsis yog nws tso plhuav nws lub neej rau Vajtswv siv.  Thaum cov timtswv qhia hais tias 

Maivliag yuav xeeb ib tug me tub, nws teb hais tias, ñKuv yog tus Tswv ib tug nxhais qhev, thov 

kom muaj raws li koj haisò (Lukas 1:38). Tsis muaj ib yam uas muaj hwjchim loj tshaj qhov uas 

yus muab yus lub neej tso plhuav rau Vajtswv.  Vajlugkub hais tias, ñYog li ntawd, nej cia li 

mloog Vajtswv luséò (Yakaunpaus 4:7a). 

 

 Txoj kev ua neej uas zoo tshaj plaws.  Ua neej nyob ces txhua leej txhua tus yeej tso 

nws lub neej rau ib yam dabtsis losis ib tug twg.  Yog tsis tso  rau Vajtswv ces yeej kawg tso rau 

lwm tus tibneeg tej tswvyim losis kev ntshaw, tso rau nyiaj, tso rau kev chim siab, tso rau kev 

ntshai, losis tso rau yus qhov kev khavtheeb, kev nkauj kev nraug,  losis yus tus kheej.  Vajtswv 

yeej tsim koj los pehawm Vajtswv, tiamsis yog koj tsis pehawm Vajtswv lawm ces koj yuav 

tsum mus muab lwm yam (mlom) los pehawm, thiab muab koj tuskheej rau yam uas koj pehawm 

ntawd.  Koj muaj cai xaiv saib koj yuav muab koj lub neej tso rau yam twg ua tus tswj, tiamsis 

koj yuav khiav tsis dim qhov kev teemtxim uas koj yuav raug ntawm yam uas koj ua ntawd.  E. 

Stanliy Jones hais li no, ñYog koj tsis tso plhuav koj lub neej rau Vajtswv ces koj yuav tso koj 

lub neej rau kev puastsuaj.ò   

 Ua lub neej swb tsis yog ib lub neej uas zoo ua, tiamsis yog tib lub neej uas koj yuav 

tsum tau ua, tsis ua tsis tag.  Dhau ntawm lub neej swb lawm ces tsis muaj dua lwm yam uas 

yuav pab tau koj li lawm.  Lwm yam ces tsuas yog ua rau koj dhuav, tu siab, thiab puastsuaj 

xwb.  Phau Vajlugkub Akiv King James txhais lo lus swb hais tias, ñyour reasonable serviceò 

(Los Hmoob txhais hais tias, ñtes haujlwm uas tsimnyog uaò (Loos 12:1 KJV). Muaj dua lwm 

phau txhais hais tias, ñthe most sensibli way to serve Godò  (Los Hmoob txhais hais tias, ñQhov 

kev pehawm Vajtswv uas tsimnyog kawg nkaus).  Muab koj lub neej tso plhuav rau Vajtswv  tsis 

yog lub tswvyim ruam, tiamsis yog lub tswvyim uas txawj xav, ntse heev thiab yog ib yam uas 

zoo kawg nkaus uas koj ua rau koj lub neej.  Vim li no Polos thiaj hais tias, ñTxawm yog li cas 

los peb yeej yuav ua raws li Vajtswv lub siab nyiam, tsis hais peb tseem nyob hauv no losis mus 

nyob saum ntuj los peb yeej zoo siabò (2 Kauleethaus 5:9).  Yam kev txiavtxim siab uas yog yam 

ntse tshajplaws uas koj ua hauv koj lub neej ces yog qhov uas koj muab koj lub neej tso plhuav 

rau Vajtswv -- swb Vajtswv.   

 Muaj tej zaum yuav siv sijhawm txog tsheej xyoo mas koj mam li tshawb tau hais tias  

qhov uas ua rau koj tsis tau txais Vajtswv txoj koobhmoov ntawd tsis yog lwm tus ua tiamsis yog 

koj tus kheej ntiag; yog koj qhov kev txiav txim siab, qhov kev khavtheeb, kev tawv ncauj, thiab 

yog koj tus kheej qhov kev ntshaw khoom ntiajteb.  Koj yuav ua tsis tau raws li lub homphiaj 

kev ua neej uas Vajtswv npaj rau koj, yog koj muab koj tes haujlwm coj los saib hlob xwb. 

 Yog Vajtswv yuav siv koj ua ib yam haujlwm tseemceeb, koj yuav tsum tau tso plhuav 

koj lub neej rau Vajtswv.  Yog li ntawd koj cia li muab kom tagnrho rau Vajtswv. Muab koj tej 

kev txhaum tiag los, tej teebmeem tamsim no, tej uas koj ntshaw rau yav tom ntej, koj qhov kev 

ntshai, koj qhov kev npausuav, koj qhov kev qaug zog, koj kev ua si, tej uas lwm tus ua mob koj, 

muab txhua yam no tso plhuav rau Vajtswv.  Cia Tswv Yexus los zaum koj lub rooj, tsav koj lub 

neej, thiab koj yuav tsum tshem koj txhais tes ntawm lub kauj uas tsav koj lub neej.  Koj tsis 

txhob ntshai, tsis muaj ib yam uas Vajtswv tswj es yuav tsis zoo.  Thaum Yexus tswj koj lub neej 

lawm, koj yuav ua tau ib puas tsavyam.  Koj yuav zoo li Paulaus.  ñvim Yexus Khetos txhawb kuv 

lub zog, kuv thiaj tiv taus txhua tsav yam huv tibsiò (Filipis 4:13).   

 Paulaus lub neej uas nws muab tso tagnrho rau Vajtswv yog thaum nws ntsib Vajtswv 

pem kev uas yuav mus rau lub zos Damaxes.  Vajtswv ua ib cov duab ci tuaj rau nws thiab nws 

ntog rau hauv av.  Muaj qee leej ces Vajtswv tsis ua tej yam txawv txawv los lawv pom Vajtswv 

lawm.  Hais txog qhov uas muab yus lub neej tso plhuav rau Vajtswv mas tsis yog ua ib zaug 

xwb ces tau lawm.  (Lus Akiv mas Paulaus hais tias, ñI die dailyò Yog txhais los Hmoob ces peb 

hais tau hais tias, ñKuv tuag txhua hnubò (1 Kauleethaus 15:31a).  Muaj ib lub sijhawm uas koj 

yuav tsum muab koj tus kheej fij tagnrho rau Vajtswv, thiab tom qab ntawd koj yuav xyaum ua 

koj lub neej ib hnub dhau ib hnub raws li qhov uas koj fij koj tus kheej rau Vajtswv ntawd kom 

mus tag koj sim neej.  Tsis yoojyim uas yuav muab tagnrho koj lub neej fij rau Vajtswv, tej zaum 

koj yuav fij koj tus kheej tiag los rov fij dua, ib hnub tsib caug zaus los yuav tau ua. Koj yuav 

tsum muab qhov kev fij tus kheej ua koj tus cwjpwm ntawm koj lub neej txhua hnub. Yexus hais 

tias , ñYog leejtwg xav nrog kuv mus, tus ntawd yuav tsum tswj nws lub siab thiab niaj hnub kwv 

nws tus ntoo khaublig nrog kuv musò (Lukas 9:23). 

 Kuv xav qhia kom koj paub li no: Thaum koj txiav txim siab muab koj lub neej fij 

tagnrho rau Vajtswv mas Vajtswv yuav sim saib koj dag los tiag. Muaj tej zaum tej kev sim uas 

Vajtswv sim koj yuav yog tej yam nyuaj heev, tej yam uas tsis tau koob tau npe, tej yam raug nqi 

nyhav losis tej yam haujlwm uas koj tsis muaj peev xwm yuav ua tau. Txhais tau hais tias koj 

yuav tau ua tej yam uas koj tsis xav ua.  

 Ib tug thawj coj ntawm cov ntseeg Vajtswv uas nyob rau tiam dhau los lawm yog Bill 

Bright, tus uas tsa muaj Campus Crusade for Christ. Cov neeg uas nrog nws ua haujlwm tau faib 

cov ntawv tshaj tawm thiab tso zaj yeebyam uas ua txog Tswv Yexus (Jesus film) rau tibneeg 

coob tshaj li 4 billion tus neeg saib, thiab muaj 150 plhom (million) tus neeg los ntseeg Tswv 

Yexus.  

 Kuv nug Bill li no, ñYog li cas Vajtswv thiaj li siv koj thiab foom koobhmoov rau koj 

ntau heev?ò Nws teb hais tias, ñThaum kuv tseem yog ib tug tub hluas kuv tau cog lus rau 

Vajtswv. Kuv tau sau ib daim ntawv thiab sau kuv lub npe rau hauv qab. Daim ntawv ntawd hais 

li no, óTxij hnub no mus lawm yav tom ntej kuv yog Yexus ib tug tub qhe.ôò  

 Koj puas tau sau ib daim ntawv cog lus li no rau Vajtswv? Losis puas yog koj tseem 

pheej nrog Vajtswv sib cav thiab sib ntsuas zog saib koj yuav siv koj lub neej li Vajtswv siab 

nyiam losis koj siab nyiam? Tamsim no yog lub sijhawm koj yuav tsum muab tagnrho koj lub 

neej tso rau Vajtswv kav. Cia Vajtswv txojkev hlub thiab txojkev txawj ntse coj koj lub neej. 

 

 

 

 

Hnub 10 

 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Lub ntsibiab ntawm kev pehawm Vajtswv yog kev fij tiagnrho koj tus kheej. 

 

Nqai Cim:   ñéMuab nej lub cev pub rau Vajtswv ib yam li cov neeg uas Vajtswv  twb tsa 

sawv hauv qhovtuag rov qab los lawm, thiab muab nej lub cev pub rau Vajtswv siv ua qhov 

ncajnceesò    (Loos 6:13). 

 

Lus Nug:  Yam twg hauv kuv lub neej uas kuv muab zais cia tsis kam muab tso rau 

Vajtswv? 

HNUB 11 
___________________________________________________________________________ 

 

Ua Vajtswv Ib Tug Phoojywg Zoo 
 

 

Thaum peb tseem yog Vajtswv cov yeebncuab, Vajtswv txib nws  

tus twb Yexus Khetos los tuag theej peb lub txhoj thiab coj peb 

 los ua Vajtswv phoojywg.  Nimno peb twb yog Vajtswv phoojywg  

lawm, tsis li ntawd xwb, peb twb dim peb lub txim lawm thiab.   

Rau qhov Yexus Khetos sawv hauv qhov tuag los lawm. 

Loos 5:10. 

 

 Vajtswv xav ua koj tus phoojywg zoo. 

 Koj muaj ntau theem kev sib raug zoo nrog Vajtswv:  Vajtswv yog tus tsim koj, yog koj 

tus Tswv, yog tus Txiavtxim, yog tus txhiv koj, yog koj Txiv, yog tus Cawmseej, thiab ntau yam 

ntxiv (Phau Ntawv Nkauj 89:26; 95:6; 136:3; Yauhaas 13:13; Yudas 1:4; 1 Yauhaas 3:1; 

Yaxayas 33:22; 47:4).  Tiamsis ib qhov tseeb uas peb xav tsis thoob li yog:  Vajtswv xav nrog 

peb ua phoojywg! 

 Peb pom hais tias Vajtswv los nrog Adas nkawd ua phoojywg nyob hauv lub Vaj Edees.  

Adas thiab Evas nkawd nrog Vajtswv ua phoojywg thiab muaj kev lomzem zoo siab nrog 

Vajtswv.  Vajtswv tsis tau muaj kevlig kevcai losis kev ntseeg li ub li no rau nkawd coj, tsuas 

yog nrog nkawd sib raug zoo thiab hlub nkawd xwb.  Nkawd tsis tau muaj qhov kev ntshai 

Vajtswv ces nkawd tseem txaus siab heev rau Vajtswv, thiab Vajtswv txaus siab heev rau nkawd. 

 Vajtswv tsim peb los nrog Vajtswv sib raug zoo, tiamsis tom qab uas tibneeg poob kev 

txhaum thiab nplam ntawm Vajtswv lawm,  tibneeg thiaj li tsis muaj kev sib raug zoo nrog 

Vajtswv lawm xwb.  Nyob hauv Vajlugkub Qub ces muaj tsawg-tsawg leej thiaj li tau nrog 

Vajtswv sib raug zoo lawm xwb.  Vajtswv hu Mauxes thiab Annplaham ua Vajtswv phoojywg.  

Vajtswv hu Daviv ua ñtus txivneej uas ua li Vajtswv lub siab nyiam.ò  Yauj, Enauj thiab Nau-es 

kuj yog ib cov uas muaj kev phoojywg zoo nrog Vajtswv.  (Khiavdim 33:11, 17; 2 Xwmtxheej 

Vajntxwv 20:7; Yaxayas 41:8; Yakaunplaus  2:23; Haujlwm 13:22; Chivkeeb 6:8; 5:22; Yauj 

29:4).  Hos cov uas hwm Vajtswv tiamsis tsis yog Vajtswv phoojywg kuj muaj coob. 

 Thaum Yexus los hauv ntiajteb no nws muab qhov kev phoojywg nrog Vajtswv hloov 

lawm.  Thaum Yexus tuag saum tus ntoo khaublig theej peb lub txim lawm,  daim ntaub hauv 

lub tuamtsev uas kem peb thiab Vajtswv tau ntuag rhe ua ob daim ua ib qhov cim qhia hais tias 

peb muaj cuabkav yuav mus cuag tau Vajtswv, tsis muaj dabtsis txwv tau peb lawm. 

 Tsis zoo li thaum Vajlugkub Qub tiam uas cov povthawj hlob yuav mus cuag Vajtswv 

mas lawv yuav tsum siv sijhawm npaj ntev mam li mus cuag tau Vajtswv.  Nim no peb txhua tus 

muaj cuabkav mus cuag Vajtswv txhua lub sijhawm li lawm.  Vajlugkub hais li no, ñérau qhov 

nimno Yexus Khetos tus uas yog peb tus Tswv twb coj peb los nrog Vajtswv sib raug zoo lawmò 

(Loos 5:11).   

 Peb ua tau phoojywg nrog Vajtswv twb vim yog Vajtswv txoj kev hlub thiab twb vim 

yog Yexus txoj kev tuag theej peb lawm xwb.  Vajtswv Txojlus qhia rau peb txog qhov uas peb 

tau nrog Vajtswv sib raug zoo li no, ñIb puas tsav yam no puavleej yog Vajtswv ua.  Vajtswv coj 

peb rov los nrog Vajtswv sib raug zoo rau qhov peb ntseeg Yexus Khetoséò (2 Kauleethaus 

5:18a).  Muaj ib zaj nkauj qub thaum ub hais tias, ñKuv tus kwvluag yog Tswv Yexusò.  Tiamsis 

Vajtswv xav kom peb cog phoojywg nrog Vajtswv  Vaj Pebleeg:  Vaj Leejtxiv, Vaj Leejtub, 

thiab Vaj Ntsujplig tus Dawbhauv (1 Yauhaas 1:3; 1 Kauleethaus 1:9; 2 Kauleethaus 12:14). 

 Yexus hais tias ñNimno kuv tsis hu nej ua tubtxib lawm, rau qhov tus tubtxib tsis paub 

xyov nws tus tswv ua dabtsis.  Tiamsis kuv hu nej ua phoojywg, rau qhov kuv twb qhia txhua yam 

uas kuv  Txiv qhia rau kuv rau nej lawmò  (Yauhaas 15:15).  Lo lus ñphoojywgò uas hais ntawm 

nqe Vajlugkub no tsis yog phoojywg sib paub xwb tiamsis yog phoojywg sib txheeb sib ze thiab 

sib ntseeg siab.  Lo lus Kilis yog siv rau ib tug neeg uas yus ntseeg nws siab, thiab yog cov neeg 

uas nrog huabtais ua haujlwm ua ke.  Nyob rau hauv huabtais lub vajloog ces cov tubqhe txav 

tsis tau los ti huabtais, tsuas yog huabtais cov phoojywg uas huabtais ntseeg siab thiaj li txav tau 

los ti huabtais thiab huabtais thiaj li qhia tej haujlwm tseemceeb rau lawv xwb. 

 Kuv tsis totaub hais tias yog vim li cas Vajtswv ho xav ua kuv ib tug phoojywg zoo, 

tiamsis Vajlugkub qhia hais tias, ñNej tsis txhob pe ib tug vajtswv (dab) twg, rau qhov kuv uas 

yog tus Tswv khib nej heevò (Khiav Dim 34:14). 

 Vajtswv xav kom peb paub Vajtswv tob ib yam li tej niamtxiv sib paub.  Qhov tseeb, 

Vajtswv tsim lub qab ntuj ntawm no thiab tsim peb kom zoo es kom peb ua tau Vajtswv 

phoojywg.  Vajlugkub hais li no, Vajtswv tsim txhua haiv neeg tawm hauv ib tug neeg li roj 

ntshav los xwb, thiab kom lawv mus nyob thoob plaws hauv lub ntiajteb.  Vajtswv tu tebchaws 

rau lawv thiab teem sijhawm kom lawv nyob ntev li cas.  Vajtswv ua li  ntawd kom lawv thiaj li 

los nrhiav Vajtswv.  Yog lawv kub siab  lug xav paub Vajtswv, lawv yeej yuav paub nws, rau 

qhov Vajtswv yeej nyob tsis deb ntawm peb txhua tugò (Haujlwm 17:26-27). 

  

 Qhov uas peb paub Vajtswv thiab hlub Vajtswv yog ib qhov zoo heev rau peb, thiab  

qhov uas Vajtswv paub peb thiab hlub peb yog ib qhov kev zoo siab kawg nkaus rau Vajtswv.  

Vajtswv hais li no, ñYog leejtwg xav khav, nws yuav tsum khav hais tias nws paub thiab totaub 

kuvé Tej no yog tej uas haum kuv siabò (Yelimis 9:24).  

 Peb yuav totaub nyuaj hais tias ua li cas es peb cov uas yog tibneeg, txawj tuag, thiab 

muaj kev txhaum no thiaj li yuav ua tau phoojywg zoo nrog Vajtswv tus uas muaj hwjchim loj 

kawg nkaus, tus uas peb qhovmuag tsis pom, thiab zoo kawg nkaus.  Peb totaub zoo txog kev sib 

raug zoo ntawm tus Tswv thiab nws tus twb qhe, Vajtswv thiab tej uas Vajtswv tsim, losis 

Leejtxiv thiab nws tus menyuam. Tiamsis qhov uas Vajtswv yog peb tus phoojywg no yog li 

cas?  Los ntawm qhov uas peb saib Vajtswv cov phoojywg hauv Vajluksub, peb yuav kawm tau 

rau yam.  Peb yuav saib ob yam rau tshooj no thiab saib plaub yam rau lwm tshooj. 

 

Dhau Mus Ua Vajtswv Ib Tug Phoojywg Zoo 
 

  Ua tau Vajtswv ib tug phoojywg zoo los ntawm qhov uas nrog Vajtswv sib txuas lus 

tsis tu tsis tseg.  Qhov uas koj mus pehawm Vajtswv ib limtiam ib zaug thiab nyeem Vajlugkub 

thiab thov Vajtswv txhua hnub tsis yog ib qhov uas yuav pab kom koj nrog Vajtswv sib raug zoo 

heev dua qub.  Tiamsis yuav ua tau phoojywg nrog Vajtswv, koj yuav tsum tso plhuav txhua 

yam hauv koj lub neej rau nws.  

 Yeej yog ib qhov tseemceeb uas koj yuav tsum nrhiav sijhawm los nyeem Vajlugkub 

thiab thov Vajtswv txhua hnub,
4
 tiamsis Vajtswv  xav tau ntau tshaj li tej ntawd.  Vajtswv xav 

kom koj muab txhua yam uas koj ua hauv koj lub neej tso rau Vajtswv ua tus tswj, xws li: txhua 

lo lus uas koj tham, txhua qhov teebmeem, txhua lo lus uas koj hais, thiab txhua yam uas koj xav 

hauv lub siab.  Koj muaj peevxwm nrog Vajtswv tham tiag hnub thaum sawvntxov txog tsaus 

                                                 
4
  Saib ñHow to Have a Meaningful Quiet Timeò in personal Bibli Study Mathods, Rick Warren, 1981.  Availabli 

from www.pastors.com. 

ntuj.  Koj muaj cai nrog Vajtswv tham thiab qhia rau Vajtswv txog tej uas koj ua losis tabtom 

xav.  Yuav tsum thov Vajtswv tsis txhob tseg tsis tu (1Thexalaunikes 5:17) txhais hais tias koj 

yuav tsum nrog Vajtswv tham thaum koj mus tom khw, tsav tsheb, ua haujlwm, losis thaum koj 

tabtom ua tej haujlwm uas koj niaj hnub ua. 

 Sawvdaws pheej totaub yuam kev hais tias qhov kev ñsiv sijhawm nrog Vajtswvò yog 

yus siv lub sijhawm thaum yus nyob ib leeg los nrog Vajtswv.  Yeej muaj tseeb uas Yexus los 

kuj siv sijhawm ib leeg ntawm nws tus kheej nrog Vajtswv. Tiamsis yog yuav ua li ntawd ces 

koj yuav tsis muaj sijhawm ntau.  Qhov tseeb ces txhua yam uas koj ua puavleej yog koj siv 

sijhawm nrog Vajtswv, yog hais tias koj caw Vajtswv los pab koj thiab koj paub hais tias 

Vajtswv nrog nraim koj nyob. 

 Muaj ib phau ntawv uas qhia txog kev siv sijhawm nrog Vajtswv tham yog phau ntawv 

uas lawv tis npe hu ua ñPracticing the Presence of Godò  Phau ntawv no yog sau thaum tiam 

1700 lawm.  Tus sau yog Brother Lawrence, ua yog ib tug ua zaub ua mov rau ib lub tsev kawm 

Vajlugkub uas nyob rau Fabkis teb.  Brother Lawrence muab tej haujlwm uas nws niaj hnub ua 

xws li kev ntxoav tais diav, kev  ua zaub mov, coj los ua ib lub sijhawm qhuas Vajtswv thiab 

nrog Vajtswv sib raug zoo.  Nws hais tias tus yawmsij rau kev ua Vajtswv tus phoojywg tsis yog 

hloov yus tes haujlwm, tiamsis yog hloov yus tus cwjpwm kev ua haujlwm. Tej haujlwm uas koj 

niaj hnub ua rau koj, koj yuav tsum muab hloov mus ua rau Vajtswv.  Txawm yog koj noj mov, 

da dej, ua haujlwm, so, losis nqa liamsim mus pov tseg xwb los yog koj muab tej no suav hais 

tias yog ua rau Vajtswv ces yeej yog ua rau Vajtswv hauv tibsi.  Tiamsis qhov nov tsis tau txhais 

hais tias kom peb nyob twjywm tom tsev ua peb cov haujlwm es tsis txhob mus pehawm 

Vajtswv tom lub tuamtsev.  Lub sijhawm uas mus pehawm Vajtswv yus yuavtsum mus, tiamsis 

lub sijhawm uas yus ua yus cov haujlwm los yuav tsum cia Vajtswv ua tus coj thiab muab suav 

ua ib qhov kev qhuas thiab pehawm Vajtswv hauv tibsi. 

 Ib txhia kuj totaub hais tias peb yuav tsum tso peb cov haujlwm uas peb niaj hnub ua tseg 

es mus nyob rau ib qhov tshwjxeeb mas thiaj li yog peb pehawm Vajtswv.  Qhov uas peb ua li 

no twb yog vim peb tsis tau cia Vajtswv ua tus tswj thiab kav txhua yam uas peb ua.  Brother 

Lawrence xam pom hais tias tej haujlwm uas nws niaj hnub ua ntawd yeej yog ib feem ntawm 

kev pehawm Vajtswv, tsis yog nws yuav tsum mus rau ib qhov chaw tshwjxeeb ntsibiagto thiaj 

yog nws pehawm Vajtswv xwb. 

 Thaum Vajtswv kom Adas thiab Evas nkawd pehawm Vajtswv hauv lub Vaj Edees, 

Vajtswv yeej tsis tau kom nkawd los nyob ib qhov chaw, zaum ib lub rooj thiab ua kom muaj ib 

zaj nkhaus vos es thiaj li yog nkawd pehawm Vajtswv.  Tiamsis qhov uas nkawd pehawm 

Vajtswv yog los ntawm nkawd tus cwjpwm uas ua txhua yam haum Vajtswv lub siab nyiam.  

Vim Vajtswv nrog nraim koj txhua lub sijhawm, tsis muaj ib thajchaw uas yuav ua rau koj nyob 

ze Vajtswv tshaj li qhov chaw uas koj nyob tamsim no.  Vajlugkub qhia hais tias, ñéNws nyob 

hauv sawvdaws lub siabò (Efexaus 4:6b).   

 Brother Lawrence hais tau ib lo lus uas pab peb yog nws hais tias kev txuas lus losis kev 

thov Vajtswv ces tsis tias yuav qi muag thov ib zaj ntev ntev, tiamsis cia li thov ob peb lo es ib 

chim ho rov thov ob peb lus dua los yeej tau.  Nws hais tias yuav kom yus muab siab nlawv tej 

uas yus thov Vajtswv, mas yus yuav tsum  tis txhob hais lus ntau ntau thaum yus thov Vajtswv.  

Rau qhov thaum yus thov ntau ntau ces yus yuav thov yam ub yam no, thov rau ub rau no lawm.
5
  

Nyob rau tiam uas tibneeg lub siab tsis ntev lawm,  peb yuav tsum tau ua li Brother Lawrence 

hais. 

 Vajlugkub kom peb yuav tsum ñthov Vajtswv tsis tseg tsis tuò losis ñthov Vajtswv txhua 

lub sijhawmò (1 Thexalaunikes 5:17).  Yuav ua li cas es peb thiaj li thov Vajtswv tau tsis tseg 

tsis tu?  Losis thov tau txhua lub sijhawm?  Ib qhov uas peb yuav ua tau ces yog peb thov ib lus 

                                                 
5
 Brother Lawrence, ñThe Practice of the Presence of Godò  (Grand Rapids: Revell/Spire Books, 1967), Eight Litter. 

ub ib lus no kom thawm hnub ib yam li cov ntseeg yav tiag los thov xwb.  Koj cia li thov tej lo 

lus luv luv li no xwb:  

 Koj nrog kuv nyob. 

 Kuv txais yuav koj qhov kev hlub rau kuv hnubno. 

 Kuv vamkhom koj pab kuv hnub no. 

 Kuv xav paub kom zoo dua qub ntxiv. 

 Kuv yog koj tug.   

 Pab kom kuv paub cia siab rau koj. 

 

Losis thov los ntawm tej nqe Vajlugkub luv luv li nram no: 

 Kuv ua neej nyob yog nyob pub rau Tswv Yexus. 

 Koj yuav tsis tso kuv tseg. 

 Koj yog kuv tus Vajtswv. 

 Koj tuag theej kuv. 

 Koj tso kuv dim lawm. 

 

 Koj thov li hais no kom tag hnub kom cov lus no cog twb rau hauv koj lub siab.  Tiamsis 

kom koj nco hais tias kev thov Vajtswv tsis yog yuam Vajtswv tiamsis yog ua kom Vajtswv tau 

koobmeej. 

 Xyaum ua lub neej uas cia Vajtswv nrog nraim yus txhua lub sijhawm yog ib qhov uas 

yus yuav tsum xyaum yus thiaj ua tau, thiab yuav tsum ua tiag mus li kom yus muaj tus cwjpwm 

ua li ntawd rau yus lub neej. Koj yuav tsum siv koj lub hlwb los nco thiab xav txog Vajtswv 

txhua lub sijhawm ib yam li cov twb kawm suab pajnruag uas lawv xyaum kho lawv lub suab 

tias hnub es lawv thiaj li hu tau nkauj zoo.  Koj yuav tsum tau xyaum siv koj lub hlwb los nco 

txog Vajtswv. 

 Thaum xubthawj ces koj yuav tau ua tej yam kom koj nco txog hais tias Vajtswv nrog 

nraim koj nyob txhua lub sijhawm.  Sau tej ntawv losis lo tej duab kom koj nco ntsoov Vajtswv. 

Tej zaum koj yuav tau lo tej daim ntawv hais tias, ñKuv yog Vajtswv tug thiab Vajtswv nrog 

nraim kuv tamsim noò  Benedictine cov xibfwb muaj ib lub moo uas ib txoos teev nrov ib zaug, 

ces thaum lub moo ntawd nrov, lawv nres ib pliag thiab thov Vajtswv.  Yog koj muaj moo losis 

cell phone uas caws tau, koj muab caws ces koj kuj ua tau ib yam li ntawd thiab.  Muaj tej zaum 

koj yuav paub hais tias Vajtswv nrog nraim koj, tiamsis muaj qee zaus koj yuav tsis paub.   

 Yog koj yuav tseev kom txhua zaus uas koj nrog Vajtswv tham mas koj yuav tsum hnov 

Vajtswv nrog nraim koj xwb ces kuj yog koj ua yuam kev lawm thiab.  Kev qhuas Vajtswv tsis 

yog ua kom koj zoo siab, tiamsis yog koj ua ib yam haujlwm zoo.  Koj lub homphiaj tsis yog ua 

kom koj zoo siab, tiamsis koj qhuas Vajtswv thiab thov Vajtswv vim koj paub hais tias Vajtswv 

nrog nraim koj nyob.  Qhov uas koj ua li no thiaj li yog koj ua lub neej uas pehawm Vajtswv 

txhua lub sijhawm. 

  

  Ua tau Vajtswv ib tug phoojywg zoo los ntawm qhov uas xav ntsoov txog Vajtswv.  

Qhov ob uas ua rau koj yuav ua tau Vajtswv ib tug phoojywg yog los ntawm qhov uas xav 

ntsoov txog Vajtswv Txojlus tias hnub.  Qhov uas koj xav txog Vajtswv Txojlus no lus Akiv hu 

ua meditation.  Vajlugkub qhia ntau qhov kom peb yuav tsum xav ntsoov txog Vajtswv, tej uas 

Vajtswv ua thiab tej uas Vajtswv hais. (Phau Ntawv Nkauj 1:2; 23:4; 143:5; 145:5; Yausuas 

1:8).   

 Yog peb tsis paub tej uas Vajtswv hais ces peb yeej ua tsis tau Vajtswv tus phoojywg.  

Koj hlub tsis tau Vajtswv yog koj tsis paub, thiab koj yeej tsis paub nws, yog koj tsis paub nws 

Tej Lus.  Vajlugkub qhia hais tias Vajtswv ñqhia Vajtswv tuskheej rau Xamuyees los ntawm nws 

tej lusò (1 Xamuyees 3:21). Niaj hnub nimno los Vajtswv tseem siv Vajtswv Txojlus lus qhia 

nws tuskheej rau peb. 

 Txawm yog koj tsis muaj sijhawm los kawm thiab nyeem Vajtswv Txojlus tag hnub los 

koj muaj peevxwm xav txog Vajtswv Txojlus tias hnub.  Koj muaj peevxwm xav txog tej nqe 

Vajlugkub uas koj nyeem yav tag los, losis koj nco tau rau nruab siab coj los xav. 

 Thaum koj xav txog ib qhov teebmeem xav tag los xav dua hauv koj lub hlub ces luag hu 

qhov ntawd hu ua txhawj (worry).  Thaum koj ho muab ib nqe Vajlugkub xav mus xav los hauv 

koj hlwb ces luag hu hais tias xav txog Vajtswv (meditation).  Yog koj paub txhawj ces koj yeej 

paub xav txog Vajtswv tibyam nkaus.  Koj tsuas yog yuav tau hloov ntawm koj qhov kev txhawj 

mus rau qhov uas xav txog tej nqe Vajlugkub xwb.  Thaum koj yimhuab xav ntau txog Vajtswv 

Txojlus, koj yimhuab tso tau kev txhawj tseg.  

 Tos li Vajtswv suav hais tias Yauj thiab Daviv nkawd yog Vajtswv ob tug phoojywg zoo 

los nkawd muab Vajtswv Txojlus saib rau nqi dua li lwm yam hauv tibsi, thiab nkawd xav txog 

Vajtswv Txojlus tiag hnub.  Yauj hais tias, ñKuv hais koj Txojlus ntawm kuv lub qhovncauj ntau 

dua li kuv noj movò (Yauj 23:12  NIV).  Thiab Daviv hais li no, ñKuv nyiam koj tej kevcai heev! 

Kuv xav txog tej kevcai txhua hnubò (Phau Ntawv Nkauj 119:97 NIV).  ñKoj tej kevcai nyob 

nraim hauv lub lub siab.  Kuv xav ntsoov tsis tso tseg liò (Phau Ntawv Nkauj 77:12 NLT). 

 Phoojywg zoo yeej tsis npog ib yam dabtsis es tsis kam sib qhia.  Yog koj ua Vajtswv 

phoojywg thiab xav ntsoov txog Vajtswv Txojlus txhua hnub mas Vajtswv yuav qhia txhua yam 

rau koj, tsis muaj qhov uas nws yuav zais li. Vajtswv los hais rau Anplaham txog tej uas Vajtswv 

yuav ua, thiab Vajtswv kuj hais rau Danias, Paulaus, cov thwjthim, thiab lwm tus uas yog 

Vajtswv phoojywg (Chivkeeb 18:17; Danias 2:19; 1 Kauliesthaus 2:7-10). 

 Thaum koj nyeem Vajlugkub losis mloog tej lus qhuab qhia, koj tsis txhob lam mloog 

xwb es ib pliag ces tsis nco qab lawm.  Koj yuav tsum tau xyaum muab tej lus ntawd nco cia rau 

hauv koj lub hlwb thiab ib sij muab xav ib zaug.  Thaum koj yimhuab siv sijhawm ntau los  xav 

txog tej lus uas Vajtswv hais, koj yimhuab totaub zoo.  Txawm yog lwm tus tsis totaub los koj 

yeej totaub.  Vajlugkub hais tias, ñTus Tswv nrog cov neeg uas hwm nws ua phoojywg, thiab nws 

qhia kom lawv paub nws tej lus cog tsegò (Phau Ntawv Nkauj 25:14).   

 Nyob rau tshooj tom ntej no, peb yuav los saib txog plaub qhov uas yuav pab kom peb ua 

tau Vajtswv phoojywg zoo.  Tiamsis koj tsis txhob tos txog tiagkis koj mam ua, hnub no koj cia 

li xyaum nrog Vajtswv tham losis thov Vajtswv thiab xav txog Vajtswv Txojlus.  Kev thov 

Vajtswv yog ib qhov kev hais lus rau Vajtswv; tiamsis kev xav txog tej nqe Vajlugkub yog 

Vajtswv hais lus rau koj. Ob yam no puavleej yog qhov uas yuav pab kom koj ua tau Vajtswv 

phoojywg. 

 

 

 

Hnub 11 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Vajtswv xav ua kuv tus phoojywg zoo. 

 

Nqai Cim:  ñTus Tswv nrog cov neeg uas hwm nws ua phoojywg, thiab nws qhia kom lawv 

paub nws tej los cog tsegò (Phau Ntawv Nkauj 25:14). 

 

Lus Nug:  Kuv yuav ua li cias es kuv thiaj li  xav txog Vajtswv thiab nrog Vajtswv tham tiag 

hnub? 

HNUB 12 
___________________________________________________________________________ 

 

Ua Kom Koj Ua Tau  

Vajtswv Tus Phoojywg Zoo 
 

 

Nws uas phoojywg nrog tus uas ncajncees. 

Pajlug 3:32 (NLT) 

 

Txav los ze Vajtswv, thiab Vajtswv yuav txav ze koj. 

Yakaunpaus 4:8 

 

 

 Koj xav nyob ze Vajtswv li cas, Vajtswv yuav pub koj tau nyob ze li ntawd. 

 Koj yuav tsum cog kev phoojywg nrog Vajtswv ib yam li koj cog phoojywg rau lwm tus 

uas yog koj phoojywg hauv ntiajteb no.  Kev phoojywg tsis yog lam nyob lam tshwm muaj.  

Yuav cog tau phoojywg yuav tsum yog koj ntshaw, koj siv sijhawm, thiab siv koj lub dag zog.  

Yog koj xav  cog phoojywg kom tub nrog Vajtswv, koj yuav tau xyaum tau qhia tej uas koj xav 

rau nws, tsis txhob zais; thaum nws kom koj ua dabtsis, koj yuav tsum ua raws li nws hais.  Nws 

saib yam twg muaj nqis, koj yuav tsum saib yam ntawd muaj nqis thiab koj yuav tsum muab 

qhov kev phoojywg nrog nws saib ua ib yam uas tseemceeb dua lwm yam. 

  

 Yuav ua tau Vajtswv tus phoojywg zoo, kuv yuav tsum ncajncees rau Vajtswv.  

Thawj qhov tseemceeb uas yuav ua rau peb cog tau phoojywg zoo rau Vajtswv yog qhov uas peb 

tsis zais peb tej kev txhaum thiab peb txoj kev xav.  Vajtswv tsis xaiv tus neeg zoo zoo los ua 

Vajtswv phoojywg nkaus xwb, tiamsis Vajtswv xav tau tus uas muaj lub siab ncajncees rau 

Vajtswv.  Vajtswv cov phoojywg hauv Vajlugkub yeej tsis muaj ib tug ua tau zoo zoo heev.  

Yog Vajtswv yuav tseev kom peb ua tau zoo zoo heev es Vajtswv mam li kam ua peb phoojywg 

ces peb yeej tsis muaj tus ua tau Vajtswv phoojywg.  Vim Vajtswv txoj kev hlub tshua xwb, 

Tswv Yexus thiaj li kam ua phoojywg nrog cov neeg txhaum (Mathais 11:19).  

 Vajtswv cov phoojywg hauv phau Vajlugkub yog cov uas lawv xav li cas los lawv qhia 

tau rau Vajtswv, lawv chim los lawv yeej yws Vajtswv; lawv xav liam rau Vajtswv los lawv yeej 

liam li,  thiab lawv tsis totaub los lawv yeej kam nrog Vajtswv sib cav.  Vim lawv ua tawm hauv 

lawv lub siab tuaj ces yam li tej uas lawv ua no kuj tsis txob Vajtswv qhov twg, Vajtswv tseem 

txhawb lawv zog ntxiv thiab xwb.  

 Vajtswv tso cai rau Anplaham nug Vajtswv thiab nrog Vajtswv sib lwv txog kev 

txiavtxim rau lub nroog Xoodoos.  Anplaham nug Vajtswv saib yuav muaj tsawg leej neeg zoo 

uas nyob hauv lub nroog Xoodoos es Vajtswv thiaj li yuav tsis hlawv lub nroog.  Nws lwv 

Vajtswv ntawm 50 tus neeg ncajncees los ua 10 tus. 

 Vajtswv kuj ua siab ntev mloog Daviv cov lus liamtxim hais tias Vajtswv ua tsis ncaj rau 

Daviv, ntxeev siab rau Daviv thiab tso Daviv tseg.  Vajtswv kuj tsis tua Yelimis thaum nws liam 

hais tias Vajtswv dag nws.  Vajtswv kuj cia Yauj yws Yauj tej kev  lwj siab, thiab thaum kawg 

Vajtswv kuj txheem hais tias Yauj yeej yog tus uas hais cov lus ncaj thiab cem Yauj cov 

phoojywg hais tias lawv yog cov uas hais lus tsis tseeb tawm hauv lawv lub siab tuaj.  Vajtswv 

hais rau lawv hais tias, ñKuv chim heev rau koj thiab koj ob tug phoojywg, rau qhov thaum nej 

piav txog kuv zaj, nej hais tsis tseeb raws li Yauj uas yog kuv tus twb txib hais.  Nimno nej cia li 

mus ntes xya tus heev nyuj thiab xya tus laug yaj tuaj rau Yauj tua hlawv fij daws nej lub txim.  

Yauj yuav thov kuv zam txim rau nej, kuv yuav teb Yauj tej lus thov thiab kuv yuav tsis rau txim 

rau nej raws li nej tau ua txhaum lawmò (Yauj 42:7-8). 

 Muaj ib qhov qauv uas qhia rau peb txog phoojywg uas sib qhia siab nyob rau hauv 

Khiavdim 33:1-17.  Vajtswv chim heev rau cov neeg Yixalayees vim lawv tsis mloog Vajtswv 

lus.  Vajtswv qhia rau Mauxes hais tias Vajtswv yuav ua kom tiav raws li Vajtswv cov lus cog 

tseg uas yog muab lub tebchaws Kana-as rau cov neeg Yixalayees, tiamsis Vajtswv yuav tsis 

nrog lawv mus ib ruam ntxiv li lawm.  Vajtswv chim thiab Vajtswv qhia rau Mauxes paub txog 

Vajtswv txoj kev chim.  

 Mauxes thiaj li hais rau Vajtswv li nws yog Vajtswv ib tug phoojywg,ñKoj yeej kom kuv 

coj cov neeg no mus nyob hauv lub tebchaws ntawd, tiamsis koj twb tsis qhia rau kuv paub tus 

uas koj yuav tso nrog kuv mus.  Koj hais tias koj paub kuv zoo thiab txaus siab rau kuv. Yog koj 

txaus siab rau kuv, thov  qhia tej uas koj npaj siab yuav ua ntawd rau kuv paub, kuv thiaj yuav 

ua tau tej uas haum koj siab.  Nco ntsoov hais tias koj twb xaiv haiv neeg no ua koj tug 

lawmé.Yog  koj tsis nrog peb mus, thov tsis txhob tso peb tawm qhov chaw no mus.  Yog koj tsis 

nrog peb mus, leejtwg yuav paub hais tias, koj txaus siab rau kuv thiab rau koj haivneeg?  Koj 

nrog peb mus thiaj yuav cais tau peb tawm ntawm luag lwm haiv neeg uas nyob hauv lub 

ntiajteb noò (Khiav Dim 44:12-16).  Vajtswv thiaj teb Mauxes hais tias, ñKuv yuav ua raws li 

koj thov, rau qhov kuv paub koj zoo thiab kuv yeej txaus siab rau kojò (Khiav Dim 44:17). 

 

 Vajtswv puas tiv taus tej uas koj ua siab dawbpaug qhia rau Vajtswv?  Vajtswv yeej tiv 

taus.  Phoojywg zoo ces yeej tsis npog ib yam dabtsis li.  Thaum Vajtswv yog peb phoojywg 

lawm ces tej yam uas peb saib zoo li yog tej yam tawmtsam Vajtswv, tiamsis Vajtswv saib zoo li 

yog tej yam uas zoo xwb.  Vajtswv mloog cov lus uas nws cov phoojywg hais tawm hauv lawv 

lub siab tuaj, tiamsis Vajtswv dhuav cov lus uas kwvyees, thiab hais ntawm lub ncauj xwb.  Yog 

koj yog Vajtswv ib tug phoojywg lawm, koj yuav tsum qhia siab dawbpaug rau Vajtswv, tsis 

txhob hais tej uas koj lam xav xwb losis  lus puv ncauj es lam hais xwb.  Koj yuav tau lees tej 

kev txhaum uas koj muab npog cia lawm es tsis qhia rau Vajtswv, xws li tej yam uas koj chim 

losis tu siab rau Vajtswv hais tias Vajtswv dag koj losis tsis pab koj.  Thaum peb tseem tsis loj 

hlob ntawm peb txoj kev ntseeg ces peb tsis totaub hais tias Vajtswv yuav ua txhua yam uas los 

raug rau peb ntawd kom dhau los ua tej yam zoo txhawb peb lub neej, thaum zoo li no lawm ces 

peb yuav tu siab rau tej uas Vajtswv cia raug rau peb lub neej, xws li:  chim hais tias ua li cas 

Vajtswv tsim yus tsis zoo npaum lwm tus; ua cas yus yuav yug los rau tsev neeg zoo li ntawd;  

cas Vajtswv tsis teb yus tej lus thov; ua cas Vajtswv ho yuav cia yus raug tej teebmeem yav tag 

los; thiab ntau yam uas yus xav hais tias yog yus yog Vajtswv mas yus yuav tsis pub raug rau 

leejtwg hlo li.  Yus nyiam liamtxim rau Vajtswv thaum lwm tus neeg ua mob yus.  Qhov nov 

Williams Backus muab hu ua ñkoj khawb kwj kem koj thiab Vajtswv.ò   

 Kev chim siab yog ib tug ciam loj tshajplaws uas yuav cais koj thiab Vajtswv kom ua tsis 

tau phoojywg.  Peb yuav hais tias:  Yog li cas kuv thiaj li xav ua Vajtswv ib tug phoojywg yog 

hais tias Vajtswv cia qhov no los raug rau kuv?  Qhov uas zoo ces kom peb paub hais tias 

Vajtswv xaiv txhua yam zoo rau peb.  Txawm yog tej yam uas ua rau peb mob siab los xij, peb 

tsis tau totaub xwb, lwm hnub yam ntawd yog yam uas yuav zoo rau peb lub neej.  Thaum peb 

tso tej kev chim kev tu siab tseg, thiab muab tej ntawd qhia rau Vajtswv ces yog thawj qhov uas 

yuav ua kom peb tej kev mob nkeeg zoo.  Cia koj ua ib yam li cov neeg hauv Vajlugkub ua, uas 

qhia tawm plaws hauv koj lub siab tuaj rau Vajtswv (Yauj 7:17-21; Phau Ntawv Nkauj 83:13; 

Yelimis 20:7; Luv 1:20). 

 Vajtswv xav qhia kom peb paub qhia siab dawbpaug rau Vajtswv, Vajtswv thiaj li sau 

Phau Ntawv Nkauj uas yog ib phau qhia peb pehawm Vajtswv, uas puv nkaus  tej kev chim, kev 

npautaws, kev ntaus siab yau, kev ntshai, kev tu siab thiab  tej kev txomnyem nrog rau cov lus 

qhuas Vajtswv thiab tej nqe lus ntseeg.  Txhua lo lus tu siab, quaj, los kua-muag ces puavleej  

sau muaj nyob rau hauv Phau Ntawv Nkauj.  Thaum koj nyeem Daviv thiab lwm tus neeg cov 

los lees txim ces xav kom koj paub hais tias Vajtswv xav kom koj pehawm Vajtswv tib yam 

nkaus li ntawd, tsis txhob zais ib yam dabtsis cia rau hauv koj lub siab es tsis kam muab qhia rau 

Vajtswv.  Koj muaj cuabkav thov Vajtswv li Daviv thov.  Daviv hais li no, ñKuv yws txhua yam 

rau nws mloog, kuv qhia kuv tej kev nyuaj siab rau nws hauv tibsiò  (Phau Ntawv Nkauj 142:2). 

 Thaum peb paub hais tias Vajtswv cov phoojywg hauv Vajlugkub tiam, xws li: Mauxes, 

Daviv, Anplaham, Yauj, thiab lwm tus los lawv kuj ntau siab yau rau Vajtswv thiab ces qhov no 

ua rau peb kuj tsis qaug zog ua luaj twg.  Tiamsis lawv tsis zais lawv lub siab, lawv qhia 

dawbpaug rau Vajtswv.  Qhov uas yus hais tau nciajnraim txhua yam tawm hauv yus lub siab 

dawpaug tuaj rau Vajtswv kuj yog ib qhov uas yus yuav cog tau phoojywg zoo rau Vajtswv 

thiab. 

 

 Yuav ua tau Vajtswv tus phoojywg zoo yuav tsum yog peb ua Vajtswv haujlwm los 

ntawm txoj kev ntseeg.  Txhua zaus thaum koj tso siab rau Vajtswv lub tswvyim thiab ua li 

Vajtswv hais kom koj ua, txawm yog koj tsis totaub los koj cia li ua raws li Vajtswv hais ces 

Vajtswv yuav nrog koj sib raug zoo.  Peb yeej ib txwm tsis xav txog hais tias yog peb mloog 

Vajtswv lus, peb yuav dhau los ua Vajtswv ib tug phoojywg zoo.  Peb tsuas mloog peb niam peb 

txiv lus losis mloog cov saib peb tom chaw ua haujlwm los xwb. Peb tsis xav txog hais tias 

mloog peb cov phoojywg los yuav ua rau peb muaj kev sib raug zoo heev dua qub.  Txawm li 

ntawd los Yexus hais meej rau peb hais tias kev mloog lus yog qhov uas yuav ua rau peb muaj 

kev phoojywg zoo nrog Vajtswv.  Tswv Yexus hais li no, ñYog nej ua raws li kuv hais, nej thiaj 

yog kuv cov phoojywgò (Yauhaas 15:14). 

 Nyob zaj dhau los no qhov yuav xaus, kuv hais tias Yexus siv lo lus ñphoojywgò yog nws 

hais txog ñhuabtais cov phoojywgò uas nrog huabtais ua haujlwm uake hauv lub vajloog.  

Txawm yog huabtais cov phoojywg no muaj cai ua ntau yam los lawv tseem nyob qab tswjhwm 

ntawm tus huabtais thiab lawv yuav tsum tau mloog huabtais lus.  Peb yog Vajtswv cov 

phoojywg tiamsis peb tsis tau lub hwjchim sib luag li Vajtswv.  Nws yog peb tus thawj coj uas 

muaj kev hlub thiab peb lawv nws qab. 

 Peb mloog Vajtswv lus tsis yog vim qhov ntawd yog yus ib tes haujlwm, losis tsis yog 

vim yus ntshai nws es yus lam mloog xwb, losis tsis vim yog yus raug nws yuam yus. Tiamsis 

peb mloog Vajtswv lus vim peb hlub Nws thiab peb ntseeg hais tias nws paub yam uas zoo 

tshajplaws rau peb. Peb ciaum nws qab vim peb nco nws tej txiajntsim uas nws tau ua rau peb 

lawm, thiab yog peb yimhuab lawv nws qab ze, peb yimhuab yog nws tus phoojywg zoo. 

 Cov tsis ntseeg Vajtswv xav hais tias peb  cov ntseeg mloog Vajtswv lus vim peb ntshai 

Vajtswv rau txim rau peb, tiamsis qhov tseeb tsis yog li ntawd.  Qhov tseeb yog hais tias 

Vajtswv twb zam peb lub txim lawm, tso peb dim lawm, peb thiajli mloog Vajtswv lus thiab peb 

thiaj li hlub nws thiab nyiam nws.  Thaum peb mloog Vajtswv lus peb muaj kev zoo siab heev 

dua qub tuaj. Yexus hais li no, ñKuv hlub nej ib yam li kuv Txiv hlub kuv; nej yuav tsum muaj 

lub siab hlub ib yam li kuv.  Yog nej ua raws li kuv tej lus, nej yuav muaj lub siab hlub ib yam li 

kuv ua raws li kuv Txiv tej lus thiab kuv muaj lub siab hlub ib yam li nws.  Kuv hais tej no rau 

nej kom nej zoo siab ib yam li kuv zoo siab, thiab nej yuav zoo siab kawg nkaus liò  (Yauhaas 

15:9-11). 

 Kom peb pom hais tias Yexus tsuas xav kom peb ua li qhov uas Nws ua rau Vaj Leejtxiv 

xwb.  Nws nrog Vaj Leejtxiv sib raug zoo ua qauv qhia peb kom peb paub nrog nws sib raug 

zoo. Yexus ua txhua yam raws li Vaj Leejtxiv hais kom nws ua thiab ua los ntawm kev hlub. 

 Phoojywg tseeb tiag tiag tsis tos kom luag ua rau yus, tiamsis yus nqis tes ua ua ntej 

ntiag. Thaum Yexus hais kom peb hlub lwm tus, pab cov pluag, faib tej uas peb muaj rau cov tsis 

muaj, ua peb lub neej dawbhauv, zam txim rau tus uas txhaum rau peb, thiab mus coj neeg los 

ntseeg Vajtswv, peb ua raws li nws hais tamsim ntawd vim peb hlub nws. 

 Muaj ntau zaus mas pawg ntseeg yeej pheej kom peb ua tej yam haujlwm hnyav thiab 

tseemceeb heev rau Vajtswv.  Tiamsis txawm yog tej yam haujlwm me me xwb los peb ua vim 

peb mloog Vajtswv lus ces Vajtswv yeej txaus siab heev.  Txawm yog tej nyuag me me uas peb 

ua ntawd tsis muaj neeg pom los Vajtswv pom thiab Vajtswv suav hais tias tej uas peb ua ntawd 

yog kev pehawm Vajtswv ntiag. 

 Tej yam haujlwm tseemceeb thiab loj mas nyob nyob mam muaj ib zaug tiamsis cov 

haujlwm me ces muaj txhua hnub.  Tej yam me me xws li kev hais tej lus tseeb, ua siab zoo rau 

lwm tus, thiab txhawb lwm tus zog, tej no xwb los yeej ua rau Vajtswv zoo siab lawm.  Vajtswv 

muab kev mloog lus saib tseemceeb dua li peb tej lus thov Vajtswv, tej lus qhuas Vajtswv, losis 

tej qhov txhia chaw uas peb muab fij rau Vajtswv.  Vajlugkub hais li no, ñTus Tswv xav kom 

neeg mloog nws lus losis muab tsiaj tua fij rau nws? Mloog tus Tswv lus zoo dua qhov uas muab 

tej yaj zoo nkauj tua fij rau nwsò (1 Xamuyees 15:22).  

 Thaum Yexus muaj pebcaug xyoo, thiab yuav pib mus qhia txoj kev cawmdim rau 

tibneeg sawvdaws, nws tau mus ua kevcai rausdej.  Thaum nws ua kevcai rausdej ntawd Vaj 

Leejtxiv hais li no, ñTus no yog kuv tus twb uas kuv hlub, kuv txaus siab rau nwsò (Mathais 

3:17).  Pebcaug lub xyoo uas thaum Yexus yug los txog thaum nws ua kevcai rausdej ntawd, 

nws ua dabtsis es Vajtswv ho yuav txaus siab rau nws ua luaj?  Thaum Yexus yug los txog 

thaum nws muaj pebcaug xyoo ntawd yeej tsis muaj Vajlugkub sau qhia hais tias nws ua dabtsis, 

tsuas yog muaj ib lo lus uas hais txog nws xwb, los ntawd hais tias, ñYexus nrog nkawd (Yauxej 

& Maivliag)  rov qab mus rau pem lub nroog Naxalis, thiab nws mloog nkawd luséò(Lukas 

2:51).  Pebcaug lub xyoo uas nws ua haum Vajtswv lub siab ntawd muab xaus ua ob lo lus hais li 

no: ñmloog lusò.  

 

 Yuav ua tau Vajtswv tus phoojywg zoo mas Vajtswv saib yam twg muaj nqis ces 

kuv saib yam ntawd muaj nqis thiab.  Yus tus phoojywg saib yam twg tseemceeb ces yus yuav 

tsum saib yam ntawd tseemceeb thiab mas yus thiaj li ua tau phoojywg zoo ua ke.  Thaum koj 

nrog Vajtswv ua phoojywg zoo zuj zus ces Vajtswv saib yam twg tseemceeb los koj yuav saib 

yam ntawd tseemceeb thiab.  Vajtswv quaj rau yam twg, koj yuav quaj rau yam ntawd thiab.  

Vajtswv txaus siab rau yam twg, thiab koj yuav txaus siab ua tej haujlwm uas yuav ua kom 

Vajtswv zoo siab. 

 Paulaus ua tau ib qhov yamntxwv  zoo rau peb kawm.  Vajtswv tes haujlwm yog Paulaus 

tes haujlwm thiab yam uas Vajtswv xav ua yog yam uas Paulaus xav ua.  Paulaus hais li no, 

ñTwb yog vim kuv mob siab txog nej heev thiaj li ua rau kuv chim heev rau nejðqhov nov yog 

kuv mob siab li Vajtswv mobò (2 Kauleethaus 11:2 Msg).  Daviv los kuj hais ib yam thiab, ñKuv 

mob siab rau koj lub Tuamtsev ib yam li hluavtaws kub hauv kub lub siab.  Tej lus uas luag 

thuam koj poob rau kuv hauv tibsiò (Phau Ntawv Nkauj 69:9). 

 Dabtsis thiaj li yog yam uas Vajtswv mob siab txog tshaj plaws?  Tes haujlwm uas 

Vajtswv mob siab tshajplaws yog  tso kom tibneeg dim.  Nws xav kom tibneeg rov los nrhiav tau 

nws. Twb yog vim li no es Tswv Yexus thiaj li nqis los hauv ntiajteb no.  Yam uas mob Vajtswv 

siab tshaj yog qhov uas Vajtswv Leejtub yuav tsum tau tuag.  Qhov ob uas mob Vajtswv siab 

yog xav kom tibneeg hnov Txojmoo Zoo.  Yog peb yuav ua kom tau Vajtswv ib tug phoojywg 

zoo, peb yuav tsum mob siab txog cov neeg uas tsis tau hnov Txojmoo Zoo li Vajtswv mob siab.  

Vajtswv cov phoojywg yeej tsis ntshai qhia Vajtswv rau lwm tus.   

 

 Yuav ua tau Vajtswv tus phoojywg zoo, kuv yuav tsum muaj lub siab ntshaw ua 

Vajtswv phoojywg heev dua li ntshaw lwm yam.  Phau ntawv nkauj hais ntau heev txog qhov 

uas xav nrog Vajtswv ua phoojywg.  Daviv muaj lub siab ntshaw kom nws paub Vajtswv tshaj li 

paub lwm yam.  Nws siv cov lus ñtos ntsoov, rhiav tshuav, nqhis dej, tshaib plab coj los piv txog 

nws kev xav paub Vajtswv zoo ib yam li ntawd.  Nws nyob ze Vajtswv li tus neeg nqhis dej.  

Nws hais tias, ñKuv tsuas thov tus Tswv pub ib yam rau kuv xwb, yam uas kuv xav yuav, yog kuv 

xav nyob hauv tus Tswv lub tsev mus tias kuv simneejéò (Phau Ntawv Nkauj 27:4).  Thiab nws 

hais ntxiv hais tias, ñKoj  txojkev hlub uas tsis paub kawg zoo dua txojsiaéò (Phau Ntawv 

Nkauj 63:3).   

 Yakhauj kuj ntshaw kom Vajtswv foom koobhmoov rau nws lub neej heev li, nws thiaj 

khawm Vajtswv ib hmos tsis tso Vajtswv.  Yakhauj hais rau Vajtswv hais tias, ñKuv yuav tsis 

tso koj mus txog thaum koj foom koobhmoov rau kuv tsoò (Chivkeeb 32:26).  Qhov uas peb xav 

tsis thoob mas tus Vajtswv uas muaj hwjchim loj kawg nkaus cia Yaukauj ua tus yeej! Vajtswv 

tsis xav li cas rau peb yog peb nrog Vajtswv sib ntsuas zog vim peb xav nyob ze Vajtswv. Qhov 

Vajtswv cia Yaukhauj yeej mas vim Yakhauj xav tau Vajtswv tshaj li txhua yam.  

 Paulaus los kuj yog ib tug uas ntshaw kom nws ua Vajtswv ib tug phoojywg.  Tsis muaj 

ib yam dabtsis hauv ntiajteb no tseemceeb npaum li qhov uas nws xav nrog Vajtswv ua 

phoojywg zoo.  Nws lub homphiaj ces tsuas yog qhov ntawd xwb.  Vim li ntawd Vajtswv thiaj li 

pub hwjchim rau Paulaus ua tau tej txojci tseemceeb.  Paulaus hais tias, ñYam uas kuv xav yuav 

heev dua lwm yam huv tibsi, yog qhov uas kuv xav paub Yexus Khetos heev dua yav tias los.  

Thiab xav tau lub hwjchim uas ua rau Yexus sawv hauv qhov tuag rov qab los.  Kuv zoo siab 

nrog nws raug kev txomnyem thiab kuv xav muaj lub siab zoo li nws lub thaum nws raug kev 

tuagò (Filipis 3:10).   

 Qhov tseeb yog li no: Koj xaiv los nyob ze Vajtswv npaum li cas ces koj yuav nyob ze 

npaum li qhov koj xaiv ntawd.  Kev nrog Vajtswv sib raug zoo yog qhov uas peb xaiv, tsis yog 

yuam kev tau.  Koj yuav tsum tuammeej tuampem nrhiav Nws tiag tiag mas koj thiaj li yuav 

nyob ze Nws.  Koj puas xav nyob ze Vajtswv tshaj li txhua yam hauv ntiajteb no?  Qhov koj 

nyob ze Vajtswv ntawd muaj qabhau dabtsis rau koj?  Yog koj tso txhua yam tseg es los nrhiav 

nws no puas tsim nyog tus nqi?  Qhov uas yus ua txhua yam kom yus nrog Vajtswv sib raug zoo 

ntawd puas muaj nqis rau yus? 

 Tej zaum yav tag los koj twb muaj lub siab ntshaw Vajtswv, tiamsis nimno koj qhov kev 

ntshaw ntawd ploj lawm.  Pawg ntseeg Efexaus ntsib qhov teebmeem no, lawv tso lawv thawj 

tus hlub tseg lawm.  Lawv ua txhua yam tiamsis lawv tsuas yog ua vim yog lawv lub luag 

haujlwm xwb, tsis yog ua los ntawm kev hlub.  Yog hais tias koj lam ntseeg Vajtswv ntawm koj 

lub ncauj xwb, thaum Vajtswv cia teebmeem raug rau koj, koj tsis txhob tu siab. 

 Teebmeem zoo li cov roj uas hlawv kom yus hloov tau yam uas yus tsis muaj lub 

peevxwm hloov.  C. S. Liwis hais tias, ñteebmeem yog Vajtswv lub xovtoojò  Vajtswv yuav tsa 

peb sab ntsujplig los ntawm tej teebmeem uas peb raug.  Koj tej teebmeem tsis yog kev 

teemtxim, tiamsis yog Vajtswv tus uas muaj kev hlub, nws tsa koj xwb.  Vajtswv tsis chim rau 

koj, tiamsis Vajtswv xav tau koj rov los nrog Vajtswv sib raug zoo, yog li Vajtswv yuav ua txhua 

yam kom coj tau koj los nyob ze Vajtswv.  Tiamsis muaj dua ib qho yoojyim heev uas yuav coj 

tau koj los nrog Vajtswv sib raug zoo es tsis tas koj yuav raug teebmeem.  Qhov ntawd yog koj 

yuav tsum pib thov Vajtswv tamsim no kom Vajtswv ua rau koj, thiab pub rau koj, kom koj los 

nyob ze Vajtswv.  Koj yuav tsum thov Vajtswv li no tag hnub, ñTswv Yexus, kuv nshaw nyob ze 

koj thiab ntshaw nrog koj sib raug zoo heev tshaj li ntshaw ib puas tsavyam hauv ntiajteb no.ò  

Vajtswv hais rau cov neeg uas raug ntes mus ua cevqhev nyob rau tebchaws Npanpiloos li no, 

ñYog nej nrhiav kuv kawg siab kawg ntsws, nej yuav ntsib kuvò (Yelimis 29:13). 

Koj Qhov Kev Sib Raug Zoo Uas Tseemceeb Tshajplaws 
 

     Tsis muaj ib yam dabtsisðhaujlwm yam dabtsisðuas tseemceeb tshaj li qhov uas koj tsim 

kev phoojywg nrog Vajtswv.  Qhov kev phoojywg ntawm Vajtswv thiaj yog qhov yuav nyob 

mus ibtxhis.  Paulaus hais rau Timautes hais tias, ñIb txhia ntawm cov neeg no xaiv tsis tau yam 

uas tseemceeb tshajplaws ntawm lawv lub neejðqhov ntawd yog lawv tsis paub Vajtswvò (1 

Timautes 6:21a LB).  Koj puas nrhiav tau yam uas tseemceeb tshajplaws hauv koj lub neej? Yog 

koj tsis tau nrhiav tau qhov tseemceeb ntawd, koj yuav tsum tau pib nrhiav tamsim no.  Nco 

ntsoov hais tias qhov nov yog koj kev xaiv ntawm koj tus kheej.  Koj ntshaw nyob ze npaum li 

cas ntawm Vajtswv ces koj yuav nyob ze  npaum li ntawd. 

 

 

 

Hnub 12 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Koj xaiv nyob ze Vajtswv npaum li cias ces koj tsuas nyob ze npaum li ntawd 

xwb. 

 

Nqai Cim:  ñTxiav los ze Vajtswv thiab Vajtswv yuav txiav los ze kojò (Yakaunpaus 4:8a).   

 

Lus Nug:  Kuv yuav ua li cias es kuv thiaj li txiav ze Vajtswv dua qub? 

HNUB 13 
___________________________________________________________________________ 

 

Kev Pehawm Vajtswv  

Uas Haum Vajtswv Siab 
 

 

Nej yuav tsum hlub tus Tswv uas yog nej tus Vajtswv kom kawg siab kawg ntsws,  

kawg plab kawg plawv, thiab kawg dag kawg zog. 

Malakaus 12:30   

 

 

 Vajtswv xav tau tagnrho txhua yam ntawm koj. 

 Vajtswv tsis xav tau ib nrab ntawm koj lub neej xwb. Vajtswv xav tau tagnrho koj lub 

siab, tagnrho koj tus ntsujplig, tagnrho koj txoj kev xav, thiab tagnrho koj lub zog.  Vajtswv tsis 

txaus siab yog koj muab koj lub siab ib nrab los ua haujlwm rau Vajtswv thiab los mloog 

Vajtswv lus xwb. Thiab Vajtswv tsis txaus siab thaum koj muab cov sijhawm seem losis cov 

nyiaj uas seem rau Vajtswv xwb. Vajtswv xav tau tagnrho koj lub siab thiab koj lub neej yog 

Vajtswv tug hauv tibsi; Vajtswv tsis xav tau ib qho me me hauv koj lub neej xwb.   

 Tus pojniam Xamalis nrog Yexus sib cav hais tias pehawm Vajtswv qhov twg thiaj yog 

qhov zoo.  Yexus teb hais tias qhov chaw tsis yog qhov tseemceeb.  Tiamsis qhov tseemceeb yog 

qhov uas vim li cas koj thiaj pehawm Vajtswv thiab koj muab koj lub neej ntau npaum li cas rau 

Vajtswv thaum koj pehawm Vajtswv.  Tsis muaj ib tug qauv uas yog losis tsis yog rau kev 

pehawm Vajtswv.  Vajlugkub hais tias, ñéPeb yuav tsum  ua nws tsaug  thiab pehawm nws 

raws li nws lub siab nyiam.  Thaum peb pehawm nws, peb yuav tsum hwm thiab paub ntshai 

nwsò (Henplais 12:28).  Muaj plaub yam kev pehawm Vajtswv uas haum Vajtswv siab: 

  

 Pehawm Vajtswv kom haum Vajtswv lub siab yog pehawm li Vajtswv Txojlus qhia.  
Muaj qee leej hais tias, ñKuv xav hais tias Vajtswv yogé,ò  thiab lawv txawm tawm ib cov 

tswvyim raws li lawv kev xav tuaj rau kev pehawm Vajtswv.  Koj tsis txhob pehawm Vajtswv 

raws li koj nyiam losis raws li koj kev xav ntawm koj tus kheej.  Yog koj ua li ntawd ces kuj yog 

koj ua tsis ncaj rau Vajtswv lawm. 

 Kev pehawm Vajtswv yuav tsum pehawm raws li Vajlugkub qhia, tsis pehawm raws li 

koj kev xav losis raws li koj ib txwm ua yav dhau los.  Yexus hais rau tus pojhiam Xamalis hais 

tias, ñCov neeg uas pehawm Leej Txiv yuav tsum pehawm ntawm sab Ntsujplig thiab qhov tseeb, 

rau qhov Leej Txiv xav  kom sawvdaws muaj nplooj siab dawb paug pehawm nws tiagò 

(Yauhaas 4:23).  Qhov tseeb ntawm kev pehawm Vajtswv yog tseeb raws li Vajlugkub tau qhia 

tseg lawm. 

 

  Pehawm Vajtswv kom haum Vajtswv lub siab yog pehawm hauv lub siab tuaj.  

Thaum Tswv Yexus hais tias nej yuav tsum pehawm ñntawm ntsujpligò nws tsis tau hais txog 

Vaj Ntsujplig tus Dawbhuv, tiamsis nws hais txog peb tus ntsujplig.  Vajtswv tsim peb muaj tus 

yamntxwv zoo li Vajtswv, tus yamntxwv ntawd yog peb tus ntsujplig uas nyob hauv peb lub cev.  

Vajtswv tsim peb tus ntsujplig los txuas los nrog Vajtswv.  Pehawm Vajtswv yog kev txuas 

ntawm koj tus ntsujplig rau ntawm Vajtswv. 

 Thaum Yexus hais tias ñHlub Vajtswv kom kawg lub siab lub ntsws, lub plab lub plawv, 

(ntsujplig), nws txhais hais tias kev pehawm Vajtswv yuav tsum pehawm hauv lub siab tuaj.  

Tsis yog koj yuav hais lo lus kom yog xwb tiamsis koj yuav tsum ntseeg li lo lus uas koj hais 

ntawd thiaj li yog qhov tseemceeb.  Yog yus qhuas Vajtswv ntawm ncauj tiamsis tsis qhuas 

tawm hauv lub siab tuaj ces qhov kev pehawm ntawd tsis yog kev pehawm Vajtswv.  Yog yus 

pehawm Vajtswv ntawm lub ncauj xwb ces kuj yog yus saib tsis taus Vajtswv, losis yog yus ua li 

ntawd yog ib qhov tubqaug Vajtswv. 

 Thaum peb pehawm Vajtswv, Vajtswv saib dhau ntawm peb cov lus mus rau hauv peb 

tus cwjpwm hauv peb lub siab.  Vajlugkub qhia hais tias ñNeeg saib lub cev ntaj ntsug, tiamsis 

kuv saib neeg lub siabò (1 Xamuyees 16:7b).   

 Vim kev pehawm Vajtswv yuav tsum muaj kev zoo siab rau ntawm Vajtswv, yog li 

ntawd thaum koj pehawm Vajtswv koj yuav zoo siab losis los kua-muag los muaj. Vajtswv pub  

qhov kev zoo siab rau koj kom koj thiaj li pehawm Vajtswv tau tawm hauv koj lub siab tuaj tiag 

tiag.  Tiamsis yog koj zoo siab losis los kua-muag los yuav tsum yog kua-muag tiag tiag, tsis 

txhob yog koj lam dag xwb.  Vajtswv tsis nyiam cov neeg dag.  Vajtswv tsis xav kom koj ua-txoj 

ua li uas koj nim pehawm Vajtswv tawm hauv lub siab tuaj kom lwm tus qhuas koj xwb. 

Vajtswv xav kom peb pehawm Vajtswv los ntawm qhov tseeb, qhov kev hlub uas tawm hauv lub 

siab tuaj tiag tiag.  Txawm yog peb npaj qhov kev pehawm tsis zoo ua luaj twg los tsis ua li cas, 

tiamsis txawm peb npaj tau zoo zoo los yog peb tsis ua tawm hauv lub siab tuaj ces Vajtswv yeej 

tsis txaus siab rau.  Pehawm Vajtswv tawm hauv lub siab tuaj yeej yog ib qhov zoo lawm, 

tiamsis tseem tsis tau txaus thiab, peb yuav tsum pehawm Vajtswv ntawm ntsujplig thiab.  Kev 

pehawm Vajtswv yuav tsum raws li Vajlugkub qhia thiab tawm hauv lub siab tuaj.  Vajtswv 

txaus siab rau cov uas pehawm Vajtswv tawm puag hauv lawv lub siab tuaj, ua rau lawv zoo 

siab, quaj thiab los kua-muag, thiab pehawm raws li Vajlugkub qhia. Peb yuav tsum siv peb lub 

siab thiab peb lub taubhau los uake pehawm Vajtswv. 

 Tiam no muaj ntau pab neeg muaj kev zoo siab los ntawm tej suab pajnruag ib yam li zoo 

siab los ntawm Vaj Ntsujplig thiab.  Tiamsis kev zoo siab los ntawm suab pajnruag thiab Vaj 

Ntsujplig ces zoo tsis sibthooj.  Qhov kev pehawm Vajtswv tseeb tiag yog koj tus ntsujplig txuas 

tau rau Vajtswv, tsis yog zoo siab los ntawm tej suab nkauj xwb. Qhov tseeb mas ntau zaj nkauj 

uas txaus tu siab thiab muaj lub ntsiab lus zoo zoo cia li los thaiv peb kev pehawm Vajtswv, ua 

rau peb txawm cia li xav txog zaj nkauj ntawd thiab cov ntsiab lus lawm xwb, tsis xav txog 

Vajtswv lawm.  Yam uas ua rau koj tsis tau zoo pehawm Vajtswv tshajplaws mas yog koj tus 

kheej ntiag.  Koj pheej txhawj tsam lwm tus xav li cas rau koj ces koj txawm txajmuag pehawm 

Vajtswv li qhov uas Vajtswv tshoov koj lub siab.  

 Cov ntseeg Vajtswv qhuas thiab pehawm Vajtswv ces tej tus kuj ua tau tej yam uas lwm 

tus tsis muaj peevxwm ua, qhov no nyob ntawm cov neeg ntawd tus cwjpwm thiab saib lawv 

yog hom neeg zoo li cas xwb.  Muaj ntau yam uas Vajlugkub qhia txog kev qhuas Vajtswv nyob 

hauv Vajlugkub, lawv lees kev txhaum, lawv hu nkauj, lawv qw, lawv sawv ntsug hwm Vajtswv, 

lawv txhoscaug, lawv dhia losis tsajcev, lawv ua tej suab nrov lomzem, lawv ua timkhawv, lawv 

ntaus tej suab pajnruag, thiab lawv tsa tes (Henplais 13:15; Phau Ntawv Nkauj 7:17; 149:3; 

150:3; Exalas 3:11; Nehemis 8:6).  Qhov uas zoo tshaj rau koj thaum koj pehawm Vajtswv ces 

yog qhov uas koj ua los ntawm txoj kev hlub Vajtswv thiab ua tawm hauv koj lub siab tuaj, kom 

phim raws li koj tus cwjpwm uas Vajtswv pub koj muaj xwb.  

 Kuv tus phoojywg Gary Thomas pom hais tias ntau tus ntseeg Vajtswv cia li daig rau ib 

hom kev pehawm Vajtswv thiab lawv lam ua li qub tag mus li xwb, lawv tsis muaj kev 

phoojywg nrog Vajtswv li.  Rau qhov lawv yuam lawv pawg ntseeg ua tej yam uas tsis phim 

lawv tus yamntxwv thiab cwjpwm uas Vajtswv pub lawv muaj.  Gary hais tias, yog Vajtswv yeej 

lomtxwm tsim peb kom sib txawv, yog li cas Vajtswv thiaj li ho yuav tseev kom peb pehawm 

Vajtswv ibyam? Thaum nws nyeem cov ntseeg Vajtswv tej ntaub ntawv thiab nws nug cov neeg 

uas ntseeg Vajtswv zoo lawm, nws tshawb tau hais tias cov ntseeg Vajtswv ua ntau yam rau kev 

pehawm Vajtswv los tau 2,000 xyoo no.  Lawv mus pehawm nraum zoov, lawv kawm 

Vajlugkub, lawv hu nkauj, lawv nyeem Vajlugkub, lawv seevcev,  lawv pab cov pluag, lawv 

mus nyob lawv ib leeg ib qhov chaw, lawv tuaj nyob uake sib raug zoo, thiab ua ntau yam ntxiv. 

 Nyob rau nws phau ntawv Sacred Pathways, nws hais txog cuaj  yam uas ua rau tibneeg 

txav ze Vajtswv thaum lawv pehawm Vajtswv:  

 1.  Cov neeg nyiam havzoov:  Lawv nyiam mus pehawm Vajtswv tom tej havzoov, losis 

khaub roob khaub-ha ces ua rau lawv nyob ze Vajtswv. 

 2.  Cov neeg uas siv lawv lub cev (sensates):  Lawv nyiam pehawm Vajtswv los ntawm 

kev siv lawv lub cev uas Vajtswv tsim rau lawv. Lawv xav siv lawv ob lub qhovmuag, lawv ob 

txhais tes, lawv lub pobntseg, thiab lawv txhais tes los pehawm Vajtswv. 

 3.  Cov neeg uas nyiam li qub:  Lawv txav ze Vajtswv los ntawm tej kablig kevcai,  thiab 

ua li qub uas lawv ib txwm paub xwb.  

 4.  Cov neeg uas tsis nyiam qhua:  Lawv txav ze Vajtswv los ntawm qhov uas lawv mus 

nyob lawv ib leeg thiab ua tej yam yoojyim rau kev pehawm Vajtswv xwb. 

 5.  Cov neeg nyiam ua haujlwm hnyav:  Lawv txav ze Vajtswv los ntawm kev tawmtsam 

dab, tawmtsam tej yam tsis ncajncees, thiab ua haujlwm hnyav hloov txhua yam kom zoo dua 

qub. 

 6.  Cov neeg pab lwm tus:  Lawv txav ze Vajtswv los ntawm qhov uas pab tej neeg raug 

kev txomnyem. 

 7.  Cov neeg uas nquag:  Lawv txav ze Vajtswv los ntawm hom kev pehawm Vajtswv 

uas muaj kev hu nkauj lomzem zoo siab. 

 8.  Cov neeg nyiam qhuas:  Lawv txav ze Vajtswv los ntawm qhov kev qhuas Vajtswv. 

 9.  Cov neeg muaj tswvyim zoo:  Lawv txav ze Vajtswv los ntawm tej kev kawm 

Vajtswv Txojlus tob-tob.
6
  

 

 Tsis muaj ib tug qauv rau kev pehawm Vajtswv uas yuav phim txhua tus thiab ua kom 

txhua tus txav zej Vajtswv.  Ib yam uas peb paub ces yog li no: Koj ua tsis tau kom Vajtswv tau 

koobmeej los ntawm qhov uas ua kom koj zoo li lwm tus.  Vajtswv xav kom koj yog koj, koj ua 

li qhov Vajtswv tsim koj los ua. Vajlugkub hais tias, ñécov neeg uas pehawm Leej Txiv yuav 

pehawm ntawm sab Ntsujplig thiab qhov tseeb, rau qhov Leej Txiv xav kom sawvdaws muaj 

nplooj siab dawb paug pehawm nws tiagò (Yauhaas 4:23). 

 

 Pehawm Vajtswv kom haum Vajtswvlub siab yog pehawm los ntawm txoj kev txawj 

xav.  Tswv Yexus samhwm kom  peb yuav tsum hlub Vajtswv kawg peb lub siab lub ntsws.  

Nqe no nws hais plaub zaug nyob hauv phau Vajlugkub Tshiab.  Vajtswv tsis txaus siab rau tej 

nkauj uas peb hu tiamsis peb tsis ua li zaj nkauj uas peb hu ntawd, tej lus uas peb hais tiamsis 

peb lam hais ua kevcai xwb, losis peb lam qw hais tias, ñUa Vajtswv tsaug!ò losis ñQhuas 

Vajtswv!ò tiamsis tsis ua lub neej kom phim cov lus uas yus hais ntawd, tsuas yog tsis muaj 

dabtsis hais es lam hais kom phim sawvdaws xwb. Yog peb tsis xav txog tej nkauj, tej lus uas 

peb hais ces peb kev pehawm Vajtswv tsis muaj qabhau dabtsis.  Koj yuav tsum tau xyaum siv 

koj lub hlwb. 

 Yexus muab qhov kev pehawm Vajtswv uas tsis ua tibzoo xav txog tej nkauj losis tej lus 

uas peb hais ntawd hu ua ñhais mus hais los tej lus uas tsis muaj qabhauò (Mathais 6:7).  Txawm 

yog tej nqe Vajlugkub los kuj tsis zoo rau peb lam muab hais mus hais los tiamsis tsis xav txog 

lub ntsiab.  Qhov uas sawvdaws pheej pehawm Vajtswv los ntawm tej lus qub, ua li qub losis tej 

nkauj qub mas vim ua li ntawd ces yoojyim dua li uas yuav mus nrhiav dua ib cov lus tshiab, ib 

                                                 
6
  Gary Thomas, Siacred Pathways, (Grand Rapids Zondervan, 2000). 

yam kev pehawm Vajtswv txawv losis ib cov nkauj tshiab los hu qhuas Vajtswv.  Vim li no kuv 

thiaj li txhawb koj zog kom koj mus nyeem ntau phau Vajlugkub (ntau versions).  Yog  koj ua li 

ntawd koj yuav paub ntau yam txog kev pehawm Vajtswv. 

 Sim qhuas Vajtswv los ntawm qhov uas tsis txhob siv lo lus qub mus mus los los xws li, 

qhuas Vajtswv, halelusyas, uas Vajtswv tsaug, losis Amees.  Tiamsis muab cov lus ntawd hloov 

dua tshiab hais tias, Peb  qhuas Vajtswv tus zoo kawg nkaus, Kuv ua kuv tus Vajtswv uas hlub 

kuv tsaug.  Sau ib cov lus tshiab rau koj siv, xws li: zoo tiag tiag, hwm, muaj nqis, uatsaug, txaus 

qhuas. 

 Tsis tag li ntawd, yuav tsum hais kom tau lub ntsiab lus.  Yog muaj ib tug neeg los hais 

lus rau koj es nws pheej hais lo lus qub kaum zaus hais tias, ñKuv qhuas koj.ò Koj yuav xav hais 

tias ñQhuas yam twg ma?ò  Koj xum kom nws hais ob lo lus ntawm yam uas koj ua ntawd xwb, 

tsis txhob hais mus hais los tib lo lus tiamsis tsis hais lub ntsiab lus.  Vajtswv los yeej xav ib yam 

li ntawd thiab. 

 Dhau li ntawd, koj yuav tau  sau Vajtswv cov npe thiab yuav tau siv cov npe ntawd los 

qhuas Vajtswv.  Vajtswv cov npe tsis yog lam tis, tiamsis yog tis raws li tus yamntxwv uas nws 

muaj thiab tej haujlwm uas nws ua.  Nyob hauv Vajlugkub Qub, Vajtswv kuj qhia nws tus kheej 

lub npe rau cov neeg Yixalayees thiab kom peb  qhuas nws lub npe.   

 Thaum peb tuaj txoos uake pehawm Vajtswv, Vajtswv xav kom peb ua tib zoo xav txog 

txhua yam uas peb ua thiab txhua yam uas peb hais.  Paulaus siv tshooj 14 ntawm phau 

Vajlugkub 1 Kauleethaus qhia txog zaj no.  Nws xaus lus li no, ñTxhua yam uas nej ua, nej yuav 

tsum ua kom zoo thiab tsis txhob lam ua dog ua digò (1 Kauleethaus 14:40).   

 Hais txog kev pehawm Vajtswv mas Nws xav kom peb qhov kev pehawm Nws yuav 

tsum ua kom cov tsis ntseeg tuaj koom peb los lawv totaub thiab.  Paulaus hais li no, ñThaum nej 

qhuas Vajtswv yog nej hais lus txawv txawv, cov neeg uas tsis paub tej lus txawv txawv ntawd, 

lawv yuav ua li cas paub nrog nej hais Amees?  Rau qhov lawv tsis paub xyov yog nej hais 

dabtsis.  Txawm yog nej txawj qhuas Vajtswv npaum li cas los nej tej lus yeej pab tsis tau cov 

neeg uas tsis totaub ntawd liò (1 Kauleethaus 14:16-17).  Vajlugkub samhwm rau peb kom peb 

ua tej yam uas cov tsis ntseeg Vajtswv tuaj koom peb kev pehawm Vajtswv los lawv totaub 

thiab.  Yog peb tsis mloog Vajtswv lo lus samhwm no ces kuj yog peb tsis mloog Vajtswv lus 

thiab peb tsis hlub cov neeg uas tsis tau ntseeg.  Yog koj xav paub kom zoo txog qov no ntxiv, 

koj yuav tau mus nyeem tshooj ñWorship Can Be a Witnessò nyob hauv phau ntawv The 

Purpose Driven Church.   

 

 Pehawm Vajtswv kom haum Vajtswvlub siab yog los ntawm qhov uas peb hais li cas 

ces peb ua kom tau li peb hais ntawd.  Vajlugkub hais tias, ñéthaum nej tseem ua neej nyob 

no, nej yuav tsum muab nej lub cev fij rau Vajtswv kom dawbhauv thiab haum Vajtswv siab.  Yog 

nej ua li ntawd, thiaj yog nej pehawm Vajtswv raws li Vajtswv siab nyiamò (Loos 12:1).  Yog li 

cas Vajtswv thiaj xav tau koj lub cev?  Yog li cas Vajtswv ho tsis hais tias, ñfij nej tus 

ntsujpligò?  Rau qhov yog koj tsis muaj lub cev ces koj ua tsis tau tes haujlwm uas Vajtswv kom 

koj ua nyob hauv lub ntiajteb no.  Lwm hnub Vajtswv yuav muab dua ib lub cev tshiab rau koj, 

lub ntawd yog lub tsis txawj mob tsis txawj tuag lawm, tiamsis tamsim no thaum koj tseem nyob 

ntiajteb no Vajtswv xav kom koj muab yam uas koj muaj pub rau Nws.  Nws xav cob qhia koj 

sab nqaijtawv no kom txawj pehawm Nws.  

 Koj puas tau hnov qeeleej hais tias, ñkuv lub cev nrog tsis tau nej mus pehawm Vajtswv 

hmo no los kuv tus ntsujplig mam nrog nej.ò  Koj puas paub hais tias cov neeg hais li ntawd yog 

txhais li cas?  Cov lus ntawd yog ib cov lus uas tsis muaj qabhau.  Yog thaum koj tseem nyob 

lub ntiajteb no ces koj lub cev nyob qhovtwg koj tus ntsujplig yeej nrog lub cev nyob qhov 

ntawd.  Yog koj lub cev tsis nyob ntawd ces koj tus ntsujplig los yeej tsis nyob ntawd. 

 Thaum peb pehawm Vajtswv, peb yuav tsum muab peb lub cev fij rau Vajtswv.  Thaum 

peb hais txog fij rau Vajtswv ces tej zaum peb yuav xav hais tias muab tua kom tuag thiaj li yog 

fij, tiamsis nqe Vajlugkub no qhia kom peb muab peb lub cev fij ciaj rau Vajtswv.  Vajtswv xav 

kom peb ua neej nyob pub rau Vajtswv!  Lub neej uas fij ciaj rau Vajtswv yog lub neej uas ua 

nyuaj heev rau qhov lub neej uas ciaj ntawd pheej yuav nkag khiav tawm ntawm lub thaj fij 

khoom rau Vajtswv.  Hnubkaj uas peb tuaj pehawm Vajtswv, peb hu nkauj hais tias, ñYexus Cov 

Tubrog Zooò tiamsis hnub tomqab, Monday, xwb peb twb tsis yog Yexus ib cov tubrog lawm. 

 Nyob hauv Vajlugkub Qub mas Vajtswv txaus siab rau kev tua tsiaj fij rau Nws.  Thaum 

cov ntseeg tuaj pehawm Vajtswv ces lawv tua tsiaj fij rau Vajtswv.  Qhov uas Vajtswv txaus siab 

rau mas vim yog cov tsiaj ntawd piv txog qhov uas Tswv Yexus yuav los tuag saum tus ntoo 

khaublig theej tibneeg ntiajteb lub txhoj ntag.  Tiam no los kuj muaj ntau yam kev fij uas peb 

muaj peevxwm ua kom Vajtswv txaus siab thaum peb tuaj pehawm Vajtswv:  Peb fij peb lo lus 

ua Vajtswv tsaug, fij lo lus qhuas Vajtswv, fij kev txo hwjchim, fij kev lees txim, fij nyiaj, fij tej 

lus thov Vajtswv, fij kev pab lwm tus, thiab pub rau cov neeg uas txomnyem (Phau Ntawv Nkauj 

50:14; 51:17; 54:6; 141:2 Filipis 4:18; Henpais 13:15,16; Malakaus 12:33; Loos 12:1). 

 Pehawm Vajtswv yuav tsum raug nqi thiaj li yog kev pehawm Vajtswv tseeb.  David 

paub li no, nws thiaj hais tias, ñKuv yuav  tsis muab yam uas kuv tsis tau tshwm nqi fij rau tus 

Tswv uas yog kuv tus Vajtswv liò (Phau Ntawv Nkauj 24:24). 

 Muaj ib yam uas raug nqi hnyav rau peb thaum peb pehawm Vajtswv, yam ntawd yog 

peb lub siab.  Peb siv tib lub sijhawm los pehawm Vajtswv thiab peb ua li peb lub siab nyiam 

yeej tsis tau ib zaug li.  Yog koj ua li no, koj yuav xav txog koj lawm xwb. 

 Thaum Yexus hais tias, ñHlub Vajtswv kom kawg koj lub zogò yog nws hais tias kev 

pehawm Vajtswv yuav tsum tau siv yug lub zog. Kev pehawm Vajtswv tsis yog ib yam uas 

yoojyim thiab kabntshab, tiamsis kev pehawm Vajtswv yog ua raws li Vajtswv lub siab nyiam 

thiab  yog kev fij yus tuskheej rau Vajtswv.  Kev pehawm Vajtswv ua dog ua dig tsis yog kev 

pehawm Vajtswv.  Vajtswv suav hais tias qhov kev pehawm Vajtswv ua dog dig ntawd tsis yog 

kev pehawm Vajtswv thiab tseem tubqaug Vajtswv thiab.  Yog peb ua li ntawd, twb yog peb 

saib tsis taus Vajtswv. 

 Txawm yog koj tsis khoom los koj tuaj pehawm Vajtswv, koj sawv saum txaj los nkees 

nkees heev los koj xub los pehawm Vajtswv ua ntej, losis thaum koj twb tsis muaj nyiaj los koj 

tseem xawb koj tej nyiaj mus pab tus uas txomnyem dua koj ces yog koj fij koj tus kheej rau kev 

pehawm Vajtswv uas haum Vajtswv lub siab. 

 Matt Redman, uas yog ib tug coj kev pehawm Vajtswv nyob tebchaws Akiv, hais txog  

nws tus xibfwb qhia txog kev pehawm Vajtswv.  Nws tus xibfwb qhia hais tias kev pehawm 

Vajtswv tsis yog suab nkauj losis suab pajnruag thiaj li yog kev pehawm Vajtswv.  Nws kom 

pawg ntseeg tsis txhob hu nkauj thiab tsis txhob ntaus suab pajnruag tau ib ntus thiab lawv 

pehawm Vajtswv txawv li lawv ib txwm pehawm.  Thaum kawg, Matt thiaj li sau zaj nkauj uas 

muaj lub npe hu ua ñHeart of Worshipò (Lub Plawv Ntawm Kev Pehawm Vajtswv): 

 

 Iôll bring You more than a song, 

 Because the song itself is not what Youôve required. 

 You search much deeper within 

 Than the way things appear. 

 Youôre looking into my heart. 
7
   

 

 (Txhais lus Hmoob) 

 

 Tsis yog kuv hu nkauj thiaj los cuag tau koj,  

 Rauqhov zaj nkauj xwb tsis yog qhov uas koj xav tau. 

 Koj tshawb puag hauv kuv lub siab 

                                                 
7
  Matt Redman, ñHeart of Worshipò (Kingswayôs thankyou Music, 1997). 

 Heev dua tej uas kuv ua. 

 Koj saib rau hauv kuv lub siab. 

 

 Yam uas Vajtswv saib tseemceeb thiab muaj nqis yog yam uas tawm hauv peb lub siab 

tuaj. 

 

 

 

 

 

 

 

  

Hnub 13 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Vajtswv xav tau txhua yam ntawm kuv lub neej tiagnrho. 

 

Nqai Cim: : Nej yuav tsum hlub tus Tswv uas yog nej tus Vajtswv kom kawg siab lub ntsws, 

kawg plab kawg plawv, thiab kawg dag kawg zog  (Malakaus 12:30).   

 

Lus Nug:  Pehawm Vajtswv ntawm yus ib leeg ua rau Vajtswv zoo siab dua losis mus nrog 

cov ntseeg coob coob pehawm Vajtswv, Vajtswv txaus siab dua?  Kuv yuav ua li cas rau 

qhov pehawm Vajtswv no? 

 



 

 66 

 

HNUB 14 
___________________________________________________________________________ 

 

Thaum Uas Zoo Li Vajtswv Nyob Deb Koj 
 

 

 

 Txawm yog nws nkaum tsis pub nws haiv neeg  pom nws  

los kuv tseem tso siab thiab cia siab ntsoov rau nws. 

Yaxayas 8:17 (TEV) 

 

 

 Txawm yog koj yuav xav li cas los xij, Vajtswv yeej muaj tiag. 

 Yog koj lub neej zoo thiab tsis muaj teebmeem ces kuj yoojyim rau koj pehawm 

Vajtswv.  Yog Vajtswv pub koj muaj noj muaj haus, muaj phoojywg, muaj tsevneeg, muaj kev 

noj qab nyob zoo thiab muaj kev zoo siab ces koj xav pehawm Vajtswv. Tiamsis lub neej nyob 

ntiajteb no ces yuav tsis zoo li no tas mus li.  Yog thaum koj lub neej tsis zoo raws li koj lub siab 

xav no koj yuav pehawm Vajtswv li cas?  Koj yuav ua li cas thaum uas koj mloog zoo li Vajtswv 

nyob deb deb koj heev?   

 Qhov uas peb yuav pehawm Vajtswv tau tob tob hauv peb lub siab tuaj mas yog peb 

qhuas Vajtswv thaum peb raug tej teebmeem:  Peb qhuas Vajtswv thaum peb raug kev teemtxim; 

peb cia siab ntsoov rau Vajtswv thaum peb raug kev sim siab; peb  tso plhuav peb lub neej rau 

Vajtswv thaum peb raug kev txomnyem; thiab peb hlub Vajtswv thaum uas peb mloog yam li 

Vajtswv nyob deb peb heev. 

 Yog koj xav paub saib koj tus phoojywg puas hlub koj tiag, koj yuav tsum tau ncaim nws 

thiab tsis txhob nug nws moo saib nws yuav ua li cas.  Vajtswv yuav sim peb kev ua phoojywg 

nrog Vajtswv los ntawm qhov uas txiav deb peb thiab tsis teb peb tej los saib peb yuav ua li cas.  

Philip Yancey hais tias, ñKev sib raug zoo ces muaj lub sijhawm uas nyob uake thiab lub 

sijhawm uas sib ncaim mus nyob deb.  Peb kev phoojywg nrog Vajtswv los kuj ib yam, txawm 

yog peb yuav nrog Vajtsw sib raug zoo npaum li cas los xij, yuav muaj sijhawm uas peb nyob ze 

thiab muaj sijhawm uas peb yuav nyob deb.ò
8
  Thaum uas zoo li Vajtswv nyob deb peb lawm 

ces nyuaj rau peb pehawm Vajtswv lawm. 

 Vajtswv yuav ua kom koj kev phoojywg nrog Vajtswv ruaj khov mas Vajtswv yuav 

ncaim koj thiab yuav zoo li Vajtswv tso koj tseg losis hnovqab koj lawm. Koj yuav mloog yam li 

Vajtswv nyob deb koj heev li lawm.  John of the Cross hais tias muab lub sijhawm uas Vajtswv 

tso koj tseg es ua rau  koj sab ntsujplig qhuavqhawv, koj poob siab, thiab txav deb Vajtswv no 

hu ua ñhmo tsaus ntuj rau peb tus ntsujplig.ò (the dark night of the soul).  Henri Nauwen muab 

ntu no hu ua ñkev ua Vajtswv haujlwm uas Vajtswv tsis nrog.ò  A. W. Tozer hu ntu no hu ua 

ñVajtswv tes Haujlwm uas ua hmo ntujò Muaj dua lwm tus muab ntu no hu ua ñlub caij ntujno 

ntawm peb lub siab.ò 

 Dhau ntawm Yexus ces tej zaum Daviv yuav yog ib tug phoojywg uas zoo heev rau 

Vajtswv.  Vajtswv muab Daviv hu ua ñtus txivneej uas ua tau raws li kuv lub siabò (a man after 

                                                 
8
  Philip Yancey, Reaching for the Invisibli God.  (Grand Rapids: Zondervan, 2000),  242. 



 

 67 

my own heartò (1 Xamuyees 13:14; Haujlwm 13:22).  Txawm li ntawd los Daviv  ib sij yws ib 

zaug hais tias Vajtswv tso nws tseg lawm.  Nws hais li no, ñTus Tswv, vim li cas koj yuav nyob 

deb ua luaj li?  Vim li cas koj khiav nkaum thaum peb raug kev txomnyem?ò (Phau Ntawv Nkauj 

10:1).  ñKuv tus Vajtswv, kuv tus Vajtswv, vim li cas koj tso kuv tseg lawm?  Kuv tsa suab quaj 

thov koj pab, tiamsis koj tsis teb kuv tej lus thovò (Phau Ntawv Nkauj 22:1).  ñévim li cas koj 

thiaj muab kuv tso povtseg?ò (Phau Ntawv Nkauj 43:2; 44:23; 74:11; 88:14; 89:49). 

 Peb paub hais tias Vajtswv yeej tsis ncaim Daviv, thiab Vajtswv yeej tsis ncaim peb.  

Vajtswv cog lus ntau zaus hais tias, ñKuv yuav tsis ncaim koj losis hnov-qab kojò (2 Kevcai 

31:8; Phau Ntawv Nkauj 37:28; Yauhaas 14:16-18; Henplais 13:5).  Tiamsis Vajtswv yuav tsis 

cog lus hais tias Vajtswv yuav tsis ncaim koj mus ib zaug li.  Vajtswv yeej lees hais tias muaj tej 

zaum Vajtswv yuav zais nws lub ntsejmuag ntawm peb (Yaxayas 45:15).  Yuav muaj tej lub 

sijhawm uas Vajtswv ploj hauv koj lub neej lawm. 

 Floyd McClung hais li no: ñMuaj ib tagkis koj sawv los ua cas koj xav tsis txog Vajtswv 

li lawm, thiab koj tej kev ntseeg cia li ploj tag lawm.  Koj thov Vajtswv los tsis hnov Vajtswv teb 

koj.  Koj ntiab dab los dab tsis mloog lawm.  Koj ua txhua yam pab kom koj muaj kev ntseeg;  

koj kom phoojywg thov Vajtswv pab koj.  Koj lees koj tej kev txhaum uas koj nco tau, thiab koj 

mus thov txim ntawm txhua tus neeg uas koj tau ua txhaum rau.  Koj yoo mov thov Vajtswv 

tiamsis tsis muaj dabtsis tshwmsim.  Koj pib xav hais tias Vajtswv yuav ncaim kuv ntev npaum 

li cas.  Ib hnub?  Ib limtiam? Ib hlis? Losis puas muaj hnub uas Vajtswv rov los nyob ze kuv 

dua?  Koj mloog yam li koj tej lus thov thaws saum tej phiab ntsa rov los rau koj.  Koj kawg 

tswvyim thiab koj quaj qw hais tias, ñyog ua li cas rau koj lawm?ò 
9
   

 Qhov tseeb mas koj tsis tau ua li cas! Qhov nov yog ib qhov kev sim saib koj kev 

phoojywg ruaj khov npaum li cas rau Vajtswv xwb. Txhua tus Ntseeg Vajtswv yeej raug qhov 

no ib ob zaug hauv nws lub neej.  Muaj tej tug tseem raug li xya yim zaus los muaj.  Qhov no 

yog ib qhov uas txaus ntshai thiab leejtwg los tsis xav raug, tiamsis qhov no kuj yog ib qhov uas 

yuav pab txhawb koj txoj kev ntseeg kom loj hlob tuaj.  Vim Yauj paub li no, thaum Vajtswv 

txav deb Yauj lawm los Yauj thiaj tseem muaj kev cia siab.  Yauj hais tias, ñKuv mus nrhiav sab 

hnubtuaj, tiamsis Vajtswv tsis nyob ntawd; kuv mus nrhiav rau sab hnubpoob, tiamsis tsis pom 

nws.  Vajtswv yeej ua haujlwm rau sab qaumbteb thiab sab qabteb, tiamsis kuv nrhiav tsis pom 

nws li. Vajtswv yeej paub txhua kaujruam uas kuv mus; yog nws sim kuv, nws yuav pom hais tias 

kuv tsis muaj txhaumò (Yauj 23:8-10). 

 

 Thaum uas yam li Vajtswv nyob deb koj lawm, yuav zoo li Vajtswv chim rau koj, losis 

zoo li Vajtswv rau txim rau koj.  Qhov tseeb, ces kev txhaum yeej cais tau peb tawm ntawm 

qhov kev phoojywg nrog Vajtswv.  Peb ua rau Vajtswv tus Ntsujplig tu siab thiab peb txav deb 

Vajtswv los ntawm qhov uas peb tsis mloog Vajtswv lus, nrog lwm tus tsis sib haumxeeb, kev 

khwv, ua phoojywg zoo nrog lub ntiajteb no, thiab  lwm yam kev txhaum. (Phau Ntawv Nkauj 

51; Efexaus 4:29-30; 1 Thexalaunikes. 5:19; Yelimis 2:32; 1 Kauliesthaus 8:12; Yakaunpaus 

4:4).  

 Tiamsis feem ntau mas qhov uas Vajtswv tso peb tseg no tsis yog vim peb tej kev 

txhaum.  Nws yog ib qhov kev sim peb txoj kev ntseeg uas peb txhua tus yuav tsum raug.  Nws 

ua li ntawd sim saib thaum nws tsis nyob ze koj lawm, koj puas tseem hlub nws, cia siab rau 

nws, mloog nws lus, thiab pehawm nws. 

 Qhov teebmeem ntawm cov Ntseeg Vajtswv feem coob ces lawv pehawm Vajtswv kom 

Vajtswv ua dabtsis pub rau lawv, lawv tsis yog pehawm Vajtswv vim lawv xav nrhiav Vajtswv. 

Lawv xav kom Vajtswv yuav tsum ua tej yam dabtsis tshwmsim rau lawv mas thiaj li yog 

pehawm Vajtswv.  Lawv yuam kev lawm!  Qhov tseeb, Vajtswv muab peb qhov kev xav li 

ntawd tshem tawm kom peb tsis txhob xav li ntawd lawm.  Yog yuav tseev kom peb hnov 

                                                 
9
  Floyd McClung, Finding Friendship with God,  (Ann Arbor, MI Vine Books, 1992), 186. 

Vajtswv nyob ze peb es peb mam pehawm Vajtswv ces qhov ntawd tsis yog kev pehawm 

Vajtswv lawm.   

 Thaum koj tseem yog menyuam mos rau phiab kev ntseeg ces koj txawm taij thov 

Vajtswv yam twg los Vajtswv kuj teb koj kom koj paub hais tias muaj Vajtswv tiag.  Tiamsis 

thaum koj loj hlob rau siab kev ntseeg lawm, Vajtswv yuav cia koj ua ntawm koj tus kheej. 

 Vajtswv lub hwjchim uas nyob tau txhua qhov thiab qhov uas Vajtswv nrog peb nyob kuj 

yog ob yam uas sib txawv.  Ib qho yog qhov tseeb uas hais txog Vajtswv, hos ib qho yog qhov 

uas peb xav xwb.  Qhov tseeb ces Vajtswv yeej ibtxwm nrog peb nyob, txawm tias peb  mloog 

yam li Vajtswv tsis nrog peb nyob lawm los nws yeej tseem nyob ze peb.  Peb yeej tsis muaj 

cuabkav siv tau peb qhov kev xav coj los ntsuas tau qhov uas Vajtswv nrog peb nyob losis tsis 

nrog. 

 Vajtswv yeej xav kom peb paub hais tias Vajtswv nrog nraim peb, tiamsis tshaj li qhov 

ntawd, Vajtswv xav kom peb yuav tsum tso siab plhuav hais tias Vajtswv yeej tsis ncaim peb ib 

zaug li.  Txawm yog peb yuav mloog yam li Vajtswv tsis nrog peb lawm los qhov ntawd yeej tsis 

yog qhov tseeb.  Kev xav tsis ua rau Vajtswv txaus siab tiamsis kev ntseeg thiaj li yog qhov uas 

ua rau Vajtswv txaus siab rau peb.   

 Yuav paub tias koj kev ntseeg ruaj khov yog thaum teebmeem tuaj ti koj thiab koj thov 

Vajtswv los yam li tsis hnov Vajtswv teb koj li lawm los koj tseem kub siab lug pehawm 

Vajtswv. Yauj lub neej poob rau qhov uas hais no. Tib hnub xwb Yauj nplam tagnrho ib puas 

tsavyamðYauj tsev neeg, Yauj tej tsiajtxhu, Yauj lub cev, thiab txhua yam uas Yauj muaj.  

Ntawm Yauj tshooj ib mus txog tshooj pebcaug xya, Vajtswv yeej tsis teb Yauj ib lo lus li! 

 Thaum koj tsis totaub hais tias yog vim li cas teebmeem thiaj tshwmsim raug koj, thiab 

thaum Vajtswv tsis teb koj lawm, koj yuav ua li cas es koj thiaj li tseem kam pehawm Vajtswv?  

Thaum koj ntsib teebmeem thiab txuas lus tsis tau nrog Vajtswv lawm, koj yuav ua li cas thiaj 

tseem nyob ruaj rau ntawm Vajtswv?  Thaum koj lub qhovmuag muaj kua-muag puv nkaus, koj 

yuav ua li cas es koj thiaj saib taus rau ntawm Tswv Yexus?  Koj yuav tsum ua li Yauj uas: 

ñYauj muab nws cov plaubhau chais thiab pw nthi rau hauv av.  Yauj hais tias, kuv niam yug kuv 

los liabqab ces kuv yuav rov mus liabqab ib yam li ntawd.  Tus Tswv muab txhua yam rau kuv, 

nimno tus Tswv coj rov qab.  Thov kom sawvdaws qhuas Nws lub npeò (Yauj 1:20-21).   

 

 Thaum koj mloog yam li Vajtswv txiav deb koj lawm ces koj xav li cas, qhia 

nciajnraim li koj xav ntawd  rau Vajtswv.  Muab koj lub siab qhia rau Vajtswv.  Txo tiagnrho 

koj txoj kev chim, kev tu siab uas koj muaj rau Vajtswv.  Yauj ua li ntawd, Yauj thiaj hais tias, 

ñKuv yuav nyob twjywm tsis tau! Kuv chim siab thiab npautaws heev, kuv yuav tsum tau hais 

xwb!ò (Yauj 7:11).  Thaum uas nws mloog yam li Vajtswv txav deb nws lawm, nws quaj thov 

Vajtswv.  Vajtswv muaj peevxwm pab tau koj kev ntaus siab yau, kev npau taws, kev ntshai, kev 

quaj, kev tsis totaub, thiab koj tej lus nug. 

 Koj puas paub hais tias thaum koj lees hais tias koj tag kev ciasiab li lawm, ces qhov 

ntawd twb yog ib qho kev ntseeg?  Daviv ntseeg Vajtswv tiamsis nws ho txhov siab thiab, Daviv 

thiaj sau li no, ñKuv ntseeg, thiab kuv hais tias, óKuv ntsib kev puastsuaj lawmôò (Phau Ntawv 

Nkauj 116:10 NCV).  Lo lus no yog ib lo lus sib cuamtshuam:  Kuv ntseeg Vajtswv tiamsis kuv 

puamtsuaj hauv tibsi lawm!  Qhov uas Daviv qhia tseeb tseeb li no twb yog nws hais tawm puag 

hauv nws lub siab tuaj.  Nws paub  hais tias:  Ib, nws ntseeg Vajtswv.  Ob, Vajtswv yuav teb nws 

tej lus thov.  Peb, Vajtswv cia nws hais li nws xav tiamsis Vajtswv yeej tseem hlub nws. 

 

 Thaum koj mloog yam li Vajtswv nyob deb koj lawm, koj yuav tsum xav ntsoov hais 

tias Vajtswv yog tus uas muaj tus txwmkeeb uas tsis hloov ib zaug li.  Txawm yog koj yuav 

xav li cas, thiab dabtsis yuav tshwmsim rau koj lub neej los kom koj nco ntsoov hais tias 

Vajtswv muaj tus cwjpwm uas tsis hloov ib zaug li.  Koj yuav tsum nco ntsoov hais rau koj hais 

tias koj paub Vajtswv tus yamntxwv uas tsis hloov mus ibtxhis:  Vajswv yog tus zoo, nws hlub 

kuv, nws nrog nraim kuv, nws paub hais tias kuv raug dabtsis, nws mob siab txog kuv, thiab nws 

muaj homphiaj zoo rau kuv lub neej lawm.  V. Raymond Edman hais tias, ñThaum koj mus rau 

qhov tsaus ntuj, koj tsis txhob poob siab rau tej uas Vajtswv hais rau koj thaum koj nyob qhov 

pomkev.ò 

 Thaum Yauj lub neej puastsuaj tiag lawm, thiab Vajtswv los tsis teb Yauj lawm, Yauj 

tseem nrhiav tau tej yam uas coj los qhuas Vajtswv: 

 

¶ Vajtswv yog tus uas zoo thiab muaj kev hlub (Yauj 10:12). 

¶ Vajtswv yog tus muaj hwjchim loj kawg nkaus (Yauj 42:2; 37:5, 23). 

¶ Vajtswv paub txhua yam hauv kuv lub neej (Yauj 23:10: 31:4). 

¶ Vajtswv yog tus tswj ib puas tsavyam (Yauj 34:13). 

¶ Vajtswv muaj homphiaj rau kuv lub neej (Yauj 23:14). 

¶ Vajtswv yuav cawm kuv (Yauj 19:25). 

 

 Thaum koj mloog yam li Vajtswv nyob deb koj lawm, koj yuav tsum nco ntsoov 

Vajtswv tej lus cog tseg.  Thaum uas koj sab ntsujplig qhuav zuj zus mus lawm, koj yuav tsum 

nco ntsoov tej lus uas Vajtswv cog lus tseg.  Koj tsis txhob xav txog koj qhov teebmeem xwb.  

Koj yuav tsum xav hais tias Vajtswv ua li ntawd kom koj txoj kev ntseeg thiaj li cog tob rau 

ntawm Vajtswv.  Phoojywg los ntawm txoj kev xav xwb ces tsis ruaj tsis khov. 

 Yog li ntawd, koj tsis txhob cia teebmeem ua kom koj nyuaj siab.  Tej teebmeem uas 

raug rau koj yeej hloov tsis tau Vajtswv tus yamntxwv uas hlub koj.  Txawm yog koj mloog yam 

li Vajtswv tsis nrog koj lawm los, Vajtswv txoj kev hlub rau koj tseem nyob li qub; nws tseem 

tuaj koj tog.  Thaum Yauj raug teebmeem thiab mloog yam li Vajtswv tsis nrog Yauj lawm, Yauj 

muab Vajtswv Txojlus los tuav kom ruaj ruaj.  Nws hais li no, ñKuv ibtxwm ua raws li Vajtswv 

tej lus samhwm; kuv ua raws li Nws siab nyiam, kuv tsis ua raws li kuv lub siab xavò (Yauj 

23:12). 

 Thaum Yauj uas raws li Vajtswv Txojlus lawm ces txawm yog Vajtswv tsis teb Yauj 

lawm los Yauj tsis tso Vajtswv tseg.  Thaum txomnyem npaum li cas los nws yeej tsis tso 

Vajtswv tseg.  Nws hais tias, ñTxawm yog Vajtswv tua kuv los kuv yeej tseem yuav ntseeg nwsò 

(Yauj 13:15 CEV). 

 Thaum uas koj mloog yam li Vajtswv tso koj tseg lawm tiamsis koj tseem cia siab ntsoov 

rau Vajtswv es tsis ua raws li koj txoj kev xav ces qhov nov yog qhov kev pehawm Vajtswv uas 

tob tob tawm puag hauv koj lub siab tuaj ntag. 

 

 Thaum koj mloog yam li Vajtswv nyob deb koj lawm ces koj yuav tsum xav txog tej 

uas Vajtswv twb ua rau koj yav tag los lawm.  Txawm yog Vajtswv tsis ua ib yam dabtsis rau 

koj ntxiv lawm los yeej tsim nyog uas koj yuav tsum qhuas nws vim tej uas Yexus twb ua rau koj 

saum tus ntoo khaublig lawm. Vajtswv Tus Twb tuag theej koj!  Qhov nov yog qhov uas 

tsimnyog koj qhuas thiab pehawm Vajtswv. 

 Tu siab uas peb hnovqab qhov kev txomnyem uas Yexus raug thaum nws tuag theej peb 

lub txhoj lawm.  Yog peb paub tej uas Yexus ua rau peb mas peb yuav tsis mom nws txiajntsig.  

Ua ntej thaum luag yuav muab Yexus tsia rau saum ntoo khaublig, lawv tau muab nws hle ris 

tsho liabqab thiab muab nws nplawm, lawv ntaus nws lub cev ntshoog tag txog qhov uas 

sawvdaws zeem tsis tau nws lawm.  Lawv nplawm nws, hais lus saib tsis taus nws, muab 

kaumom pos los looj nws taubhau, thiab nto qaubncaug rau nws ntsejmuag.  Lawv tso cov neeg 

uas tsis muaj lub siab hlub los tsimtxom nws, lawv ua li uas nws yog ib tug tsiaj xwb. 

 Thaum nws twb sab heev thiab ntshav los ntau heev, ua rau nws twb yuav tsausmuag 

lawm, lawv mam li muab nws yuam kwv tus ntoo khaublig nce toj mus rau saum roob, thiab 

lawv mam li muab ntsiahlau los ntsia nws tej tes tej taw. Lawv tsimtxom nws kom mob mob nws 

es nws mav mam tuag nws mus.  Thaum nws cov ntshav ntws tawm  hauv nws lub cev los, cov 

neeg uas saib tsis taug nws kuj qw thiab txob thuam nws, hais lus saib tsis taug nws txog qhov 

uas nws raug nplawm, raug tsia rau saum ntoo khaublig.   

 Dhau li ntawd, nws tau ris tagnrho tibneeg tej kev txhaum ua rau Vajtswv, Vaj Leejtxiv, 

tig ntiag tawm ntawm nws.  Nws thiaj li quaj hais tias, ñKuv tus Vajtswv, kuv tus Vajtswv, yog li 

cas koj thiaj tso kuv tseg?ò  Yexus yeej muaj peevxwm pab kom nws dim ntawm tus ntoo 

khaublig, tiamsis yog nws ua li ntawd, nws yuav cawm tsis tau koj. 

 Tsis muaj ib lo lus uas yuav siv tau los qhia txog nws qhov kev txomnyem thaum lub 

sijhawm lawv muab nws tsimtxom ntawd.  Yog li cas Vajtswv thiaj li cia nws tus Tub raug tej 

kev txomnyem thiab cia luag saib tsis taus li ntawd?  Nws ua li ntawd kom koj dim lub ntujtawg 

uas koj yuav txomnyem mus ib txhiab ib txhis, kom koj tau los nrog nws txais qhov kev zoo siab 

hauv Vajtswv lub tebchaws mus ibtxhis!  Vajlugkub qhia hais tias, ñYexus Khetos yeej ib txwm 

tsis muaj txim, tiamsis Vajtswv muab peb lub txim rau nws ris.  Vajtswv ua li ntawd kom peb cov 

uas nrog Yexus Khetos koom ib txojsia ua tau neeg ncajncees ib yam li Vajtswv yog tus uas 

ncajnceesò (2 Kauleethaus 5:21). 

 Yexus tso txhua yam tseg los cawm koj kom koj thiaj li tau txhua yam.  Nws tuag kom 

koj thiaj li tau txojsia mus ibtxhis.  Qhov uas nws tuag theej koj li no ces twb txaus heev lawm, 

txawm yog nws tsis ua dabtsis rau koj ntxiv lawm los yeej tsimnyog koj qhuas nws thiab 

pehawm nws lawm.  Koj tsis txhob ua li ib cov neeg uas xav hais tias, ñKuv yuav ua Vajtswv 

tsaug rau yam dabtsis ne?ò 

 

 

 

 

 

 

 

 

 

 

Hnub 14 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Txawm kuv yuav xav li cias los xij, Vajtswv yeej muaj tiag. 

 

Nqai Cim: ñRau qhov Vajtswv hais tias, óKuv yuav tsis ncaim koj; Kuv yuav tsis tso koj 

tsegôò (Henplais 13:5 TEV).  

 

Lus Nug:  Yuav ua li cias es thaum kuv mloog yam li Vajtswv nyob deb kuv lawm, kuv 

thiaj tseem nco ntsoov hais tias Vajtswv nrog nraim kuv? 

HOMPHIAJ # 2  
 

 

 

 

 

 

 

 

 

 

 

 

 

 

 

 

 

 

VAJTSWV TSIM  KOJ LOS UA 

VAJTSWV TSEV NEEG 
 

 

 

 Kuv yog lub hauvpaus hmab thiab nej yog cov ceg. 

 

Yauhaas 15:5 

 

 

Yexus Khetos muab peb los zwm rau ib lub cev é. 

Kom peb ib leeg txuas rau ib leeg. 

 

Loos 12:5 (GWT). 

HNUB 15 
___________________________________________________________________________ 

 

Vajtswv Tsim Koj Los  

Ua Vajtswv Tsev Neeg 
 

 

Vajtswv yog tus uas tsim txhua yam, thiab txhua yam yog tsim kom  

ua rau nws tau koobmeej.   Nws xav kom nws cov menyuam ntau ntau  

leej los txais nws qhov koobmeej. 

Henplais 2:10a (NCV). 

 

 

Nej sim ua tib zoo xav saib Leej Txiv hlub peb npaum li cas!   

Nws hlub peb kawg nkaus li, nws thiaj hu peb ua nws cov menyuam,  

thiab qhov tseeb peb yeej yog Vajtswv cov menyuam tiag! 

1 Yauhaas 3:1 

  

 

 Vajtswv tsim koj los ua Vajtswv tsev neeg. 

 Vajtswv xav tau ib tsev neeg, Vajtswv thiaj li tsim koj los ua nws cov menyuam.  Nov 

yog Vajtswv lub homphiaj ob rau koj lub neej uas nws twb npaj rau koj ua ntej tsis tau yug koj 

lawm.  Tagnrho phau Vajlugkub puavleej hais txog qhov uas Vajtswv tsim Vajtswv tsev neeg 

uas yuav hlub Vajtswv, hwm Vajtswv, thiab yuav nrog Vajtswv kav mus ibtxhis.  Vajlugkub hais 

li no, ñVajtswv thiaj xub xav tseg lawm hais tias Vajtswv yuav txib Yexus Khetos los coj peb mus 

ua Vajtswv cov menyuam.  Qhov ntawd haum Vajtswv siab thiab raws li Vajtswv tau xav tseg 

lawmò (Efexaus 1:5). 

 Rau qhov Vajtswv yog txoj kev hlub, nws xav nrog peb sib raug zoo thiab xav hlub peb.  

Vajtswv muab Vajtswv Vaj Pebleeg hais li yog ib tsev neeg:  Leej Txiv,  Leej Twb, thiab  

Ntsujplig.  Vaj Pebleeg (Trinity) yog Vajtswv kev sib raug zoo ntawm Vajtswv.  Qhov nov yog 

ib qho qauv zoo uas qhia rau peb txog Vajtswv kev sib raug zoo, thiab peb yuav tsum kawm kom 

peb paub txog qhov nov zoo thiab coj los siv rau peb kev nrog Vajtswv sib raug zoo. 

 Vajtswv yeej muaj phoojywg txaus nws lawm, nws yeej tsis kho siab lawm.  Txawm yog 

tsis muaj ib tsev neeg rau nws los yeej tsis ua li cas rau nws.  Vim nws txoj kev hlub, nws thiaj li 

xav tau ib tsev neeg.  Yog li nws thiaj li tsim peb tibneeg,  coj peb los ua nws tsev neeg thiab 

muab txhua yam uas nws muaj faib rau peb.  Qhov nov ua rau peb txaus siab heev.  Vajlugkub 

qhia hais tias, ñVajtswv pom zoo qhia nws Txojlus tseeb rau peb, kom peb tau los ua nws cov 

menyuam, thiab ua ib puas tsavyam uas Vajtswv tsim cov thawjò (Yakaunpaus 1:18). 

 Thaum peb ntseeg Yexus Khetos lawm ces Vajtswv yog peb Txiv, peb yog Vajtswv cov 

menyuam, lwm tus ntseeg Vajtswv yog peb cov kwvtij nusmuag, thiab pawg ntseeg yog peb tsev 

neeg ntawm sab kev ntseeg.  Vajtswv tsev neeg yog cov uas nyob yav tag los lawm, tamsim no 

thiab yav tom ntej huv tibsi. 

 Txhua tus tibneeg puavleej yog Vajtswv tsim tiamsis tsis yog txhua tus yog Vajtswv 

menyuam.  Tus uas yuav los ua tau Vajtswv menyuam yuav tsum tau yug dua tshiab thiaj los  tau 

xwb.  Thaum koj yug thawj zaug ces koj dhau los ua tswvcuab  rau koj tsev neeg ntawm sab 

nqaijtawv.  Tiamsis koj yuav tsum tau yug dua tshiab mas koj thiaj ua tau Vajtswv tsev neeg.  

Vajtswv Txojlus hais tias Vajtswv ñpub peb muaj feem yug dua tshiab kom peb thiaj li tau ua 

Vajtswv tsev neegò (1 Petus 1:3b LB).  Thiab Loos 8:15-16 hais tias, ñRau qhov  nej tsis tau tus 

ntsujplig uas coj nej mus ua qhev kom nej txhawj nej ntshai, tiamsis nej tau Vajtswv Ntsujplig tus 

uas coj nej los ua Vajtswv cov menyuam, kom nej muaj cuabkav hu Vajtswv hais tias, Anpas! 

Kuv txiv!  Vajtswv tus Ntsujplig qhia rau peb lub siab hais tias peb yog Vajtswv cov menyuam.ò 

 Vajtswv caw neeg thoob ntiajteb los ua Vajtswv tsev neeg (Malakaus 8:34; Tes Haujlwm 

2:21; Loos 10:73; 2 Petus 3:9).  Tiamsis txhua tus uas yuav los ua tau Vajtswv tsev neeg yuav 

tsum los ntawm Tswv Yexus xwb.  ñNimno nej txhua tus uas ntseeg, nej puavleej yog Vajtswv 

cov menyuam, rau qhov nej nrog Yexus Khetos koom ib txojsia lawmò (Kalatias 3:26). 

 Koj tsev neeg ntawm sab ntsujplig tseemceeb dua li tsev neeg ntawm sab nqaijtawv, rau 

qhov tsevneeg ntawm siab ntsujplig yog tsev neeg uas yuav muaj mus ibtxhis.  Koj tsev neeg 

hauv ntiajteb no yeej zoo heev thiab yog ib qhov khoomplig ntawm Vajtswv rau koj, tiamsis 

tsevneeg hauv ntiajteb no yuav txawj ploj mus vim muaj kev sib nrauj, ib leeg yuav mus nyob ib 

qho, yuav laus, yuavmob, yuav tuag.  Tiamsis tsev neeg  ntawm sab ntsujplig yog tsevneeg uas 

yuav nyob uake mus ibtxhis.  Tsevneeg  sab ntsujplig yuav sib raug zoo dua, sib hlub dua 

tsevneeg ntawm sab nqaijtawv.  Thaum twg Paulaus xav txog qhov uas Vajtswv muab peb los 

tso uake ua ib tsev neeg mas Paulaus nco ntsoov ua Vajtswv tsaug:  Paulaus hais tias, ñThaum 

kuv xav txog Vajtswv lub tswvyim thiab tej uas Vajtswv npaj mas kuv txhoscaug ntua thov 

Vajtswv, tus uas yog Vajtswv tsevneeg leejtxivðtsev neeg no ib txhia twb mus nyob saum ntuj 

lawm, ib txhia tseem nyob ntiajteb noò  (Efexaus 3:14-15). 

 

Ua Vajtswv Tsevneeg Tau Dabtsis? 
 

 Thaum uas koj sab ntsujplig yug los rau Vajtswv tsev neeg lawm, Vajtswv muab ib qhov 

koomplig rau koj lub hnubyug, xws li: Vajtswv lub xeem, koj tus cwjpwm uas zoo li Vajtswv, 

koj muaj cai mus cuag Vajtswv thaus twg los tau, thiab tej qubtxeeg qubteg uas Vajtswv npaj cia 

rau koj (1 Yauhaas 3:1; Loos 8:29; Kalatias 4:6-7; Loos 5:2; 1 Kauleethaus 3:23; Efexaus 3:12; 1 

Petus 1:3-5; Loos 8:17).  Vajlugkub hais tias, ñéVim nej yog Vajtswv cov tub lawm, nej thiaj 

yuav tau ib puas tsavyam uas Vajtswv khaws cia rau Vajtswv cov tubò (Kalatias 4:7b). 

 Vajlugkub Tshiab qhia ntau heev txog tej uas Vajtswv npaj cia rau peb lawm.  Vajlugkub 

qhia hais tias, ñKuv tus Vajtswv uas muaj koobhmoov nplua mias, nws yuav pub txhua yam uas 

nej xav tau rau nej, rau qhov nej yog cov uas ntseeg Yexus Khetosò (Filipis 4:19).  Vim peb yog 

Vajtswv menyuam, Vajtswv thiaj faib yam uas yog Vajtswv tug rau peb.  Vajtswv pub rau peb 

muaj nyiaj, muaj kev hlub, lub siab zoo, lub siab ntev, lub koob lub npe zoo, kev txawj ntse, 

hwjchim, thiab kev tabncuab (Efexaus 1:7; 3:16; 2:24; Loos 2:4; 9:23; 11:33).  Thaum peb mus 

txog saum ntuj ces peb tseem yuav tau ntau tshaj li qhov no thiab. 

 Paulaus hais tias, ñKuv thov Vajtswv qhib nej lub siab kom nej totaub zoo, nej thiaj paub 

hais tias nej cov uas Vajtswv twb hu los cuag Nws lawm, nej cia siab li cas rau Vajtswv thiab 

txoj koobhmoov uas Vajtswv cog lus tseg hais tias Vajtswv yuav pub rau Vajtswv haivneeg zoo 

npaum li casò (Efexaus 1:18).  Tej uas Vajtswv npaj cia tos peb ntawd yog dabtsis?   

 1. Peb yuav tau mus nrog Vajtswv nyob hauv Vajtswv lub tebchaws mus ibtxhis (1 Thex. 

5:10; 4:17). 

 2.  Peb yuav muaj tus yamntxwv zoo li Tswv Yexus (1 Yauhaas 3:2; 2 Kauleethaus 3:18). 

 3.  Peb yuav dim ntawm tej kev mob nkeeg, kev txomnyem thiab kev tuag (Tshwmsim 

21:4). 

 4.  Peb yuav tau txais ib tes haujlwm zoo los ua thiab Vajtswv yuav muab nqi zog rau peb 

(Malakaus 9:41; 10:35; Mathais 25:21-23). 

 5.  Peb yuav tau txais lub hwjchim ci ntsa iab li Tswv Yexus (Loos 8:77; Kaulauxais 3:4; 

2 Timautes 2:12; 1 Petus 5:1). 

 Tej uas hais no yog tej zoo kawg nkaus uas Vajtswv npaj rau peb.  Yog thaum koj tau tej 

no tag ces koj nplua-nuj tshaj li qhov uas koj xav lawm.   

 Vajlugkub hais tias ñpeb niaj hnub tos saib hnub twg peb yuav tau txoj koobhmoov uas 

Vajtswv npaj tseg rau Vajtswv haiv neeg.  Vajtswv twb khaws txoj koobhmoov ntawd cia rau 

saum ntuj ceebtsheej tos nej lawm.  Txoj koobhmoov ntawd tsis txawj lwj, tsis txawj phem, thiab 

tsis txawj qub liò (1 Petus 1:4).  Txhais tau hais tias tej uas koj yuav tau mus txais ntawd muaj 

nqis heev, koj yuav them tsis tau tus nqi ib zaug li.  Tej koj yuav tau ntawd yog  tej uas zoo, tej 

uas nyob mus ibtxhis, thiab tsis muaj tubsiab nyiag, tsis muaj leejtwg txeeb tau.  Tsis muaj kev 

ua tsov ua rog uas yuav ua kom tej uas koj tau ntawd puastsuaj, tsis txawj poob nqi, losis tsis 

muaj xeb tsis muaj ntsaum noj.  Tsim nyog koj yuav tsum npaj mus txais qhov nqi zog no dua li 

npaj mus so noj nyiaj laus. 

 Paulaus hais li no, ñTxhua yam uas nej ua, nej yuav tsum rau siab ntso ua ib yam li nej 

ua rau Vajtswv, tsis yog nej ua rau neeg.  Yexus Khetos yog nej tus Tswv, nej yog nws cov 

tubtxib.  Yog li ntawd, nej yuav tsum nco ntsoov hais tias nej yeej yuav tau tej nqi zog uas 

Vajtswv khaws cia rau Vajtswv haivneeg lawmò (Kaulauxais 3:23-24).  Yog peb npaj rau kev 

mus so noj nyiaj laus xwb ces yog peb lub qhovmuag pom kev tsis deb.  Koj yuav tsum ua neej 

npaj rau yav tom ntej uas koj yuav mus nyob ibtxhis. 

 

Kevcai Rausdej: Qhia Hais Tias  

Peb Zwm Rau Vajtswv Tsev Neeg Lawm. 
 

 Tsev neeg uas nplua-nuj yeej tsis txajmuag qhia rau lwm tus hais tias lawv yog tswvcuab 

ntawm tsev neeg nplua-nuj.  Tiamsis tu siab uas kuv ntsib ntau leej uas txajmuag qhia hais tias 

lawv yog Vajtswv tsev neeg.  Lawv tsis kam ua kevcai rausdej li Yexus hai kom lawv ua. 

 Kevcai rausdej tsis yog ib qhov uas peb xav ua los tau, tsis ua los tos lwm hnub mam ua 

los tau.  Yog koj tsis ua kevcai rausdej ces koj yeej tsis tau kam qhia hais tias koj zwm rau 

Vajtswv tsev neeg.  Thaum koj ua kevcai rausdej yog koj tabmeeg qhia rau lub ntiajteb no hais 

tias koj yog Vajtswv tsev neeg lawm.  Koj puas tau ua kecai rausdej?  Yexus hais kom txhua tus 

uas yog Vajtswv tsevneeg yuav tsum tau ua.  Nws qhia kom peb yuav tsum ua kevcai rausdej 

(Mathais 28:19). 

 Ntau xyoo dhau los, kuv pheej xav hais tias yog li cas Yexus lo lus samhwm kom peb 

mus tshajtawm Txojmoo Zoo thiaj muaj lo lus ñua kevcai rausdejò thiab lo lus ñqhia kom lawvò 

nyob hauv thiab.  Yog li cas kevcai rausdej thiaj tseemceeb ua luaj?  Kuv thiaj mam totaub hais 

tias rau qhov kevcai rausdej yog ib qhov cim rau lub homphiaj ob ntawm peb kev ua neej.  Peb 

yuav tsum ua kevcai rausdej peb thiaj dhau tau los ua Vajtswv tsev neeg.  

 Kevcai rausdej muaj ntau lub ntsiab lus.  Koj ua kevcai rausdej qhia koj qhov kev ntseeg, 

qhia tias koj twb nrog Yexus tuag, faus nrog Yexus thiab sawv rov los lawm.  Dhau li ntawd, 

kevcai rausdej piv txog koj kev tuag rau lub neej qub, thiab qhia tias koj muaj lub neej tshiab 

ntawm Tswv Yexus lawm.  Kevcai rausdej kuj zoo li ib roojmov zoo siab uas txais tos koj los 

rau hauv Vajtswv tsev neeg. 

 Koj qhov kev cai rausdej zoo li daim ntawv povthawj uas yug koj ntawm sab ntsujplig.  

Nws yog ib daim duab ua qhia hais tias Vajtswv coj koj li cas los zwm rau Vajtswv tsevneeg.  

Vajlugkub qhia hais tias ñIb yam nkaus li ntawd, tsis hais cov Yudais losis lwm haivneeg, cov ua 

qhev losis cov uas tsis ua qhev, peb sawvdaws puavleej koom tib lub  cev, peb ua kevcai rausdej 

los ntawm tib tug Vaj Ntsujplig thiab tib tug Vaj Ntsujplig ntawd nyob hauv pebò (1 Kauliesthaus 

12:13). 

 Kevcai rausdej nkaus xwb yeej ua tsis tau kom koj dhau tau los ua Vajtswv tsevneeg; 

yuav tsum yog koj ntseeg Yexus, koj txoj kev ntseeg  thiaj coj tau koj los ua Yexus tsev neeg. 

Tiamsis kevcai rausdej qhia hais tias koj yog Vajtswv tsev neeg lawm. 

 Zoo ib yam li ntiv nplhaib sib yuav.  Ntiv nplhaib yog qhov uas koj qhovmuag pom kom 

koj nco yam uas koj tau lees hauv koj lub siab lawm.  Yog thaum koj ua tshoob lawm ces koj 

yuav tsum looj nplhaib, tsis yog yuav tos kom koj lub neej sib hlub lawm mam li looj.  Kevcai 

rausdej los kuj ib yam nkaus li ntawd.  Yog koj ntseeg Yexus lawm ces yuav tau ua, tsis txhob 

tos kom koj kev ntseeg loj tso.  Qhov uas koj yuav tos ces tsuas tos kom txog thaum koj ntseeg 

Yexus xwb (Haujlwm 2:41; 8:12-13, 35-38). 

 Nyob hauv Vajlugkub Tshiab, thaum muaj neeg los ntseeg Yexus ces lawv ua kevcai 

rausdej tamsim.  Hnub uas Vaj Ntsujplig los rau cov thwjtim, muaj 3,000 leej txais yuav Tswv 

Yexus thiab ua kevcai rausdej hnub ntawd.  Lwm qhov los kuj hais ib yam; thaum tus nom Eti-

aupias ntseeg ces nws ua kevcai rausdej tamsim.  Paulaus thiab Xilas muab tus nom saib lub tsev 

lojcuj hauv lub zos Filipis thiab nws tsev neeg ua kevcai rausdej hmo uas lawv ntseeg Yexus 

ntawd.  Hauv Vajlugkub Tshiab ces lawv yeej tsis tos li.  Yog koj ntseeg lawm tiamsis tsis tau ua 

kevcai rausdej, koj cia li ua kom sai npaum sai tau raws li Tswv Yexus samhwm tseg lawm. 

 

Yam Uas Zoo Rau Peb Lub Neej 
 

   Vajlugkub hais tias, ñYexus thiab cov tibneeg uas muaj lub neej dawbhauv puavleej koom 

ua ib tsev neeg. Vim li no nws thiaj li tsis txajmuag hu lawv uas nws cov kwvtij nkaujmuamò 

(Henplais 2:11 CEV).  Cia qhov tseeb ntws los rau koj lub neej.  Qhov tseeb ntawd yog hais tias 

koj yog Vajtswv tsev neeg, thiab Vajtswv txaus siab rau koj vim Yexus muab koj tej kev txhaum 

ntxoav kom dawbhauv lawm.  Vajtswv Txojlus tsis dag ib zaug li.  Yexus hais tias, ñTus uas ua 

raws li kuv Txiv tus uas nyob  saum ntuj ceebtsheej lub siab nyiam, tus ntawd yog kuv tus kwv, 

kuv tus muam thiab kuv niamò (Mathais 12:49-50).  Qhov uas Vajtswv muab koj zwm rau 

Vajtswv tsev neeg yog ib qhov uas zoo kawg nkaus rau koj.  Tsis muaj ib yam dabtsis uas yuav 

zoo npaum li ntawd lawm.  Thaum uas koj saib yam li koj tsis tseemceeb, tsis muaj tus hlub koj, 

losis thaum koj raug teebmeem, kom koj nco hais tias koj yog Vajtswv tsev neeg. 

 

 

 

  

Hnub 15 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Vajtswv tsim kuv los ua Vajtswv tsev neeg. 

 

Nqai Cim: ñVajtswv thiaj xub xav tseg lawm hais tias Vajtswv yuav txib Yexus Khetos 

los coj peb mus ua Vajtswv cov menyuaméò (Efexaus 1:5a).  

 

Lus Nug:  Kuv yuav pib ua li cias rau lwm tus ntseeg es kom lawv zoo li kuv tsev neeg? 

HNUB 16 
___________________________________________________________________________ 

 

Yam Tseemceeb Tshaj Plaws 
 

 

Txawm yog kuv yuav muab txhua yam uas kuv muaj pub rau lwm tus,  

thiab muab kuv lub cev rau luag hlawv los yog kuv tsis muaj kev  

hlub ces yeej tsis muaj nqis dabtsis hlo li. 

1 Kauleethaus 13:3. 

 

 

Txojkev hlub uas kuv hais no lub ntsab hais tias kom peb  

yuav tsum ua peb lub neej raws li Vajtswv hais.  Tej lus uas  

Vajtswv hais, nej twb hnov thaum chivthawj los lawm, nws  

hais tias nej txhua tus yuav tsum niaj hnub sib hlub. 

2 Yauhaas 1:6 

 

 

 Ua neej tsis muaj kev hlub ces tsis yog kev ua neej. 

 Vim Vajtswv yog tus muaj kev hlub, yog li yam tseemceeb uas Vajtswv xav kom koj 

kawm tau hauv ntiajteb no yog kev hlub.  Yog li peb yuav zoo li Vajtswv yuav tsum yog peb 

muaj kev hlub.  Yog li kev hlub thiaj yog lub hauvpaus ntawm kev ua neej uas Vajtswv samhwm 

kom peb ua.  Vajtswv Txojlus hais tias, ñVajtswv txoj kevcai txhua nqe puavleej muab sau zog 

ua ib nqe hais li no hais tias, óhlub koj tej kwvtij zejzog ib yam li koj hlub koj lub cevôò (Kalatias 

5:14). 

 Xyaum ua ib tug neeg uas hlub lwm tus yog ib yam nyuaj kawg li.  Feem kev hlub ntawd 

nyob twb twb puag hauv yus lub siab, yog li ntawd mas yuav siv tag yus tiam neej los xyaum 

hlub thiaj li hlub taus lwm tus.  Peb yuav tsum hlub txhua leej txhua tus, tiamsis Vajtswv xav 

kom peb yuav tsum xub hlub peb tsev neeg ua ntej tso.  Tsev neeg yog lub homphiaj ob ntawm 

kev ua neej.  Petus hais tias, ñHlub Vajtswv haiv neegò (1 Petus 2:17b).  Paulaus hais ntxiv li no, 

ñTxhua lub sijhawm uas peb pab tau lwm tus, peb yuavtsum pab, tiamsis peb yuavtsum pab cov 

ntseeg heev duaò (Kalatias 6:10). 

 Yog li cas Vajtswv thiaj kom peb yuav tsum xub pab cov ntseeg Vajtswv ua ntej tso?  

Rau qhov Vajtswv xav kom Vajtswv tsev neeg paub txog txoj kev hlub heev dua  li lwm yam.  

Yexus hais tias peb txoj kev sib hlub tsis yog ib txoj kevcai ntseeg Vajtswv tiamsis yog ib qhov 

timkhawv rau tibneeg ntiajteb.  Yexus hais tias, ñYog nej ib leeg hlub ib leeg, sawvdaws thiaj 

yuav paub hais tias nej yog kuv cov thwjtimò (Yauhaas 13:35). 

 Thaum peb mus txog saum ntuj, peb yuav zoo siab rau qhov peb yog Vajtswv tsev neeg 

mus ibtxhis, tiamsis peb muaj ib tes haujlwm hnyav hauv ntiajteb no.  Tes haujlwm ntawd yog 

npaj peb kom peb muaj txoj kev hlub ua ntej peb yuav mus nyob Vajtswv lub tebchaws.  

Vajtswv muab ib tsev neeg rau peb kom peb xyaum sib hlub. 

 Vajtswv xav kom koj niaj hnub xyaum nrog lwm tus ntseeg Vajtswv sib raug zoo kom 

koj txawj hlub lwm tus.  Koj kawm kev hlub ntawm koj ib leeg tsis tau.  Koj yuav tsum tau mus 

nrog lwm tus tibneeg uas tsis ntxim hlub, tsis zoo, npautaws sai thiab mus xyaum hlub cov neeg 

zoo li ntawd.  Thaum peb muaj kev sib raug zoo lawm, peb yuav kawm tau peb yam uas tseeb li 

yuav hais nram qab no: 

 

Siv Lub Neej Kom Muaj Nqis Yog Siv Mus Hlub Lwm Tus 
 

 Kev hlub yuav tsum yog yam uas koj xub ua thiab yog thawj yam uas koj xyaum ua rau 

koj lub neej.  Kev hlub yuav tsum yog koj lub homphiaj rau kev ua neej, thiab yuav tsum yog 

yam uas koj ntshaw.  Kev hlub tsis yog feem uas zoo rau koj lub neej xwb tiamsis tseem yog 

yam uas tseemceeb tshaj rau koj lub neej thiab.  Vajlugkub hais tias, ñCia kev hlub yog lub 

homphiaj uas tseemceeb tshaj plawsò (1 Kauliesthaus 14:1 LB).   

 Yog koj hais tias ñYam uas kuv ntshaw tshaj plaws hauv ntiajteb no yog ntshaw kom 

lwm tus hlub kuv,ò ces qhov uas koj xav li no tseem tsis tau yog qhov zoo txaus.  Qhov zoo yog 

koj yuav tsum muab txoj kev hlub ua qhov tseemceeb tshaj plaws rau koj lub neej.  Yog vim li 

cas koj thiaj yuav tsum tau ua li no? 

 

 1.  Lub neej uas tsis muaj kev hlub ces tsis muaj nqis dabtsis.  Paulaus hais li no, 

ñTxawm yog kuv yuav muab txhua yam uas kuv muaj pub rau lwm tus, thiab muab kuv lub cev 

rau luag hlawv los yog kuv tsis muaj kev hlub ces yeej tsis muaj nqis dabtsis hlo liò (1 

Kauleethaus 13:3).  Feem ntau peb xav hais tias kev hlub lwm tus yog ib qhov haujlwm uas peb 

muab los tsub ntxiv tej haujlwm uas peb niajhnub ua lawm xwb.  Peb tham txog kev nrhiav 

sijhawm los nrog peb tej menyuam losis tham txog hais tias peb yuav siv sijhawm rau cov neeg 

uas peb paub hauv peb lub neej.  Qhov ntawd ua rau peb cia li xav hais tias kev sib raug zoo nrog 

lwm tus yog ib tes  haujlwm ntxiv rau peb cov haujlwm xwb.  Tiamsis Vajtswv hais rau peb hais 

tias kev sib hlub sib raug zoo yog qhov tseemceeb ntawm peb lub neej;  kev ua neej ces yog kev 

hlub. 

 Thawj plaub nqe lus  samhwm ntawm Vajtswv kaum nqe kevcai yog qhia kom peb hlub 

Vajtswv, losis kom peb nrog Vajtswv sib raug zoo, thiab  rau nqe nram qab qhia kom peb hlub 

kwvtij zej zog losis kom peb nrog tej neeg zej zog sib raug zoo. Tiamsis kaum nqe ntawd 

puavleej hais txog kev sib hlub sib raug zoo.  Tom qab no Yexus muab kaum nqe kevcai no xaus 

hais tias qhov tseemceeb tshaj plaws rau Vajtswv yog hlub Vajtswv thiab hlub lwm tus tibneeg.  

Nws hais tias, ñHlub tus Tswv uas yog nej tus Vajtswv kom kawg siab kawg ntsws, kawg plab 

kawg plawv thiab kawg nej lub dag lub zogé.thiab nqe obéHlub nej tej kwvtij zejzog ib yam li 

nej hlub nej lub cev.  Mauxes txoj Kevcai  thiab cov cev Vajtswv lus tej lus qhia puavleej nyob 

tagnrho hauv ob nqe noò (Mathais 22:37-40).  Koj yuav tsum hlub Vajtswv los ntawm qhov 

pehawm nws thiab xyaum hlub lwm tus.  Nov yog lub homphiaj ob rau koj kev ua neej. 

 Kev sib hlub sib raug zoo yog yam tseemceeb dua li tej kev txawj kev ntse thiab tej qhov 

txhia chaw uas peb tau.  Yog li cas peb thiaj li muab lwm yam saib muaj nqis dua li kev sib hlub 

sib raug zoo.  Thaum peb muaj haujlwm ntau ces peb txawm cia li muab tej yam uas yuav ua 

kom peb muaj kev hlub kev sib raug zoo txiav tawm.  Yam uas tseemceeb rau Vajtswv ces yog 

kom peb muab tej yam tseemceeb xws li kev hlub coj los ua es tso lwm yam tsis tseemceeb 

pestsawg tseg. 

 Tus yeebncuab uas yuav ua kom peb tsis muaj kev sib hlub sib raug zoo yog peb txoj kev 

khwv.  Peb cia kev nrhiav noj nrhiav haus  kev ua haujlwm, them nuj them nqi, thiab peb tej 

homphiaj los txeeb peb lub sijhawm li uas tej ntawd tseemceeb dua kev hlub lawm.  Qhov tseeb, 

tej ntawd tsis yog qhov tseemceeb.  Qhov tseemceeb ntawm kev  ua neej yog txoj kev sib hlub 

sib raug zoo uas peb muaj rau Vajtswv thiab rau lwm tus tibneeg.  Yog muab kev hlub rho tawm 

ntawm kev ua neej lawm ces kev ua neej tsis muaj qabhau dabtsis lawm. 

 2.  Kev hlub yuav nyob mus ibtxhis.  Qhov uas Vajtswv xav kom peb muab kev hlub ua 

qhov tseemceeb mas kev hlub yog yam uas yuav nyob mus ibtxhis.  Vajlugkub hais tias, ñNimno 

tseem muaj peb yam uas yuav nyob mus ibtxhis:  kev ntseeg, kev cia siab thiab kev hlub; tiamsis 

kev hlub yog yam uas tseemceeb dua ntais huv tibsiò (1 Kauleethaus 13:13). 

 Kev hlub yuav tsim kom yus muaj ib lub npe cia rau tom qab.  Tibneeg yuav nco koj ntev 

nyob lub ntiajteb no tsis yog koj tej kev nplua-nuj losis tej uas koj ua tiav, tiamsis lawv yuav nco 

koj los ntawm koj txoj kev hlub.  Mother Teresa hais li no, ñTsis tseemceeb qhov uas koj ua 

tiamsis qhov tseemceeb yog koj puas ua los ntawm txoj kev hlub.ò  Kev hlub yog yam uas koj 

yuav tseg cia tau rau cov nyob tom qab thiab yog yam uas yuav nyob mus ibtxhis. 

 Kuv tau mus nyob ntawm cov neeg uas yuav tuag ib sab mas thaum lawv txojsia yuav tu, 

lawv yeej tsis hais tias ñmus nqa kuv daim ntawv povthawj uas kuv kawm ntawv tiav tuaj rau 

kuv saib ib muag ua ntej kuv tuag.  Muab kuv lub medais los rau kuv saib, losis muab kuv lub 

moo kub los rau kuv saib ib muag ua ntej kuv tuag.ò  Thaum tibneeg txojsia yuav tu, lawv yeej 

tis ntshaw ib yam dabtsis li, tiamsis yam uas lawv ntshaw kom lawv pom ib zaug ua zaum kawg 

yog cov neeg uas lawv hlub thiab cov neeg uas hlub lawv. 

 Thaum txoosteev kawg ntawm peb lub neej peb yuav paub hais tias kev sib hlub sib raug 

zoo thiaj yog yam tseemceeb ntawm kev ua neej.  Tus neeg uas muaj tswvyim yog tus neeg uas 

paub qhov tseemceeb thaum nws tseem ciaj sia, tsis yog tus uas twb yuav tuag mam paub.  Tsis 

txhob tos kom koj twb pw saum txaj thiab siav yuav tu lawm, koj mam li paub hais tias tsis muaj 

ib yam dabtsis tseemceeb npaum li kev sib hlub sib raug zoo.  

 (Cia thaum peb tseem ua neej nyob no, peb nrhiav kev sib hlub sib raug zoo nrog 

Vajtswv txhob cia peb mus txog ntawm Tswv Yexus es nws mam hais rau peb hais tias, ñCov 

neeg siab phem, cia li khiav mus, kuv tsis paub nejò (Mathais 7:23).  Yog koj tsis nrog nws sib 

raug zoo hauv ntiajteb no, lwm hnub nws yuav tsis paub koj). 

  

 3.  Vajtswv yuav nug peb txog peb txoj kev hlub.  Qhov uas koj yuav tsum muab kev 

hlub coj los ua koj lub homphiaj rau koj kev ua neej mas vim kev hlub yog yam uas Vajtswv 

yuav nug koj thaum koj mus nrog Vajtswv nyob.  Qhov uas Vajtswv ntsuas saib peb sab kev 

ntseeg loj npaum li cas mas yog los ntawm peb txoj kev hlub.  Peb sib hlub sib raug zoo npaum li 

cas ces txhais tau hais tias peb muaj kev ntseeg npaum li ntawd.  Saum ntuj Vajtswv yeej tsis nug 

peb hais tias, ñQhia saib koj txoj haujlwm nrhiav noj hauv ntiajteb yog dabtsis?  Thiab koj kev 

ua si ne koj nyiam ua dabtsis?ò  Tiamsis Vajtswv yuav tso tej uas koj hlub lwm tus rau koj saib, 

tshwjxeeb thaum koj hlub cov neeg pluag (Mathais 25:40).   

 Thaum koj mus Vajtswv lub tebchaws, koj yuavtsum tau tso txhua yam tseg.  Tib yam 

uas koj yuav coj tau nrog koj ces yog koj tus cwjpwm xwb.  Vim li no Vajlugkub thiaj hais tias, 

ñpeb cov uas twb nrog Yexus Khetos koom ib txojsia lawm, peb tsis suav hais tias, qhov uas ua 

kevcai txiav yog qhov uas tseemceeb, tiamsis peb suav hais tias qhov tseemceeb yog qhov uas tus 

ntseeg muaj lub siab hlub lwm tusò (Kalatias 5:6). 

 Thaum koj paub li no lawm, txhua tagkis thaum koj sawv saum koj lub txaj los, koj yuav 

tsum los zaum ntawm npootxaj thiab thov Vajtswv li no, ñVajtswv, txawm yog kuv yuav ua 

dabtsis tiav thiab tsis tiav los xij, kuv yuav tsum siv sijhawm hlub koj thiab hlub lwm tus, rau 

qhov kev hlub thiaj yog yam tseemceeb ntawm kev ua neej.  Kuv yuav tsis nkim hnub no 

povtseg.ò  Yog vim li cas Vajtswv thiaj li yuav muab ib hnub rau koj yog koj yuav muab nkim 

povtseg. 

 

 

 

 



 

 79 

Siv Sijhawm Thiaj Yog Hlub 

 
 Yog koj siv sijhawm ntau tshaj rau yam twg ces yam ntawd yog qhov tseemceeb rau koj 

lub neej.  Yog koj xav paub saib yam dabtsis tseemceeb rau tus neeg ntawd ces koj saib seb nws 

siv sijhawm ntau tshaj rau yam twg xwb. 

 Sijhawm yog ib qhov khoomplig uas zoo heev rauqhov koj tsuas muaj sijhawm me me 

xwb.  Koj nrhiav tau nyiaj ntau ntxiv tiamsis koj nrhiav tsis tau sijhawm ntxiv.  Thaum koj muab 

koj lub sijhawm rau leejtwg ces koj muab koj lub neej faib rau nws thiab koj yuav tsis tau rov 

qab los lawm.  Koj lub sijhawm yog koj lub neej.  Vim li no qhov khoomplig uas koj muaj 

cuabkav muab tau rau lwm tus uas zoo tshaj plaws yog koj lub sijhawm. 

 Qhov uas koj hais tias koj nrog lwm tus sib hlub sib raug zoo ntawm lub ncauj xwb yeej 

tsis tau zoo txaus.  Yog koj muaj kev hlub tiag, koj yuav tsum ua rau nws pom los ntawm qhov 

uas siv sijhawm nrog nws.  Yog yus lam hais tias yus hlub ntawm ncauj xwb yeej tsis muaj 

qabhau. 

 Yog koj hlub leejtwg lawm, koj yuav tsum siv sijhawm nrog nws.  Yog yuav muab kev 

hlub sau ua ntawv mas peb yuav sau tau hais tias, ñS.I.J.H.A.W.Mò.   

 Qhov puavpheej uas qhia hais tias peb hlub, tsis yog qhov uas peb xav hauv lub siab losis 

tsis yog qhov uas  peb ua rau lwm tus, tiamsis yog qhov uas peb pub peb tus kheej rau lwm tus.  

Tibneeg feemcoob tsis paub hais tias kev hlub yog muab yus lub sijhawm rau nws.  Muaj ntau 

tus txivneej hais rau kuv hais tias, ñKuv tsis totaub kuv tus pojniam thiab cov menyuam li.  Kuv 

muab txhua yam uas lawv xav tau rau lawv, lawv tseem xav tau dabtsis ntxiv thiab?ò Kuv twb 

xav teb nws hais tias ñLawv xav tau koj.  Lawv xav tau koj lub qhovmuag, pobntseg, sijhawm, 

xav tau koj los mloog lawv hais, xav tau koj los nyob rau ntawd, xav tau koj nrog lawv ua si.  

Tsis muaj dabtsis hloov tau tej no chaw li.ò 

 Qhov khoomplig ntawm txoj kev hlub tsis yog nplhaib-hoshaum (diamonds ring), tsis 

yog paj ntoo, tsis yog chocolate losis piamthaj, tiamsis yog lub sijhawm.  Yog koj hlub ib tug 

neeg twg tiag tiag ces koj siv sijhawm los xav ntsoov txog nws.  Koj xav txog nws ntau ntau es 

koj cia li tsis nco qab xav txog koj tus kheej lawm. Yog thaum koj muab koj lub sijhawm rau 

leejtwg lawm ces koj suav tus ntawd muaj nqis txog qhov uas koj pub taus yam tseemceeb uas 

koj muaj rau tus ntawd.  Yam tseemceeb uas koj muaj yog koj lub sijhawm.  Thaum koj qee koj 

lub sijhawm rau leejtwg, ces yog koj faib koj tus kheej rau nws.  Faib koj tus kheej rau lwm tus 

thiaj li yog koj hlub lwm tus.  Yexus ua tau ib qhov qauv rau peb xyaum.  Vajlugkub sau li no, 

ñNej yuav tsum hlub lwm tus ib yam li Yexus Khetos hlub peb, thiab Nws muab Nws txojsia los 

theej peb lub txhojéò (Efesaus 5:2). 

 Koj tsis hlub los koj yeej pub tau tiamsis yog koj tsis pub ces yog koj tsis hlub.  Vajtswv 

hlub peb ces nws pub rau peb.  Yauhaas 3:16 qhia hais tias Vajtswv hlub peb kawg nkaus li, nws 

thiaj li pub nws tibleeg Twb los rau peb.  Yog peb hlub lawm, peb yuav tsum siv peb lub 

sijhawm, dagzog, nyiajtxiag, homphiaj los ua kom zoo rau tus uas peb hlub. 

 

 

Sijhawm Hlub Yog Tamsim No 
 

 Qee yam haujlwm uas peb ua ces peb yuav tos lwm hnub mam ua los tau, tiamsis kev 

hlub yog qhov tseemceeb heev uas peb yuav tsum hlub thaum peb tseem muaj sijhawm, tsis 

txhob tos.  Vajlugkub qhia  ntau zaus kom peb yuav tsum hlub es tsis txhob tos. (Kalatias 6:10; 

Efexaus 5:16; Pajlug 3:27). 

 Yog li cas tamsim no thiaj li yog sijhawm rau peb hlub lwm tus?  Rau qhov koj tsis paub 

hais tias koj yuav muaj sijhawm ntev npaum li cas.  Sijhawm yuav dhau mus.  Txhua yam txawj 

hloov, tibneeg txawj tuag, menyuam txawj loj hlob.  Koj tsis paub hais tias tagkis yuav muaj 

dabtsis tshwmsim.  Yog koj xav qhia koj txoj kev hlub rau lwm tus, koj yuav tsum qhia tamsim 

no.  Kom koj paub hais tias koj yuav mus sawv ntawm Vajtswv lub xub ntiag, koj yuav tsum tau 

nug koj tus kheej li no; Koj yuav hais li cas rau Vajtswv yog koj siv sijhawm rau koj tes haujlwm 

xwb es tsis siv sijhawm rau Vajtswv thiab rau lwm tus? Koj yuav tau siv sijhawm rau leejtwg 

hnub no? Koj yuav tau tso dabtsis tseg es kom koj muaj sijhawm rau tus uas koj hlub?  Koj yuav 

qee koj lub sijhawm li cas? 

 Siv sijhawm rau kev hlub yog yam zoo tshaj plaws uas koj siv koj lub neej rau, tiamsis 

yuav paub hais tias koj hlub tiag, yuav tsum yog koj siv sijhawm, thiab lub sijhawm uas zoo tshaj 

plaws rau koj hlub yog tamsim no. 

 

 

 

 

 

 

Hnub 16 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Ua neej tsis muaj kev hlub ces tsis yog kev ua neej. 

 

Nqai Cim:  ñVajtswv txoj kevcai txhua nqe puavleej muab sau zog ua ib nqe li no hais tias, 

óHlub koj tej kwvtij zejzog ib yam li koj hlub koj lub cevôò (Kalatias 5:14).  

 

Lus Nug:  Qhia tseeb tseeb saib, kuv puas muab kev sib hlub sib raug zoo nrog Vajtswv 

thiab nrog lwm tus ua qhov tseemceeb hauv kuv lub neej? Yuav ua li cias kuv thiaj li paub 

hais tias kuv muab kev sib hlub sib raug zoo nrog Vajtswv thiab nrog lwm tus ua qhov 

tseemceeb? 

HNUB 17 
___________________________________________________________________________ 

 

Zwm Kom Muaj Chaw  
 

 

Yog li ntawd nej cov uas yog lwm haiv neeg, nej tsis yog lwm haiv  

neeg lawm, nej yog Vajtswv haivneeg.  Nej muaj feem ib yam li  

Vajtswv haivneeg, thiab nej yog Vajtswv tsev neeg lawm. 

Efexaus 2:19 

 

 

Vajtswv tsev neeg  yog cov ntseeg Vajtswv tus uas muaj sia nyob.  

1 Timautes 3:15b 

 

 

 Vajtswv tsis yog hu koj los ntseeg xwb, tiamsis hu koj los zwm kom muaj chaw. 

 Txawm yog thaum Adas tsis tau poob rau kev txhaum, thiab tseem nyob hauv lub vaj 

Edees los Vajtswv twb hais tias, ñTsis zoo rau tus txivneej no nyob ib leegò (Chivkeeb 2:18).  

Vajtswv tsim peb los nyob koom zej koom zos kom muaj kev sib raug zoo thiab kom muaj lub 

cuab lub yig.  Tsis muaj ib tug uas yuav ua tiav lub homphiaj uas Vajtswv npaj rau nws ua 

ntawm nws ib leeg. 

 Vajlugkub tsis tau hais kom tus ntseeg nyob nws ib leeg, losis tsis tau hais kom tus ntseeg 

cais nws tawm ntawm cov ntseeg thiab tsis tau hais kom tus ntseeg tsis txhob mus nrog lwm tus 

ntseeg koom ua ke.  Vajlugkub qhia kom peb yuav tsum los koom uake, txheem uake, ua 

tswvcuab uake, txuas ua tib lub cev uake, txuas uake, thiab sib dhos uake, thiab yuav mus saum 

ntuj uake (1 Kauleethaus 12:12; Efexaus 2:21, 22; 3:6; 4:16; Kaulauxais 2:19 1 Thexalaunikes 

4:17).  Koj nyob koj ib leeg tsis tau rau qhov koj zwm nrog lwm tus lawm.   

 Txawm yog koj thiab Vajtswv neb sib raug zoo ntawm neb xwb los, Vajtswv yeej tsis 

muab koj coj mus zais rau ib qhov chaw uas tsis muaj neeg paub. Thaum koj zwm rau ntawm 

Vajtswv tsev neeg ces Vajtswv muab koj txuas rau lwm tus ntseeg, thiab peb yuav nyob uake 

mus ibtxhis.  Vajlugkub hais tias, ñtxawm yog peb muaj coob leej los peb nrog Yexus Khetos 

koom ua ib lub cev, peb puavleej koom ib lub cev ib yam li peb lub cev muaj ntau yam sib koomò 

(Loos 12:5). 

 Thaum peb caum Tswv Yexus qab, ces yog peb zwm nrog Tswv Yexus, tsis yog peb 

ntseeg xwb.  Peb zwm rau Yexus lub cevðua yog pawg ntseeg.  C.S. Lawis hais tias lo lus 

ñtswvcuabò yog cov ntseeg Yexus xub siv, tiamsis tom qab no sawvdaws cia li tsis paub lub 

ntsiab lus lawm. Leejtwg sau npe rau lawv ces yog lawv tswvcuab lawm. Tej khw muag khoom 

kuj muag khoom pheejyig rau lawv tej tswvcuab thiab tub lag tub luam kuj xa ntawv rau lawv tej 

tswvcuab.  Thaum zoo li no lawm ces pawg ntseeg los kuj cia li saib tswvcuab zoo li yog ib pab 

neeg uas tuaj sau npe rau pawg ntseeg xwb, lawv tsis ua dabtsis los txawm cia li tsis muaj neeg 

hais lawv li lawm. 

 Raws li Paulaus qhia ces ñtswvcuabò ntawm pawg ntseeg yog ib feem uas ciajsia uas 

txuas rau lub cev uas ciajsia; yog ib yam uas tseemceeb; thiab los sib txuas uake rau ntawm 

Yexus lub cev (Loos 12:4-5; 1 Kauleethaus 6:15; 12:12-27).  Peb yuav tsum tau tig rov los coj 

kom tswvcuab ua tau haujlwm raws li lub ntsab hauv Vajlugkub.  Pawg ntseeg yog lub cev, tsis 

yog lub tsev.  Pawg ntseeg yog yam uas ciaj sia, tsis yog lub koomhaum. 

 Koj tej tes tej taw yuav tsum txuas rau ntawm koj lub cev mas lawv thiaj li ua tau 

haujlwm. Tswv Yexus lub cev los kuj tib yam nkaus thiab.  Lawv yuav tsum txuas uake rau 

ntawm Yexus lub cev lawv thiaj li ua tau haujlwm.  Vajtswv tsim koj los ua ib tes haujlwm 

tshwjxeeb rau Yexus lub cev, yog koj tsis txuas rau ntawm Yexus lub cev uas yog pawg ntseeg, 

koj yuav ua tsis tiav lub homphiaj ob uas Vajtswv tsim koj los ua.  Koj yuav paub hais tias 

Vajtswv tsim koj los ua dabtsis, koj yuav tsum zwm nrog pawg ntseeg koj thiaj paub xwb.  

Vajlugkub qhia peb hais tias, ñRau qhov peb lub cev yeej muaj ntau yam los koom ua ke, thiab 

txhua yam ntawd nyias ua nyias haujlwm.  Ib yam nkaus li ntawd, txawm yog peb muaj coob leej 

los peb nrog Yexus Khetos koom ua ib lub cev, peb puavleej koom ib lub cev ib yam li peb lub 

cev muaj ntau yam sib koomò  (Loos 12:4-5). 

 Yog peb lub cev ib qhov twg cia li tsis txuas rau lub cev lawm, nws yuav qhuav thiab 

yuav tuag mus.  Nws yeej ciaj tsis tau nws ib zaug li.  Koj los kuj ib yam nkaus thiab, yog koj cia 

li nyob koj tsis txuas rau pawg ntseeg, koj kev ntseeg kuj yuav tuag mus tib yam nkaus (Efexaus 

4:16).  Vim li no tus uas tsis tuaj pehawm Vajtswv nrog cov ntseeg thiaj li loj hlob tsis taus rau 

nws txoj kev ntseeg.  Thaum koj tsis quavntsej nrog cov ntseeg sib raug zoo ces koj kev ntseeg 

yuav poob zuj zus mus.   

 Nimno sawvdaws txawm cia li saib kev ua tswvcuab rau pawg ntseeg tsis tseemceeb losis 

tsis muaj nqis lawm.  Kom peb nco hais tias pawg ntseeg yog Vajtswv ib tes haujlwm uas 

Vajtswv los ua rau hauv ntiajteb no.  Pawg ntseeg yog Yexus tsa.  Yexus hais tias, ñkuv yuav tsa 

kuv pawg ntseeg rau saum lub pobzeb no, txawm yog kev tuag los yuav kov tsis yeej pawg ntseeg 

ntawdò (Mathais 16:18).  Pawg ntseeg yog qhov uas ruaj khov thiab yuav nyob mus ibtxhis.  

Lub ntiajteb puamtsuaj tag lawm los pawg ntseeg tseem yuav nyob mus, thiab koj lub luag 

haujlwm rau pawg ntseeg los yuav nyob mus.  Tus neeg uas hais tias ñKuv tsis zwm rau pawg 

ntseeg los yeej tau,ò yog tus uas khavtheeb losis nws yog tus neeg uas lasmees.  Yexus saib pawg 

ntseeg tseemceeb heev uas nws tau los tuag saum tus ntoo khaublig txhiv pawg ntseeg.  

Vajlugkub hais tias, ñYexus Khetos hlub pawg ntseeg thiab nws muab nws lub cev los txhiv pawg 

ntseegò (Efexaus 5:25b).  Vajlugkub muab pawg ntseeg hu uas ñYexus tus Nkaujnyabò thiab 

ñYexus lub cevò (2 Kauliesthaus 11:2; Efexaus 5:27; Tshwmsim 19:7).  Koj sim xav saib yog koj 

hais li nov no Yexus puas zoo thiab: ñKuv nyiam koj tiamsis kuv tsis nyiam koj tus pojniamò  

Losis ñKuv txais yuav koj, tiamsis kuv tsis txais yuav koj lub cev.ò  Yog thaum peb tsis nyiam 

pawg ntseeg, tsis kam txhawb pawg ntseeg ces twb yog peb hais li ntawd rau Yexus lawm ntag.  

Qhov tseeb mas Vajtswv samhwm kom peb yuav tsum hlub pawg ntseeg ib yam li Yexus hlub.  

Vajlugkub hais tias, ñHlub koj tsevneeg ntawm sab ntsujpligò (1Petus 2:17b Msg).  Tiamsis tu 

siab uas ntau tus ntseeg Vajtswv siv pawg ntseeg tiamsis tsis hlub pawg ntseeg. 

 

Koj Pawg Ntseeg Hauv Zos 
 

 Zaum puav uas Vajlugkub hais txog pawg ntseeg thiaj li yog hais txog cov ntseeg Yexus 

thoob ntiajteb xwb.  Dua li ces  thaum twg Vajlugkub hais txog pawg ntseeg, nws yeej hais txog 

pawg ntseeg uas nyob hauv zos uas muaj ib pab neeg tuaj koom ua ke.  Cov ntseeg Yexus uas 

tsis zwm rau pawg ntseeg hauv zos yog cov uas ua tej yam kev txhaum loj thiab raug pawg 

ntseeg muab rho npe lawm xwb (1 Kauleethaus 5:1-13; Kalatias 6:1-5).   

 Raws li Vajlugkub hais ces, tus Ntseeg Yexus uas tsis zwm rau pawg ntseeg ces zoo ib 

yam li lub raum uas tsis txuas rau lub cev, zoo li tus yaj uas tsis muaj tus tswv yug yaj, losis zoo 

li tus menyuam uas tsis muaj nws tsev neeg.  Tus ntseeg Yexus uas tsis zwm rau pawg ntseeg 

yeej tsis yog ib qhov uas zoo.  Vajlugkub hais tias, ñNej muaj feem ib yam li Vajtswv haivneeg, 

thiab nej yog Vajtswv tsev neeg lawmò (Efexaus 2:19b).   

 Peb nyob rau tiam uas ib leeg tsis quavntsej ib leeg thiab sawvdaws nyob tsis tau uake 

lawm.  Qhov no ua rau ntau tus ntseeg Vajtswv cia li nyob tsis muaj pawg ntseeg ces lawv cia li 

zoo li tej menyuam ntsuag lawm xwb.  Lawv dhau mus ua ib tug ntseeg uas  zoo li tus luav 

twmzeej.  Lawv dhia ib pawg ntseeg mus rau ib pawg ntseeg, lawv tsis kam zwm kom muaj 

chaw thiab lawv tsis kam pab pawg ntseeg lawm.  Muaj ntau tus ntseeg hais tias ñKuv tsis tas 

yuav mus koom pawg ntseeg thiaj li yog tus ntseeg.  Kuv nyob kuv los kuv yeej yog tus ntseeg 

thiab.ò  Tiamsis qhov ntawd yog nws hais xwb, Vajtswv tsis hais li ntawd.  Vajtswv Txojlus yeej 

qhia ntau qhov kom tus Ntseeg Yexus yuav tsum koom nrog pawg ntseeg ua haujlwm thiab nrog 

pawg ntseeg sib hlub sib raug zoo. 

 

Yog Li cas Koj Thiaj Yuav Tsum Zwm Rau  

Tsev Neeg Uas Yog Pawg Ntseeg 
 

 Zwm rau pawg ntseeg es thiaj li paub hais tias koj yog ib tug ntseeg Vajtswv zoo.  

Koj hais tsis tau hais tias koj nrog Yexus sib raug zoo, yog koj twb zwm tsis tau rau ib pawg 

ntseeg.  Yexus hais tias, ñYog nej ib leeg hlub ib leeg, sawvdaws thiaj li yuav paub hais tias nej 

yog kuv cov thwjtimò  (Yauhaas 13:35).   

 Txawm yog peb ib leeg los ib qho los, ib leeg yog ib xeem neeg thiab ib leeg kev noj kev 

nyob txawv ib leeg los yog peb los zwm tau uake ua ib tsev neeg ces qhov nov yuav yog ib qhov 

timkhawv uas zoo heev rau lub ntiajteb no (Kalatias 3:28; Yauhaas 17:21).  Koj tibleeg xwb 

yuav ua tsis tau Yexus lub cev, yuav tsum muaj lwm tus nrog koj, koj thiaj ua tau Yexus lub cev.  

Thaum peb los ua ke, peb thiaj li yog Yexus lub cev (1 Kauleethaus 12:27 NCV). 

 

  Zwm rau pawg ntseeg es thiaj li yuav pab tau koj dim ntawm lub siab kheej uas yus 

nyob yus ib leeg.  Pawg ntseeg yog ib lub tsev kawm ntawv uas qhia kom koj txawj sib raug zoo 

nrog Vajtswv tsev neeg.  Nws yog ib qhov chaw rau koj xyaum ua neeg siab loj siab dav, xyaum 

hlub lwm tus uas raug kev txomnyem.  Thaum koj los zwm uake rau ib pawg ntseeg lawm nej 

yuav xyaum sib hlub thiab tus txawj pab tus tsis txawj.  Vajlugkub hais tias, ñYog lub cev muaj 

ib qhov mob lawm, yeej yuav mob thoob plaws lub cev.  Yog luag qhuas lub cev ib qho, tiagnrho 

lub cev puavleej yuav tau ntsejmuagò (1 Kauleethaus 12:26).  Tsuas yog thaum peb mus nrog 

cov neeg uas zoo ib yam li peb, cov neeg uas ua tsis tau zoo, mas peb thiaj li kawm tau hom kev 

sib raug zoo uas hais nyob hauv Vajlugkub Tshiab, uas qhia kom peb ib leeg txuas rau ib leeg 

thiab ib leeg pab ib leeg (Efexaus 4:16; Loos 12:4-5; Kaulauxais 2:19, 1 Kauleethaus 12:25). 

 Raws li Vajlugkub qhia ces peb sawvdaws yuav tsum sib raug zoo ib yam li peb nrog 

Yexus sib raug zoo.  Vajtswv xav kom peb yuav tsum muab peb lub neej faib rau lwm tus thiab.  

Muaj ntau tus ntseeg uas paub Yauhaas 3:16 tsis xav txog 1 Yauhaas 3:16 uas hais tias, ñYexus 

Khetos muab nws txojsia los txhiv peb.  Yog li ntawd tsimnyog peb yuav tsum zoo siab muab peb 

txojsia txhiv peb cov kwvtij thiab.ò Qhov nov yog qhov uas Vajtswv xav kom koj ua rau lwm tus 

uas ntseeg Vajtswv, uas yog koj yuav tsum txaus siab hlo hlub lwm tus ib yam li Yexus hlub koj. 

 

 Zwm rau pawg ntseeg yuav pab kom koj txoj kev ntseeg ruaj khov thiab loj hlob.  

Koj mus koom nrog pawg ntseeg pehawm Vajtswv twjywm xwb yeej tsis pab kom koj kev 

ntseeg loj hlob.  Koj yuav tsum tau koomteg nrog pawg ntseeg ua haujlwm txijtog txijpem mas 

koj kev ntseeg thiaj li yuav loj hlob.  Ua li Vajlugkub hais, ñYog li ntawd thaum tej tes taw nyias 

ua nyias tes haujlwm thiab sib hlub sib pab, ces lub cev thiaj li kheev hlobò (Efexaus 4:16b). 

 Vajlugkub Tshiab sau ntau tshaj li 50 zaus lo lus ñib leeg hlub ib leeg, ib leeg pab ib 

leeg.ò  Vajtswv samhwm kom peb ib leeg hlub ib leeg, ib leeg thov Vajtswv pab ib leeg, ib leeg 

txhawb ib leeg zog, ib leeg ntuas ib leeg, ib leeg qhia ib leeg, ib leeg hwm ib leeg, ib leeg ris ib 

leeg lub nra, ib leeg zam txim rau ib leeg, ib leeg hwm ib leeg, thiab ntau ntau yam uas ib leeg 

yuav tsum tau ua rau ib leeg ntxiv.  Thaum peb ua li no lawm, peb thiaj li yog tswvcuab raws li 

Vajlugkub qhia.  Cov haujlwm no yog Vajtswv kom koj ua thaum koj los zwm ua tswvcuab rau 

pawg ntseeg lawm.  Yog koj yuav ua li hais los nov no koj yuav ua rau leejtwg? 

 Thaum tsis muaj neeg ua txhaum rau peb ces yoojyim rau peb xyaum ua ib tug neeg 

dawbhauv.  Tiamsis yog tsis muaj neeg los tabkaum peb ces peb qhov kev dawbhauv ntawd kuj 

tsis yog qhov tseeb rauqhov qhov ntawd tseem tsis tau raug sim kom paub meej hais tias yog 

qhov tseeb tiag.  Yog yus nyob yus ib leeg xwb ces yus txawm hais tias yus dawbhauv los yeej 

tsis tau yog qhov tseeb.  Yog tsis muaj neeg tawmtsam peb ces peb yuav xav hais tias peb kev 

ntseeg twb loj hlob thiab ntseeg Vajtswv zoo lawm.  Peb yuav paub hais tias peb ntseeg Vajtswv 

zoo yog thaum peb muaj peevxwm tsim muaj kev sib raug zoo nrog lwm tus neeg. 

 Peb yuav loj hlob ntawm txoj kev ntseeg, peb yuav tsum paub Vajlugkub thiab yuav tsum 

nrog cov ntseeg sib raug zoo.  Yog peb sib qhia, ib leeg kawm ntawm ib leeg, ib leeg pab ib leeg, 

mas peb kev ntseeg thiaj li yuav loj hlob zoo thiab ruaj khov.  Thaum lwm tus qhia tej yam uas 

Vajtswv qhia nws ces kuj pab kuv thiab ua rau kuv loj hlob ntxiv rau ntawm kev siab kev ntseeg. 

 

 Zwm rau tsev neeg uas yog pawg ntseeg vim lawv xav tau koj.  Vajtswv muaj ib tes 

haujlwm tshwjxeeb rau koj nyob rau hauv pawg ntseeg, uas yog nws tsev neeg.  Qhov haujlwm 

no hu ua ñkoj tes haujlwmò (ministry), thiab Vajtswv pub koobhmoov, tswvyim rau koj ua qhov 

haujlwm no.  Vajlugkub qhia hais tias, ñVaj Ntsujplig pub nyias muaj nyias tswvyim kom 

sawvdaws thiaj sib pab tauò (1 Kauliesthaus 12:7). 

 Koj pawg ntseeg yog qhov chaw uas koj yuav tshawb nrhiav tau  qhov koobhmoov uas 

Vajtswv pub rau koj ua Vajtswv haujlwm; yog qhov chaw rau koj xyaum ua Vajtswv haujlwm, 

thiab yog qhov chaw rau koj nqis tes ua Vajtswv haujlwm raws li Vajtswv pub koobhmoov rau 

koj.  Tej zaum koj yuav ua tau deb dua li ua rau pawg ntseeg los qhov ntawd tsuas yog koj ntxiv 

haujlwm rau yam uas Vajtswv txib koj hauv koj pawg ntseeg lawm xwb.  Yexus tsis tau cog lus 

tsim koj qhov haujlwm, tiamsis Yexus cog lus tsim nws pawg ntseeg.  

  

 Zwm rau tsev neeg uas yog pawg ntseeg, koj thiaj ua tau timkhawv qhia Txojmoo 

thoob ntiajteb.  Thaum Yexus los yug ua neeg nyob hauv ntiajteb no, Vajtswv siv nws lub cev 

mus qhia Txojmoo Zoo rau qhov ub qhov no; tiamsis nimno nws rov mus saum ntuj lawm, nws 

tsim pawg ntseeg los ua nws lub cev rau siab ntsujplig, thiab nws siv nws lub cev ntawd mus 

qhia Txojmoo Zoo.  Pawg ntseeg yog ib qhov cuabyeej uas Vajtswv siv hauv lub ntiajteb no.  

Tsis yog peb ib leeg hlub ib leeg li Yexus qhia rau peb lawm xwb, tiamsis peb yuav tsum sib pab 

coj Txojmoo Zoo no mus qhia kom thoob ntiajteb.  Qhov no yog ib qhov zoo uas Vajtswv pub 

peb los nyob uake kom peb thiaj ua tau tes haujlwm loj no.  Peb yog tswvcuab rau Yexus lub cev 

siab ntsujplig, peb yog nws tes nws taw, yog nws qhovncauj qhovmuag thiab yog nws lub siab.  

Nws siv peb mus qhia Txojmoo Zoo kom thoob ntiajteb.  Peb ib leeg muaj ib tes haujlwm uas 

peb yuav tsum tau ua.  Paulaus hais li no rau peb, ñPeb yog cov uas Vajtswv txhais tes lawv.  

Vajtswv tsim peb los nrog Yexus Khetos koom ib txojsia, kom peb ua tau tej haujlwm zoo uas 

Vajtswv tub xub npaj tseg cia rau peb ua lawmò (Efexaus 2:10). 

 

 Zwm rau tsev neeg uas yog pawg ntseeg yuav pab kom koj tsis txhob poob rov qab.  

Peb sawvdaws yeej khiav tsis dim kev sim siab.  Yog muaj ib yam kev dag ntxias uas ntxim koj 

siab ces koj yeej muaj peevxwm poob taus rau kev txhaum (1 Kauleethaus 10:12; Yelimis 17:9; 

1 Timautes 1:19).  Vajtswv yeej paub li no Vajtswv thiaj tsim kom peb nyob muaj pawg ntseeg 

es thiaj tau sib pab sib qhia kom peb ua tau qhov zoo.  Vajlugkub hais tias, ñnej ib leeg yuav 

tsum niaj hnub pab ib leegéyog nej ua li ntawd, kev txhaum yuav ntxias tsis tau nej ib tug twg 

ua tibneeg tawv ncaujò (Henplais 3:13).  Tibneeg nyiam hais tias, ñKuv teebmeem tsis yog koj 

teebmeemò  Lo lus no tsis yog cov ntseeg tej lus.  Vajtswv hu peb los uake kom peb  sib pab, sib 

qhia, los ua neej ua ke.  Yog koj pom leejtwg txav deb ntawm nws txoj kev ntseeg, koj yuav 

tsum tau mus pab nws thiab coj nws rov los nrog Vajtswv sib raug zoo.  Yakaunpaus qhia peb li 

no, ñCov kwvtij, yog nej cov muaj ib tug yuam kev tsis ua raws li Vajtswv Txojlus tseeb lawm, 

nej yuav tsum tsis txhob ntiab lawv tawm.  Mus caum lawv.  Coj lawv rov qab losò 

(Yakkaunpaus 5:19 Msg). 

 Qhov uas yus zwm rau pawg ntseeg es zoo rau yus yog cov thawj coj hauv pawg ntseeg 

uas ntseeg Vajtswv zoo yuav pab qhuab ntuas thiab tivthaiv yus.  Vajtswv pub pawg ntseeg muaj 

cov thawj coj uas yuav saib xyuas, tivthaiv thiab tu cov ntseeg li tus Tswv yug yaj tu cov yaj 

(Haujlwm 20:18-29; 1 Petus 5:1-4; Henplais 13:7, 17).  Vajlugkub qhia rau peb hais tias, ñNej 

yuavtsum mloog cov thawj uas saib nej tej lus thiab ua raws li lawv hais.  Lawv niaj hnub saib 

nej, lawv tsis nkees thiab tsis dhuav li, rau qhov lawv yuavtsum qhia tej haujlwm uas lawv ua rau 

Vajtswv.  Yog nej mloog lawv lus, lawv yuav kaj siab lus ua lawv tej haujlwm.  Yog nej tsis 

mloog lawv lus, lawv yuav nyuaj siab xwb, lawv yuav pab tsis tau nej hlo liò (Henplais 13:17). 

 Dab Xatias nyiam muab cov ntseeg cais tawm ntawm pawg ntseeg, cais tawm ntawm lub 

cev uas muaj sia, cais tawm ntawm Vajtswv tsev neeg, thiab ua kom lawv tsis txhob mloog cov 

thawj coj lus.  Qhov dab ua li no los vim dab paub hais tias yog dab muab lawv cais tawm ntawm 

pawg ntseeg lawm ces lawv yuav tsis muaj peevxwm tawmtsam yeej dab lawm. 

 

Txhua Yam Puavleej Nyob Hauv Pawg Ntseeg 

 
 Nyob rau hauv kuv phau ntawv The Purpose Driven Church, Kuv qhia txog ib feem 

ntawm pawg ntseeg uas loj hlob zoo.  Kuv ntseeg hais tias koj yuav nyeem phau ntawv ntawd 

thiab. Phau ntawv ntawd yuav pab kom koj totaub hais tias Vajtswv tsa kom muaj pawg ntseeg 

los pab kom koj ua tau li tsib yam uas Vajtswv npaj rau koj ua.  Vajtswv tsim pawg ntseeg los 

pab kom koj ua tiav tsib yam uas koj yuav tsum tau ua hauv koj lub neej.  Tsib yam ntawd yog: 

Homphiaj rau kev ua neej, tibneeg uas peb nrog ua neej, tus qauv ntawm kev ua neej, haujlwm 

ntawm kev ua neej, thiab hwjchim ntawm kev ua neej.  Hauv ntiajteb no tsis muaj ib qhov chaw 

uas koj yuav nrhiav tau tsib yam no.   

 Vajtswv lub homphiaj rau pawg ntseeg los kuj zoo ib yam li lub homphiaj uas Vajtswv 

muaj rau koj lub neej thiab.  Vajtswv cov homphiaj rau koj lub neej yog li no:  Pehawm Vajtswv 

yuav ua kom koj nco ntsoov Vajtswv; kev sib hlub sib raug zoo ua kom koj dim ntawm tej 

teebmeem, ua Yexus thwjtim yuav pab kom koj kev ntseeg ruaj, ua Vajtswv haujlwm yuav pab 

kom koj paub lub peevxwm uas Vajtswv pub rau koj, kev tshajtawm yuav pab kom lub homphiaj 

kev xa moo zoo tiav.  Tsis muaj ib qhov chaw twg uas yuav zoo npaum li pawg ntseeg. 

  

Cia Koj Xaiv 
 

 Thaum ib tug menyuam yug los ces nws zwm rau ntawm  ib tsev neeg hauv lub ntiajteb 

no.  Nws yuav tsum tau zwm rau ib tsev neeg, thiaj li yuav muaj tus tu nws, pub nws noj nws 

hnav, nws thiaj li yuav loj hlob thiab muaj zog.  Ntawm sab ntsujplig los kuj ib yam li ntawd 

thiab:  Thaum koj yug dua tshiab losis ua kevcai rausdej lawm, koj yuav tsum tau zwm ua 

tswvcuab rau ib pawg ntseeg uas yog Vajtswv tsev neeg.  

 Qhov txawv ntawm tus uas tuaj pehawm Vajtswv thiab tus tswvcuab mas yog li no: Tus 

tswvcuab yog tus uas siv zog ntsos pab pawg ntseeg.  Cov uas tuaj pehawm Vajtswv tiamsis tsis 

kam ua tswvcuab ces lawv tuaj sawv saib xwb, lawv tsis kam ua Vajtswv tes haujlwm hauv 

pawg ntseeg.  Cov tuaj koom pehawm Vajtswv xwb ces zoo ib yam li yog cov neeg tuaj yuav 

khoom tom khw xwb, tiamsis cov uas zwm ua tswvcuab ces yog cov uas coj khoom tuaj muag.  

Cov tuaj koom pawg ntseeg xwb tsis kam ua tswvcuab yog cov uas tuaj kom pawg ntseeg pab 

xwb, lawv tsis kam siv lawv lub zog los ua haujlwm.  Lawv zoo li cov pojniam thiab txivneej uas 

los nyob uake ib tsev neeg tiamsis tsis kam ua ntawv sib yuav.   

 Yog li cas thiaj li tseemceeb heev uas koj yuav tsum tau zwm kom nyob muaj pawg 

ntseeg?  Qhov us koj ua tswvcuab rau ib pawg ntseeg qhia tau hais tias koj txhawb ib pab uas 

yog koj cov kwvtij, nusmuag ntawm koj tsev neeg, koj tsis yog lam hais ntawm lub ncauj xwb 

tiamsis koj ua li koj ntseeg lawm tiag.  Vajtswv xav kom koj hlub cov neeg uas nrog koj nyob,  

tsis yog kom koj hlub tus uas tsis nrog koj nyob.  Koj yuav siv tagnrho koj lub sijhawm mus 

nrhiav kom tau ib pawg ntseeg kom zoo kawg nkaus, tiamsis koj yuav nrhiav tsis tau.  Vajtswv 

hu koj los hlub cov neeg uas ua tsis tau zoo thiab yog cov neeg txhaum, ib yam li Vajtswv hlub. 

 Nyob hauv phau Cov Txib Tes Haujlwm sau hais tias pawg ntseeg hauv Yeluxalies sib 

hlub heev.  Lawv siv sijhawm los noj uake, nyob uake, tsim kev sib hlub sib raug zoo.  

Vajlugkub qhia li no, ñLawv niaj hnub tuaj kawm tej uas cov timthawj qhia, lawv sib hlub sib 

pab, lawv koom noj Yexus Rooj Mov thiab thov Vajtswv uakeò (Haujlwm 2:42).  Tiam no los 

Vajtswv yeej xav kom koj ua ib yam li tiam thaud thiab.   

 Lub neej ntseeg Vajtswv tsis yog tias rau qhov uas yus nrog Tswv Yexus sib raug zoo 

xwb, tiamsis tus ntseeg Vajtswv lawm ces yuav tsum nrog lwm tus uas ntseeg Vajtswv sib hlub 

sib raug zoo thiab.  Pawg ntseeg nyob hauv lub zos Mekadaunias yuav totaub qhov nov zoo.  

Paulaus hais tias, ñPeb tsis xav hais tias lawv yuav muab ntau npaum li ntawd.  Qhov tseemceeb 

lawv yeej xub cia peb tus Tswv kav lawv lub siab lawm.  Thiab lawv zoo siab cia peb txib lawv 

mus ua haujlwm raws li Vajtswv pom zooò (2 Kauleethaus 8:5).  Thaum peb los ntseeg Tswv 

Yexus lawm ces qhov kev zwm ua tswvcuab yog ib yam uas tsis nyuaj lawm.  Koj yog ib tug 

ntseeg los ntawm qhov uas koj nrog Tswv Yexus sib raug zoo, thiab koj yog ib tug tswvcuab los 

ntawm qhov uas koj nrog cov ntseeg Yexus sib raug zoo.  Thaum koj txais yuav Tswv Yexus ces 

koj tau txojsia ntev dhawv mus ibtxhis, thiab thaum koj txais yuav pawg ntseeg ua koj tsev neeg 

ces koj yuav muaj kev sib hlub sib raug zoo. 

 

 

 

 

 

 

Hnub 17 
 

Xav Txog Vajtswv Lub Homphiaj Rau Kuv Lub Neej 
 

Ntsiab Lus:  Vajtswv tsis yog hu kuv los ntseeg xwb tiamsis hu kuv los zwm rau ib pawg 

ntseeg thiab. 

 

Nqai Cim:  ñTxawm yog peb muaj coob leej los peb nrog Yexus Khetos koom ua ib lub 

cev, peb puavleej koom ib lub cev ib yam li peb lub cev muaj ntau yam sib koomò  (Loos 

12:5)  

 

Lus Nug:  Kuv puas tau hlub kuv pawg ntseeg li yog ib tsev neeg ntawm Vajtswv? 

 HNUB 18 
___________________________________________________________________________ 

 

Ua Lub Neej Sib Raug Zoo 
 

 

Nej txhua tug puav leej yog ib feem ntawm Yexus  lub cev, thiab nej raug hu los  

nyob uake sib haumxeeb.   Kaulauxais 3:15 (CEV) 

 

Qhov uas Vajtswv tsav tibneeg los nyob uake li tej kwvtij yog ib qhov uas zoo thiab  

ua rau lawv muaj kev zoo siab heev.  Phau Ntawv Nkauj 133:1 

 

Kev ua neej yog los nyob nrog lwm tug.   

Vajtswv xav kom peb ua neej sib raug zoo uake.  Vajlugkub hu qhov no hais tias ñkev 

txoos uakeò (fellowship).  Niaj hnub nwg no, lub ntsab lug ntawm lo lug no tau poob lawm. 

ñKev txoos uakeò yog piv txog kev sib tham pem uake, kev tuaj nyob uake, noj haus uake, thiab 

lomzem uake.  Lo lug nug hais tias, ñKoj mus sib txoos uake qhov twg?ò kuj txhais tau hais tias 

ñKoj mus church qhov twg?ò  ñTog ib pliag peb sib tham pem uake? Kuj txhais tau hais tias 

ñTog peb txom ncauj thiab haus khob dej uakeò. 

 Qhov kev txoos uake tseeb tiag tsis yog qhov kev uas peb tuaj pehawm Vajtswv uake 

Hnub Kaj xwb tabsis nwg muaj ntau dua li qhov ntawd.  Nwg yog kev sib koom ua neej nyob 

uake.  Nwg yuav tsum muaj kev sib hlub uas tsis khovxim, kev sib pab uas tsis qia-dub, kev sib 

pub tag nrho tej uas yug muaj, kev sib txhawb dag txhawb zog tag nrho lub siab lub ntsws, thiab 

lwm yam uas ñib leeg ua rau ib leegò uas samhwm nyob rau hauv phau Vajlugkub Tshiab. 

 Thaus uas peb los hais txog kev txoos uake mas yim tsawg yim sib raug zoo.  Koj nrog 

tau ib pab coob coob pehawm Vajtswv uake tau, tabsis thaus coob lawm ces yuav tsis sib paub 

thiab tsis sib raug zoo lawm.  Thaus uas ib pab tibneeg twg muaj coob tshaj li kaum leej lawm, 

yuav muaj ib txhia tsis kam koomteg lawm ï tshwjxeeb yog tug uas ncauj lus tsawg ï thiab muaj 

qho tug uas ncauj lus ntau yuav tswj hlo pab ntawd lawm. 

 Tswv Yexus ua haujlwm nyob rau hauv ib pab thwjtim tsawg tsawg. Nwg yuav xaiv coob 

dua 12 leeg los yeej tau, tabsis nwg paub hais tias 12 leeg xwb coob txaus lawm.  Yog koj xav 

kom txhua tug koom teg tsis txhob cia coob coob leej los uake. 

 Tswv Yexus lub cev, zoo ib yam li koj lub, uas yog muaj ntau txoj hlab ntsha me me sib 

txoos uake.  Txoj sia hauv Yexus lub cev, zoo ib yam koj txoj, uas yog nyob rau hauv koj tej 

hlab ntsha.  Vim li no, txhua tug ntseeg yuav tsum muaj feem sib txoos rau hauv ib pab pawg me 

(small group) nyob rau hauv pawg ntseeg, tsis hais nyob rau hauv ib pab uas tuaj sib txoos uake 

tom vaj tom tsev, ib chav kawm Hnub Nkaj uake, losis ib pab kawm Vajtswv Txojlus uake.  

Hauv tej pab me me ntawd thiaj  muaj kev sib koom teg, pab tibneeg coob coob tsis muaj kev 

koomteg lawm.  Yog koj muab koj pawg ntseeg piv rau lub nkoj loj, ces tej pab pawg me yog piv 

txog cov nkoj cawm siav me uas luas muab dai rau ntawm lub nkoj loj. 

 Vajtswv tau cog lus yam tsis txaus ntseeg txog tej pab pawg me hais tias: ñYog muaj ob 

los peb tug nyob uake qhov twg ntawm kuv lub npe, kuv yuav nyob nruab nrab ntawm lawvò 

(Mathais 18:20 NASB). Txawm zoo li ntawd los, tsis tau hais tias koj nyob rau hauv ib pab pawg 

me twg ces koj yuav koom tau nrog lawv.  Muaj ntau chav kawm Hnub Nkaj thiab ntau pab 

pawg me uas lawv tsis muaj peevxwm sib nraug zoo thiab.  Qhov txawv txiav ntawm kev sib 

raug zoo tseeb thiab kev sib raug zoo cuav yog zoo li cas? Yog tibneeg txoos uake ces tibneeg 

yuav muaj tej yam li no: 

 

 Txoos uake yuav ua rau tibneeg muaj kev sib raug zoo (authenticity).  Kev sib raug 

zoo tseeb tsis yog tuaj ntawm daim tawv tuaj uas yog lam ua txoj tham pem tso dag tso luag.  

Nwg yog qhov tseeb uas tuaj hauv nruab siab tuaj. Nwg tshwmsim tau thaum uas tibneeg qhia 

siab hlo txog lawv tug kheej thiab tej yam uas tshwmsim nyob rau hauv lawv lub neej.  Lawv sib 

qhia tau lawv tej kev nyuaj siab ntxhov plawv; lawv sib qhia tau lawv tej kev xav; ib tug leeg kev 

txhaum rau ib tug los tau;  lawv kam nug yam uas lawv tsis totaub; lawv ib tug kam leeg lawv tej 

kev txhawj kev ntshai rau ib tug;  lawv kam leeg tej yam uas lawv ua tsis tau, thiab thov lwm tug 

pab lawv thiab thov Vajtswv rau lawv. 

 Kev tseeb mas txawv dua li tej uas peb pom nyob rau hauv pawg ntseeg.  Hauv pawg 

ntseeg ces sawvdaws tsis muaj txoj kev qhia siab thiab kev txos hwjchim.  Tug twg los  ua txoj 

ua li tug zoo, tug paub paub, thiab lam ua txoj hu lwm tug luag  ntxhi.  Ua txoj muab nabkaj los 

npog ntsejmuag, tsa ntswg siab siab, thiab ua txoj ua li uas nwg lub neej mas tsis muaj ib qhov 

phem li.  Cov coojpwm zoo li no yog cov uas yuav ua rau tsis muaj kev sib raug zoo tseeb. 

 Yog peb tsis qhia siab hlo txog peb lub neej rau lwm tug peb yuav tsis muaj txoj kev sib 

raug zoo tseeb.  Vajtswv Txojlug hais tias; ñYog hais tias peb nyob rau qhov kaj li uas Vajtwv 

nyob, peb yuav nrog tau lwm tug nyob sib raug zooéTabsis yog peb hais tias peb tsis muaj txim, 

peb dag peb tug kheej xwbò (1 Yauhaas 1:7-8). Tibneeg ntiajteb xav hais tias kev sib hlub yog 

tawm hauv qhov tsaus tuaj, tabsis Vajtswj hais tias yog tawm hauv qhov nkaj tuaj. Qhov 

tsausntuj yog qhov uas peb zais peb tej kev nyuaj siab ntxhov plawv, kev txhaum, kev ntshai, 

kev poob tsag, thiab kev cuav.  Tabsis hauv qhov kaj yog qhov peb rho tej ntawd tawm los qhia 

hais tias peb yog leej twg. 

 Tseeb tiag, yuav muaj txoj kev tseeb yuav tsum yog peb txo tau hwjchim thiab muaj 

peevxwm tabmeeg qhia tau peb tej kev txajmuag losis kev nyuaj siab ntxhov plawv rau lwm tug.  

Vim li cas peb thiaj yuav tsum ua li ntawd? Rau qhov nwg yog tib txoj kev uas peb yuav loj hlob 

tau rau sab kev ntseeg.  Vajlugkub hais tias, ñYog li ntawd, nej ib leeg yuav tsum leeg kev 

txhaum rau ib leeg, thiab ib leeg thov Vajtswv pab rau ib leeg, nej tej mob thiaj yuav zooò  

(Yakaunpaus 5:16).  Yog peb tsis muaj peevxwm ua li no, peb yuav loj hlob tsis taug.  Qhov 

nyuaj tshaj plawg rau peb ua, yog qhia peb lub neej yam phem yam zoo hauv tibsi rau lwm tug. 

 

 Txoos uake yuav ua rau tibneeg muaj qhov kev sib haumxeeb (mutuality).  Kev 

haumxeeb yam no mas yog ib leeg muaj pub rau ib leeg.  Ib leeg cia siab tau rau ib leeg.  

Vajlugkub hais tias, ñYog li ntawd, lub cev sib faib tsis tau, rau qhov txhua yam ntawd, ib yam 

yeej pab ib yamò  (1 Kauleethaus 12:25 Msg).  Kev haumxeeb yog lub hauvpaug ntawm kev sib 

raug zoo: kev sib cog phoojywg, sib pab ris nra, thiab ib leeg pab ib leeg.  Paulaus hais tias, 

ñKuv hais li no yog hais tias kom peb ib leeg pab ib leeg; kuv kev ntseeg yuav pab nej thiab nej 

kev ntseeg yuav pab kuvò (Loos 1:12 NCV). 

 Peb txhua tug txoj kev ntseeg yuav ruaj khov yog thaum muaj lwm tug nrog peb koom ib 

lub siab thiab txhawb peb zog.  Vajlugkub samhwm kom cov ntseeg ib leeg cia siab rau ib leeg, 

ib leeg txhawb ib leeg, ib leeg pab ib leeg, thiab ib leeg hwm ib leeg.  Phau Vajlugkub Tshiab 

samhwm tshaj li 50 zaug txog qhov kom peb ib leeg ua ib yam rau ib leeg.  Vajlugkub hais tias, 

ñPeb yuav tsum muab siab rau ua tej uas yuav ua rau sawvdaws nyob sib haumxeeb thiab ua tej 

uas yuav txhawb tau lwm tug tug zog xwbò (Loos 12:10 NRSV). 

 Tsis yog koj yuav saib txhua tug hauv pawg ntseeg xwb, tabsis koj yuav tsum ua ib yam 

pub rau lawv.  Vajtswv xav kom koj yuav tsum ua txhua yam uas koj muaj peevxwm ua pab rau 

lawv. 

 Txoos uake yuav ua rau  tibneeg txawj hlub tshua (sympathy).  Kev hlub tshua tsis 

yog kev pab tswvyim losis pab ib yam dabtsis nrawm nroog.  Kev hlub tshua yog kev uas pom 

txog lwm tug tej kev nyuaj siab ntxhov plawv.  Kev hlub tshua yog kev totaub tej uas lwm tug 

samsim raug uas yug twb ntsib dua lawm.  Niaj hnub nwg no ib txhia hu qhov no ua kev pom 

txog lwm tug tej kev xav (empathy), tabsis Vajtswv Txojlug hu qhov no ua ñhlub tshuaò 

(sympathy).  Vajlugkub hais tias, ñNej yog Vajtswv tsav tibneeg, nej yuav tsum hlub tshua, ua 

siab zoo, txo hwjchim, muaj lub siab mog siab muas, thiab ua siab ntevò (Kaulauxais 3:12 

GWT). 

 Kev hlub tshua pab tau tibneeg ob yam kev ntshaw. Yam kev ntshaw kom lwm tug totaub 

yug thiab kom lwm tug pomzoo nrog yug.  Txhua zaug uas koj totaub thiab pomzoo nrog lwm 

tug, koj cog tau kev sib raug zoo rau tug ntawd.  Qhov teebmeem mas yog peb pheej maj mus 

kho tej yam uas peb tsis tau ua tib zoo xav txog lwm tug.  Losis peb muaj kev nyuaj siab txaus 

peb tug kheej uas peb tsis pom txog lwm tug tej kev xav. 

 Muaj ntau theem txog kev sib raug zoo, thiab ib theem nyiag muaj txawv nyiag sijhawm.  

Theem qis tshaj plawg ntawm kev sib raug zoo yog kev sib qhia (fellowship of sharing) thiab 

kawm Vajtswv Txojlug uake.  Theem twb zog mas yog kev mus ua haujlwm uake (fellowship of 

serving).  Xws li thaus peb uake mus tshajtawm Txoj Moo Zoo rau ib lub tebchaws deb deb, 

losis peb mus ua haujlwm uake pab cov tibneeg txomnyem.  Theem twb tshaj plawg mas yog 

theem uas sawvdaws tiv kev txomnyem uake (fellowship of suffering), uas yog thaus peb nkiag 

rau qhov uas ib leeg mob siab thiab txhawj txog ib leeg tej kev nyuaj siab ntxhov plawv, thiab ib 

leeg ris ib leeg lub nra. Tug ntseeg uas yuav totaub theem no zoo yog tug uas samsim raug kev 

tsimtxom, kev thuam, thiab raug tua vim lawv txoj kev ntseeg. 

Vajlugkub samhwm hais tias: ñNej ib leeg ris ib leeg lub nra thiab tej teebmeem.  Nej ua 

li no thiaj yog nej mloog Yexus losò (Kalatias 6:2 NLT).  Lub sijhawm uas peb ib leeg ntshaw ib 

leeg heev tshaj yog lub sijhawm uas peb ntsib kev txhawjxeeb, quajntsuag, thiab tsis paub ua li 

cas.  Lub sijhawm uas peb ib leeg ntshaw ib leeg heev tshaj yog lub sijhawm uas teebmeem los 

muab peb khi ua rau peb txoj kev ntseeg ploj zuj zus lawm.  Peb ntshaw ib pab phoojywg ntseeg 

Vajtswv (small group) uas lawv pab thov Vajtswv pab peb thiab rub peb tes tawm ntawm peb 

qhov teebmeem.  Thaus uas peb raug teebmeem mas pab uas tuaj txoos uake (small group) thiaj 

li mob siab tiag tiag thiab thiaj li sib hlub sib pab tau.  Qhov no yog qhov uas Yauj ntshaw ntshaj 

thaus nwg raug kev txomnyem.  Nwg quaj qw hais tias, ñThaus raug kev txomnyem nyuaj siab li 

no, kuv xav tau kev pab ntawm tej phoojywg uas siab dawb siab zoo, tsis hais  thaus kuv tso 

Vajtswv tseg losis tsis tsoò (Yauj 6:14). 

 

 Txoos uake ua rau tibneeg muaj kev tabncuab (mercy).  Kev sib raug zoo yog ib lub 

chaw rau kev sib zam, uas yog yug ua txhaum los tsis muaj tug suav txim rau yug.  Yuav muaj 

kev sib raug zoo tau yuav tsum yog thaus peb muab kev tabncuab saib loj dua kev ncajnceeg. 

 Peb txhua tug xav tau kev tabncuab, vim peb pheej ib sij yuam kev mus ua txhaum ib 

zaug. Peb xav kom muaj lwm tug rub peb teg rov los.  Peb yuav tsum muaj kev tabncuab pub rau 

lwm tug thiab peb yuav tsum txais kev zamtxim ntawm lwm tug.  Vajtswv hais tias, ñThaus 

muaj tibneeg ua txhaum, nej yuav tsum zamtxim rau lawv thiab nplig lawv, sub lawv thiaj tsis tag 

kev cia siabò (2 Kauleethaus 2:7 CEV). 

 Yog nej tsis muaj kev sib zamtxim, nej yuav nrhiav tsis tau kev sib raug zoo. Vajtswv 

txwv hais tias, ñTsis txhob cim ntsoov luas tej kev txhaum ciaò (Kaulauxais 3:13 LB), vim hais 

tias tej lug nruj lug tsiv thiab tej kev chim yuav ua kom peb kev sib raug zoo ploj mus.  Yog 

thaus peb nrog ib tug tibneeg twg nyob uake ntev txaus lawm ces peb yeej ua tsis tau ib tug 

tibneeg zoo, peb yeej ua txhaum, peb pheej yuav ua tau tej yam mob nwg siab. Yog li ntawd peb 

yuav tsum muaj kev tabncuab thiab kev zam txim mas peb thiaj li yuav muaj kev sib raug zoo 

tau mus ntev.  Tej zaug peb kuj tsis yog txhobtxwm ua, tej zaug kuj yog txhobtxwm ua, txawm li 

cas los nwg yuav siv kev zamtxim ntau heev mas thiaj yuav muaj txoj kev sib raug zoo.  

Vajlugkub hais tias, ñNej yuav tsum tsis txhob suav lwm tug tej kev txhaum thiab zamtxim rau 

tug uas ua saib tsis taug nej.  Nco ntsoov hais tias Vajtswv twb zamtxim rau nej lawm, nej yuav 

tau zamtxim rau lwm tugò (Kaulauxais 3:13 NLT). 

 Vajtswv twb muaj txoj kev tabncuab rau peb lawm peb thiaj muaj kev tabncuab rau lwm 

tug.  Nco ntsoov hais tias tsis muaj leej twg yuav thov koj zamtxim rau lwm tug ntau tshaj li tej 

uas Vajtswv twb zamtxim rau koj lawm.  Thaus uas lwm tug ua mob koj, tsuas muaj ob yam rau 

koj xaiv xwb, seb koj yuav ua pauj losis yuav zam xwb.  Ob qhov no, koj tsuas ua tau ib qho 

xwb.  Koj ua tsis tau ob qhov. 

 Coob tug tsis tshua kam zamtxim rau lwm tug vim lawv tsis totaub qhov txawv ntawm 

kev ntseeg-siab (trust) thiab kev zamtxim.  Kev zamtxim mas yog novqab tej uas tsis zoo yav tag 

los.  Kev ntseeg-siab mas yog cia siab rau yam uas yuav tshwmsim yav pemsuab. 

 Kev zamtxim mas yog zam tamsim ntawd txawm hais tias lwm tug thov thiab tsis thov 

los yuav tau zam.  Tabsis kev ntseeg-siab mas yuav ntev loo yug mam li rov ntseeg nwg siab tau.  

Yog hais tias muaj leej twg ua mob koj, Vajtswv samhwm kom koj zamtxim rau nwg tamsim 

ntawd, tabsis Vajtswv yeej tsis tau samhwm kom koj ntseeg nwg siab tamsim ntawd, thiab 

Vajtswv yeej tsis samhwm kom koj cia nwg rov ua mob koj txiv. Nwg yuav tsum ua rau koj 

ntseeg tau hais tias nwg hloov lawm tiag.  Qhov chaw uas yuav ua rau neb rov muaj kev ntseeg 

siab mas yog nyob rau hauv tej pab pawg me me (small group) uas ib leeg txawj hais lug txhawb 

ib leeg thiab ib leeg cia siab tau rau ib leeg. 

 Tseem muaj ntau yam zoo uas koj yuav tau txais thaus koj mus koom nrog tej pawg me 

(small group) thiab yog koj cog phoojywg rau lawv thiab tuaj txoos uake tsis tu ncua, koj yuav 

tau txais ntau yam kev pab cuam.  Koom tej pawg me (small group) yog ib yam tseemceeb 

ntawm tug ntseeg lub neej uas koj yuav tsum tau muab saib kom rau nqi.  Koj tsis txhob muab 

qhov kev koom tej pawg me (small group) no saib tsis muaj nqi. Tau 2000 xyoo dhau los lawm, 

cov ntseeg tuaj nyob uake rau tej pab pawg me me kom lawv muaj kev sib raug zoo.  Yog hais 

tias koj tsis tau koom nrog ib pab pawg me dua li koj yuav tsis paub txog tej yam zoo uas peb 

hais los no.   

 Nyob rau tshooj tomntej no peb yuav saib txog qhov uas yuav tsa ib pab pawg me rau cov 

ntseeg li cas, tabsis kuv cia siab hais tias tshooj no yuav ua rau koj ntshaib nqis txog txoj kev 

tseeb, kev hlub tshua, thiab kev tabncuab rau kev sib raug zoo vim koj raug tsim los mus nyob 

koom zej koom zog nrog lwm tug.  

 

 

 

 

Hnub 18 
 

Xav Txog Vajtswv Lub Homphiaj Rau Kuv 
 

Ntsiab Lus: Kuv xav tsim kom muaj kev sib raug zoo nrog lwm tug. 

 

Nqai Cim: ñNej ib leeg ris ib leeg lub nra thiab tej teebmeem.  Nej ua li no thiaj yog nej 

mloog Yexus losò   (Kalatias 6:2).  

 

Lus Nug: Ib yam uas kuv yuav tau ua hnub no kom muaj kev sib raug zoo kom twb nrog 

lwm tug ntseeg yog dabtsis? 

HNUB 19 
___________________________________________________________________________ 

 

Cog Thiab Tu Yug Pabpawg  

Kom Loj  Hlob 
 

 

Yog hais tias koj tsis siv zog ua rau sawvdaws nyob sib haumxeeb  

thiab tsis muab lwm tug saib rau qhov siab thiab muaj nujnqes  

koj yuav ua tsis tau rau koj pab pawg loj hlob rau ntawm  

Vajtswv thiab yuav tsis ntsib kev kaj siab.  

Yakaunpaus 3:18 (Msg) 

 

Lawv xyaum ua lawv li tej lus uas cov thwjtim qhia, ua neej  

sib raug zoo uake, noj mov uake, thiab thov Vajtswv uake. 

Teghaujlwm 2:42 (Msg) 

 

 

Ib pab pawg (community) mas yuav tsum muaj kev sib koom teg. 

Vaj ntsujplig thiaj ua tau kom cov ntseeg Vajtswv muaj kev sib raug zoo xwb, thiab qhov 

uas nwg ua tau yog los ntawm peb kev txiav txim siab thiab sib koom teg xwb. Paulaus hais txog 

qhov kev koom teg no thaus nwg hais tias, ñNej raug muab los sib txoos uake rau ntawm Vaj 

Ntsujplig, yog li ntawd nej yuav tsum ua txhua yam kom nej nyob tau uake li ntawdò (Efexaus 

4:3 NCV).  Yuav tsum yog peb siv Vajtswv lub hwjchim thiab peb kev koom teg thiaj ua tau rau 

ib pab pawg loj hlob. 

 Tu siab uas muaj coob tug loj hlob rau hauv tsevneeg uas tsis txawj sib hlub, ces lawv tsis 

tsham xav nrog lwm tug sib raug zoo.  Lawv tseem yuav tau kawm txoj kev nrog lwm tug thiab 

nrog Vajtswv cov menyuam sib raug zoo.  Tabsis qhov zoo yog phau Vajlugkub Tshiab muaj 

puv npo tej kev xyaum nrog lwm tug sib raug zoo.  Paulaus hais tias, ñKuv sau tej no tuaj rau 

nejékom nej paub ua lub neej nyob nrog Vajtswv tsevneeg.  Tsevneeg ntawd yog pawg ntseegò 

(1 Timautes 3:14,15 NCV). 

 Yog hais tias koj dhuav tej kev sib raug zoo cuav uas mus koom los tsis tau dabtsis, koj 

yuav tau los cog koj ib txoj kev sib raug zoo tseeb nyob rau hauv ib pab pawg me (small group),  

hauv chav kawm Hnub Nkaj, losis hauv pawg ntseeg, koj yuav tau txiavtxim siab ua haujlwm 

nyav thiab siv siav siv zog. 

 

 Koom ua pab pawg yuav tau qhia siab (honesty).  Koj yuav tau muaj txoj kev hlub 

txog qhov uas muaj peev xwm hais tau qhov tseeb, txawm hais tias yam uas koj qhia ntawd yog 

ib yam uas koj tsis xav hais losis xav muab npog cia los koj yuav tsum tau sib qhia.  Tsis 

yoojyim rau yug hais tej yam tseeb thaus uas muaj ib tug samsim raug tej yam teebmeem ntawd 

losis tseem pheej niaj hnub ua tej kev txhaum ntawd.  Leej twg los tsis xav hais tawm.  Coob leej 

ntau tug tsis muaj tej tug uas txheeb ze lawv txog qhov uas yuav los qhia lawv tej kev txhaum 

rau lawv, yog li ntawd lawv thiaj pheej mus ua tej uas yuav ua rau lawv raug kev puamtsuaj. 

Ntau zaug peb paub qhov yuav hais li cas rau ib tug tibneeg txhaum, tabsis peb txoj kev ntshai ua 

rau peb tsis kam qhia nwg.  Muaj ntau pab pawg me (small groups) uas ntsib qhov teebmeem li 

hais no, lawv tsis muaj leej twg muaj lub peevxwm hais tawm ces ua rau tug phoojywg ntawd 

lub neej cia li puamtsuaj tag li. 

 Vajlugkub qhia kom peb ñhais tej lus tseeb los ntawm txoj kev hlubò(Efexaus 4:15). Yog 

peb tsis sib qhia qhov tseeb ces peb yuav ua tsis tau tej pab pawg.  Vajntxwv Xalumoos hais tias, 

ñLo lus teb uas tuaj hauv nruab siab tuaj mas yog lub cim ntawm txoj kev phoojywg tseebò 

(Pajlug 24:26 TEV).  Tej zaug mas koj yuav tau hlub tug tibneeg ntawd txog qhov uas koj muaj 

peevxwm  mus ntsib nwg, qhia nwg qhov kev txhaum rau nwg.  Paulaus hais tias, ñCov ntseeg, 

yog muaj ib tug nyob hauv nej ua txhaum, nej cov uas muaj kev ntseeg cia li mus qhuab ntuag 

nwg tib  zoo thiab coj nwg rov losò (Kalatias 6:1,2 NCV). 

 Muaj ntau pab pawg me hauv tej pawg ntseeg pheej ua tuaj ntawm daim tawv xwb vim 

lawv ntshai teebmeem tshwmsim.  Thaus muaj ib yam me tshwmsim tuaj uas yuav ua rau muaj 

teebmeem thiab kev tsis sib haumxeeb, lawv cia li muab npog cia lawm vim tsis xav kom muaj 

kev kub ntxhov. Yog thaus muaj ib yam teebmem uas yuav ua rau sawvdaws ntxhov siab, tshwm 

tuaj, ces sawvdaws txawm cia li muab nplig nplig rau kom dhau mus xwb.  Muaj ib tug txawm 

cia li hais tias ñtsis ua li casò ces sawvdaws cia li nyob tib ywv, sawvdaws cia li ua txuj nyob 

yam li tsis muaj dabtsis tshwmsim.  Txhua tug paub txog qhov teebmeem, tabsis tsis muaj ib tug 

kam hais tawm. Qhov no ua rau muaj lug xaiv tawm tuaj. Paulaus teb qhov teebmeem no ncaj 

nraim li no: ñYog li ntawd nej tsis txhob dag lawm. Txhua tug yuavtsum hais lus tseeb rau kwvtij 

zej zog, rau qhov peb sawvdaws puavleej yog tej teg taw uas koom Yexus lub cevò (Efexaus 

4:25). 

 Kev sib raug zoo yuav tsum yog muaj kev qhia siab, tsis hais nyob hauv kev ua txwj 

nkawm, hauv kev phoojywg, losis hauv pawg ntseeg.  Qhov tseeb, teebmeem zoo li lub qhovtsua 

uas yuav coj peb mus tshwm rau kev sib hlub sib raug zoo.  Yog hais tias koj tsis sib pab tsis sib 

kho kom dhau tej teebmeem loj mas koj yuav tsis ntsib txoj kev sib hlub sib raug zoo.  Tabsis 

thaus peb muab tej teebmeem ntawd ua tibzoo daws dhau lawm ces sawvdaws yuav muaj kev sib 

hlub sib raug zoo.  Vajlugkub hais tias, ñTug  uas ntuag ib tug tibneeg twg, mas tom qaab ntawd 

nwg yuav zoo siab heev dua li tug uas thuamò (Pajlug 24:25). 

 Tsis yog hais tias peb qhia siab ces peb yuav hais txhua yam li peb xav hais, sijhawm zoo 

hais tsis zoo los hais, thiab nyob qhov twg los peb hais li.  Yuav tsum tsis txhob hais tej kev saib 

tsis taug lwm tug.  Vajlugkub qhia peb hais tias txhua yam, nwg muaj caij muaj nyoog rau peb 

ua (Tejlus Qhia 8:6).  Kev hais lus uas tsis ua tib  zoo xav mas yuav ua rau lub qhov txhab mob 

mus ibtxhis.  Vajtswv qhia rau peb kom ib leeg txawj hais lus rau ib leeg li ib tsevneeg txawj sib 

hlub.  ñTsis txhob siv tej lus nchav thaus uas koj qhuab ntuag ib tug yawm laug, tabsis hais rau 

nwg li uas nwg yog koj txiv.  Hais lus rau cov tub hluas li uas lawv yog koj cov kwvtij, cov pog 

laus li uas lawv yog koj niam, thiab cov ntxhais hluas li uas lawv yog koj cov muamò (1 

Timautes 5:1-2 GWT). 

 Tu siab uas muaj ntau pab tibneeg tsis muaj kev sib raug zoo vim tsis muaj txoj kev qhia 

siab.  Paulaus tau ntuag cov ntseeg hauv Kauleethaus txog qhov uas lawv ua tibywv thiab tso cai 

rau txoj kev txhaum nyob nruab nrab ntawm lawv.  Vim tsis muaj leejtwg muaj lub peevxwm 

tawmtsam, nwg thiaj hais rau lawv li no, ñNej tsis txhob xav hais tias yog nej tig rau ib sab ces 

kev txhaum yuav ploj mus.  Cia li muab rho tawm los qhia rau sawvdaws paubéCia raug kev 

puamtsuaj thiab txajmuag zoo dua li raug kev teemtxim mus tag ib txhiab ib txhiséNej muab tso 

dhau mus li uas yog ib yam me me, tabsis nwg yog ib yam lojénej tsis txhob lam ua txuj li uas 

txhua yam tsis muaj teebmeem thaum uas muaj ib tug ntseeg ua pleeg ua yig losis ua tsis ncaj, 

losis ua txhaum Vajtswv losis ua saib tsis taug lwm tug ntseeg, quav dej quav cawv, muab hlob, 

thiab ua tsis ncaj rau lwm tug.  Nej tsis txhob tso cai rau tej ntawd thiab suav hais tias yog ib 

yam me me uas sawvdaws yuav tau.  Kuv tsis muaj cai txiavtxim rau cov sab nrau, tabsis peb 

puas muaj cai txiavtxim rau cov ntseeg uas nyob nruab nrab hauv peb?ò (1 Kauleethaus 5:3-12 

Msg). 

 

 Koom ua pab pawg mas yuav tau txo hwjchim (humility).  Yog yug muab yug tug 

kheej saib muaj nqes, tsa yug lub hwjchim, thiab khavtheeb mas tua tau kev sib raug zoo sai tshaj 

txhua yam huv tibsi.  Kev khavtheeb ua phabntsa thaiv tibneeg, tabsis kev txo hwjchim tuam 

choj rau sawvdaws.  Kev txo hwjchim mas zoo li cov roj pleev kom kev phoojywg npliag zoo.  

Vim li ntawd, Vajlugkub thiaj hais tias, ñNej txhua tug yuav tsum muab kev txo hwjchim los ua 

rig tsho navò (1 Petus 5:5b).  Cev rig tsho uas tsimnyog coj los nav rau kev sib raug zoo yog kev 

txo hwjchim. 

 Nqai txuas ntxiv rau nqai sau no yog hais li no tias, ñévim hais tias, Vajtswv tawmtsam 

cov tibneeg khavtheeb, kom Nwg tabncuab cov tibneeg txo hwjchimò (1 Petus 5:5c).  No yog ib 

qhov tseemceeb uas tsimnyog peb txo hwjchim.  Kev khavtheeb thaiv Vajtswv txoj kev tabncuab 

rau peb lub neej. Peb yuav tsum tau txo hwjchim, thiaj yuav ua rau peb loj hlob, hloov, thiab pab 

tau lwm tug.  Peb yuav tau txais Vajtswv txoj kev tabncuab los ntawm peb lub ncauj leeg hais 

tias peb xav tau tej ntawd.  Vajlugkub qhia hais tias txhua zaug uas peb khavtheeb, peb ua lub 

neej nyob nrog Vajtswv txoj kev tawmtsam.  Nwg yog ib txoj kev ua neej nyob uas txaus ntshai 

kawg li. 

 Koj muaj peevxwm ua tau ib tug neeg txo hwjchim los ntawm kev leeg hais tias koj tsis 

paub txhua yam; ua siab ntev rau lwm tug; qhib siab rau luas kho thiab ntuag yug, thiab cia luag 

qhuas lwm tug.  Paulaus ntuag peb li no, ñNyob kom haumxeeb nrog txhua tug.  Txhob ua txuj ua 

li yug tseemceeb, tabsis yuav tsum txaus siab hlo koom nrog tej tibneeg dog dig uake.  Thiab 

txhob xav hais tias koj paub tag txhua yam hauvsiò (Loos 12:16 NLT).  Paulaus sau li no rau cov 

ntseeg nyob hauv lub zog Filipis, ñQhuas lwm tug heev dua li yug qhuas yug tug kheej. Tsis 

txhob txaus siab rau yug lub neej xwb, tabsis kom txaus siab rau lwm tug lub neejò (Filipis 2:3,4 

NCV).   

 Kev txo hwjchim tsis yog kom yug tsis txhob xav txog yug tug kheej me me, tabsis yog 

xav txog yug tug kheej tsawg dua lwm tug.  Cov tibneeg txos hwjchim mas xav rau qhov uas 

lawv yuav pab lwm tug li cas, lawv tsis xav txog qhov uas lawv yuav pab lawv tug kheej. 

 

 Koom tau ua pab pawg yuav tsum yog peb sib hwm (courtesy).  Hwm lwm tug  yog 

saib taug qhov uas lwm tug txawv yug,  hwm lwm tug txoj kev xav, thiab ua tau siab ntev rau 

cov tibneeg uas ua kev ntxhov siab rau yug.  Vajlugkub hais tias, ñPeb yuav tau ris lwm tug txoj 

kev txhawj thiab kev ntshaiò (Loos 15:2 LB).  Paulaus qhia Titus hais tias, ñVajtswv cov tibneeg 

yuav tsum ua siab loj thiab sib hwmò (Titus 3:2 Msg).   

 Nyob rau hauv txhua pawg ntseeg thiab txhua pab pawg me (small group), mas pheej 

muaj ib tug uas coj txawv tshaj, tej zaug kuj muaj ntau dua li ib tug.  Cov tibneeg no mas lawv tu 

ncua ntau yam xws li lawv yog cov tibneeg puag siab puag ntsws, ua neej tsis ruaj khov, ua 

tibneeg xeebtxob, losis tsis txawj hais lus rau lwm tug.  Koj yuav hu tau cov tibneeg no ua cov 

ñXTKPò.  Txhais hais tias lawv yog cov ñXav Tau Kev Pab.ò   

 Vajtswv muab cov tibneeg zoo li no tso nruab nrab ntawm peb kom peb ib leeg pab tau ib 

leeg.  Lawv yog cov uas yuav sim peb seb peb puas muaj kev sib raug zoo thiab puas muaj kev 

sib hlub. Peb puas yuav hlub lawv li uas lawv yog peb tej nkaujmuam nraugnug thiab saib taug 

lawv? 

 Nyob hauv peb tsev tibneeg, peb leeg yuav ib tug twg tsis yog vim nwg txoj kev txawj 

ntse losis zoo nkauj zoo nraug losis txawj yam ub yam no, tabsi peb leeg yuav nwg vim nwg yug 

los rau hauv peb tsevneeg lawm xwb.  Peb tiv thaiv thiab tsomkwm peb tsev tibneeg.  Ib tug 

hauv peb tsev tibneeg lawm ces txawm tsis tsham tsimtxiaj los nwg yeej tseem yog peb ib tug 

tibneeg.  Tib yam nkaus li ntawd, Vajlugkub thiaj hais tias, ñNej ib leeg yuav tsum hlub ib leeg, 

thiab nej ib leeg hwm ib leegò (Loos 12:10 GWT).   

 Qhov tseeb tiag mas peb ib leeg kuj muaj ib tug cwjpwm uas tsis txaus nyiam.  Tabsis 

nyob rau hauv kev sib raug zoo tsis yog yuav saib ntsej saib muag.  Peb kev sib raug zoo yog 

saib rau ntawm Vajtswv vim peb yog ib tsevneeg. 

 Ib tug yumsij uas yuav ua rau peb hwm taug lwm tug yog totaub txog lwm tug lub neej.  

Tshawb kom koj paub txog lawv lub neej yav tag los.  Thaus uas koj paub hais tias lawv ua neej 

li cas lawm koj yuav totaub lawv zoo thiab koj yuav saib lawv rau nqe lawm thiab.  Txhob xav 

hais tias ua li cas lawv thiaj yuav ua tau zoo,tabsis xav hais tias lawv lub neej nyuaj npaum li 

ntawd es lawv twb ua tau ntau yam zoo li ntawd ces twb yog zoo ntau lawm. 

 Ib feem uas yuav ua rau peb muaj kev sib hwm yog peb yuav tsum tsis txhob muab lwm 

tus tej kev xav coj los ntaus nqi ntau ntau.  Yuav muaj kev sib raug zoo nrog lwm tus yuav tsum 

yog thaus tug tibneeg ntawd hais ib yam uas nwg xav rau yug los yug tsis thuam nwg.  Nwg hais 

ib yam uas nwg ntshai rau yug los yug tsis hem nwg thiab tsis phua txim rau nwg. Thaus uas 

sawvdaws ua tau li no lawm mas thiaj li yuav nyob tau uake, thiab thiaj li yuav sib raug zoo tau. 

 

 Koom tau ua pab pawg yuav tsum yog peb ceev lwm tug tej lus cia (confidentiality).  

Tsuas yog nyob rau hauv ib pab uas muaj kev sov siab thiab ntseeg siab mas tibneeg thiaj yuav 

kam hais lawv tej kev mob siab mob ntshws, kev ntshaw, thiab kev txhaum tawm tau.  Ceev lwm 

tug tej lus cia tsis tau txhais hais tias thaus muaj ib tug  twg ua txhaum los muab npog cia.  Nwg 

txhais tau hais tias tej uas nej sib qhia thaus tuaj nyob uake yuav tsum tsis txhob pub tawm hauv 

nej pab mus rau lwm qhov, tsis txhob pub dhau mus ua lus xaiv lus cua. 

 Vajtswv ntxub tej lus xaiv, tshwjxeeb yog thaus muaj ib tug tseem coj mus hais ua lus 

povthawj rau lwm tug.  Vajtswv hais tias, ñCov tibneeg uas phem mas nyiam nkawg xaiv; lawv 

ua rau tibneeg nyob tsis sib haumxeeb thiab ua rau kev phoojywg tawgò (Pajlug 16:28 TEV).  

Kev nkawg xaiv mas ua rau mob lwm tug thiab ua rau sawvdaws tawg ua pab ua pawg, thiab 

Vajtswv yeej samhwm tseeb kom peb yuav tsum txwv cov uas ua rau cov ntseeg faib ua pab ua 

pawg (Titus 3:10).  Yog koj mus hais kom cov tibneeg nkawg xaiv ntawd tsis txhob nkawg ntxiv 

lawm mas lawv yuav chim thiab yuav tawm hauv nej pawg ntseeg mus, tabsis kom koj xav hais 

tias kev sib raug zoo hauv nej pawg ntseeg tseemceeb dua tej tug tibneeg zoo li ntawd.   

 

 Koom ua pab pawg yuav tsum sib ntsib sib nug tsis tseg tsis tu (frequency). Koj yuav 

tsum ntsib koj pab pawg tsis tseg tsis tu mas thiaj yuav muaj kev sib raug zoo.  Kev phoojywg 

mas siv sijhawm.  Vajlugkub qhia rau peb hais tias, ñKom peb tsis txhob nkeeg rau txoj kev uas 

tuaj sib ntsib uake, li uas lawv lwm tug uas tub nkeeg thiab tso tseg lawm.  Tabsis kom peb ib 

leeg txhawb ib leeg rau qhov noò (Henplais 10:25 TEV).  Peb yuav tsum muaj tug cwjpwm uas 

tuaj nyob uake.  Tug cwjpwm nyob uake tsis yog ntev ntev mam tuaj uake ib zaug, tabsis ib sij 

tuaj uake ib zaug.  Koj yuav tsum siv sijhawm nrog lwm tug ï siv sijhawm ntau heev ï mas thiaj 

yuav cog tau kev phoojywg.  Twb yog vim li no, muaj ntau pawg ntseeg txoj kev sib raug zoo 

thiaj diav ua luaj vim lawv tsis siv sijhawm txaus nrog lwm tug, thiab thaus lawv tuaj uake ces 

yog los mloog ib tug hais lus xwb. 

 Kev sib raug zoo tsis yog ua thaus uas yug khoom xwb (ñPeb mam sib ntsib thaus uas 

peb xav tuaj xwbò) xws li thaus uas kuv xav tau kev zoo mob nkeeg.  Tabsis yog koj xav cog kev 

sib raug zoo, koj yuav tau tshwj sijhawm txawm hais tias thaus uas koj tsis xav mus hlo li, vim 

hais tias koj ntseeg hais tias nwg tseemceeb heev rau koj txoj kev ntseeg Vajtswv.  Cov ntseeg 

thaus u lawv niaj hnub tuaj ua ke!  ñLawv tuaj pehawm Vajtswv uake tom tuamtsev txhua hnub, 

mus sib ntsib rau tom vaj tom tsev noj Yexus Rooj Mov uake, thiab sib faib zaub mov noj rau 

qhov zoo siab  hloò (Haujlwm 2:46 LB).  Kev sib raug zoo yuav tau siv sijhawm. 

 Yog hais tias koj nyob rau hauv ib pab pawg me (small group), kuv xav kom koj cog lus 

rau 9 yam ntawm kev sib raug zoo: Peb yuav sib qhia tawm hauv lub siab tuaj (authenticity), ib 

leeg txhawb ib leeg zog (mutuality), ib leeg pab ib leeg (sympathy), ib leeg zam txim rau ib leeg 

(mercy), hais tej lus tseeb los ntawm lub siab hlub (honesty), leeg hais tias peb ua tsis tau zoo 

thiab txawj yuam kev (haumility), ib leeg hwm ib leeg tej kev uas zoo tsis sib thooj (courtesy), 

txhob nkawg xaiv (confidentiality), thiab muab kev mus koom koj pab pawg suav ua qhov 

tseemceeb. 

 Thaus uas koj los ua tib zoo saib cov cwjpwm uas hais los sau no, koj yuav pom hais tias 

kev sib raug zoo mas txawv heev.  Nwg txhais tau hais tias muab yug tug kheej tso tuaj tomqaab 

sub yug thiaj yuav koom tau uake nrog txhua tug.  Tabsis qhov nqe zog uas peb yuav tau txais 

uas yog siv sijhawm nrog lwm tug mas peb them tsis taug, vim nwg yog qhov uas yuav npaj peb 

mus kom txog sau ntuj ceebtsheej. 

 

 

 

 

 

 

Hnub 19 
 

Xav Txog Vajtswv Lub Homphiaj Rau Kuv 
 

Ntsiab Lus: Kev sib raug zoo mas yuav tau siv dag siv zog. 

 

Nqai Cim: ñPeb yuav totaub tias kev hlub yog dabtsis thaus kws peb paub hais tias Yexus 

muab nwg txoj sia rau peb lawm.  Qhov ntawd txhais tau hais tias peb yuav tau muab peb 

lub neej pab lwm tug ntseegò (1 Yauhaas 3:16). 

 

Lus Nug: Kuv yuav ua li cas pab cog tau ib pab pawg kom muaj kev sib raug zoo los ntawm 

kuv tug coojpwm? 

HNUB 20 
________________________________________________________________________ 

 

Rov Txuas Kev Phoojywg 
 

 

 

Vajtswv txuas kev phoojywg nrog peb los ntawm Tswv Yexus,  

thiab Nwg muab tes haujlwm uas txuas kev phoojywg rau peb ua. 

 2 Kauleethaus 5:18 (GWT) 

 

 

Txuas kev phoojywg kom zoo li qub tsis nkim zog kiag li.  

Vim hais tias kev ua neej nyob ces yuav tsum tau xyaum hlub lwm tug. Vajtswv xav kom 

peb muab kev phoojywg saib tseemceeb thiab siv sijhawm los ua kom sib raug zoo tsis txhob cia 

tej kev ntshawv siab, teebmeem, thiab tsis haumxeeb, ua kom peb txoj kev sib hlub tsuag mus.  

Qhov tseeb, Vajtswv Txojlug qhia rau peb tias Vajtswv muab teg haujlwm uas rov ua rau tibneeg 

sib haumxeeb rau peb ua cov saib xyuas (2 Kauleethaus 5:18).  Vim qhov no muaj ntau nqai 

nyob hauv phau Vajlugkub Tshiab thiaj qhia peb txog kev uas yuav ua li cas thiaj nrog lwm tug 

sib raug zoo. Paulaus hais tias, ñQhov uas nej nrog Yexus koom ib txojsia, ua rau nej muab siab 

rau ntseeg ntxiv, thiab qhov uas Yexus hlub nej ua rau nej zoo siab.  Nej nrog Vaj Ntsujplig sib 

raug zoo, nej thiaj muaj lub siab dawb siab zoo thiab ua rau nej ib leeg txawj hlub ib 

leegéSawvdaws koom ua ib lub siab, ib tug nrog ib tug sib raug zooò (Filipis 2:1-2 Msg).  

Paulaus qhia hais tias peb txoj kev uas nrog lwm tug sib raug zoo qhia tau tias peb sab ntsujplig 

loj hlob npaum li cas (Loos 15:5).  

 Vim Yexus xav kom lwm tug pom Nwg tsev tibneeg txawj sib hlub (Yauhaas 13:35). 

Qhov uas peb tsis sib raug zoo yuav ua rau cov tsis ntseeg Vajtswv thuam peb.  Twb vim yog li 

no Paulaus thiaj txajmuag hais tias cov ntseeg nyob hauv Kauleethaus sib faib ua pab ua pawg 

thiab ib leeg coj ib leeg mus kom (foob) rau cov tsis ntseeg.  Nwg sau hais tias, ñKuv hais li no 

kom nej paub txajmuag.  Nej cov yeej muaj tug txawj ntse uas yuav hais tau tej plaub ntug uas 

cov ntseeg ib leeg ua rau ib leegò (1 Kauleethaus 6:5 TEV).  Nwg xav tsis thoob hais tias ua cas 

yuav tsis muaj ib tug meejpem txaus nyob hauv pawgntseeg uas yuav txiavtxim tau rau tej nyuas 

plaubntug me me ntawd.  Nyob rau hauv tib tsab ntawv nwg hais tias, ñKuv ntuag nej kom nej 

yuav tsum koom ua ib lub siab, xav ib yam thiab muaj ib lub homphiaj xwbò (1 Kauleethaus 1:10 

Msg). 

 Yog nej xav kom Vajtswv foom koob moov rau nej thiab nej xav kom lwm tug paub hais 

tias nej yog Vajtswv cov menyuam, nej yuav tsum xyaum ua kom sawvdaws nyob sib 

haumxeeb.  Yexus qhia hais tias, ñVajtswv yuav foom koob moov rau cov uas ua rau sawvdaws 

nyob sib haumxeeb, vim lawv yog Vajtswv cov menyuamò (Mathais 5:9 NLT).  Saib tib  zoo, 

Yexus tsis tau hais tias ñfoom koob moov rau cov uas nyiam kev thajyeeb,ò vim hais tias txhua 

tug yeej nyiam kev thajyeeb.  Thiab Nwg tsis tau hais tias, ñfoom koob moov rau cov uas nyob 

thajyeeb,ò uas tsis muaj kev kub ntxhov. Tabsi Yexus hais tias, ñfoom koob moov rau cov uas ua 

rau sawvdaws nyob sib haumxeebò.  Cov uas ua rau sawvdaws nyob sib haumxeeb mas nrhiav 

nyuab vim kev ua rau sawvdaws nyob sib haum mas tsis yoojyim ua. 

 Vim hais tias koj raug tsim los ua Vajtswv tsevneeg, thiab qhov homphiaj thib ob yog 

tsim koj los ua neej sib hlub thiab sib raug zoo nrog lwm tug, mas kev uas ua rau tibneeg nyob 

sib haumxeeb yog koj ib teg haujlwm tseemceeb heev uas koj yuav tau ua.  Tu siab uas peb 

txhua tug tsis tau xyaum ua kom sawvdaws nyob sib haumxeeb. 

 Kev ua rau sawvdaws nyob sib haumxeeb tsis yog kev zam teebmeem (avoiding 

conflict).  Cov tibneeg taiscaus yog cov uas thaus muaj teebmeem tshwm tuaj ces lawv tsiv tawm 

thiab ua txuj li lawv tsis paub, losis lawv ntshai tham txog qhov teebmeem ntawd.  Tswv Yexus 

tug uas yog tug tswv ntawm kev thajyeeb, tsis tau ntshai ntsib teebmeem.  Ntau zaug Nwg muab 

rho tawm los ua yamntxwv qhia rau sawvdaws.  Qho zaug peb kuj yuav zam teebmeem, qho 

zaug peb kuj yuav tsim teebmeem, thiab qho zaug peb yuav tau daws teebmeem.  Yog li ntawd 

peb thiaj yuav tau thov Vaj Ntsujplig Tug Dawbhauv ua tug coj. 

 Kev ua rau sawvdaws nyob sib haumxeeb kuj tsis tau txhais hais tias yog kev ua kom 

nyob ntsiag twb to (appeasement). Yexus tsis tau xav kom txhua zaug cia yug ua tug nyoo, ua 

daim ntaub rau luag so kotaw, thiab cia lwm tug ib sij tsuj yug ib zaug.  Nwg tug kheej los kuj 

tsis pub lwm tug ua li ntawd rau Nwg, ntau zaug xws li thaus Nwg raug dab ntxwjnyoog dag 

ntxias. 

 

Yuav Ua Li Cas Thiaj Rov Sib Raug zoo 
 

 Ua ib tug ntseeg, Vajtswv ñhu peb los nrog lwm tug sib raug zooò  No yog xya theem uas 

Vajtswv Txojlug qhia kom ua rau tibneeg rov sib raug zoo. 

 

Nrog Vajtswv tham uantej mus nrog tug tibneeg ntawd tham.  Qhia qhov teebmeem 

rau Vajtswv.  Yog hais tias koj thov Vajtswv rau qhov teebmeem ntawd ua ntej uas koj coj mus 

nkawg xaiv rau lwm tug, ntau zaug koj yuav pom hais tias Vajtswv yuav hloov koj siab losis 

hloov tug ntawd siab yam koj tsis tau ua dabtsis li.  Koj txoj kev phoojywg yuav mus tau zoo yog 

hais tias koj thov Vajtswv ntau rau qhov ntawd.   

 Ua li uas Vajntxwv Daviv ua nyob hauv phau Ntawv Nkauj; siv kev thov Vajtswv los ua 

kom tej teebmeem yaj xam mus.  Qhia koj tej kev ntxhov siab rau Vajtswv.  Quaj qw thov Nwg 

pab.  Nwg yuav tsis ceeb thiab tsis laj mloog koj tej kev tu siab, kev chim, kev npau-tawg, kev 

mob siab mob ntsws, kev ua neej nyob tsis nruaj khov, losis lwm yam teebmeem hauv koj lub 

siab lub ntsws.  Yog li ntawd, qhia txhua yam rau Nwg lawv li koj xav.  Ntau yam teebmeem 

yog chiv hauv tus cag uas tsis muaj leej twg pab tau.  Cov teebmeem no tsua yog Vajtswv tibleeg 

xwb thiaj pab tau.  Thaus uas koj cia siab rau lwm tug,  xws li: koj tug phoojywg, pojniam los 

txivneej, tug thawj, losis ib tug hauv yug tsevneeg, pab daws koj tej teebmeem, koj yuav tag kev 

cia siab.  Tsis muaj leej twg yuav pab tau koj txhua yam teebmeem tsua yog Vajtswv. 

 Yakaunpaus hais tias ntau zaug peb cov teebmeem mas yog tshwm los ntawm kev uas 

tsis thov Vajtswv txaus: ñDabtsis ua rau nej sib ntaus thiab sib cav sib tshe?...Nej xav tau 

dabtsis nej tsis tauéNej tsis tau rau qhov nej tsis thov Vajtswvò (Yakaunpaus 4:1-2). Tsis yog 

hais tias peb tig rau Vajtswv tabsis peb tig rau lwm tug kom peb ntsib kev kajsiab, thaus lawv ua 

tsis tau rau peb zoo siab peb ho chim.  Vajtswv hais tias, ñYog ua li cas nej ho tsis xub los cuag 

kuv uantej?ò 

 

 Cia yug xub ua tug mus ntsib luas.  Tsis tag hais tias koj yog tug txhaum losis tug tsis 

txhaum:  Vajtswv xav kom koj ua tug xub mus hais rau tug tibneeg uas ua rau koj chim ntawd.  

Txhob tog cia luas xub tuaj thov koj.  Mus ntsib lawv ua ntej.  Qhov uas yuav ua kom rov sib 

haumxeeb mas tseemceeb heev, Yexus samhwm hais tias nwg tseemceeb heev, ua ntej uas koj 

yuav pehawm Vajtswv, koj yuav tsum xub nrhiav kev sib raug zoo ntawm lwm tug tsaiv. Yexus 

hais tias, ñThaus koj nkiag mus pehawm Vajtswv, thiab tabtom yuav muab ib yam khoom fij rau 

Vajtswv, koj nco txog hais tias muaj ib tug kwvtij ua txhaum koj lawm, muab koj qhov khoom tso 

tseg rau ntawd, mus cuag tug kwvtij no thiab kho kom neb rov sib haum tsaiv.  Tomqaab ntawd 

koj mam li rov tuaj fij koj cov khoom rau Vajtswvò (Mathais 5:23,24 Msg). 

 Thaus muaj teebmeem thiab tsis muaj kev sib raug zoo lawm, cia li teem sijhawm tuaj sib 

tham kom rov sib haumxeeb.  Tsis txhob muab ncua cia, tsis txhob nrhiav lus daws yug tug kheej 

li no li u, losis ua txuj cog lus hais tias ñkuv li mam saib xyuas.ò  Nrhiav sijhawm tuaj sib ntsib 

tim ntsej tim muag sai li sai tau.  Luag sijhawm tsua muaj ua rau nej sib ntxub thiab phem zuj  

zug xwb.  Thaus muaj kev tsis sib haumxeeb, es koj pheej tos ntev mus los sijhawm yeej pab tsis 

tau dabtsis, nwg tsua muaj ua rau nej nyuaj siab zuj  zug ntxiv xwb. 

 Qhov uas nej kho sai li sai tau yuav pab nej sab ntujplig kom txhob puamtsuaj.  

Vajlugkub hais tias kev txhaum, uas yog kev tsis sib haumxeeb, thaiv peb kev nrog Vajtswv sib 

raug zoo thiab ua rau Vajtswv tsis teb peb tej lus thov, tsis yog ua rau peb nyuaj siab ntxhov 

plawv xwb. Yauj cov phoojywg qhia nwg hais tias, ñTxhawjxeeb rau yug tug kheej nrog kev 

chim pab tsis tau yug dabtsis, yog ib yam tsis muaj qabhau thiab koj tej kev chim tsua ua rau koj 

tug kheej mob ntxiv  xwbò (Yauj 5:2; 18:4 TEV). 

 Qhov uas yuav kho tau kom rov sib haumxeeb kuj yog nyob ntawm lub sijhawm thiab 

thaj chaw.  Tsis txhob tham yog hais tias ib tug nkeeg losis maj vim muaj haujlwm tabkaum 

nwg.  Lub sijhawm zoo yog thaus uas neb ob leeg khoom khoom losis npaj txhij. 

 

 Totaub txog lwm tug txoj kev xav.  Siv koj lub qhovntsej ntau dua li lub qhovncauj.  Ua 

ntej yuav daws tau kev tsis sib haumxeeb koj yuav tau ua tib zoo mloog tug tibneeg ntawd txoj 

kev xav tsaiv.  Paulaus hais tias, ñSaib rau lwm tug txoj kev xav, txhob yog saib rau koj txoj 

xwbò (Filipis 2:4 TEV).  Lo lus hais tias ñsaib rau lwm tugò yog txhais los ntawm lo lus Kilis 

ñskoposò, tom qab no peb siv lo lus no los tis npe rau lub koobxoo (telescope thiab lub 

microscope).  Nwg txhais hais tias, ñua tib zoo saibò.  Saib seb lwm tug xav li cas, tsis txhob saib 

qhov uas muaj tseeb ntawd xwb. Totaub lwm tug txoj kev xav saib yog li cas nwg thiaj li chim, 

tsis txhob pheej nrhiav kev daws kom teebmeem dhau mus xwb. 

 Txhob pheej nrhiav kev daws koj tus kheej.  Cia li mloog seb koj ua li cas rau nwg es 

thiaj li chim losis tusiab lawm, kom nws qhia rau koj.  Tsis txhob pub tej uas nwg hais ntawd ua 

rau koj chim losis npau tawg.  Txawm yog koj tsis nrog nws pom zoo los ua txuj ncaw hau  kom 

nwg xav hais tias koj pom li nwg pom.  Kev xav tsis tau txhais hais tias muaj tseeb li ntawd.  

Qhov tseeb kev chim losis npautawg ua rau peb txoj kev xav tsis meej.  Daviv hais tias, ñThaus 

uas kuv chim thiab lwm tug ua rau kuv mob siab, mas kuv raug zoo li tej tsiajò (Phau Ntawv 

Nkauj 73:21,22 TEV).  Thaus lwm tug ua mob peb ces peb txhua tug ua zoo nkaus li tej tsiaj. 

 Dhau li ntawd, Vajlugkub hais tias, ñTug tibneeg uas muaj kev txawjntse ua taus lub siab 

ntev, lwm tug tej kev thuam tsis xeebtxob nwgò (Pajlug 19:11).  Kev ua tau siab ntev yog los 

ntawm kev txawjntse los, thiab kev txawjntse yog los ntawm qhov uas pom txog lwm tug txoj 

kev xav. Tug tibneeg mloog lwm tug nws xav li no: ñKuv xav paub koj txoj kev xav, kuv ntshaw 

wb txoj kev phoojywg, thiab koj tseemceeb rau kuv heev.ò  Lo lus no muaj tseeb: Tibneeg tsis 

khes (care) qhov uas koj paub txog thaum uas lawv paub hais tias koj khes (care). 

 Qhov uas yuav rov txuas tau kev phoojywg ñpeb txhua tug yuav tsum ua kom haum peb 

cov kwvtij uas ntseeg siab, thiaj yuav pab tau lawv kom lawv muaj kev ntseeg ruajò (Loos 15:2).  

Nwg yog ib qhov nyuaj rau yug ua siab ntev nyiaj lwm tug tej kev chob chim, tshwjxeeb thaum 

yug tsis tau ua dabtsis txhaum rau lawv.  Tabsis nco ntsoov hais tias Yexus twb ua li no ua ntej 

lawm.  Nwg uv thiab nyiaj tej kev tsimtxom kom Nwg thiaj txhiv tau peb dim.  ñYexus tsis tau 

ua lawv li Nwg txoj kev ntsawélawv li Vajtswv Txojlug tau sau tseg tias: Lawv cov kev txob 

thuam nej los poob rau kuvò (Loos 15:3). 

 

 Leeg koj qhov txhaum uas ua rau muaj kev tsis sib haumxeeb.  Yog koj xav kom rov 

txuas tau kev phoojywg, koj cia li leeg koj tej kev txhaum.  Yexus hais tias no yog tib txoj kev 

uas ua rau kom rov pom kev tseeb: ñXub muab tog ntoo hauv yug qhovmuag rho sub yug thiaj 

pom kev muab lub moov ntoo hauv lwm tug lub qhovmuagò (Mathais 7:5). 

 Vim peb txhua tug tsis pom peb tej kev txhaum, koj yuav tau thov lwm tug pab sojntsuam 

koj tug kheej ua ntej koj yuav mus ntsib tug uas koj muaj teebmeem nrog.  Thiab thov Vajtswv 

qhia seb koj txoj kev txhaum yog li cas.  Thov hais tias, ñKuv puas yog tug tsim teebmeem?  

Kuv puas yog ua tsis yog, tsis txawj xav, losis kus ke heev dhau?ò  Vajlugkub hais tias, ñYog peb 

khav hais tias peb tsis muaj kev txhaum, peb rov dag peb tug kheej xwbò (1 Yauhaas 1:8). 

 Kev leeg txim yog ib txoj kev uas ua rau sawvdaws rov sib raug zoo.  Ntau zaug thaus 

peb kho kev tsis sib haumxeeb mas peb ua rau muaj teebmeem loj dua qhov qub.  Thaus uas koj 

txo hwjchim leeg koj tej kev txhaum, mas uas rau lwm tug txo tau lawv txoj kev chim vim lawv 

xav hais tias koj yuav tsis tivthaiv koj tug kheej thiab tsis nrhiav cai ntxiv lawm.  Tsis txhob 

nrhiav lus tib losis iab lam; cia li qhia siab hlo leeg yug tej kev txhaum thiab thov zam txim xwb. 

 

Tawmtsam qhov teebmeem, txhob tawmtsam tug tibneeg.  Koj yuav kho tsis tau qhov 

teebmeem yog hais tias koj pheej liam hais tias luas yog tug txhaum.  Vajlugkub hais tias, ñLo 

lus mog lus muas ua rau kev chim ploj mus, tabsis lo lus nruj tsis ua rau kev chim tawm tuajò 

(Pajlug 15:1).  Koj yuav ua rau luas tsis totaub koj yog koj pheej siv tej lus chob tibneeg, yog li 

ntawd, xaiv koj tej lus tib zoo hais.  Lo lus mog lus muas yeej zoo tshaj li lus nruj lus tsiv. 

 Nyob rau hauv kev daws teebmeem, koj lub suab tseemceeb npaum li koj tej lus.  Yog 

koj hais lub suab li uas koj tawmtsam luas, ces luas yuav xav hais tias koj tawmtsam.  Vajtswv 

hais tias, ñTug tibneeg txawj ntse yog tug uas thoobtsis to nrog.  Nwg tej lus mog lus muas ua 

rau coob leej ntau tug hwm thiab txaus siabò (Pajlug 16:21).  Kev ywg taug yeej pab tsis tau.  

Koj yuav hais tsis tau lwm tug mloog yog hais tias koj ywg taug. 

 Ntu uas Ameliskas thiab Soviet sib tawmtsam, ob tog puav leej pom hais tias cov 

foobpob (bombs) uas lawv tsim tau los tsis zoo rau tej pejxeem.  Ob tog thiaj pomzoo tsis pub ua 

ntxiv lawm hais kom muab cov uas ua tau lawm txos povtseg.  Yog yuav ua kom muaj kev sib 

haumxeeb, nej yuav tau tso nej tej lus foom, los sib piv rau tug no tug u, lus txobthuam povtseg.  

Paulaus xaus lus li no, ñTsis txhob siv tej lus uas yuav mob lwm tug, tabsis siv cov lus uas yuav 

pab lwm tug, cov uas yuav txhawb tau lwm tug, sub tej uas koj hais lwm tug thiaj xav mloogò 

(Efexaus 4:29 TEV). 

 

 Sib koom teg ntau li ntau tau.  Paulaus hais tias, ñNej yuavtsum ua txhua yam zoo lawv 

li nej paub ua, nej thiaj yuav nrog sawvdaws nyob sib haumò (Loos 12:18).  Kev sib haumxeeb 

mas muaj nujnqes heev.  Qho zaug peb yuav tau muab peb lub meejmom thiab peb tug kheej 

mus them txoj kev sib haumxeeb.  Yuav ua kom sawvdaws nyob sib haumxeeb, koj yuav tau sib 

zam, xav rau lwm tug, thiab ua kom raws li lawv siab nyiam.  Ib nqai ntawm Yexus cov lus 

qhuab qhia pem roob txiv ntseej hais tias, ñCov uas ua rau tibneeg nyob sib haumxeeb, cov 

ntawd tau koob moov, Vajtswv yuav hu lawv hais tias, lawv yog Vajtswv cov menyuam!ò 

(Mathais 5:9). 

 

 Saib rau qhov kho kom ob tog rov sib haumceeb, txhob saib rau qhov daws 

teebmeem kom tag xwb.  Yeej yuav ua tsis tau rau txhua tug txaus siab rau ib yam.  Kev uas ua 

kom rov sib haumxeeb mas yog hais txog kev phoojywg ntawm ob tug tibneeg, tabsis kev uas 

daws teebmeem mas yog hais txog teebmeem.  Thaum uas peb saib rau qhov kho kom ob tog rov 

sib haumxeeb ces qhov teebmeem yuav tsuag zuj  zug. 

 Txawm hais tias peb kho tsis tau kom suavldawg txaus siab rau tib yam los peb yeej kho 

tau kom rov sib haumxeeb.  Cov ntseeg nyiag kuj muaj nyiag kev xav, ib leeg nyiam lawm ib 

yam, tabsis peb yeej tseem yuav nyob tau sib haumxeeb.  Txawm yog tib lub qai zeb povhaum 

(diamond) los yog koj saib ib cas tuaj nwg ces nwg yeej txawv lawm ib yam.  Vajtswv tsuas suav 

qhov kom peb txhua tug nyob sib haumxeeb xwb, Nwg tsis suav qhov kom peb txhua tug zoo ib 

yam.  Peb txhua tug yeej sib tuav teg taug kev uake tau tsis tag peb txhua tug yuav tsum saib mus 

rau ib qhov. 

 Tomqaab uas saib tshooj no tag lawm koj yuav tau mus ntsib leej twg?  Leej twg yog tug 

uas koj yuav tau mus txuas kev phoojywg nrog?  Txhob tog ntxiv lawm.  Nreg tamsim no thiab 

thov Vajtswv rau tug tibneeg ntawd.  Ces khaws xovtooj thiab hu mus ntsib nwg.  Xyaa 

kaujruam no tsis nyuaj, tabsis nwg kuj tsis yoojyim thiab.  Nwg siv dag siv zog.  Twb vim yog li 

ntawd, Petus thiaj txhawb peb tias, ñSiv zog ua rau kom muaj kev thajyeeb nyob nrog txhua tugò 

(1 Petus 3:11 NLT).  Thaus uas koj ua rau kom muaj kev thajyeeb, ces koj twb yog ua li Vajtswv 

ua ntag.  Twb vim yog li ntawd, Vajtswv thiaj hu cov tibneeg uas ua rau sawvdaws nyob sib 

haumxeeb ua Nwg cov menyuam.   

 

  

 

 

 

 

 

 

 

 

 

 

 

 

 

 

 

 

 

 

 

 

Hnub 20 
 

Xav Txog Vajtswv Lub Homphiaj Rau Kuv 
 

Ntsiab Lus: Ntsimnyog yuav tsum txuas kev phoojywg. 

 

Nqai Cim:  ñUa txhua yam ntawm koj tugkheej kom muaj kev sib raug zoo nrog txhua tugò 

(Loos 12:18) 

 

Lus Nug: Leej twg yog tug kws kuv yuav tau mus kho kom rov sib raug zoo hnub no? 

HNUB 21 

___________________________________________________________________________ 

 

Tivthaiv Koj Pawg Ntseeg 
 

 

Vajtswv tug ntsujplig twb ua rau nej sib raug zoo lawm, yog li ntawd,  

nej tsis txhob cia ib yam dabtsis ua rau nej nyob tsis taug uake. 

Efexaus 4:3 

 

Qhov uas tseemceeb dua, nej ib tug yuav tsum hlub  

ib tug, nej thiaj yuav nyob tau uake. 

Kaulauxais 3:14 

 

 

 Nwg yog koj teg haujlwm uas yuav tivthaiv koj pawg ntseeg kom nyob sib haumxeeb. 

Kev sib haumxeeb hauv pawg ntseeg mas tseemceeb heev uas Vajtswv Txojlug hais txog ntau 

tshaj li hais txog ntuj tawg thiab ntuj ceebtsheej. Vajtswv txoj kev ntshaw mas yog kom peb ua 

tau ib lub siab thiab nyob sib haumxeeb uake. 

  Yuav muaj kev sib raug zoo yuav tsum yog muaj kev koom ib lub siab.  Thaus muab kev 

koom siab rho lawm ces zoo ib yam li muab lub siab rho tawm hauv Yexus lub cev uas yog 

pawg ntseeg mus.  Nwg yog tus cag losis lub hauvpaug uas Vajtswv xav kom peb sib koom nyob 

uake rau hauv pawg ntseeg.  Tug qauv rau peb kev koom siab ces yog Vaj Peb Leeg. Vaj Leej 

Txiv, Vaj Leej Twb, thiab Vaj Ntsujplig.  Lawv peb leeg koom ua ib tug.  Vajtswv tug kheej yog 

tug uas muaj txoj kev hlub loj tshaj, txo hwjchim, thiab nyob ua ib ke. 

 Zoo ib yam li txhua tug niamtxiv, peb leej txiv tug uas nyob sau ntuj saib  ntsoov nwg 

cov menyuam sib hlub sib raug zoo.  Lub sijhawm uas ua ntej Yexus yuav raug nteg, Nwg kub 

siab  lus thov Vajtswv kom peb koom ua ib lub siab (Yauhaas 17:20-23).  Txoj kev uas koom ua 

ib lub siab yog qhov uas nyob rau hauv Yexus txoj kev xav lub sijhawm uas Nwg ntsib kev 

nyuaj siab.  Vim li ntawd, thiaj tseemceeb ua luaj. 

 Tsis muaj dua lwm yam nyob hauv ntiajteb uas muaj nuj nqe tshaj rau Vajtswv npaum li 

nwg pawg ntseeg.  Nwg them ib tug nqe siab kawg li, thiab nwg yuav tsomkwm kom tsis txhob 

raug puamtshuaj los ntawm kev faib ua pab ua pawg, kev tawm tsam, thiab kev tsis sib 

haumxeeb.  Yog koj yog ib tug tswvcuab zwm ntawm Vajtswv tsevneeg, ces koj teg haujlwm 

yog los nrog pawg ntseeg koom ib lub siab.  Yexus samhwm kom koj yuav tsum ua txhua yam 

los tuav txoj kev koom ua ib lub siab nyob rau hauv koj tsevneeg (uas yog pawg ntseeg).  

Vajlugkub hais tias, ñUa txhua yam kom nej nyob tau sib haumxeeb uake los ntawm txoj kev 

thajyeebò (Efexaus 4:3 NIV).  Peb yuav ua li cas ua tau?  Vajlugkub muab tswvyim qhia rau peb 

kom peb ua tau. 

 

 Saib rau tej uas peb zoo ib yam, txhob saib rau tej uas peb ib leeg txawv ib leeg. 

Paulaus qhia peb hais tias, ñCia peb saib rau tej uas ua rau peb sib haumxeeb, thiab tej uas ua 

rau peb loj hlob rau tug yamntxwv zooò (Loos 14:19 Ph).  Peb yog ib cov ntseeg mas peb koom 

ib tug Vajtswv, ib lub cev, ib lub homphiaj, ib leej txiv, ib tug ntsujplig, ib qhov kev cia siab, ib 

txoj kev ntseeg, ib txoj kevcai raus dlij, thiab ib txoj kev hlub (Loos 10:12; 12:4-5; 1 



 

 102 

Kauleethaus 1:10; 8:6; 12:13; Efexaus 4:4; 5:5 Filipis 2:3).  Peb koom tib txoj kev cawmdim, tib 

txoj sia, thiab tib lub neej yav pemsuab ï uas tseemceeb dua li tej uas peb suav tau.  Cov no yog 

cov uas tsim-nyog peb saib kom meej, tsis yog tej uas ua rau peb ib leeg txawv ntawm ib leeg. 

 Peb yuav tsum nco ntsoov hais tias Vajtswv yog tug uas pub rau peb muaj coojpwm sib 

txawv, muaj xeem sib txawv, thiab muaj haiv neeg sib txawv kom peb thiaj saib tej ntawd muaj 

nujnqes.  Vajtswv tsuas xav tau kev koom siab xwb nwg tsis xav tau kev kom peb txhua tug zoo 

ib yam.  Vim xav kom muaj kev sib koom siab, peb txhob cia peb tej kev txawv ua rau peb sib 

faib ua pab ua pawg.  Peb yuav tsum saib rau qhov uas muaj qabhau ï ib leeg xyaum hlub ib leeg 

li Yexus twb hlub peb lawm, thiab ua kom ncav lub homphiaj uas Vajtswv npaj rau peb  thiab 

npaj rau cov ntseeg. 

 Kev tsis sib haumxeeb qhia tau hais tias txoj kev xav tig mus saib rau yam uas tsis 

tseemceeb uas Vajlugkub hu ua ñtej uas ua rau sib cav sib tsheò (Loos 14:1, 2 Timautes 2:23).  

Thaus uas peb mus coj lawv li tibneeg ntiajteb tug cwjpwm, tej uas tibneeg nyiam, lawv tej kev 

xav, losis tej uas lawv ua, ces peb yuav muaj kev sib faib ua pab ua pawg.  Tabsis yog nej los coj 

lawv li Vajtswv txoj kev hlub uas qhia kom peb ib leeg hlub ib leeg thiab ua kom Vajtswv lub 

homphiaj tiav, ces sawvdaws yuav muaj kev sib haumxeeb.  Paulaus hais li no: ñNej yuav tsum 

koom ua ib lub siab sub thiaj tsis muaj kev sib faib ua pab ua pawg hauv pawg ntseeg.  Kuv nqua 

hu kom nej koom ua ib lub tswvyim, ib txoj kev xav, thiab ib lub homphiajò (1 Kauleethaus 1:10 

NLT). 

 

 Hais kom meej rau tej uas koj xav tau.  Thaus uas koj paub qhov tseeb ntawm kev sib 

raug zoo uas Vajtswv xav kom peb ua, nwg yuav yoojyim rau koj pom txog qhov txawv ntawm 

kev sib raug zoo cuav thiab tseeb nyob rau hauv yug pawg ntseeg.  Txawm yuav muaj tej yam 

tsis zoo nyob rau hauv pawg ntseeg los peb yuav tsum mob siab hlub pawg ntseeg.  Yog yug 

nyiam qhov uas yug lub siab ntshaw xwb, yug tsis nyiam yam uas tshwmsim rau yug pawg 

ntseeg ces qhov ntawd suav tau hais tias yug tseem yog menyuam mog xwb, tsis tau loj hlob 

txaus. Dhau li ntawd, yog yug ho txaus siab rau qhov uas tshwmsim rau yug pawg ntseeg, tabsis 

tsis kam ua kom tau li tej uas yug lub siab ntshaw ces kuj yog yug muab txaus siab rau yug pawg 

ntseeg dhau hwv lawm.  Yog koj paub taab lawm ces koj yuav txaus siab rau yam koj ua tau 

lawm thiab nrhiav kev ua kom tau yam uas koj ntshaw ntawd thiab. 

 Lwm tug ntseeg yuav chim thiab tsis txhawb koj, tabsis txhob cia qhov ntawd txwv koj 

kev nrog lawv sib raug zoo.  Lawv yog koj tsevneeg, txawm hais tias lawv ua txuj ua li uas lawv 

tsis yog, los koj tsis txhob tsiv tawm ntawm lawv mus.  Tabsi Vajtswv qhia rau peb hais tias, ñIb 

leeg ua siab ntev rau ib leeg, ib leeg zam txim rau ib leeg vim nej txoj kev hlubò (Efexaus 4:2 

NLT).   

 Tibneeg totaub yuamkev rau cov ntseeg los ntawm tej yam uas cov ntseeg ua.  Tej ntawd 

yog, kev tsis sib haumxeeb, kev mob siab, ntsejmuag ncaj siab nkhaus, tsis sib pab, qia-dlub, coj 

noobneej kevcai  nruj, thiab lwm yam kev txhaum.  Peb tsis txhob ceeb rau tej ntawd, kom peb 

nco ntsoov hais tias pawg ntseeg yog ib cov tibneeg uas muaj kev txhaum los nyob ua ke, thiab 

peb los yog tibneeg txhaum thiab.  Vim hais tias peb yog tibneeg txhaum, peb ib leeg ua mob ib 

leeg siab, tej zaug kuj yog txhobtxwm thiab tej zaug kuj tsis yog txhobtxwm.  Cia peb tsis txhob 

tsiv tawm hauv pawg ntseeg mus, tabsis kom peb nyob thiab los sib kho kom zoo.  Kev sib kho 

yog txoj hau kev uas yuav ua rau peb yimhuab muaj kev sib raug zoo tshaj qhov qub ntxiv. 

 Nrauj koj pawg ntseeg thiab nrhiav kev tsiv tawm koj pawg ntseeg txhua zaug yog qhia 

tau hais tias koj tsis tau paubtab txaus.  Vajtswv muaj tej yam yuav qhia rau koj thiab lwm tug 

ntseeg.  Thiab tsis tag li ntawd xwb, yeej tsis muaj dua lwm pawg ntseeg uas zoo tshaj rau koj 

tsiv mus nkaum.  Txhua pawg ntseeg nyiag muaj nyiag teebmeem thiab kev tu ncua.  Tsis ntev 

koj yeej yuav ntsib kev tu siab tib yam nkaus. 

 Dietrich Bonhoffer uas yog ib tug xwbfwb Yelamaas, uas raug tua thaus lawv tawmtsam 

cov Nazis, tau sau ib phau ntawv txog kev sib raug zoo uas hu ua Life Together.  Nyob rau hauv 

phau ntawv ntawd nwg hais tias, qhov uas peb pom hais tias pawg ntseeg ua tsis tau zoo, qhov 

ntawd yog ib qhov zoo. Thaus peb pom li ntawd ces peb thiaj li txo tau peb txoj kev ntshaw uas 

peb xav hais tias ib pawg ntseeg yuav tsum zoo xwb, tsis muaj qhov txhaum li.  Yog peb ntxov 

pom hais tias pawg ntseeg yeej tseem ua tsis tau zoo los peb yeej hlub peb pawg ntseeg ces yuav 

ua rau peb  tso qhov kev ua-txuj ua li uas peb tsis muaj txim txhaum, thiab peb yuav kam leeg 

hais tias peb yog tibneeg txhaum thiab ntshaw Vajtswv txoj kev zam txim.  Thaum ntawd kev sib 

raug zoo yuav muaj tawm tuaj. 

 Txhua pawg ntseeg tsim nyog dai ib daim paib hais tias, ñPeb txais yuav cov tibneeg uas 

txhaum.  Qhov no yog qhov chaw rau cov tibneeg uas leeg hais tias lawv yog tibneeg txhaum, 

thiab xav tau kev zam txim, thiab xav loj hlub.ò 

 Bonhoffer hais tias, ñTug uas nwg pheej ntshaw kom tau ib pawg ntseeg zoo li no li u, 

tabsis nws tsis hlub pawg ntseeg uas nwg zwm rau, tug ntawd tabtom rhuav kom nwg pawg 

ntseeg puamtsuaj.  Yog hais tias peb tsis niaj hnub ua Vajstwv tsaug rau pawg ntseeg uas 

Vajtswv muab peb zwm rau tabsis peb niaj hnub ywg hais tias pawg ntseeg pluag, txhua yam tsis 

zoo, ces twb yog peb txiav Vajtswv kev kom pawg ntseeg tsis txhob muaj kev loj hlob ntiag.ò 

   

 Xaiv qhov uas txhawb lwm tug zog txhob xaiv qhov uas thuam luas.  Yeej yoojyim 

dua rau yug sawv ntawm ib sab tawmtsam cov uas ua haujlwm dua li yug nqis teg hlo pab lawv.  

Vajtswv txwv peb ntau zaug txog kev thuam lwm tug, losis nrhiav txim rau luas.  Thaus uas koj 

thuam lwm tug ntseeg uas nwg ua haujlwm los ntawm txoj kev ntseeg thiab lub siab dawb paug, 

ces yog koj tawmtsam Vajtswv teg haujlwm ntag.  ñKoj muaj feem dabtsis mus thuam lwm tug 

teg haujlwm?  Tsuas yog lawv tug Tswv xwb thiaj muaj feem txiavtxim thiab hais tias lawv ua 

yog los tsis yogò (Loos 14:10 CEV). 

 Paulaus hais ntxiv hais tias kom peb tsis txhob mus txiavtxim losis saib tsis taug lwm tug 

ntseeg teg haujlwm uas tsis thooj li peb teg.  ñVim li cas thiaj thuam koj tug kwvtij teg haujlwm, 

vim li cas koj ua rau nwg tsis tseemceeb?  Peb txhua tug yuav raug txiavtxim ib hnub, tsis yog 

los ntawm qhov uas peb pom, tabsis yog los ntawm qhov Yexus pomò (Loos 14:10 Ph). 

 Thaus uas kuv txiavtxim rau ib tug ntseeg, muaj plaub yam uas tshwmsim.  Kuv tsis muaj 

kev sib raug zoo nrog Vajtswv, kuv qhia kuv txoj kev khavtheeb thiab kev tsis ntseeg lwm tug 

siab tawm, kuv muab kuv tug kheej tso rau Vajtswv txiavtxim rau kuv, thiab kuv ua rau pawg 

ntseeg tsis muaj kev haumxeeb.  Tug tibneeg uas nyiam thuam lwm tug yog ib tug uas yuav raug 

them lub txim nyav.  Vajlugkub hu dab Xataas hais tias, ñtug uas liamtxim rau peb cov kwvtij 

ntseeg Vajtswvò (Tshwmsim 12:10).  Nwg yog ntxwjnyoog teg haujlwm ab liam, tsawm, thiab 

txob-thuam Vajtswv cov menyuam.  Txhua zaug uas peb ua li ntawd, yog peb koom ua dab teg 

haujlwm rau dab ntag.  Nco ntsoov hais tias thaus twg uas koj tsis pom zoo li lwm tug ntseeg los 

yeej tsis ua rau lawv yog koj tug yeebncuab.  Txhua lub sijhawm uas peb siv los muab lwm tug 

ntseeg sib piv losis txob thuam lwm tug ntseeg, zoo dua li peb siv lub sijhawm ntawd los tsim 

kom muaj kev sib raug zoo.  Vajlugkub hais tias, ñCia li txaus siab siv peb tej dag zog los ua 

kom sib haumxeeb nrog txhua tug.  Pab lwm tug los ntawm peb tej lus txhawb lawv; txhob ua rau 

lawv qaug zog los ntawm kev nrhiav txim rau lawvò (Loos 14:19 Msg). 

 

 Tsis txhob mloog lus xaiv.  Kev nkawg xaiv yog thaus uas yug tham txog tej yam uas 

tsis yog yug ua tabsis tham txog yam uas yog lwm tug ua.  Koj yeej paub hais tias kev nkawg 

xaiv tsis zoo, tabsi yog yug xav tivthaiv yug pawg ntseeg ces yug tsis txhob mloog cov lus 

nkawg xaiv thiab.  Kev mloog lus xaiv zoo ib yam li kev uas yug tau ib yam khoom uas nyiag 

los, thiab nwg yuav ua rau yug txhaum tib yam nkaus. 

 Thaus muaj leej twg nkawg xaiv rau koj, koj yuav tsum muaj peevxwm hais kiag rau nwg 

hais tias, ñThov tsum thiab lauj.  Kuv tsis xav paub txog tej no.  Koj puas tau nrog kiag tug 

ntawd tham maj?ò  Cov tibneeg uas nkawg xaiv rau koj yuav mus nkawg xaiv txog koj tib yam 

nkaus.  Tsis txhob ntseeg lawv.  Yog koj nyiam mloog lus xaiv, Vajtswv hais tias koj yog 

tibneeg tsim teebmeem.  ñTsuas yog cov tibneeg muaj teebmeem thiaj mloog lus ntawm cov 

tibneeg muaj teebmeemò (Pajlug 17:4 CEV)  ñCov no yog cov uas ua rau pawg ntseeg tawg, 

lawv tsuas xav txog lawv tugkheej xwbò (Yudas 1:19 Msg). 

 Tu siab uas nyob rau hauv Vajtswv pab yaj, tug uas tsim teebmeem pheej yog cov yaj, 

tsis yog cov tshis.  Paulaus qhia kom ceevfaaj txog ib cov ntseeg uas txomloom cov ntseeg, nwg 

hu ua ñcov ntseeg uas noj cov ntseegò thiab lawv ua rau kev sib raug zoo tawg (Kalatias 5:15 

Amp).  Vajtswv Txojlug hais tias peb yuav tsum txav deb ntawm cov tibneeg uas tsim teebmeem 

li no.  ñTug tibneeg nkawg xaiv yeej tsis paub zais lus.  Tsis txhob nrog tej tibneeg ntau ncauj ua 

keò (Pajlug 20:19).  Qhov uas yuav txwv tau teebmeem hauv pawg ntseeg losis hauv tej pab 

pawg me (small group) ces yuav tau tawmtsam cov tibneeg nkawg xaiv thiab txwv kom lawv tsis 

txhob nkawg ntxiv lawm xwb.  Xalumoos qhia hais tias, ñSuavtawg cig thaus uas muaj roj, thiab 

kev kub ntxhov yuav ploj mus thaus uas tsis muaj lus xaivò (Pajlug 26:20 LB). 

 

 Siv Vajtswv tug qauv uas daws teebmeem.  Ntxiv rau cov tswvyim uas hais nyob rau 

tshooj tag los, Tswv Yexus muab peb theem rau cov ntseeg daws teebmeem: ñYog muaj ib tug 

ntseeg uas txhaum rau koj, mus qhia rau nwg paub ï neb ob leeg sib kho kom tiav.  Yog nwg 

mloog koj lus, neb yuav tau kev phoojywg.  Yog nwg tsis mloog koj lus, coj ib los ob tug nrog koj 

mus sub thiaj muaj timkhawv.  Yog nwg tsis kam mloog koj hais thiab, ces coj nwg mus qhia rau 

pawg ntseegò (Mathais 18:15-17a). 

 Thaus muaj teebmeem, yug pheej xav kom muaj lwm tug saw yug cev mus hais txhob 

yog yug thiab tug tibneeg ntawd sib hais.  Qhov no ua rau teebmeem haj yam loj xwb.  Zoo tiag, 

yug tug kheej yuav tsum mus ntsib tim ntsej tim muag nrog tug tibneeg ntawd. 

 Kev uas mus daws teebmeem ntsiag tu yuav tsum yog thawj kaujruam, thiab koj yuav 

tsum ua qhov no sai li sai tau.  Yog koj daws tsis tau nruab nrab ntawm neb ob leeg, nkaujruam 

tomntej yog coj li ib los ob tug nrog koj mus ua timkhawv nplig kom neb rov sib haumxeeb.  Koj 

yuav ua li cas yog hais tias nwg tseem ua siab tawv qhawv, tsis kam thov txim losis zam txim? 

Tswv Yexus hais tias coj nwg mus rau hauv pawg ntseeg. Yog hais tias tug ntawd tseem tsis kam 

mloog, nej cia li suav hais tias nwg yog ib tug niam tibneeg tsis ntseeg. 

 

 Txhawb koj tug xwbfwb thiab cov thawjcoj.  Yeej tsis muaj ib tug thawjcoj uas zoo 

tag txhua yam, tabsis Vajtswv pub thawjcoj muaj teg haujlwm thiab hwmchim los tuav kom 

pawg ntseeg nyob sib haumxeeb.  Thaus uas muaj teebmeem nruab nrab ntawm ob tug, cov 

xwbfwb yog cov uas yuav tau ua ib teg haujlwm uas tsis muaj leej twg xav ua uas yog los nyob 

nruab nrab ntawm ob tug tswvcuab uas muaj kev ntsawv siab, teebmeem, losis kev tsis sib 

totaub.  Lawv yuav tau ua teg haujlwm uas nyuaj uas yuav tsum ua kom txhua tug zoo siab, uas 

Yexus los twb yuav laug tsis muaj peevxwm ua tau.   

 Vajlugkub qhia tseeb lawm hais tias peb yuav tau hwm cov uas ua haujlwm pab peb li 

cas:  ñMloog tej lus uas nej cov xwbfwb qhia kom nej ua.  Mloog lawv tej lus ntuag.  Lawv paub 

txog nej lub neej vim lawv raug tsa los ntawm Vajtswv.  Txaus siab rau lawv txoj kev thawjcoj, 

tsis yog rau tej haujlwm nyav uas lawv ua xwb.  Vim li cas nej thiaj yuav ua nyuaj rau lawv?ò 

(Henplais 13:17 Msg). 

 Muaj ib hnub cov xwbfwb yuav sawv tim ntsej tim muag ntawm Vajtswv ua timkhawv 

txog qhov uas lawv saib nej ua neej. ñérau qhov lawv yuavtsum qhia tej haujlwm uas lawv ua 

rau Vajtswvò (Henplais 13:17 PTT). Tabsis koj tug kheej los yuav tau mus qhia koj teg haujlwm 

rau Vajtswv thiab. Koj yuav tau mus ua timkhawv qhia seb koj mloog lawv lus li cas. 

 Vajtswv Txojlug qhia tseeb rau cov xwbfwb txog qhov uas lawv yuav tau kho cov 

tibneeg uas ua rau sawvdaws nyob tsis sib haumxeeb.  Lawv yuav tsum tsis txhob nrog lwm tug 

sib cav sib tshe, ua tib  zoo qhia tug uas nyiam tawmtsam, thiab thov Vajtswv kom lawv hloov, 

ceebtoom cov uas nyiam sib cav sib tshe thiab ua kom sawvdaws nyob tsis sib haumxeeb, qhuab 

ntuag cov uas tsis mloog cov thawjcoj lus, thiab tomqaab uas ceebtoom rau lawv ob zaag lawm, 

yog lawv tseem tsim mloog thiab, muab cov tibneeg uas ua rau sawvdaws nyob tsis sib 

haumxeeb ntawd rho tawm hauv pawg ntseeg mus (2 Timautes 2:14, 23-26; Filipis 4:2; Titus 

2:15-3:2, 10-11).   

 Peb pab tivthaiv txoj kev sib raug zoo hauv pawg ntseeg thaus uas peb hwm cov uas ua 

thawjcoj.  Cov xwbfwb thiab txwjlaug xav tau peb tej kev thov Vajtswv, kev txhawb zog, thiab 

kev hlub.  Peb raug samhwm kom, ñHwm cov thawjcoj uas siv zog ua haujlwm rau nej, cov uas 

tau raug samhwm kom cobqhia nej thiab coj nej kom mloog lus.  Cia li nco lawv tej txiajntsig 

thiab hlub lawvò (1 Thexalauninkes 5:12-13a Msg). 

 Kuv nqua hu nej kom nej ua nej teg haujlwm uas tivthaiv thiab txhawb kom nej pawg 

ntseeg nyob sib haumxeeb.  Muab tagnrho nej tug dag tug zog tso rau, sub Vajtswv thiaj yuav 

txaus siab.  Nwg tsis yog ib qhov yoojyim.  Tej zaug nej yuav tau ua qhov zoo rau cov ntseeg, 

tsis yog rau nej tug kheej, uas yog ua lawv li lawv siab nyiam.  Twb vim yog li no, Vajtswv thiaj 

muab peb tso rau hauv ib tsevneeg ntawm cov ntseeg ï los xyaum kom txhob qia-dlub.  Nyob 

rau hauv ib pab pawg, peb xyaum hais lo lus tias ñpebò tsis yog ñkuvò, thiab ñpeb liò tsis yog 

ñkuv liò.  Vajtswv hais tias, ñTsis txhob xav rau koj txoj kev ntshaw.  Xav rau lwm tug ntseeg 

txoj thiab saib seb dabtsis thiaj zoo rau lawvò (1 Kauleethaus 10:24 NLT). 

 Vajtswv foom koob moov rau cov ntseeg uas muaj kev sib haumxeeb.  Nyob rau pawg 

ntseeg Saddleback, txhua tug tswvcuab raug suam ib daim ntawv cog lus uas los tsomkwm kom 

muaj kev sib raug zoo thiab nyob sib haumxeeb. Vim muaj li no, pawg ntseeg ntawd thiaj tsis 

muaj teebmeem thiab tsis muaj kev sib cais.  Vim hais tias nwg muaj kev sib hlub, sib raug zoo, 

coob leej ntau tug thiaj xav tuaj koom!  Xya lub xyoos dhau los, pawg ntseeg tau ua kevcai raus 

dej rau 9,100 tawm tug tswvcuab tshiab.  Thaus uas Vajtswv muaj ib pab menyuam coob uas 

yuav yug, Vajtswv xav yug, thiab nwg yuav nrhiav pawg ntseeg uas muaj txoj kev hlub los yug 

lawv. 

 Koj tug kheej tau ua dabtsis pab kom koj tsevneeg ntseeg muaj kev sib hlub thiab muaj 

txojkev sov siab?  Muaj tibneeg coob nyob hauv nej lub zej lub zog nrhiav  ntsoov tej lub chaw 

uas muaj kev hlub rau lawv tuaj koom.  Qhov tseeb, txhua tug ntshaw kom muaj kev hlub, thiab 

thaus uas lawv nrhiav tau ib pawg ntseeg uas cov tswvcuab muaj txoj kev hlub thiab ib leeg pab 

ib leeg, nej yuav tau xuas ntsuagphoo xauv qhovrooj lawv thiaj tsis tuaj.  

 

 

 

 

 

 

 

 

 

 

 

 

 

 

 

 

 

 

 

Hnub 21 
 

Xav Txog Vajtswv Lub Homphiaj Rau Kuv 
 

Ntsiab Lus: Nwg yog kuv teg haujlwm los tsomkwm kom muaj kev koom ua ib lub siab 

nyob hauv pawg ntseeg. 

 

Nqai Cim: ñPeb yuav tsum muab siab rau ua tej kws yuav ua rau sawvdaws nyob sib 

haumxeeb thiab ua tej kws yuav txhawb tau lwm tug zogò (Loos 14:19) 

 

Lus Nug: Kuv tabtom ua dabtsis los tsomkwm kom tsevneeg ntseeg muaj kev koom ua ib 

lub siab? 

HOMPHIAJ #  3 
 

 

 

 

 

 

 

 

 

 

 

 

 

 

 

 

 

 

 

 

VAJTSWV TSIM  KOM KOJ  

ZOO LI YEXUS KHETOS  
 

 

 

 

Cia koj tus cag nkhau kom tob rau hauv Yexus Khetos 

thiab nqus dej nqus chiv ntawm Nws.  Ua kom koj loj 

hlob rau ntawm Tus Tswv, kom koj txoj kev ntseeg 

muaj zog thiab ruaj khov rau qhov tseeb. 

 

Kaulauxais 2:7 (LB). 

HNUB 22 
___________________________________________________________________________ 

 

Vajtswv Tsim Koj Kom Zoo Li Yexus 
 

 

Vajtswv yeej paub tias Nwg yuav ua dabtsis thaus chivkeeb.  Nwg twb txiav txim siab  

yuav hloov  txhua tug uas hlub nwg kom zoo  li nwg leejtubé  

Loos 8:29 (Msg) 

 

Peb saib nwg Leejtub ces peb pom Vajtswv 

lub homphiaj rau txhua yam uas nwg tau tsim. 

Kaulauxais 1:15 (Msg) 

 

 Vajtswv tsim koj los kom koj loj hlob kom zoo li Tswv Yexus. Thaus chivkeeb, Vajtswv 

lub homphiaj yog yuav ua kom koj zoo li Nwg Leejtub Tswv Yexus.  No yog koj txoj moov 

thiab yog lub homphiaj thij peb hauv koj lub neej.  Vajtswv twb qhia lub homphiaj no thaus 

chivkeeb lawm:  ñVajtswv hais tias, Nwgno peb yuav tsim tibneeg kom muaj yamntxwv zoo li 

pebò (Chivkeeb 1:26) 

 Vajtswv tsim tau ib puas yam tsav hauv tibsi.  Tabsis, tsuas yog tibneeg thiaj li muaj tug 

yamntxwv zoo li Vajtswv.  No yog  ib yam uas zoo heev thiab ua rau peb muaj nqes.  Qhov uas 

Vajtswv tsim peb tibneeg muaj tug yamntxwv zoo li Vajtswv, peb tseem tsis tau paub tseeb tias 

zoo li cas tiag tiag li.  Tabsis, peb paub qee yam li no:   Qhov uas peb tibneeg muaj tug 

yamntxwv zoo li Vajtswv ï peb muaj tug ntsujplig.  Peb tug ntsujplig tsis txawj tuag.  Thaus uas 

peb lub cev no tuag lawm los peb tug ntsujplig yuav nyob mus ibtxhis li. Peb muaj kev txawj ntse 

ï peb txawj xav, txawj txiav txim siab, thiab txawj daws tej teebmeem.  Peb txawj sib raug zoo 

thiab ua phoojywg rau lwm tugï peb muaj lub peevxwm hlub lwm tug thiab txais kev hlub 

ntawm lwm tug.  Peb paub qhov phem qhov zoo ï peb muaj cuabkaav paub yam uas yog thiab 

yam uas tsis yog.   

 Vajtswv Txojlug qhia hais tias txhua tug puavleej muaj tug yamntxwv zoo li Vajtswv; 

yog li ntawd kev tua tibneeg thiab kev rho menyuam hauv leejniam lub plaab povtseg yeej yog 

kev txhaum.  Txoj kev txhaum thiab dab ntxwgnyoog los ua rau Vajtswv tug yamntxwv ntawd 

tsis meej thiab tsis tiav lawv li Vajtswv lub homphiaj.  Yog li ntawd, Vajtswv thiajli tso Yexus 

los kho Vajtswv tug yamntxwv ntawm tibneeg kom rov qaab zoo li thaus chivkeeb.   

 Vajtswv tug yamntxwv uas puv npo zoo li cas?    Tug yamntxwv ntawd yog zoo li Tswv 

Yexus ntag!   Vajtswv Txojlug hais tias Yexus ñmuaj tug yam ntxwv zoo li Vajtswv,ò (2 

Kauleethaus 4:4) ñTug uas peb qhovmuag pom yeej zoo ib yam li Vajtswv tug uas peb qhovmuag 

tsis pom,ò (Kaulauxais 1:15) thiab ñmuaj fwvxyeej ib yam li Vajtswvò (Henplais 1:3). 

 Tibneeg ibtxwm siv lo lus uas hais tias, ñleejtxiv zoo li cas, ces tug twb zoo li ntawdò los 

piav txog kev zoo sib xws ntawm ib tsevneeg.  Thaus lwm tug pom kuv tug yamntxwv tshwm 

ntawm kuv tej menyuam ua rau kuv zoo siab thiab txaus siab heev.  Ib yam nkaus li ntawd, 

Vajtswv xav kom nwg cov menyuam muaj tug mojyam thiab yamntxwv zoo li nwg thiab.  

Vajtswv Txojlug qhia hais tias, ñVajtswv tsim peb zoo li Vajtswv tug yam ntxwv, sawvdaws thiaj 

pom hais tias nej ua nej lub neej ncaj nceeg thiab dawbhauvò (Efexaus 4:24). 

 Cia kuv pav kom meej nplha! Koj tsis muaj cuabkav ua tau Vajtswv losis ua ib tug 

Vajtswv li.  Qhov kev dag ntxawg uas hais tias koj yog Vajtswv, qhov no yog ib txoj kev dag 

ntxias los ntawm dab ntxwgnyoog.  Thaus chivkeeb dab ntxwgnyoog coglus rau Adaas thiab 

Evas hais tias yog ob tug mloog nwg lus ces ob tug ñyuav yog Vajtswv ntagò (Chiv. 3:5 Txhais 

KJV).  Ntau yam kev ntseeg cuav nwgno niaj hnub qhia txog txojkev dag no hais tias peb 

tibneeg yog Vajtswv losis peb muaj cuabkaav ua Vajtswv. 

 Qhov kev ntshaw uas xav yog Vajtswv no tshwm hauv peb tuaj txhua zaug uas peb los 

tswj txhua yam hauv peb lub neej, tswj yav pemsuab, thiab tswj tej tibneeg ib ncig ntawm peb. 

Tabsis peb yog Vajtswv tsim, peb yeej tsis muaj cuabkaav ua tau Vajtswv ib zaug li!    Vajtswv 

yeej tsis xav kom peb ua ib tug Vajtswv li tabsis nwg xav kom peb muaj tug yamntxwv zoo li 

Vajtswv xwb ï ua lawv li Vajtswv Txojlug, ua lawv li Vajtswv lub siab nyiam, thiab coj lawv li 

Vajtswv tug mojyam.  Vajtswv Txojlug hais tias, ñYog li ntawd nej yuavtsum muab nej lub siab 

qub uas nej ib txwm coj tso povtseg, lub siab qub uas niaj hnub ntxias  kom nej ua kev phem kev 

qas ntawd tabtom yuav puamtsuaj musò (Efexaus 4:22). 

 Vajtswv lub homphiaj uas tseeb rau koj lub neej nyob rau hauv lub ntiajteb no tsis yog 

kom koj tau zoo noj tau zoo nyob, tabsis yog Vajtswv yuav kho koj tug mojyam.  Nwg xav kom 

koj muaj kev loj hlub ntawm sab kev ntseeg thiab loj hlub zoo li Tswv Yexus.  Qhov uas koj zoo 

li Tswv Yexus nwg tsis txhais hais tias koj yuav tsum hloov ib puas tsav yam tagnrho es zoo li ib 

tug  tibneeg hlau uas tug tswv hais kom ua li cas ces ua li ntawd xwb.  Tseeb tiag, Vajtswv tsim 

peb ib leeg txawv ib leeg, nwg yeej tsis xav kom peb muab tej no ua kom puamtsuaj.  Qhov uas 

Vajtswv xav kom peb zoo li Tswv Yexus yog Vajtswv xav kom peb hloov peb tug moj yam losis 

hloov tug xeeb ceem kom zoo li Tswv Yexus xwb.   

 Vajtswv xav kom koj cov xeebceem zoo li Tswv Yexus. Nyob rau hauv Mathais 5:1-12, 

lub txiv ntawm sabntsujplig (Kal. 5:22-23), Paulas tshooj uas sau txog kev hlub (1 Kaul 13), 

thiab Petus tshooj uas sau txog cov xeeb ceem uas yuav ua rau lub neej puv npo (2 Pet. 1:5-8).  

Koj yuav tsis txaus siab thiab yuav npau tawg yog tias koj novqaab tias Vajtswv ib lub homphiaj 

rau koj lub neej yog yuav hloov koj tug xeebceem.  Koj yuav xav hais tias, ñVim li cas tej no 

tshwmsim rau kuv xwb?   Ua li cas es lub neej no yuav nyuaj ua luaj li?ò   Qhov teb rau lo lus 

nug ntawd yog li no:  Lub neej no Vajtswv yeej txhobtxwm npaj cia kom nyuaj ntag!   Lub neej 

yuav tsum nyuaj es peb thiajli txawj loj hlub.  Txhob nov qaab hais tias peb tseem ua neej nyob 

rau lub ntiajteb no xwb tsis tau nyob ntuj ceebtsheej. 

 Coob tug ntseeg Yexus txhais yuamkev qhov uas Yexus coglus ntsibg txog ñlub neej 

nplua-magò uas nyob rau hauv Yauhaas 10:10.  Lawv ntseeg tias lub neej nplua-mag ces yog tsis 

muaj mob nkeeg dabtsis li, yuav noj zoo thiab nyob zoo, yuav kajsiab  lus, muaj txhua yam uas 

yug ntshaw, thiab Vajtswv yuav daws  txhua yam teebmeem los ntawm yug txojkev ntseeg thiab 

thov Vajtswv.  Coob tug xav tias tug ntseeg lub neej ces yuav yoojyim.  Lawv xav tias tug ntseeg 

lub neej ces zoo li nyob ntuj ceebtsheej lawm ntag! 

 Txojkev ntseeg  li no muab Vajtswv ua li ib tug tub muaj peevxwm (genie) uas yug hais 

li cas ces nwg ua lawv nraim li yug lub siab nyiam thiab txojkev ntshaw xwb.  Tabsis, Vajtswv 

tsis yog koj tug qhev!   Yog tias koj xav tias lub neej uas nyob hauv lub ntiajteb no yuav yoojyim 

ces koj xav tsis yog thiab xav yuamkev lawm.   

 Nco tias ua neej nyob ces tsis yog nyob rau koj xwb!   Vajtswv tsim koj los ua Vajtswv 

tej haujlwm, tsis yog tsim koj los ua koj li haujlwm.  Koj sim xav saib, Vajtswv yeej twb npaj 

ntuj ceebtsheej rau koj nyob mus ib txhiab ibtxhis lawm.  Yog li ntawd, ntuj ceebtsheej yuav tsis 

nyob rau hauv lub ntiajteb no tamsim no.  Vajtswv cia peb los nyob hauv ntiajteb no yog los npaj 

thiab xyaum ua peb lub neej kom npaj txhij mus nyob ntuj ceebtsheej. 

 

VAJTSWV TUG NTSUJPLIG UA HAUJLWM HAUV KOJ!  

 Vajtswv tug Ntsujplig teg haujlwm yog los tsim kom koj muaj tug yamntxwv zoo li Tswv 

Yexus.  Vajtswv Txojlug hais tias, ñPeb txhua tug tsis muab daim ntaub npog ntsejmuag lawm, 

peb zoo li daim tsom av rau sawvdaws pom tug Tswv tug tshwjchim; thiab tug tshwjchim uas tug 

Tswv pub rau peb yog Vaj Ntsujplig, nwg muab peb hloov kom peb muaj tug yamntxwv zoo zuj 

zog li tug Tswv tug yam ntxwvò (2 Kaul. 3:18).  Zaaj uas Vaj Ntsujplig los hloov peb kom zoo li 

Tswv Yexus yog ntxoav kom peb dawbhauv (sianctificiation), qhov no yog lub homphiaj thij 

peb rau koj lub neej hauv lub ntiajteb no.   

 Koj yeej tsis muaj cuabkaav ua kom koj muaj Tswv Yexus tug yamntxwv los ntawm koj 

tug dag tug zog li.  Koj yuav ua npaum li cas los yeej tsis tau ib zaug li.  Vajtswv tug Ntsujplig 

xwb thiaj li muaj lub hwjchim uas hloov tau koj lub neej kom ua lawv li Vajtswv lub siab nyiam.  

Vajtswv Txojlug hais tias, ñRau qhov Vajtswv yog tug uas niaj hnub ua haujlwm hauv nej lub 

siab kom nej xav ua Vajtswv teg haujlwm, thiab ua tau lawv li Vajtswv lub siab nyiamò (Filipis 

2:13). 

 Yog muaj leejtwg hais txog, ñVajtswv Ntsujplig lub hwjchimò, qhov no ua rau coob leej 

ntau tug xav txog tej txojci tseemceeb uas ua rau tibneeg ceeb tag thiab xav tsis thoob li.  Tabsis, 

Vaj Ntsujplig tsis ua li ntawd.  Ntau zaug Vaj Ntsujplig siv nwg lub hwjchim ntsiag tu rau hauv 

koj lub neej ua rau yug twb tsis xav txog thiab yeej ntsuag tsis tau li. Vaj Ntsujplig tsuas maav 

maav hais rau peb los ntawm ñib lub suab hais yau yauò xwb (1 Vajntxwv 19:12). 

 Qhov uas peb muaj  tug coojpwm li Tswv Yexus yog los ntawm Vajtswv tug Ntsujplig 

los ua rau peb lub neej xwb, tsis yog peb tug dag tug zog ua.  Yog peb cia Tswv Yexus los nyob 

rau hauv peb nwg yuav ua kom peb muaj tug coojpwm li Tswv Yexus. ñVajtswv ua li no, rau 

qhov Vajtswv yeej pom zoo qhia zaaj uas tsis muaj tibneeg paub  no rau nwg tsav tibneeg paub. 

Zaaj ntawd yog zaaj uas muaj nqes heev thiab zoo kawg nkaus  Vajtswv twb npaj zaaj no cia rau 

txhua haiv tibneeg lawm.  Zaaj uas Vajtswv muab zais cia lawm yog hais tias Yexus Khetos twb 

los nrog nej nyob lawm, yog li ntawd, nej yuav tau Vajtswv lub tshwjchim uas ci ntsa aabò 

(Kaulauxais 1:27).  Qhov no tshwmsim li cas nyob rau hauv peb lub neej?   Thaus uas peb yuav 

ua ib yam dabtsis, peb yuavtsum ua yam uas yog thiab haum li Vajtswv dlijsiab thiab tso siab rau 

Vajtswv tug Ntsujplig ua tug uas yuav muab lub hwjchim, txojkev hlub, kev ntseeg, thiab kev 

txawjntse pab peb kom peb ua tau yam uas peb npaj siab ua ntawd..   

 Peb yuav tsum nrog Vaj Ntsujplig ua haujlwm uake!   Nyob rau hauv Vajtswv Txojlug 

peb yeej pom tias Vaj Ntsujplig tso nwg lub hwjchim los rau koj lub sijhawm uas koj ntseeg.  

Lub sijhawm uas Yauxuas coj tsav tibneeg Yixayees hlaa tug dlij Yuladees:  Thaus uas cov 

thawjcoj ntseeg thiab ua lawv li Vajtswv es mus rau hauv dlij lawm, tug dlij mam li tu.  Ntseeg 

thiab mloog lus thiaj li qhib tau Vajtswv lub hwjchim. 

 Vajtswv xav kom koj rhais thawj kaujruam ua ntej.  Txhob tog kom koj twb tau lub 

hwjchim losis paub meej lawm mam li ua.  Cia li nqis teg mus ua. Txawm yog yuav txaus ntshai 

thiab nyuaj npaum li cas los xij, tsis txhob ntshai, cia li ua.  Qhov no thiaj phim qhov uas koj ua 

haujlwm nrog Vaj Ntsujplig thiab koj tug coojpwm yuav loj hlub zuj  zog tuaj. 

 Vajtswv Txojlug muab lub mloog zaub, lub tsev, thiab tug menyuam yau los  pev txog 

kev loj hlub ntawm sab kev ntseeg.  Peb yam no qhia hais tias:  yuav tsum ua haujlwm, nyiag 

yuavtsum ua nyiag feem.  Yuav tsum muab lub noob zaub cog thiab tu tib  zoo; yog peb ua ib lub 

tsev, peb yuav tsum tsa tej ncej, xov thiab vuv lub tsev thiaj li tiav ï nyob nyob tsis lam yuav 

muaj ib lub tsev cia li tshwm tuaj xwb; thiab tug menyuam yau los yuavtsum noj zaub noj mov 

thiaj li txawj loj hlub.   

Tseeb tiag, peb yeej khwv tsis tau txojkev dim txim li!  Tabsis, peb txojkev loj hlub kom 

peb zoo li tug Tswv Yexus yog los ntawm peb kev ua haujlwm.  Muaj ntau dua li yim zaug nyob 

rau hauv Vajlugkub Tshiab uas qhia hais tias ñua txhua yamò rau nej txoj kev loj hlub kom nej 

thiaj zoo li Tug Tswv Yexus.  Yog li, koj tsis txhob nyob tib ywv thiab tog saib muaj dabtsis 

yuav tshwmsim tuaj. 

 Paulaus qhia nyob rau Efexaus 4:22-24 ntsibg txog peb yam uas peb yuav tsum tau ua 

sub peb thiajli yuav zoo li Tswv Yexus.  Ib, peb yuav tsum muab tej qub kev cai uas peb ua tso 

tseg.  ñYog li ntawd nej yuavtsum muab nej lub siab qub uas nej ibtxwm coj tso povtseg, lub siab 

qub uas niaj hnub ntxias kom nej ua kev phem kev qas ntawd tabtom yuav puamtsuaj musò 

(Efexaus 4:22). 

 Ob, peb yuav tsum hloov peb txoj kev xav.  ñCia Vaj Ntsujplig hloov koj tej kev xavò 

(Efexaus 4:23 CEV).  Vajtswv Txojlug hais tias peb yuav tsum ñhloov txoj kev xav dua tshiabò.  

Lo lus hloov dua tshiab no yog hloov ib yam li ib tug kab ntsig hloov los ua ib tug npauj npaim.  

Thaus uas peb cia Vajtswv los hloov peb tej kev xav mas zoo kawg nkaus li rau peb sab 

ntsujplig.  Peb raug hloov sab hauv tuaj rau sab nrau. Yog peb raug hloov hauv peb lub siab 

tawm tuaj. 

 Peb, peb yuav tsum muab Tswv Yexus tej xeeb ceem los nav.  Peb yuavtsum los ua tej 

yam haujlwm tshiab ï tej no yog yam uas haum Vajtswv siab.  Koj tug xeeb ceem ces yog 

tagnrho txhua yam haujlwm uas koj ua ntag!    Vajtswv Txojlug hais tias, ñNej yuavtsum muab 

lub siab tshiab los coj. Lub siab tshiab ntawd Vajtswv tsim zoo li Vajtswv tug yam ntxwv, 

sawvdaws thiaj pom hais tias nej ua nej lub neej ncaj nceeg thiab dawbhauvò (Efex. 4:24). 

 

 Vajtswv siv Vajtswv Txojlug, lwm tug tibneeg, thiab tej kev nyuaj siab kev 

tsimtxom los hloov peb.  Peb yam no tseemceeb heev li rau kev uas Vajtswv yuav hloov koj tug 

coojpwm kom zoo li Tswv Yexus. Vajtswv Txojlug yog yam uas yuav ua rau peb txoj kev ntseeg 

loj hlub; Vajtswv tsev tibneeg yog cov uas yuav pab thiab txhawb peb es peb thiaj li loj hlub 

taug; thiab tej kev nyuaj siab losis tsimtxom yog thaaj teb rau peb kev sim ua kom peb muaj 

Tswv Yexus tug coojpwm.  Yog tias koj kawm thiab tshawb Vajtswv Txojlug thiab ua lawv li 

Vajtswv Txojlug, nrog cov ntseeg uake, thiab xyaum tso siab rau Vajtswv thaus uas ntsib tej kev 

nyuaj siab thiab tsimtxom, kuv yeej laav tau tias koj tug coojpwm yuav zoo zuj  zog li Tswv 

Yexus tug.  Peb tseem yuav saib peb yam no ntxiv rau yav pemsuab. 

 Coob leej ntau tug xav hais tias yog koj kawm thiab tshawb Vajtswv Txojlug thiab thov 

Vajtswv xwb ces koj yuav loj hlub ntawm sab ntsujplig lawm.  Vajtswv Txojlug thiab kev thov 

Vajtswv xwb tseem tsis tau txaus. Vajtswv yuav siv tibneeg los pab koj thiab.  Vajtswv yeej ib 

txwm nyiam siv tibneeg thaus uas nwg yuav ua ib teg haujlwm tseemceeb.  Tsawg tsawg zaug, 

Vajtswv thiajli ua txojci tseemceeb.  Qhov uas Vajtswv siv tibneeg yog Vajtswv xav kom peb ib 

leeg paub ib leeg thiab ib leeg txhawb ib leeg.  Nwg xav kom peb txhua tug loj hlub uake. 

 Ntau yam kev ntseeg mas lawv hais tias cov tibneeg uas loj hlub rau sab ntsujplig lawm 

losis cov tibneeg uas dawbhauv yog cov uas cais lawv tug kheej tawm ntawm lwm tug mus nyob 

rau tej lub tsev pem tej roob siab siab.  Qhov no yog ib qhov uas sawvdaws totaub yuamkev 

lawm xwb.  Peb yeej loj hlub tsis tau ntawm sab ntsujplig li yog tias peb nyob ib leeg xwb.  Koj 

yuavtsum nyob nrog lwm tug thiab ua neej nrog lwm tug.  Koj yuav tsum zwm rau hauv 

pawgnteeg thiab nyob koom zej koom zog. Vim li cas thiaj li yog li no?  Rau qhov kev loj hlub 

ntawm sab ntsujplig yog peb yuav tsum xyaum hlub li Yexus hlub.  Koj yuav tsis muaj cuabkaav 

hlub tau li Yexus hlub yog tias koj nyob koj ib leeg.  Nco ntsoov hais tias ua neej nyob ces yuav 

tsum muaj kev hlub ï hlub Vajtswv thiab hlub lwm tug. 

 

 Muaj tug xeeb ceem li Tswv Yexus yuav siv sijhawm.  Txhob xav hais tias tib pliag 

xwb ces koj cia li loj hlub ntawm sab ntsujplig lawm.  Txhob xav tias tsis tag kuv yuav ua 

dabtsis li ces tog nwm xwb ces kuv cia li loj hlub ntawm sab ntsujplig lawm.  Kev loj lub ntawm 

sab ntsujplig yog ib qhov uas yuav maav mam tshwm tuaj zuj  zog thiab yuav siv tagnrho koj lub 

neej los ua thiaj li yuav loj hlub.  Paulaus qhia ntsibg txog qhov no hais tias:  ñmus txog thaus 

peb sawvdaws ua tau ib lub siab, ntseeg ib yam nkaus, paub tseeb Vajtswv tug Tub, thiab ua tau 

lub neej zoo ib yam li Yexus Khetosò (Efexaus 4:13). 

 Kev loj hlub ntawm sab ntsujplig  yog ib teg haujlwm uas txhua tug tseem niaj hnub 

samsim ua thiab yeej tsis tau tiav li.  Koj yuav tsum siv tagnrho koj lub neej hauv lub ntiajteb no 

rau teg haujlwm no thiaj li loj hlub taug.  Thaus uas koj mus txog sau ntuj ceebtsheej losis thaus 

Tswv Yexus rov qaab los lawm ces teg haujlwm no thiaj li mam tiav.  Vajtswv Txojlug qhia hais 

muaj ib hnub peb yuav pom Tswv Yexus tim ntsej tim muag thiab peb yuav zoo li Nwg:  ñCov 

kwvtij uas kuv hlub, nwgno peb yog Vajtswv cov menyuam lawm, tabsis peb tseem tsis tau paub 

tseeb hais tias yav tom ntej peb yuav zoo li cas, Peb tsuas paub hais tias thaus Yexus Khetos rov 

qaab los, peb yuav zoo li nwg, rau qhov peb yuav pom tseeb hais tias nwg zoo li cas tiagò (1 

Yauhaas 3:2). 

 Qhov uas Vajtswv xav ua tshaj plawg yog hloov peb tug coojpwm kom zoo li Tswv 

Yexus.  Ntau zaug peb tsis xav txog qhov no ces ua rau peb muaj kev kub ntxhov ntau yam.  Peb 

txhawj tej yam li no, ñKuv yuav kawm yam haujlwm dabtsis?ò   Qhov tseeb yog li no:  muaj 

ntau yam haujlwm uas yeej haum Vajtswv siab.  Qhov uas Vajtswv ntshaw tshaj yog qhov uas 

koj txawm xaiv yam haujlwm twg los tsaiv koj ua yam haujlwm ntawd li Tswv Yexus tug 

coojpwm xwb. 

 Vajtswv txaus siab rau koj tshaj li txaus siab rau yam uas koj ua.  Vajtswv txaus siab 

qhov uas koj yuav loj hlub zoo li Tswv Yexus tshaj li tej haujlwm uas koj ua tom tej tsev ua 

haujlwm.  Rau qhov koj tug coojpwm yuav nrog koj nyob ib txhiab ibtxhis tabsis koj teg 

haujlwm tsuas nyob ib ntus xwb. 

 Vajtswv Txojlug ceebtoom li no, ñTsis txhob tso siab rau koj haivneeg tej kev coj noj coj 

ua uas koj ib txwm coj.  Tabsis, saib  ntsoov Vajtswv.  Qhov no  thiajli yuav hloov tau koj lub 

siab thiab tej kev xavé Tibneeg tej kev coj noj coj ua nyob puag ncig ntawm koj tsuas  rub koj 

rau txojkev uas tsis loj hlub rau ntawm Vajtswv xwb.  Tsuas yog Vajtswv xwb thiajli yuav ua rau 

koj loj hlub thiab dhau mus ua ib tug uas paub taab rau ntawm Vajtswv ò (Loos 12:2 Msg).  Yog 

li ntawd, koj yuav tsum muaj lub siab ntshaw ua kom koj tug coojpwm zoo li Tswv Yexus.  Yog 

koj tsis ua li ntawd, ces lwm tug ï koj tej phoojywg, koj niam losis koj txiv, thiab tej kevcai yuav 

muab koj rub mus ua lwm yam uas tsis haum Vajtswv siab. 

 Tu siab kawg, muaj ntau phau ntawv sau hais tias coob leej ntau tug uas ntseeg Vajtswv 

tau tso lub neej uas ua lawv li Vajtswv cov homphiaj tseg es mus nrhiav kev zoo siab rau nwg 

tug kheej.  Qhov no yog qhov kev ntseeg hais tias hlub yug tug kheej xwb.  Qhov uas Yexus tuag 

sau tug ntoo khaublig tsis yog kom peb tau zoo noj tau zoo nyob thiab nyob kaj siab  lug xwb.  

Nwg lub homphiaj yog deb thiab twb tshaj qhov ntawd.  Tswv Yexus xav ua kom peb hloov mus 

zoo  li Nwg ua ntej Nwg yuav coj peb mus sau ntuj ceebtsheej.  Qhov no yog ib yam uas 

tsimnyog peb yuav tsum mob siab rau; yog ib yam uas peb yuav tsum nqis teg ua hnub no tsis 

txhob tog; thiab yog qhov uas peb yuav tsum ua kom tau. 

  

 

 

  Hnub 22 
 

Xav Txog Vajtswv Lub Homphiaj Rau Kuv 
 

Ntsiab Lus:  Vajtswv tsim kom kuv  zoo li Tswv Yexus. 

 

Nqai Cim:  ñtug tshwjchim kws tug Tswv pub rau peb yog Vaj Ntsujplig, nwg muab peb 

hloov kom peb muaj tug yamntxwv zoo zuj zog li tug Tswv tug yam ntxwvò (2 Kaul. 3:18). 

 

Lus Nug:  Yam twg hauv kuv lub neej kws kuv cheemtsum thov Vajtswv tug Ntsujplig lub 

hwjchim los pab kom kuv muaj tug xeeb ceem zoo li Tswv Yexus hnub no? 

HNUB 23 
___________________________________________________________________________ 

 

Peb Loj Hlob Yog Li No 
 

 

Vajtswv xav kom peb loj hlob é kom txhua yam zoo li Yexus. 

(Efexaus 4:15a Msg) 

 

Peb tsis yog yuav ua menyuam yau tag mus li. 

(Efexaus 4:14a Ph) 

 

 Vajtswv xav kom peb loj thiab hlob zuj  zug. 

 Koj Leejtxiv uas nyob saum ntuj tug dlejsiab yog kom koj loj hlob zuj zog kom muaj 

Tswv Yexus cov xeeb ceem.  Tabsis tu siab kawg vim tias coob leej ntau tug ntseeg tsuas laug 

zuj zog thiab loj zuj zog ntawm sab nqaj tawv xwb lawv yeej tsis loj hlob ntawm sab ntsujplig li.  

Lawv sab ntsujplig ces tseem zoo li tug nyuas menyuam mog lab uas tseem .  Qhov uas lawv 

tseem qhwv ntaub pobtw (diapers) zoo li tug menyuam mog lab yog vim lawv yeej tsis xav loj 

hlob ntawm sab ntsujplig li. 

 Koj sab ntsujplig yeej tsis txawj loj hlob yog tias koj tsis ua dabtsis li.  Koj yuavtsum 

txhobtxwm ua kom loj hlob thiab rau siab ntso ua kom loj hlob mas sab ntsujplig thiajli yuav loj 

hlob taug.  Koj yuav tsum xav loj hlob, txiav txim siab kom loj hlob, ua kom loj hlob, thiab niaj 

hnub ua txhua yam kom koj loj hlob.  Kev ua Yexus thwjtim ï hlub zoo li Yexus ï  yog koj kev 

txiav txim siab.  Yexus hu peb ces peb teb nwg.  ñKoj cia li nrog kuv mus.  Ces Mathais txawm 

sawv tseeg nrog Yexus musò (Mathais 9:9). 

 Cov thwjtim yeej tseem tsis tau paub meej hais tias kev ua Yexus ib tug thwjtim yuav zoo 

li cas tiag tiag thaus uas lawv txiav txim siab nrog Yexus mus.  Lawv nov Yexus lub suab hu ces 

lawv sawv tseeg mus xwb.  Koj tsuas ua tibyam li ntawd thiab xwb ï nov Yexus lub suab hu ces 

txiav txim siab ua Yexus thwjtim xwb. 

 Yam uas yug txiav txim siab ua tiag tiag thiajli yuav hloov tau yug lub neej.  Yam uas 

yug txiav txim siab ua tiag muaj peevxwm ua kom yug zoo losis coj yug mus rau kev puamtsuaj, 

rauqhov yam uas yug txiavtxim siab ua tiag tiag ntawm yuav qhia hais tias yug yog tug tibneeg 

zoo li cas.  Yog tias koj qhia kuv saib koj txiav txim siab ua yam dabtsis tiag tiag, kuv muaj 

peevxwm yuav qhia rau koj tias 20 xyoo tom ntej no koj lub neej yuav zoo li cas.  Rau qhov peb 

lub neej yuav zoo li yam uas peb txiavtxim siab ua ntag. 

 Vim kev txiav txim siab no ua rau coob leej ntau tug xaiv tsis tau Vajtswv lub homphiaj 

rau lawv lub neej.  Muaj coob leej ntau tug tseem ntshai es tsis txiav txim siab ua ib yam dabtsis 

li lam los ua neej nyob xwb.  Muaj qee leej tsuas lam uatxuj txiav txim siab rau tej yam uas tsis 

muaj nqe.  Yog li ntawd lawv thiajli ntsib teebmeem rau lawv lub neej.  Muaj ib cov txiav txim 

siab tiag tiag rau tej homphiaj hauv ntiajteb no, uas yog kev npluanuj losis kev muaj koob nto 

npe.  Tabsis thaus kawg lawv ntsib kev tsis txaus siab thiab kev lwjsiab xwb.  Peb xaiv yam twg 

ces peb yuav tau yam ntawd. Yog li ntawd, peb yuav tsum xaiv tib  zoo.  Petus ceebtoom tias, 

ñTej ntawd yuav puamtsuaj mus huv tibsi, yog li ntawd nej yuavtsum ua nej lub neej zoo li cas? 

Tsimnyog nej ua nej lub neej kom dawbhuv thiab hwm Vajtswvò (2 Pet. 3:11). 

 Vajtswv feem thiab koj feem.  Yam uas peb xaiv ua es cia Vaj Ntsujplig los pab peb rau 

tej kev txiav txim siab ntawd  coj peb kom peb dhau mus rau txojkev loj hlob uas zoo li Tswv 

Yexus.  Thaus uas koj txiav txim siab tiag tiag tias yuav loj hlob kom zoo li Tswv Yexus ces koj 

yuav tsum pib ntau yam tshiab ntag!    Koj yuav tsum tau tso ntau yam uas koj ib txwm ua tseg 

thiab pib ua tej yam tshiab uas yuav hloov koj lub neej mus zoo li Tswv Yexus.  Koj yuav tsum 

txhobtxwm ua thiab ua tiag tiag thiab hloov koj tej kev xav ntag!    Paub tseeb tias Vaj Ntsujplig 

yuav los pab koj rau txojkev hloov no.  Vajtswv Txojlug hais li no, ñNej yuavtsum paub ntshai 

Vajtswv ua ib ce tshee nyo, nej thiaj yuav dim nej lub tximò (Filipis 2:12). 

 Nqai Vajlugkub no qhia txog ob yam rau kev loj hlob ntawm sab ntsujplig:  ñua haujlwm 

rau yam uas peb twb muaj lawmò thiab ñua haujlwm kom peb tau yam uas peb tsis tau muajò.  

Qhov uas ñua haujlwm kom peb tau yam uas peb muajò yog koj teg haujlwm ntag, thiab qhov 

uas ñua haujlwm rau yam uas peb tsis tau muajò yog Vajtswv teg haujlwm.  Kev loj hlob ntawm 

sab ntsujplig yog peb koomteg nrog Vaj Ntsujplig.  Vajtswv tug Ntsujplig ua haujlwm nrog peb, 

tsis yog nyob rau hauv peb xwb. 

 Nqai Vajlugkub no, sau rau cov ntseeg, tsis yog qhia txog kev cawm dim tabsis yog sau 

txog kev loj hlob.  Nqai no yeej tsis hais tias ñua haujlwm rauò koj txoj kev dim txim rau qhov 

koj ntxiv tsis tau dabtsis rau qhov uas Yexus twb ua tag lawm.  Yug tsuas ua esxawsxais pab yug 

lub cev xwb tsis yog yug ua esxawsxais kom tau dua ib lub cev tshiab. 

 Thaus uas peb ñkho losis ua haujlwm rau daim duab (puzzle) ces koj yeej muaj txhua 

daim huvsi lawm ï koj tsuas yog muab tso kom dlhos uake thiab kom yog xwb.  Tug ua teb tsuas 

mus khawb nwg thaj av xwb, nwg tsuas mus kho yam uas nwg twb muaj lawm.  Yog li ntawd, 

Vajtswv twb muaj lub neej tshiab rau koj lawm.  Tamsim no ces yog koj teg haujlwm uas yuav 

kho koj lub neej tshiab los ntawm qhov uas hwm thiab ntshai Vajtswv xwb ñfear and tremblingò.  

Qhov ntawd txhais hais tias koj yuav tsum saib koj txoj kev loj hlob ntawm sab ntsujplig kom 

tseemceeb tiag tiag.  Cov tibneeg uas tseem tsis tau mob siab rau lawv sab ntsujplig qhia hais tias 

lawv tseem tsis nkag siab hais tias kev loj hlob ntawm sab ntsujplig yog ib yam uas tseemceeb 

kawg nkaus li thiab yuav nyob mus ibtxhis tsis kawg. 

 

 Hloov tug uas tsav koj lub neej.  Hloov koj txojkev xav koj thiaj li yuav hloov tau koj 

lub neej.  Txhua yam uas yug ua yug yeej xub xav ua ntej lawm yug thiaj li ua.  Txhua yam uas 

tibneeg ua  yog  ua los ntawm lawv txoj kev ntseeg; txhua teg haujlwm uas lawv ua yeej yog 

tawm ntawm ib yam kev xav tuaj.  Vajtswv yeej qhia txog zaaj no puag thaus u uas tej tub txawg 

tub ntse twb tsis tau tshawb tau li:   ñKoj yuavtsum ceevfaj thiab xav zoo zoo; rau qhov koj lub 

neej mus lawv li koj tej kev xavò (Pajlug 4:23). 

 Muab piv hais tias koj nyob rau hauv ib lub nkoj.  Luag twb muab lub nkoj no caws kom 

dlhia mus rau sab hnub tuaj lawm.   Yog tias koj yuav hloov thiab tig mus rau sab hnub poob, koj 

yuavtsum ua ob yam li no:   Ib, koj yuavtsum ntsiab lub kauj thiab muab nwg tig rau sab hnub 

poob sub lub nkoj thiaj li yuav mus rau sab hnub poob.  Koj yuav tsum siv zog tswj lub nkoj txog 

thaus koj sab npab tsaugleeg.  Thaus koj sab npab tsaugleeg lawm ces koj yuav tso lub nkoj thiab 

lub nkoj yuav rov qab tig mus rau sab hnub tuaj dua rau qhov lub nkoj yeej raug caws kom dlhia 

li ntawd lawm.  Qhov no yog piv txog yug hloov yug lub neej ntawm yug tug dag zog ntag.   

 Coob leej ntau tug sim hloov lawv lub neej ntawm lawv tug kheej.  Lawv hais tias, ñKuv 

yuav muab kuv yuam kom noj zaub mov tsawg tsawg xwb é ua esxawsxais kom ntau é thiab 

tu kuv tej ntaub ntawv kom nyob muaj chaw thiab mus ua haujlwm kom lawv sijhawm.ò    Tseeb 

tiag, yug tug dag zog losis yug tug kheej yeej hloov tau ib ntus xwb.  Txojkev hloov no yeej tsis 

kav ntev rau qhov yug tsis xub kho lub hauvpaug teebmeem ces ib ntus xwb yug yuav tso tseg 

thiab rov mus ua yam uas yug ib txwm ua los lawm.  Yug yuav tsis ua esxawsxais ntxiv lawm!    

 Qhov uas zoo tshaj thiab yoojyim tshaj yog li no:   Muab lub nkoj caws kom lub nkoj 

ntawd dlhia rau sab hnub poob.  Vajtswv Txojlug hais tias, ñCia Vajtswv muab koj txoj kev xav 

hloov dua tshiabò (Loos 12:2b NLT).  Thawj kaujraum ntawm kev loj hlob sab ntsujplig yog 

hloov koj txojkev xav.  Kev hloov yog pib hauv koj lub txoj kev xav tuaj.  Yog yug xav txog 

yam dabtsis ces yug yeej xav ua yam ntawd ntag.  Paulaus hais tias, ñYuavtsum hloov koj tej kev 

xav thiab koj teg haujlwm  dua tshiabò (Efexaus. 4:23 NLT) 

 Yuav kom peb ua tau lub neej li Tswv Yexus lub, yuav tsum yog peb muaj txoj kev xav li 

Tswv Yexus.  Vajlugkub Tshiab qhia hais tias qhov no hu ua ñkev leegtximò.  Lus Kilis hais tias 

ñHloov yug kev xavò.  Thaus koj hloov koj kev xav ces yog koj leetxim thiab txais yuav txoj kev 

xav uas xav li Vajtswv.  Ua tib zoo xav saib Vajtswv xav li cas txog koj tus kheej, kev txhaum, 

Vajtswv, lwm tug, kev ua neej, lub neej yav pemsuab, thiab txhua yam haujlwm koj niaj hnub 

ua.   Yog koj tsis ua lawv li koj siab nyiam tabsis koj ua lawv li  Vajtswv lub siab nyiam ces yog 

koj twb ñhloov kev xavò lawm.  Yog koj ua li no koj thiaj li ua tau lawv li Tswv Yexus lub siab 

nyiam. 

 Vajtswv yeej samhwm kom peb ñxav ib yam li Tswv Yexus xavò (Filipis 2:5 CEV).  Muaj 

ob nqai rau qhov no:   Qhov ib yog tseg es tsis txhob xav txog tej yam uas tsis muaj nqes ï tej 

kev xav no yog xav txog yug tug kheej xwb.  Vajtswv Txojlug hais tias:   ñTxhob ua li menyuam 

yau lawm.  Tabtsis thaus nyob ze kev txhaum ces yuav tau  ua li tug menyuam mog liab.  Ho 

thaus xav kom totaub ces yuav tsum ua li tug tibneeg paubtaabò   (1 Kaul. 14:20 NIV).   

Menyuam mog liab yeej xav txog nwg tug kheej xwb; lawv yeej pub tsis taus rau lwm tug li; 

lawv tsuas muaj txais ntawm lwm tug xwb.  Menyuam mog liab yeej tsis tau txawj xav.  Tabsis 

tseem muaj coob leej ntau tug xav tibyam li menyuam mog thiab.  Lawv txoj kev xav tsis txawv, 

tseem zoo li menyuam mog thiab tsis tau xav li ib tug uas paub tab.  Vajtswv Txojlug hais tias 

qhov uas peb xav txog peb xwb yog kev txhaum:   ñTug uas ua lub neej lawv li lub siab qub 

qhia, tug ntawd yeej ua lawv li nwg lub siab qub nyiam, tabsis tug uas ua nwg lub neej lawv li 

Vaj Ntsujplig  qhia, tug ntawd yeej ua lawv li Vaj Ntsujplig lub siab nyiamò (Loos 8:5). 

 Qhov ob yog yuav tsum pib xav li tug uas paub cai lawm.  Qhov no yog yug xav txog 

lwm tug es tsis yog xav txog yug tug kheej xwb.  Nyob rau hauv 1 Kaul. 13, Paulaus xaus lus 

hais tias qhov uas yug xav txog lwm tug qhia hais tias yug paub cai lawm losis loj hlob lawm:  

ñThaus kuv tseem yog menyuam yau, kuv hais thiab kuv xav li menyuam yau; nwgno kuv hlub 

tiav txiv lawm, kuv tsis ua li menyuam yau ua lawmò (I Kaul. 13:11). 

 Nwgno tibneeg xav hais tias yog koj paub txog Vajtswv Txojlug thiab muaj kev ntseeg 

loj ces koj loj hlob ntawm sab ntsujplig lawm.  Txoj kev paub Vajlugkub yeej yog ib yam uas siv 

los ntsuag kev loj hlob ntawm sab ntsujplig ntag, tabsis tsis yog kev paub Vajlugkub thiaj li 

ntsuag tau peb txoj kev loj hlob ntawm sab kev ntseeg.  Lub neej uas ntseeg Tswv Yexus muaj 

ntau tshaj li qhov uas peb paub Vajlugkub.  Lub neej uas ntseeg Vajtswv yog qhov uas peb ua 

lub neej lawv li Vajtswv Txojlug thiab muaj tug coojpwm li Tswv Yexus.  

 Ntseeg Yexus tsis yog ib yam kev cai losis ib txojkev xav, tabsis yog txoj kev sib raug 

zoo thiab kev phoojywg nrog Yexus.  Kev ntseeg Yexus yog peb lub neej thiab yog peb kev ua 

neej  ntag!   Lub neej uas ntseeg Yexus tiag tiag yog lub neej uas ua rau lwm tug es tsis txhob ua 

rau yug tug kheej.  Peb yuav tsum muaj lub siab xav li Tswv Yexus.  Vajtswv Txojlug hais tias, 

ñPeb txhua tug yuavtsum ua kom haum peb cov kwvtij uas ntseegVajtswv lub siab, thiaj yuav 

pab tau lawv kom lawv muaj kev ntseeg ruaj.  Rau qhov Yexus Khetos tsis tau ua kom haum nwg 

siab xwbò (Loos 15:2-3). 

 Qhov uas peb yuav zoo li Tswv Yexus yog qhov uas peb xav txog lwm tug thiab yog 

qhov puavpheej uas zoo tshaj rau kev loj hlob ntawm sab ntsujplig.  Tibneeg ib txwm tsis xav ua 

li no.  Tibneeg txojkev coj noj coj ua yeej tsis qhia li no, tsis pom ua li no dua li,  thiab yog ib 

yam uas ua nyuaj heev.  Qhov uas peb ua tau mas vim peb muaj tug pab peb xwb:   ñPeb tsis cia 

siab rau tibneeg lub tswvyim; tabsis peb cia siab rau VajNtsujplig tug uas Vajtswv khaiv los, 

kom peb thiaj paub txhua yam uas Vajtswv pub rau pebò (1 Kaul. 2:12).  Nyob rau 5 tshooj tom 

ntej no peb yuav tshawb saib txog tej cuabyeej uas Vaj Ntsujplig siv los pab kom peb loj hlob. 

Hnub 23 

 

Xav Txog Vajtswv Lub Homphiaj Rau Kuv 
 

Ntsiab Lus:  Yeej tsis tau lig rau kev loj hlub! 

 

Nqai Cim:  ñNej tsis txhob ua nej lub neej zoo li tej tibneeg ntiajteb ua, tabsis nej yuavtsum 

cia Vajtswv hloov nej lub siab kom nej muaj lub siab tshiab.  Nej thiaj yuav paub ua lawv 

Vajtswv lub siab nyiam.  Yog nej ua li ntawd, nej thiaj paub qhov zoo, ua haum Vajtswv siab 

thiab paub ua zoo kawg nkausò (Loos 12:12b TEV). 

 

 

Lus Nug:  Yam dabtsis hauv kuv lub neej kws kuv yuav tau tseg txhob xav txog kuv es pib 

xav txog Vajtswv? 

HNUB 24 
___________________________________________________________________________ 

 

Hloov Los Ntawm Qhov Tseeb 
 

 

Tsis yog mov xwb thiaj cawm tau tibneeg txojsia,  

tabsis yog Vajtswv tej lus txhua lu thiaj cawm tau. 

(Mathais 4:4) 

 

Vajtswv éTxojlug muaj cuabkav ua rau koj ua tau lawv li  

Vajtswv lub siab nyiam thiab pub txhua yam uas koj cheemtsum rau koj. 

(Teghaujlwm 20:32 Msg) 

 

 

 Qhov tseeb thiajli hloov tau peb. 

 Kev loj hlob ntawm sab ntsujplig yog ib txojkev uas muab qhov tseeb los hloov qhov 

cuav.  Yexus thov Vajtswv li no, ñKoj Txojlug yog qhov tseeb: thov muab koj Txojlug tseeb los 

ntxuav kom lawv dawb huvò (Yauhaas 17:17). Vajtswv tug Ntsujplig siv Vajtswv Txojlug los 

ntxuav peb kom peb zoo li Vajtswv Leej Twb.  Peb lub neej yuavtsum puv npo Vajtswv Txojlug 

peb thiajli yuav zoo tau li Tswv Yexus. Vajtswv Txojlug hais tias, ñVajtswv Txojlug qhia li 

ntawd, kom tug uas ua Vajtswv teg haujlwm thiaj paub txhij, thiab txawj ua txhua yam haujlwm 

zooò (2 Timautes 3:17).   

 Vajtswv Txojlug losis phau Vajlugkub tsis thooj li lwm phau ntawv.  Nwg yog ib phau 

uas ciaj sia.  Yexus hais tias, ñVajtswv tug Ntsujplig ua tau rau tibneeg muaj sia; tabsis tibneeg 

nqaij tawv ua tsis tau li ntawd. Tej lus uas kuv qhia rau nej ntawd, yog ntsujplig thiab yog 

txojsiaò (Yauhas 6:63).  Thaus uas Vajtswv hais xwb ces txawm muaj txhua yam li Vajtswv hais.  

Txhua yam puag ncig koj ï txhua yam hauv lub ntiajteb no ï muaj nyob rau qhov ñVajtswv hais 

kom muaj xwbò.  Vajtswv tsuas hais xwb ces txhua yam thiaj li muaj tshwm tuaj.  Yuav tsis 

muaj koj yog tias tsis muaj Vajtswv Txojlug.  Yakaupaus qhia li no, ñVajtswv pom zoo qhia nwg 

Txojlug tseeb rau peb, kom peb tau los ua nwg cov menyuam, thiab ua ib puas tsav yam uas 

Vajtswv tsim cov thawjò (Yakaupaus 1:18). 

 Phau Vajlugkub tsis yog ib phau ntawv uas qhia txog kev ntseeg Vajtswv xwb.  Tabsis 

tshaj li ntawd thiab. Vajtswv Txojlug ua kom tibneeg  muaj txojsia, ua rau tibneeg muaj kev 

ntseeg, hloov tau tibneeg lub neej, ua rau dab ntxwgnyoog ntshai heev, ua kom tej txujci 

tseemceeb tshwm tuaj, pab tau tug lwj siab, hloov tau tibneeg tug coojpwm, hloov kev nyuaj los 

ua kev zoo siab, kovyeej kev tawmtsam ntawm dab ntxwgnyoog, pab kom yug yeej kev sim siab, 

ua rau tibneeg muaj kev ciasiab, muaj hwjchim, hloov tau tibneeg txoj kev xav, ua rau txhua yam 

muaj nyob, thiab cog lus yuav pab peb lub neej yav pemsuab mus ibtxhis.  Vajtswv Txojlug yog 

txojsia rau peb ntag! Tsis txhob saib Vajtswv Txojlug ua dog ua dig.  Koj yuavtsum xav hais tias 

nwg zoo li zaub mov yug koj txojsia.  Yauj hais li no, ñKuv ib txwm ua lawv li Vajtswv tej lus 

samhwm; kuv ua lawv li nwg siab nyiam, kuv tsis ua lawv li kuv lub siab xavò (Yauj 23:12). 

 

Vajtswv Txojlug yog zaub mov yug koj sab ntsujplig.  Koj yuav tsum tau noj sub koj thiajli yuav 

ua tiav koj tej homphiaj.  Phau Vajlugkub yog peb cov mig nyuj, cov mov, tej nqaij, thiab khoom 



 

 117 

noj qaiabzib. Vajtswv Txojlug zoo li plaub yam khoom noj no uas ua rau koj muaj zog ntawm 

sab ntsujplig thiab loj hlob ntawm sab ntsujplig.  Petus ntuag peb li no, ñNej yuavtsum ua li tug 

menyuam mog liab uas nyuam qhuav yug, tug menyuam ntawd ib sij noj ib zaug mig uas yog cov 

kua kig dawbhuv ntawm sab ntsujplig. Yog nej haus cov kua mig ntawd nej yuav hlob zoo thiab 

nej yuav dim nej lub tximò (1 Petus 2:2). 

 

NYOB RAU HAUV VAJTSWV TXOJLUG 

 

 Niaj hnub nwgno phau Vajlugkub yog phau ntawv uas tibneeg muab luam ntau 

tshajplawg. Tabsis, phau Vajlugkub nyob sau rooj xwb yeej tsis muaj nqis dabtsis li.  Muaj ntau 

leej sab ntsujplig muajmob, yuag, thiab tsis muaj zog vim lawv tsis nyeem Vajtswv Txojlug.  

Koj yuav tsum muab Vajtswv Txojlug ua qhov tseemceeb rau koj lub neej koj thiajli yuav ua tau 

Yexus ib tug thwjtim uas muaj zog.  Yexus hais kom peb yuav tsum ñua lawv liò.  Nwg hais tias, 

ñYog nej ua lawv li tej lus uas kuv qhia, nej thiaj yog kuv cov thwjtim tiagò (Yauhaas 8:31).  Yog 

hais tias peb niaj hnub ua lawv li Vajtswv Txojlug peb yuav tsum tau ua li peb yam no: 

 

 Kuv yuavtsum nyob qab tswjhwm ntawm Vajtswv Txojlug.  Vajtswv Txojlug 

yuavtsum yog yam uas tswjhwm kuv kev ua neej. Vajtswv Txojlug yuavtsum yog lub kheemthiv 

(compass) qhia kev los yog daim ntawv qhia kev rau thaus uas kuv yuav txiav txim siab saib mus 

qhov twg.   Vajtswv Txojlug yuav qhuabntuag kuv kom kuv txawj txiav txim siab ua yam uas 

haum Vajtswv siab.  Thiab Vajtswv Txojlug yog yam uas kuv siv los ntsuag saib kuv puas ua tau 

kuv lub neej lawv li Vajtswv siab nyiam.  Tseeb tiag, kuv lub neej ces yuavtsum pib thiab xaus 

rau Vajtswv Txojlug xwb. 

 Yog peb cia lwm yam uas tsis yog Vajtswv Txojlug los coj peb ua neej ces peb yuav 

ntsib ntau yam teebmeem: Yog peb cia yug haiv neeg tej kevcai los tswj peb ces peb yuav hais 

tias ñtxhua tug yeej ua li ntawd ces kuv ua xwbò.  Yog koj cia yam uas tibneeg ib txwm ua los 

coj ces koj yuav hais tias ñpuj ua cia yawm ua tseg ces cia li ua xwbò.  Yog koj cia tibneeg lub 

tswvyim los coj ces koj yuav hais tias ñzoo li yog lawm ces ua xwbò.  Losis yog koj cia txoj kev 

chim los tswj ces koj yuav hais tias ñkuv xav tias yog ces ua xwbò.  Peb yeej tso siab tsis tau rau 

plaub yam no vim tias plaub yam no puavleej nrog tibneeg poob rau txojkev txhaum tag li lawm.  

Peb yuav tsum tau nrhiav ib yam uas yuav tsis coj peb mus yuam kev los coj peb.  Tsuas yog 

Vajtswv Txojlug nkaus xwb thiajli yog yam uas yuav coj tau peb, thiab yog yam uas peb nrhiav 

ntawd ntag.  Xaulaumoos qhia peb tias, ñTxhua lo lus uas Vajtswv hais yeej tsis muaj ib lus 

yuamkev liò (Pajlug 30:5 NIV), thiab Paulaus hais li no, ñVajtswv Txojlug txhua zaj puavleej yog 

Vajtswv tshoov tibneeg lub siab kom tibneeg sau.  Vajtswv Txojlug yog txoj uas qhia tseeb, 

qhuab ntuag tug uas ua txhaum, pab tau tug uas ua txhaum, thiab qhia kom sawvdaws paub ua 

lub neej ncaj nceegò (2 Timautes 3:16). 

 Thaus uas Billy Graham nyuam qhuav pib ua Vajtswv haujlwm nwg tau ntsib qhov 

teebmeem uas nwg xoomxaim tias Vajtswv Txojlug puas tseeb thiab puas muaj hwjchim tiag?   

Muaj ib mo nwg thiajli txho caug dua hauv pem teb thiab quaj; nwg thiajli hais rau Vajtswv hais 

tias, Vajtswv Txojlug txawm muaj ntau tshooj nwg tsis nkag siab meej los txij mo ntawd los nwg 

yuav tso siab plhuav hais tias Vajtswv Txojlug yog qhov uas kav nwg lub neej thiab nwg teg 

haujlwm.  Txij lub sijhawm ntawd los Billy Graham tau txais Vajtswv lub hwjchim thiab koob 

moov npluamiag hauv nwg lub neej. 

 Koj yuavtsum tau txiav txim siab saib yam dabtsis yuav yog yam uas tseemceeb tshaj 

plawg hauv koj lub neej tamsim no ntag.  Dabtsis yuav yog yam uas tswj thiab kav koj lub neej 

tagnrho?   Yuavtsum txiav txim siab tias Vajtswv Txojlug yog qhov uas yuav tswj thiab kav koj 

lub neej tagnrho.  Tsis txhob cia tibneeg  kev coj noj coj ua, yam uas tibneeg ib txwm ua, tibneeg 

lub tswvyim, losis tibneeg txoj kev xav, los tswj koj lub neej.  Yuav tsum xub xub nug hais tias, 

ñVajtswv Txojlug hais li cas txog yam no?ò  Thaus uas koj yuav txiav txim siab ua ib yam 

dabtsis.  Txawm tias yuav nyuaj npaum li cas los xij, peb yuavtsum ua lawv li Vajtswv Txojlug 

xwb.  Muab Paulaus cov lus no coj los ua qauv coj:   ñKuv ntseeg txhua lu uas sau tseg rau hauv 

Mauxes txoj kevcai thiab hauv tej ntawv uas cov cev Vajtswv lus tau sau tseg lawm hauv tibsiò 

(Teghaujlwm 24:14). 

 

 Kuv yuavtsum ua lawv li Vajtswv Txojlug.  Kuv ntseeg Vajtswv Txojlug xwb tseem 

tsis tau txaus; kuv yuavtsum muab Vajtswv Txojlug tso rau hauv kuv lub hlwb, lub siab, thiab 

txojkev xav tagnrho, sub Vaj Ntsujplig thiaj yuav muaj cuabkav hloov kuv.  Nwg muaj 5 txojkev 

ua qhov no:  Yug txais yuav losis yug mloog Vajtswv Txojlug; yug nyeem Vajtswv Txojlug; yug 

kawm thiab tshawb Vajtswv Txojlug; yug cim Vajtswv Txojlug rau nruab siab; thiab yug xav 

txog Vajtswv Txojlug. 

 Yam thij ib: Koj txo hwjchim thiab qhib siab  hlo thiab mloog Vajtswv Txojlug thaus koj 

nov Vajtswv Txojlug.  Koj yeej tos  ntsoov saib Vajtswv Txojlug qhia li cas ces koj yuav ua li 

ntawd.  Qhov no yog koj txais yuav thiab nov Vajtswv Txojlug ntag.  Zaj lus pevtxwv uas hais 

txog tug uas tseb nplej qhia txog tibneeg kev txais yuav Vajtswv Txojlug.  Yog tias peb tsis qhib 

tagnrho peb lub siab thiab txais yuav Vajtswv Txojlug ces Vajtswv Txojlug yuav tuaj tsis taug 

kaus, loj hlob tsis taug, thiab txi tsis taug txiv rau hauv peb lub neej.  Yexus qhia txog 3  lub siab 

uas tsis txais yuav Vajtswv Txojlug:  lub siab uas kaw lawm (thaj av tawv ï hauv plawv kev), 

lub siab uas ua txuj dag xwb (thaj av uas ndiav ï av uas muaj pobzeb), thiab lub siab uas xav 

txog lwm yam lawm (thaj av muaj nroj).  Ces Yexus txawm hais tias, ñYog li ntawd, nej 

yuavtsum ceevfaaj thiab ua tib zoo mloogò (Lukas 18:18). 

 Soj ntsuam koj lub siab tib  zoo thaus uas koj xav hais tias ñkuv kawm tsis tau dabtsis 

ntawm zaj lus qhuabqhia uas tug xwbfwb no qhia li.ò  Koj yuavtsum soj ntsuam koj lub siab kom 

zoo, thiab soj ntsuam koj tej kev xav saib koj puas muaj kev khav theeb losis tej kev tsis txo 

hwjchim.  Rau qhov, Vajtswv yeej muaj cuabkaav qhia Vajtswv Txojlug los ntawm tej tug 

xwbfwb uas hais lus tsuag tshaj plawg li.  Koj yeej yuav nov Vajtswv Txojlug xwb yog hais tias 

koj qhib hlo koj lub siab lub ntsws tog ntsoov txais yuav Vajtswv Txojlug.  Yakaupaus ntuag li 

no, ñYog li ntawd, nej yuavtsum muab nej tej kev phem kev qias uas nej niaj hnub ua tso pov tseg 

huv tibsi.  Nej cia li ua lawv li Vajtswv hais thiab khaws nkaus Vajtswv tej lus uas nwg muab cog 

rau hauv nej lub siab lawm cia.  Tej lus ntawd  yuav pab tau kom nej dim nej lub tximò 

(Yakaupaus 1:21). 

 Yam thij ob: Sijhawm 2000 xyoo dhau los nug, feem ntau tsuas yog cov povthawj thiaj li 

muaj feem nyeem Vajtswv Txojlug xwb.  Nimno peb txhua tug yeej muaj Vajtswv Txojlug tibsi 

li lawm.  Txawm li no los, coob tug ntseeg tseem nyeem xovxwm ntau tshaj li nyeem Vajlugkub.  

Twb yog vim peb ua li no ntag, peb thiaj li tsis loj hlob ntawm sab kev ntseeg.  Peb tsuas nyeem 

Vajtswv Txojlug li peb feeb xwb tabsis peb saib TV peb txoosteev, es peb tseem xav hais tias 

peb yuav loj hlob thiab.   

 Coob leej ntau tug yeej ntseeg hais tias txhua lo lus hauv phau Vajlugkub yog Vajtswv 

Txojlug tiag tiag li tabsis lawv yeej tsis muab los nyeem kom tag ib zaug li.  Tabsis, yog tias koj 

tsuas siv li 15 nathis ib hnub twg los nyeem Vajtswv Txojlug xwb, ib xyoo xwb koj twb nyeem 

tagnrho phau Vajlugkub ib zaug lawm.  Yog tias koj tso tseg tsis saib TV li ib txoosteev siv ib 

txoosteev ntawd los nyeem Vajtswv Txojlug, ib xyoo twg koj twb nyeem phau Vajlugkub 

hauvpaug ti ntsis ob zaug lawm.   

 Koj yuav nov Vajtswv lub suab thiab nyob ze Vajtswv yog tias koj niaj hnub nyeem 

Vajtswv Txojlug.  Qhov no ntag lau, yog qhov uas Vajtswv thiajli samhwm kom Yixayees cov 

vajntxwv khaws Vajtswv Txojlug ze lawv:   ñNwg yuavtsum khaws phau ntawv no  thiab 

niajhnub nyeem mus tag nwg simneej, nwg thiaj li paub hwm tug Tswv thiab ua lawv li txhua 

yam uas qhia tseg rau hauv phau ntawv ntawdò (2 Kevcai 17:19).  Tabsis tsis txhob muab cia ze 

koj xwb, yuavtsum niaj hnub muab los nyeem.  Siv tej daim qauv los pab koj nyeem Vajtswv 

Txojlug txhua hnub es koj thiaj li tsis mus nyeem tom ntej tom qab.  Yog tias koj xav tau tej 

daim qauv no, nug koj tug xwbfwb es nwg mam li muab rau koj. 

 Yam thij peb: Qhov uas peb kawm thiab tshawb Vajtswv Txojlug yog ib yam uas peb 

yuav ua lub neej lawv li Vajtswv Txojlug.  Qhov uas txawv ntawm kev kawm/tshawb thiab 

nyeem Vajtswv Txojlug yog muaj ob yam.  Thaus uas peb kawm thiab tshawb Vajtswv Txojlug 

mas peb yuav tsum muaj tej lus nug thiab sau losis teev tej lus teb ntawd cia rau ib phau ntawv.  

Thaus uas koj teev cia thiab sau cia saib Vajtswv Txojlug hais li cas rau koj lawm mas koj thiajli 

yog kawm thiab tshawb Vajtswv Txojlug. 

 Tsis muaj chaw txaus rau kuv yuav los qhia tej qauv uas pab rau koj kawm losis tshawb 

Vajtswv Txojlug.  Tabsis, yeej muaj ntau tug xwbfwb sau ntau phau ntawv txog qhov no.  Yog 

koj xav paub ntxiv no, nug koj tug xwbfwb es nwg mam li qhia koj.  Vajtswv Txojlug qhia tseg 

li no, ñTabsis tug uas ua tib zoo saib tseeb tseeb txoj kevcai uas zoo kawg nkaus uas pab tau 

tibneeg dim los nyob ywjpheej, tug uas khaws tej lus ntawd cia rau hauv nruab  siab thiab xyaum 

ua lawv li tej lus ntawd, thiab tsis yog mloog tag xwb tsis nco qab lawm, Vajtswv yuav foom koob 

moov rau nwgò (Yakaupaus 1:25). 

 Yam thij plaub uas peb yuav nyob rau hauv Vajtswv Txojlug yog qhov uas peb yuavtsum 

muab Vajtswv Txojlug cim cia rau peb lub siab.  Txoj koob moov uas cim Vajtswv Txojlug rau 

hauv nruab siab no yog Vajtswv pub rau koj ntag.  Tej zaug koj yuav xav hais tias, koj yeej tsis 

muaj peevxwm yuav cim tau, tabsis qhov tseeb tiag yog li no:  Koj twb cim tau ntau yam ntau 

tsav nyob rau hauv koj lub neej.  Yam twg tseemceeb rau koj, koj yeej yuav nco yam ntawd 

ntag!   Yog tias Vajtswv Txojlug tseemceeb rau koj ces koj yuav siv sijhawm los muab Vajtswv 

Txojlug cim cia rau nruab siab. 

 Qhov uas peb muab Vajtswv Txojlug cim cia rau nruab siab mas muaj ntau yam zoo.  

Nwg yuav pab rau koj tsis poob rau kev dag ntxiag, txiav txim siab ua tau tej yam uas haum 

Vajtswv siab, tsis muaj kev nyuaj siab ntau, ua rau yug ruaj siab thiab kaj siab, txawj pab lwm 

tug, thiab txawj qhia koj txojkev ntseeg rau lwm tug. 

 Koj qhov cimxeeb zoo ib yam li koj kev muaj zog ntag.  Koj yim siv zog ntau ces koj 

yim muaj zog.  Koj yim cim ntau ces txojkev cim ntawd yuav yoojyim zuj zug ntag.  Cia li pib 

cim qee nqai Vajlugkub hauv phau ntawv no uas hais raug rau koj lub neej thiab muab sau cia 

rau ib daim ntawv me me sub koj thiaj nqaa tau nrog koj.  Muab nwg nyeem tag nyeem dua.  Koj 

txawm yuav nyob qhov chaw twg los koj yeej muaj cuabkav muab Vajtswv Txojlug coj los xav 

thiab coj lub cim cia, xws li:  Tom chaw ua haujlwm; thaus koj mus ua si; thaus tsav tsheb; thaus 

koj tabtom tog lwm tug; losis thaus koj yuav pw.  Peb (3) tug yumsij rau kev cim Vajtswv 

Txojlug yog:  saib tag saib dua, saib tag saib dua, saib tag saib dua!,   Vajtswv Txojlug hais li no, 

ñNej yuavtsum khaws Yexus  Khetos tej lus hauv  tibsi cia rau hauv nej lub siab. Nej ib leeg 

yuavtsum ua tib zoo qhia ib leeg, thiab ib leeg ntuag ib leeg tsis txhob lam tau lam hais li tej 

tibneeg uas tsis muaj tswvyimò (Kaulauxais 3:16). 

 Yam thij tsib uas koj yuav nyob rau hauv Vajtswv Txojlug yog qhov uas koj yuav tsum 

siv sijhawm los xav txog Vajtswv Txojlug.  Qhov no yog yug yuavtsum nyob ntsiag twb to thiab 

xav saib Vajtswv Txojlug hais dabtsis rau yug.  Qhov no yeej tsis yog ib yam uas ua yoojyim; 

koj yuav tsum ua tiag tiag thiaj tau.  Qhov uas koj xav txog Vajtswv Txojlug yog koj xaiv ib nqai 

Vajlugkub es muab nqai Vajlugkub ntawd xav mus xav los.  Yog tias koj paub txhawj ces txhais 

tau hais tias koj yeej paub xav txog Vajtswv Txojlug lawm.  Thaus uas peb txhawj ces peb xav 

txog yam uas tsis zoo tabsis thaus uas peb xav txog Vajtswv Txojlug ces peb xav txog yam zoo.  

Thaus yug txhawj mas yug yeej muab yam uas yug txhawj ntawd xav mus xav los thiab xav txhij 

xav txhua li.  Thaus yug xav txog Vajtswv Txojlug ces yug ua tibyam li thaus yug txhawj tabsis 

tsuas yog yug tsis xav rau qhov teebmeem tabsis yug xav rau Vajtswv Txojlug. 

 

 Qhov uas koj niaj hnub xav txog Vajtswv Txojlug yuav hloov tau koj lub neej tshaj li 

lwm yam huv tibsi.  Thaus peb siv sijhawm xav txog Vajtswv Txojlug cia peb ua tib zoo xav 

txog Tswv Yexus uas yog peb tug qauv.  Peb yuav raug ñhloov kom peb muaj tug yam ntxwv zoo 

zuj zog li tug Tswv tug yam ntxwvò (2 Kauleethaus 3:18). 

 Yog tias koj ua tib zoo tshawb saib Vajtswv Txojlug hais li cas txog kev uas xav txog 

Vajtswv Txojlug ces koj yuav pom tias muaj kuab thiab muaj qabhau heev li.  Vajtswv yeej cog 

lus muab yam uas zoo rau tug uas siv sijhawm los xav txog Vajtswv Txojlug tag hnub.  Qhov uas 

Vajtswv hu Daviv hais tias ñtug txivneeg uas ua li kuv lub siabò (Teghaujlwm 13:22 NIV) twb 

yog Daviv yeej nyiam xav txog Vajtswv Txojlug heev li.  Daviv hais li no:  ñKuv nyiam koj txoj 

kevcai kawg nkaus li!  Kuv xav ntsoov txog koj txoj kevcai ntawd tag hnub tag moò (Phau Nkauj 

199:97).  Vajtswv yuav pub lub neej uas ua tau zoo thiab Vajtswv yuav teb peb tej lus thov, yog 

tias peb mob siab, thiab rau siab ntsho xav txog Vajtswv Txojlug. 

 

 Kuv yuavtsum muab Vajtswv Txojlug lus siv ntag!   Yog tias peb tsis muab Vajtswv 

Txojlug lus siv rau hauv peb lub neej ces txawm peb yuav txais yuav mloog, nyeem, kawm, 

tshawb, cim cia rau nruab siab, thiab xav txog Vajtswv npaum li cas los yeej tsis muaj qabhau 

hlo li.  Peb yuav tsum yog tug uas ñua lawv li Vajtswv Txojlugò (Yakaupaus 1:22).  Qhov no yog 

qhov uas nyuaj tshaj plawg ntawm txhua kaujraum huv tibsi,  rauqhov dab ntxwgnyoog yeej 

tawmtsam loj heev li.  Yog tias yug tsis siv ib yam uas yug kawm tau hauv Vajtswv Txojlug li 

ces txawm koj yuav mus kawm Vajtswv Txojlug ntau npaum li cas los dab ntxwgnyoog yeej tsis 

quavntsej li.   

 Thaus uas peb nyuam qhuav nyeem losis nyuam qhuav nov ib yam tseeb hauv Vajtswv 

Txojlug, peb txawmsiv xav tias peb twb ua lawm;  qhov no yeej tsis tseeb li; peb tsuas rov dag 

peb tug kheej xwb.  Qhov tseeb tiag yog li no, koj twb tsis tau siv sijhawm los xav txog saib koj 

yuav muab yam tseeb hauv Vajtswv Txojlug uas koj kawm tau no ua li cas rau koj lub neej.  Tej 

zaug ob peb hnub xwb ces yug twb novqab lawm.  Peb yuav kawm losis tshawb Vajtswv 

Txojlug npaum li cas los yog peb tsis muab Vajtswv Txojlug los xyaum thiab ua rau hauv peb 

lub neej ces yeej tsis muaj nqes dabtsis li.  Yexus hais li no, ñYog li ntawd txhua tug uas nov kuv 

tej lus thiab ua lawv li tej lus ntawd, tug ntawd zoo ib yam li tug uas muaj tswvyim, nwg ua nwg 

lub tsev rau sau lub pobzebò (Mathais 7:24).  Qhov uas peb paub Vajtswv Txojlug xwb yeej tsis 

tau txaus li.  Yexus hais ntxiv hais tias peb tau koob moov los ntawm qhov uas peb ua lawm li 

Vajtswv Txojlug:  ñThaus nej paub tej no lawm, yog nej ua lawv li ntawd, nej yuav tau kev kaj 

siabò (Yauhaas 13:17). 

 Tog li peb tsis muab Vajtswv Txojlug los coj thiab siv rau hauv peb lub neej los vim 

rauqhov nwg nyuaj thiab yuav mob peb heev.  Qhov tseeb thiaj yuav daws tau koj dim tabsis 

qhov tseeb ntawd yuav xub ua rau koj tu siab los nyuaj siab heev tsaiv.  Vajtswv Txojlug yuav 

qhia peb tej kev txhaum rau peb, yuav qhia txog peb tej kev tu ncua rau peb,  yuav phua txim rau 

peb tej kev txhaum, thiab yuav yuam kom peb hloov peb lub neej.  Peb tibneeg yeej ib txwm tsis 

xav hloov.  Yog li ntawd, thaus uas peb muab Vajtswv Txojlug los siv hauv peb lub neej yuav 

nyuaj rau peb.  Yog li ntawd, yug tsis txhob ua yug xwb tabsis yuavtsum nrog lwm tug tham 

thiab tawm tswvyim uake es sawvdaws ua uake thiajli tau. 

 Qhov uas koj nrog ib pab kawm Vajtswv Txojlug uake tsis tu tsis su mas tseemceeb kawg 

nkaus li.  Peb tseem kawm tau ntau los ntawm lwm tug lubneeg tshaj li  peb kawm tau ntawm 

peb tug kheej.  Lwm tug yuav pab thiab qhia koj tej yam tseeb hauv Vajtswv Txojlug uas koj 

yeej ib txwm tsis tau xav txog li. 

 Qhov uas koj yuav ua ib tug ñua lawv li Vajtswv Txojlugò yog koj yuavtsum muab yam 

uas tseeb hauv Vajtswv Txojlug uas koj kawm tau ntawd sau cia saib koj yuav siv yam tseeb 

ntawd licas hauv koj lub neej.  Yuavtsum nco ntsoov muab qhov uas koj yuav ua lawv li Vajtswv 

Txojlug uas koj tau nov thiab kawm los lawm sau cia.  Kaujraum no yog hais txog koj ntag, yog 

yam uas koj yeej ua tau, koj yeej meem ua kom tiav ntag.  Txhua yam uas Vajtswv Txojlug qhia 

kom yug ua ntawd yeej poob mus rau tej yam no xwb: Yug  txojkev phoojywg nrog Vajtswv; 

yug txojkev phoojywg nrog lwm tug; thiab yug tug coojpwm. 

 Ua ntej uas koj yuav nyeem tshooj 25, siv sijhawm thiab xav txog lo lus nug no:   Yam 

dabtsis uas Vajtswv twb qhia rau kuv lawm uas kuv tseem tsis tau pib ua?   Muab tej yam uas koj 

yuav ua lawv li Vajtswv Txojlug uas koj twb paub lawm sau cia.  Qhia tej uas koj yuav ua no rau 

koj ib tug phoojywg thiab thov nwg pab txhawb koj kom koj ua tej no tiav.  D. L. Moody hais 

tias, ñVajtswv Txojlug yog sau los hloov peb lub neej, tsis yog los ua kom peb paub xwbò 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

  

 

Hnub 24 
 

Xav Txog Vajtswv Lub Homphiaj Rau Kuv 
 

Ntsiab Lus:  Qhov tseeb thiajli hloov tau kuv. 

 

Nqai Cim:  ñYog  nej ua  lawv li kuv tej los kws kuv qhia, nej thiaj yog kuv cov thwjtim tiag.  

Nej yuav paub qhov tseeb, thiab qhov tseeb ntawd yuav tso nej dimò (Yauhaas 8:31-32). 

 

Lus Nug:  Yam dabtsis kws Vajtswv twb qhia rau kuv lawm kws kuv tseem tsis tau pib ua? 

HNUB 25 
___________________________________________________________________________ 

 

Teebmeem Ua Rau Peb Hloov 
 

 

Tej teebmeem me me uas peb raug ib nyuas ntu no, 

yuav ua rau peb tau txoj koobmoov zoo uas yuav nyob 

mus ibtxhis, tej teebmeem uas peb raug yeej piv tsis tau 

txoj koobmoov uas peb tau li 

(2 Kauleethaus 4:17). 

 

Cov nplaim tawg uas hlawv peb nqaij mob 

yuav ua rau peb ua neej haum Vajtswv siab 

(Madam Guyon). 

 

 Vajtswv muaj homphiaj rau txhua yam kev txomnyem uas koj raug.  

 Nwg siv tej xwmtxheej ntawd los hloov peb tug mojyam. Qhov tseeb, Nwg siv tej 

teebmeem ntaus duali Vajtswv Txojlug los hloov peb lub neej kom peb dlau mus zoo li Tug 

Tswv Yexus lub.  Vim li cas nwg thiaj siv teebmeem los hloov peb ntau dua siv Vajtswv Txojlug 

los hloov peb lub neej?  Lo lus teb yog li no:  Vim hais tias tej teebmeem ntawd niaj hnub raug 

peb thiab ib hnub raug peb 24 txoogteev. 

Yexus qhia rau peb hais tias peb yuav tsum raug tej teebmeem ntawd thaus peb tseem ua 

neej nyob.  Yeej tsis muaj ib tug tsis dhaus tej kev txomnyem no. Ua neej nyob ces yeej muaj 

teebmeem ib qhov tag ib qho tuaj. Txhua zaug, koj nyiaj daws tau ib qhov, lwm qhov twb tshwm 

tuaj lawm. Tsis yog txhua yam teebmeem yuav loj, tabsi Vajtswv siv txhua yam ntawd kom muaj 

qabhau txhawb koj kev loj hlob. Petus qhia meej rau peb tias tej teebmeem tsuas yog txhawb peb 

kev ua neej xwb, nwg hais li no, ñ Cov kwvtij uas kuv hlub, nej tsis txhob poob siab thaus nej 

raug kev tsimtxom, tej uas nej raug ntawd twb yog sim nej siab, nej tsis txhob xav hais tias tej 

kev tsimtxom ntawd tsis zoo li tej uas sawvdaws ib txwm raug (1 Petus 4:12). 

Vajtswv siv tej teebmeem ntawd coj peb los cuag Nwg. Vajtswv Txojlug hais tias, ñTug 

Tswv nyob ze cov tibneeg uas tag kev ciasiab, nwg cawm cov tibneeg uas tsis muaj chaws 

vamkhom (Ntawv Nkauj 34:18).  Koj tej kev txomnyem uas qhuav siab  qhawv yuav ua rau koj 

pehawm Vajtswv kawg koj lub siab lub ntsws ï thaus koj puag siab puag ntsws, thaus tsis muaj 

leej twg yuav koj, thaus koj tau kev twg, thaus koj ntsaj  lawg ï tes koj yuav tig mus nrhiav 

Vajtswv.  Peb yuav siv siav siv zog thov Vajtswv tsuas yog tej lub sijhawm uas peb raug 

teebmeem li no xwb. Thaus uas peb muaj mob lawm, peb yuav tsis muaj lub zog thov Vajtswv 

qhuas  ntxias, tabsis peb  yuav thov Vajtswv los ntawm lub siab quaj ntsuag thiab thov los 

ntawm tej kev ntshaw kom zoo mob. 

Joni Eaerson Tada hais tias, ñThaus peb ntsib kev noj qab nyob zoo tes, peb nim uatxuj 

paub paub Yexus luag ntxhis, nim tham txog Nwg, hais txog Nwg thiab cav txog Nwg.  Tabsi 

thaus peb tau kev txomnyem quajtsuag mas peb thiaj paub Nwg tseeb.  Tib txoj kev uas peb 

kawm paub Vajtswv tes tsuas yog los ntawm tej kev txomnyem no xwb, peb thiaj li yuav paub 

nws tseeb tiag tiag. 

Vajtswv tsis pub Yauxej mus raug kaws los tau, tsis pub Daniyees mus kaw hauv lub 

qhov tsov ntxhuav los tau, tsis pub Yelimis raug pov rau lub niam qhov tshij los tau, tsis pub 

Paulaus lub nkoj tog peb zaug los tau, tsis pub Daniyees peb tug phoojywg raug pov rau hauv 

cub niam suavtawg hlub hlub los tau ï tabsi Vajtswv tsis ua li ntawm. Vajtswv cia txhua yam 

teebmeem ntawd tshwm rau lawv, thiab tej ntawd ua rau lawv txhua tug txav los nyob ze 

Vajtswv heev duas qhov qub. Teebmeem ua rau peb nrhiav Vajtswv thiab cia Nwg pab peb dua 

li peb pab peb.  Paulaus qhia hais tias tej kev txomnyem uas Vajtswv cia peb raug no muaj 

qabhaus npaum licas: ñPeb zoo li tej tibneeg raug txim uas luas yuav coj mus tua.  Tabsi cia peb 

raug kev txomnyem li no, peb thiaj tsis ciasiab rau peb lub tswvyim, tabsi kom peb ciasiab rau 

Vajtswv tug uas tsa tau tibneeg tuag sawv rov qab los (2 Kauleethaus 1:9).  Peb yuav tsis paub 

hais tias peb cheemtsum kev pab ntawd Vajtswv npaum licas mus txog thaus uas peb pom hais 

tias peb lub neej tes yog Vajtswv pab xwb. 

Txawm yuav muaj dabtsis tswm tuaj los sij, tsis muaj ib yam dabtsis uas Vajtswv yuav 

tsis nrog peb paub. Txhua yam uas tshwm rau ib tug menyuam uas yog Vajtswv roj Vajtswv 

ntshav mas txawm yog dab ntxwjnyoog thiab lwm tug xav ua kom phem los Vajtswv yuav muab 

xaus rau qhov zoo. 

Rau qhov Vajtswv yog tug uas kav thiab yog tug uas tswj, tej teebmeem uas tshwm tuaj 

yog ib yam zoo uas Vajtswv npaj rau peb. Rau qhov txhua hnub ntawm koj lubneej Vajtswv yeej 

muab sau tseg cia ua ntej koj tsis tau yug lawm, thiab txhua yam tshwm tuaj rau peb puav leej 

muaj qabhaus rau txoj kev ntseeg.  Txhua yam nyob hauv Loos 8: 28-29 qhia tias vim licas:  

ñPeb paub hais tias peb cov uas hlub Vajtswv, txawm yog peb tau zoo thiab txomnyem los 

Vajtswv yuav ua kom tej ntawd muaj nqes rau peb cov uas pom zoo hu los lawv li Vajtswv lub 

homphiaj.  Txhua tug uas Vajtswv xaiv tau lawm, Vajtswv muab tshwj rau ib cas kom lawv muaj 

yam ntxwv zoo li Nwg tug Twb.ò 

 

Totaub Loos 8:28-29 
 

Zaaj no nyob hauv phau Vajlugkub los sawvdaws pheej muab txhais li no li u thiab 

sawvdaws yeej tsis totaub.  Nwg tsis tau hais tias, ñVajtswv muab txhua yam ua kom tiav li peb 

xav tau.ò Qhov tseeb tsis yog li ntawm.  Dua li, nwg tseem tsis tau hais tias, ñVajtswv ua txhua 

yam kom peb tau ntiajteb txoj kev zoo siabò Txoj kev zoo siab hauv ntiajteb no tsis yog yam uas 

nyob mus ibtxhis. Ntau yam kev zoo siab hauv ntiajteb yeej xaus mus rau qhov tsis zoo. 

 Peb ua neej nyob lub ntiajteb uas twb puag lawm. Tsuas yog sau Vajtswv lub tebchaws 

xwb txhua yam thiaj li ua tau zoo lawv li Vajtswv lub siab nyiam. Vim li no, Vajtswv thiaj qhia 

hais tias peb yuav tsum tau thov, ñThov koj los kav tibneeg lub siab; thov koj pab kom peb ua tau 

lawv li koj lub siab nyiam ib yam li cov uas nyob sau ntuj (Mathais 6:10). Yog yuav kom peb 

totaub Loos 8:28-29 no meej, peb yuav tsum ua tib zoo saib ib lub ntsiablus zug. 

 

Peb paub hais tias: Thaus peb muaj kev nyuaj siab ntxhov plawv, peb txoj kev ciasiab yeej tsis 

zoo li peb tej kev xav, peb tej kev ntshaws, losis zoo li tej uas peb ib txwm muaj los.  No yog ib 

qhov tseeb uas qhia meej rau peb hais tias Vajtswv yog tug tswj tag nrho ib puas tsavyam thiab 

qhov no qhia hais tias nwg hlub peb. 

 Peb paub hais tias ñVajtswv yuav ua komò:  Yuav tsum muaj ib tug pib teg haujlwm mas 

txhua yam thiaj tshwm tuaj.  Peb lub neej no tsis lam yog nyob nyob es ciali tshwm tuaj, tabsi 

yeej muaj ib tug npaj tseg lawm. Txhua yam uas tshwmsim yav tag los yog Vajtswv cia kom 

tshwm thiaj tshwm. Vajtswv yog tug uas ua kom txhua yam tshwm tuaj.  Ntau zaug peb ua yuam 




